
رووداو- هەولێر
نوێنەری حكومەتی هەرێمی كوردستان لە ئێران رەتیدەكاتەوە، دواخستنی پرسەی مام جەلال لە شاری مەریوان لەسەر 
شێوازی  لە  ناڕەزایەتی  وەك  دەڵێن،  مەریوانیش  شاری  مەدەنییەكانی  ئەنجوومەنە  بووبێت.  نیشتمانی  یەكێتی  داوای 

هەڵسوكەوتی قایمقامییەتی مەریوان، بەشداریی رێوڕەسمەكە ناكەن.
وا بڕیار بوو رۆژی یەكشەممە 2017/10/8 پرسەی مام جەلال تاڵەبانی، سەرۆك كۆماری پێشووی عێراق و سكرتێری 
پێشووی یەكێتی نیشتمانیی كوردستان لە مزگەوتی سەلاحەددینی ئەیوبی لە شاری مەریوانی رۆژهەڵاتی كوردستان 
بەڕێوەبچێ، قایمقامیەتی شارەكەش رایگەیاند لەسەر داوای یەكێتی پرسەكەیان بۆ ئەمڕۆ دووشەممە 2017/10/9 

دواخستووە.
تاڵەبانی لە شاری مەریوان دابنرێ، لەسەر داوای رێكخراوە مەدەنییەكانی  بڕیار بوو بۆ  ئەو پرسەیەی 

مەریوان بوو، بەڵام ئەو رێكخراوانە رایانگەیاندووە كە بەشداری پرسەكەی تاڵەبانی ناكەن.
ئەوان دەڵێن "قایمقامیەتی مەریوان پێچەوانەی رێككەوتنی پێشوو، لە راگەیێندراوی بەڕێوەچوونی 
پرسەی مام جەلالدا ناوی رێكخراوە مەدەنییەكانی لابردووە و لەجێگەی ئەوان دامەزراوەی دیكەی 

وەك بەڕێوەبەری پرسەكە ناساندووە".
و  پاسداران  سوپای  ناوی  مەریوان  قایمقامیەتی  )رووداو(  زانیارییەكانی  بەپێی 
قەرارگای رەمەزانی داناوە وەك یەكێك لە لایەنەكانی بەڕێوەبەری پرسەكە.

میشێل ڤیڤیۆرکا

بەرەو کۆنفیدراڵیزمی 
عێراقی

لە مەریوان سوپای پاسداران كرایە 
بەڕێوەبەری پرسەی مام جەلال 

مۆفەق روبەیعی بۆ )رووداو(: 

بۆ سەربەخۆیی  كوردستان دەبێ 
لە عێراق  گشتپرسی بكرێ 

516

2

ستراتفۆر 

دانوستاندنی بەغدا و 
هەولێر دەكەوێتە ساڵی داهاتوو

بەرپرسی پرۆتۆكۆڵی حكومەت هۆكارەكەی ئاشكرا دەكات 

بۆچی ئاڵای عێراق لەسەر 
تەرمی تاڵەبانی دانەنرا؟

3

مام جەلال: 
لە مۆسیقا و 

گۆرانیدا كۆنەویستم

شوفێرێكی تاكسی 
پڕدەداتە كچێكی بیانی

پیاوێكی چینی بەدوای 
ژنێكی كورددا دەگەڕێت

200 هەزار كەس لە 
هەرێمی كوردستان 

بێكارن

13 كۆمەڵایەتی

12 ژنان

8 ئابووری

10 هونەری

3هەڵبژاردنی پەرلەمان و سەرۆكایەتی هەرێم دوادەخرێت

18



2
ژمارە ) 476 ( - دووشەممە 2017/10/9

پێشنیازی گۆڕینی ناوی زانكۆی كۆیە دەكرێراپۆرتە هەواڵ
رووداو - كۆیە

پێشنیازی گۆڕینی ناوی زانكۆی كۆیە خراوەتە بەردەم وەزارەتی خوێندنی باڵا، بۆ ناوی زانكۆی )مام جەلال(. سەركەوت رەسوڵ، قائیمقامی 
كۆیە بە )رووداو(ی راگەیاند، بۆ گۆڕینی ناوی زانكۆی كۆیە بە ناوی زانكۆی مام جەلال رۆژی دووشــەممە 2017/10/9 نووســراوێك بۆ ســەرووی 

خۆی بەرز دەكاتەوەو گوتی "لەبەر رۆڵ ‌و پێگەی گەورەیی مام جەلال، بڕیارمانداوە پێشنیازێك بۆ سەرووی خۆمان بەرز بكەینەوە، ناوی زانكۆی كۆیە 
بگۆڕین بە زانكۆی مام جەلال ، هیوادارم پیشنیازەكەمان قبوڵ بكرێت ‌و بەزووترین كات بچێتە بواری جێبەجێكردنەوە".

					     )فۆتۆ: سەرتیپ عوسمان(    سلێمانی لە ماوەی 137 رۆژدا دوو جار كۆستی كەوت

دامەزراوە مەدەنییەكانی مەریوان

پرسەی مام جەلال پەیوەندی بە 
ئێمەوە نییە

رووداو - هەولێر

نوێنــەری حكومەتــی هەرێمــی كوردســتان لە 
ئێــران رەتیدەكاتــەوە، دواخســتنی پرســەی مــام 
جــەلال لە شــاری مەریــوان لەســەر داوای یەكێتی 
نیشتمانی بووبێت. ئەنجوومەنە مەدەنییەكانی شاری 
مەریوانیــش دەڵێــن، وەك ناڕەزایەتی لە شــێوازی 
هەڵســوكەوتی قایمقامییەتی مەریوان، بەشــداریی 

رێوڕەسمەكە ناكەن.
وا بڕیــار بــوو رۆژی یەكشــەممە 2017/10/8 
پرســەی مــام جــەلال تاڵەبانی، ســەرۆك كۆماری 
پێشــووی عێــراق و ســكرتێری پێشــووی یەكێتی 
نیشتمانیی كوردســتان لە مزگەوتی سەلاحەددینی 
ئەیوبی لە شــاری مەریوانی رۆژهەڵاتی كوردســتان 
بەڕێوەبچێ، قایمقامیەتی شارەكەش رایگەیاند لەسەر 
داوای یەكێتــی پرســەكەیان بۆ ئەمڕۆ دووشــەممە 

2017/10/9 دواخستووە.
بــەڵام نازم دەباغ، نوێنــەری حكومەتی هەرێمی 
كوردســتان لە ئێران بە )تــۆڕی میدیایی رووداو(ی 
راگەیاند، نوێنەرایەتی حكومەتی هەرێمی كوردستان 
و یەكێتی نیشتمانی كوردســتان ئاگاداری هۆكاری 
دواخســتنی رێوڕەسمی پرســەی مام جەلال نین لە 

مەریوان.
لــە زۆربەی شــار و شــارۆچكەكانی باشــووری 
كوردســتان پرســەی مــام جــەلال بەڕێوەچــوو، 
رێكخســتنەكانی یەكێتی لە دەرەوەش پرسەیان بۆ 
تاڵەبانی دانــا. هەروەها كوردی پارچەكانی دیكەی 

كوردستان بەشدارییان لە پرسەی تاڵەبانیدا كرد.
ئــەو پرســەیەی بڕیــار بــوو بــۆ تاڵەبانــی لــە 
شــاری مەریــوان دابنــرێ، لەســەر داوای رێكخراوە 
مەدەنییەكانــی مەریوان بوو، بــەڵام ئەو رێكخراوانە 
رایانگەیانــدووە كە بەشــداری پرســەكەی تاڵەبانی 

ناكەن.
ئەنجوومەنــی رێكخــراوە مەدەنییەكانی مەریوان 
لــەو بارەیەوە بەیاننامەیەكیان دەركرد و رایانگەیاند 
كە ئەوان رۆژی دووشەممە بەشداری پرسەكەی مام 
جەلال ناكەن لە مەریوان. ئەوان دەڵێن "قایمقامیەتی 
مەریــوان پێچەوانــەی رێككەوتنــی پێشــوو، لــە 
راگەیێنــدراوی بەڕێوەچوونی پرســەی مام جەلالدا 
نــاوی رێكخراوە مەدەنییەكانی لابردووە و لەجێگەی 
ئەوان دامەزراوەی دیكەی وەك بەڕێوەبەری پرسەكە 

ناساندووە".
بەپێــی زانیارییەكانــی )رووداو( قایمقامیەتــی 

مەریوان ناوی سوپای پاسداران و قەرارگای رەمەزانی 
دانــاوە وەك یەكێــك لــە لایەنەكانــی بەڕێوەبەری 
پرســەكە. دامەزراوە مەدەنییەكانی مەریوان دەڵێن: 
"رێوڕەســمی رۆژی دووشەممەی پرسەی مام جەلال 
پەیوەندی بە ئەوانەوە نییە و تێیدا بەشداری ناكەن".
جەلال تاڵەبانی، ســكرتێری پێشــووی یەكێتی 
كــە رۆژی 2012/12/17 لە شــاری بەغدا تووشــی 
جەڵتــەی مێشــك بــوو، بە مەبەســتی چارەســەر 
رەوانــەی ئەڵمانیــا كــرا و رۆژی 2017/10/3 لــە 

ئەڵمانیا كۆچی دوایی كرد.
مــام جــەلال پەیوەندییەكــی نزیكــی لەگــەڵ 
بەرپرســانی ئێران هەبوو، لە مەراسیمی هێنانەوەی 
تەرمەكەیدا، لوتكەی دیبلۆماسی ئێران ئامادە بوو، 
محەممەد جەواد زەریف، وەزیری دەرەوەی ئێران، لە 
فڕۆكەخانەی نێودەوڵەتی ســلێمانی تاجە گوڵینەی 

لەسەر تەرمی مام جەلال دانا.

سوپای پاسداران كرایە بەڕێوەبەری پرسەی 
مام جەلال لە مەریوان

مەحموود یاسین كوردی 
رووداو - هەولێر

"ســلێمانی دەڵێی خۆڵی مردووی لێ نیشــتووە، 
مردنی مام جەلال، برینی لەدەســتدانی كاكە نەوەی 
كولاندینــەوە". ئەمە قســەی دەشــنێ ئەحمەدە كە 
مامۆســتای زانكۆیە و ســێ كەسی نزیكی شەهیدی 

یەكێتین.
مەرگی نەوشــیروان مستەفا، رێكخەری پێشووی 
بزووتنەوەی گۆڕان و مام جەلال، ســكرتێری گشتی 
یەكێتی نیشتمانی كوردستان 137 رۆژ نێوانیان بوو، 
ئەوان هەردووكیان نیو ســەدە هــاوڕێ و هاوخەبات 
بــوون. مەرگــی ئــەو دووانە قورســایی سیاســی و 

مێژوویی لەسەر سلێمانی هەبووە.
سلێمانی ماندووە

دەشنێ ئەحمەد كە پێشتر لە رێكخستنی یەكێتی 
بووە، لە ســاڵی 2009 وە بووەتە لایەنگری گۆڕان. 
ئــەو بەدەم روانینــەوە لە گردی دەباشــان لە كاتی 
بەخاكســپاردنی تەرمی مام جەلال گوتی "سلێمانی 
برینــدارە، ئەمســاڵ مردنی كاك نەوشــیروان و مام 

جەلال خەڵكی ئەم شارەی ماندووتر كرد".
جــەلال تاڵەبانی، ســكرتێری پێشــووی یەكێتی 
نیشــتیمانی كوردســتان رۆژی ســێی ئەم مانگە لە 
بەرلینــی پایتەختــی ئەڵمانیــا كۆچــی دوایی كرد، 
رۆژی هەینی رابردوو تەرمەكەی بە فڕۆكەیەكی هێڵی 

ئاسمانی عێراق هێنرایەوە فڕۆكەخانەی سلێمانی.
لە دەروازەی شارەوە تاوەكو دەباشان ئاڵای رەشی 
ماتەمگێــری و وێنە دەم بــە خەندەو پێكەنینەكانی 
تاڵەبانــی بوو، بەهــۆی ئاپۆرای جەمــارەوە تەرمی 
مام جەلال بە زەحمەت گەیەنرایە مزگەوتی گەورەی 
سلێمانی. بە بەراورد بە نەوشیروان مستەفا، تاڵەبانی 
بۆ سلێمانی دوورتر بوو، چونكە نەوشیروان مستەفا 

كوڕی گەڕەكی سەرشــەقامی سلێمانی بوو، هەرچی 
تاڵەبانی بوو، لــە دایكبووی گوندی كەلكانی قەزای 
دووكان بوو، بەڵام تاڵەبانی زۆربەی ژیانی سیاسی و 
پێشمەرگایەتی هەر لە سلێمانی و دەوروبەری بەسەر 
بردووە، لە رووی تەمەن و ئەزموونەوە بە مامۆســتا 
و رابەری سیاســی نەوشــیروان مســتەفا دادەنرێت، 
هەردووكیــان درێژەپێدەری رێبــازی باڵی مەكتەبی 
سیاسی پارتین كە دواتر لە ئەدەبیاتی سیاسیدا بە 

باڵی "جەلالی" ناوبانگی دەركرد.

تاڵەبانی دوو نازناوی 
بە سلێمانی بەخشیوە

"شــارە حەیاتەكە" و "شاری هەڵمەت و قوربانی" 
دوو نازناو بوون، تاڵەبانی بەخشــییە ســلێمانی، لە 
دیدی ســلێمانییەكانەوە، لە دوای نەخۆشــكەوتنی 
تاڵەبانی و دووركەوتنەوەی لە شــانۆی سیاســەت، 
هەروەها سەرهەڵدانی شەڕی داعش و قەیرانی دارایی 

ئەو شارەی ماندوو كردووە.

پشــتیوان زاهیر، كادیرێكی یەكێتییە دەڵێ "مام 
جەلال كۆكەرەوەی هەموو ناڕازی و ناكۆكەكان بوو، 
بەكۆبوونەوەیــەك زۆر كێشــەی چارەســەر دەكرد، 
لەگــەڵ نەخۆشــكەوتنی وردە وردە وەزعی یەكێتی 
تێكچوو، ئەوەش كاریگەری لەسەر سلێمانی و تەواوی 

كوردستان هەبوو".
سلێمانی بنكەی ســەرەكیی جەماوەری گۆڕان و 
یەكێتییە كــە هەردووكیان هەڵقــوڵاوی یەك كانیی 
سیاسین، بەڵام ئەمساڵ كەسی یەكەمیان لەدەستدا. 

دیمەن بورهان
رووداو  - چەمچەماڵ

چەند كارمەندێكی شارەوانی تەرمی پیاوێك 
لــە شــوێنی فڕێدانی زبڵ و خاشــاك لەنێوان 
چەمچەماڵ و تەكیە دەدۆزنەوە، پۆلیس دەڵێت 
بەشی زۆری جەستەی پیاوەكە سووتێندراوە و 

رووخساریشی شێوێنراوە.
كارمەندێكــی  چەنــد   2017/9/29 رۆژی 
شــارەوانی لە كاتــی كاركردنیان لە شــوێنی 
فڕێدانی زبڵ و خاشــاك لەنێوان چەمچەماڵ و 
تەكیە تەرمی پیاوێكیــان دۆزیوەتەوە و دواتر 

پۆلیســیان لێ ئــاگادار كردووەتەوە، تیمێكی 
پۆلیسی تەكیەش دەچێتە شوێنی رووداوەكە 
و دوای لێكۆڵینەوە تەرمەكەیان گواستووەتەوە 

بۆ نەخۆشخانە.
یەكێــك لــەو كارمەندانەی شــارەوانی كە 
وەك شــایەتحاڵێكی رووداوەكــە لــەوێ بووە، 
بــە )رووداو(ی گوت: "ئێمە بــۆ فڕێدانی زبڵ 
و خاشــاك و پاشــماوەی مــاڵان چووینە ئەو 
شوێنە، لەوێ گونیەیەكمان بینی كە سەرەكەی 
بە پەتێك پێچرابوو، شێوەی لە زبڵ نەدەچوو، 
كاتێك ســەریمان كــردەوە، بینیمان لاشــەی 
مرۆڤێكــە، دواتــر پەیوەندیمان بە بەرپرســی 

بنكەی پۆلیسی تەكیەوە كرد، ئەویش لەگەڵ 
تیمێكی لێكۆڵینەوە هاتنە شوێنی رووداوەكە و 
دەستیان بە لێكۆڵینەوە كرد، ئینجا لەڕێگەی 
تەرمەكەیــان  فریاكەوتنــەوە  ئۆتۆمبێلێكــی 

گواستەوە بۆ نەخۆشخانەی چەمچەماڵ".
لەبــارەی  شــارەوانی  كارمەنــدەی  ئــەو 
تەرمەكەشــەوە دەڵێــت: "هەموو جەســتەی 
سووتێندرابوو، پێدەچێت پێشتر كوشتبێتیان، 
دواتر سووتێندرابێت، دەموچاوی شێوێندرابوو، 
هەردوو قاچیشی شــكێندرابوو، بەجۆرێك كە 

نەناسرێتەوە".
عەمید عادل ســاڵح، بەڕێوەبەری پۆلیسی 

قــەزای چەمچەمــاڵ لەبــارەی ئەم كەیســەوە 
 2017/9/29 "رۆژی  گــوت  )رووداو(ی  بــە 
لەلایــەن چەنــد كارمەندێكــی شــارەوانییەوە 
ئاگاداركراینــەوە بە بوونــی تەرمێكی پیاوێك 
لــە شــوێنی فڕێدانی زبڵ و خاشــاك لەنێوان 
قەزای چەمچەماڵ و تەكیە، دەستبەجێ نەقیب 
هەرێم، بەڕێوەبەری بنكەی پۆلیسی تەكییە و 
تیمێكی لێكۆڵینەوەی بەڵگــەی تاوان چوونە 
شوێنی رووداوە". بەڕێوەبەری پۆلیسی قەزای 
چەمچەماڵ دەشڵێت "تەرمەكە لە رەگەزی نێر 
بــوو، تەمەنیشــی لەنێوان 25 بۆ 30 ســاڵان 
دەبوو، بەهۆی ئەوەی بەشــی زۆری جەستەی 

دەموچاویشــی  هەروەهــا  ســووتێندرابوو، 
شێوێندرابوو، هێشتا نەناسراوەتەوە و دیاریش 
نییــە كــە پێــش ســووتاندنی، بە فیشــەك 
یــان چەقۆ كــوژراوە یان خنكێنــدراوە، ئێمە 
تەرمەكەیمــان نــاردووە بــۆ پزیشــكی دادی 

سلێمانی تا لێكۆڵینەوەی لەسەر بكرێت".
هەرچەندە 10 رۆژ بەســەر دۆزینەوەی ئەو 
تەرمــە تێپەڕیــوە، بــەڵام وەك عەمیــد عادل 
ســاڵح دەڵێت "هێشــتا هیچ كەسێك سكاڵای 
تۆمــار نەكردووە و كەســیش نەهاتووە بڵێت 
كەســێكمان بێسەروشــوێنە، بۆیــە لەڕێگەی 
هەفتەنامــەی رووداوەوە داوا دەكەیــن، هــەر 

خێزانێــك، كەســێكی بێسەروشــوێنی هەیە، 
بــا پەیوەندیمــان پێوەبكات و یان ســەردانی 
پزیشــكی دادی ســلێمانی بــكات بــۆ ئەوەی 
ســەیری تەرمەكــە بــكات. هەروەهــا داوامان 
كردووە پشــكنینی DNA بۆ تەرمەكە بكرێت 

تاوەكو ناسنامەكەی بدۆزینەوە".
بەڕێوەبەری پۆلیســی قــەزای چەمچەماڵ 
دەشــڵێت "لە بنكەی پۆلیسی تەكیە پەراوی 
لێكۆڵینــەوە بۆ كەیســە رێكخــراوە و لەلایەن 
دادوەرەوە فەرمانی دەستگیركردنی تاوانبارانی 
نادیار بەپێی ماددەی 405 لە یاسای سزادانی 

عێراقی دەرچووە".

پیاوێك دەسووتێندرێ و لەگەڵ زبڵ و خاشاك فڕێدەدرێ
10 رۆژە تەرمەكەی لە دادپزیشكی سلێمانییە

"ساڵی خەم" لە سلێمانی

فەریــق هەڵەبجەیــی كــە فۆتۆگرافەرێكــی شــاری 
ســلێمانییە بە دەم چا خواردنەوە لە شەقامی سالم 
گوتی "مردنی ئەو دوو كەســە بۆ ئەم دەڤەرە ساڵی 
خــەم بوو" وەكــو ئاماژەیەك بــۆ ژیانی پیغەمبەری 
ئیســام كاتێك لە یەك ساڵدا خەدیجەی هاوژینی و 
ئەبوتاڵبی مامی كۆچی دواییان كرد و ئەو ســاڵە لە 
مێژووی ژیانی پیغەمبەردا بە "ساڵی خەم" ناسراوە.

تاڵەبانی و بارزانی
لە مەراسیمی هێنانەوەی تەرمی تاڵەبانیدا تاوەكو 
رۆژی دواتــر مەســعود بارزانــی ســەرۆكی هەرێمی 
كوردســتان لە سلێمانی مایەوە، دانانی تاجەگوڵینە 
لەبــەردەم تەرمــی تاڵەبانــی كــە تەنیــا بــە ئاڵای 
كوردستان پێچرابووەوە، پاشان سڵاوێكی سەربازی 
لە لایەن بارزانییەوە بۆ تاڵەبانی وایكرد لە سەروبەندی 
ناشــتنی تەرمی سكرتێری گشــتی یەكێتیدا خەڵك 
داوای یەكڕیــزی بكەن، بۆ رۆژی دواتر جارێكی دیكە 
بارزانی لەسەر ئارامگەی تاڵەبانی تاجەگوڵینەی دانا 
و دواتر بە رۆژنامەڤانانی گوت "لەسەرمان پێویستە، 
برایەتیمان قوڵتر بكەین و یەكڕیزیمان بپارێزین، بەمە 

رۆحی مام جەلال شادتر دەكەین".
بۆشایی سیاسی 
لە سلێمانی هەیە

لە ســلێمانی 3000 كۆمپانیــای نێوخۆیی و 1000 
كۆمپانیــای بیانــی تۆماركــراون. بەپێی قســەی مەلا 
یاســین مەحموود، گوتەبێژی یەكێتیی وەبەرهێنەرانی 
كوردســتان بــۆ )رووداو(، قەبــارەی وەبەرهێنــان لە 

سلێمانی 24 ملیار دۆلارە، بەڵام بەهۆی قەیرانی دارایی، 
تەنیا نزیكەی بایی 17 ملیار دۆلار پڕۆژە بەگەڕخراوە. 
مەلا یاســین گوتی "لە ساڵی 2014 سلێمانی بووە 
چەقی كێشــە و ململانێ سیاســییەكان و بۆشاییەكی 
سیاسی و ئیداری دروستبووە، هەتا ئێستا پارێزگارێك 
بۆ سلێمانی دیاری نەكراوە، پارێزگاری ئێستا دەسەڵاتی 
قایمقامێكی هەیە، ئەمەش كاریگەری لەســەر پرۆژەی 
وەبەرهێنان و پێشخســتنی كەرتی ئابووری لەو شارە 
هەبــووە و وای كــردووە بەشــێك لــە ســەرمایەداران 

پرۆژەكانیان ببەنە شارەكانی دیكە".
مەلا یاســین لە بــارەی كاریگەریــی كۆچی دوایی 
نەوشــیروان مســتەفا و مــام جــەلال دەڵــێ "چەنــد 
بەرپرســێكی حیزبــی و حكومی لە كاك نەوشــیروان 
دەترسان، نەدەوێران كێشە و ئاستەنگ دروست بكەن، 
چونكــە كاك نەوشــیروان لەگەڵ دەوڵەتــی دامەزراوە 
و ســەروەریی یاســا بــوو، بەڵام لــە دوای مردنی ئەو 
ترسەیان نەماوە، بۆ مێژووش لە دوای نەخۆشكەوتنی 
مــام جــەلال كاری وەبەرهێنان لە ســلێمانی كز بوو، 
مــام جەلال گوشــاری لەســەر وەبەرهێنــەران دەكرد 
دەبێ پرۆژەی گەورە و ســتراتیژی لەم شــارە بكەن. 
بە بیرم دێت چەندینجــار لە بەغدا دەگەڕایەوە بە ناو 
ســلێمانیدا دەگەڕا باڵەخانە باڵەخانــە دەیژمارد و بۆ 
رۆژی دواتر وەبەرهێنەرەكانی سلێمانی دەعوەت دەكرد 
لــە ماڵەكەی خۆی و هانی دەداین كاری زیاتر بكەین، 
هەرچی دەوڵەمەندی ئەو شــارە هەیە بە پشتیوانی و 
كارئاســانی مام جەلال پــرۆژەی وەبەرهێنانی دەكرد، 
بــەڵام بەداخــەوە دوای نەخۆشــكەوتنی ئەو بێكەس 

كەوتین".

گوتەبێژی یەكێتیی وەبەرهێنەران

لە دوای نەخۆشكەوتنی مام 
جەلالەوە وەبەرهێنان لە سلێمانی
 كز بوو

				     )فۆتۆ: سەرتیپ عوسمان(   وەزیری دەرەوەی ئێران تاجەگوڵینە لەسەر تەرمی تاڵەبانی دادەنێت

بارزانی: بیر لە هەڵوەشاندنەوەی ئەنجامی گشتپرسی مەكەنەوەراپۆرت
رووداو - هەولێر

رۆژی یەكشەممە 8ـ 10ـ 2017 لە پیرمام، مەسعود بارزانی، سەرۆكی هەرێمی كوردستان لەگەڵ سەلیم جبووری، سەرۆكی ئەنجوومەنی نوێنەرانی عێراق 
كۆبووەوە.

بەپێی راگەیێندراوێكی ســەرۆكایەتیی هەرێمی كوردســتان، لە دیدارەكەدا بیروڕا لەبارەی پێشــهاتە سیاســییەكانی عێراق و گشتپرســیی گەلی كوردستان و 
كاردانەوەكان ئاڵوگۆڕ كراوە. هێمن هەورامی، راوێژكاری بارزانی لەبارەی ناوەڕۆكی كۆبوونەوەكە رایگەیاندووە "لە كۆبوونەوەكەدا بارزانی بە سەلیم جبووری راگەیاند 

هیچ كەسێك بیر لە هەڵوەشاندنەوەی ئەنجامی گشتپرسی نەكاتەوە، چونكە ئەوە بڕیاری گەلە و هیچ كەس و هێز و لایەنێك ناتوانێت بڕیاری وابدات". 

مەحموود یاسین كوردی 
رووداو - هەولێر

تەنیــا ســێ هەفتــە مــاوە لــەو وادەیــەی 
كۆمیســیۆنی باڵای ســەربەخۆی هەڵبــژاردن و 
راپرســی بۆ ئەنجامدانــی هەڵبژاردنی پەرلەمان 
و سەرۆكی هەرێمی كوردستان دیاریی كردووە، 
بــەڵام هەمــوو ئامــاژەكان وا نیشــاندەدەن كە 
هەڵبژاردنەكە لەو كاتــەدا ناكرێ و دوادەخرێ، 
بەپێــی زانیارییەكانیش یەكێتــی داوای كردووە 
هەڵبژاردن بۆ ساڵ و نیوێك دوابخرێ، پارتیش 

ئەو ماوەیەی پێ زۆرە. 
شــێروان زرار، گوتەبێژی كۆمســیۆنی باڵای 
ســەربەخۆی هەڵبژاردن و راپرسی بە )رووداو(
ی راگەیانــد: "ئێمــە هەمــوو ئامادەكارییەكمان 
كردووە و لە چەند رۆژی داهاتوودا تیروپشك بۆ 
ژمارەی لیستەكان دەكەین، ناوی كاندیدەكانیش 
رەوانــەی بەڵگــە و تــاوان دەكەین بــۆ ئەوەی 

پەسەند بكرێن".

تاكە كاندید

كۆمیســیۆنی باڵای ســەربەخۆی هەڵبژاردن، 
ناوی 28 قــەوارەی بۆ هەڵبژاردنــی پەرلەمانی 
بــۆ  بــەڵام  كــردووە،  پەســەند  كوردســتان 
هەڵبژاردنــی ســەرۆكی هەرێــم تاوەكو ئێســتا 
تەنیــا یــەك كاندید هەیــە، ئەویــش محەممەد 

تۆفیــق رەحیم، كاندیدی بزووتنــەوەی گۆڕانە، 
بــەڵام بەهۆی تەواوبوونی ماوەی یاســایی، خۆ 
كاندیدكردنەكــەی كێشــەی تێكەوتووە و بڕیارە 
ئەمــڕۆ دووشــەممە 2017/10/9 ئەنجوومەنی 
شــوورا بڕیــاری كۆتایــی لەوبارەیــەوە بــدات. 
شــێروان زرار گوتی "ئەنجوومەنی شوورا داوای 
بەڵگەنامە و فۆڕمی كاندیدی پۆســتی سەرۆكی 
هەرێمــی كوردســتانی كــردووە، بڕیــارە ئەمڕۆ 

دووشەممە ئەو پرسە یەكلابكەنەوە".

پارتی و یەكێتی لەسەر 
دواخستنی هەڵبژاردن هاوڕا نین

داوای  یەكێتــی  زانیویەتــی  )رووداو( 
دواخســتنی هەڵبژاردنەكانی بۆ ماوەی ســاڵ و 
نیوێــك كردووە، بــەڵام پارتی ئەو ماوەیەی پێ 
زۆرە. لــە پــرۆژە حەوت خاڵییەكــەی یەكێتیدا 
بــۆ كاراكردنــەوەی پەرلەمان و پشــتیوانی بۆ 
گشتپرشــی كــە لەلایــەن مەكتەبی سیاســی و 

ســەركردایەتی ئــەو حیزبەوە پەســەند كرا، لە 
خاڵی چوارەمدا جەخت كراوەتە سەر "هەمواری‌ 
یاســای‌ هەڵبــژاردن ‌و دەســتەبەركردنی‌ مافــی‌ 
دەنگدانی‌ دانیشــتووانی‌ ناوچە دابڕێندراوەكان، 
بۆ ئەوەی‌ نوێنەری‌ راســتەقینەی‌ خۆیان هەبێت 

لە پەرلەمانی‌ كوردستان".
رێواز فایەق، ئەندامی سەركردایەتی یەكێتی 
لەگــەڵ  "یەكێتــی  راگەیانــد:  )رووداو(ی  بــە 

ئەوەیــە هەر ناوچەیەك ریفراندۆمی تێدا كرابێ، 
هەڵبژاردنــی پەرلەمانــی كوردستانیشــی تێــدا 
بكرێ، مادام ئێمە ئەو ناوچانەمان خســتووەتە 
مەترســی و ریفراندۆممــان تێدا كــردووە، مافی 
خۆیانــە نوێنەریان لــە پەرلەمانی كوردســتان 
هەبێــت، بۆیە دەبێ یاســای هەڵبژاردن هەموار 

بكەینەوە".
رێــواز فایــەق پێیوایە بــەر لە هەڵبــژاردن، 
بۆئــەوەی رێژەیەكی بــەرزی بەشــداریی هەبێ 
دەبــێ بژێــوی خەڵك چــاك بكــرێ و دەڵێت: 
"خەڵك بۆ پرســێكی نیشتمانی وەكو ریفراندۆم 
هاتە سەر سندووقی دەنگدان، بەڵام مەرج نییە 
بۆ هەڵبژاردن ئەوە بكات، چونكە لە حیزبەكان 

تووڕەن".
ئەندامێكــی ئەنجوومەنــی كۆمیســیاران كە 
نەیویســت نــاوی بڵاوبكرێتــەوە، بــە )رووداو(
ی گــوت: "ئێمە لەبــەر موزایــەدەی حیزبەكان 
ناچین بڵێیــن هەڵبژاردنمان پێناكرێت، ئەگەرنا 
بــە واقیــع لــە یەكــی نوڤەمبــەر دەبینــن كە 
هەڵبــژاردن ناكرێت، چونكە تۆماری دەنگدەران 
نوێ نەكراوەتەوە، ژمارە نەدراوەتە لیســتەكان، 
كارتــی دەنگــدان چاپ نەكــراوە و فەرمانبەری 
ســەر ســندوق دانەمەزراوە، بۆیە ئەگەر بچینە 
پەرلەمانیــش ئێمە ناڵێین هەڵبژاردن ناكرێت با 

حیزبەكان خۆیان ئەو بڕیارە بدەن". 
هەرچەنــدە بزووتنــەوەی گۆڕان لــە زۆربەی 
دەكات  داوا  سیاســییەكانیدا  هەڵوێســتە 

هەڵبــژاردن لــە كاتی خــۆی بەڕێوەبچێ، بەڵام 
پەرلەمانتارێكی گۆڕان دەڵێت دوادەخرێ.

گــۆڕان  پەرلەمانتــاری  فایــەق،  بێســتوون 
بــە )رووداو(ی راگەیانــد "ئێمــە ئامادەباشــی 
خۆمــان بۆ هەڵبژاردن كــردووە، لەگەڵ ئەوەین 
هەڵبــژاردن لــە كاتــی خــۆی بكــرێ، بــەڵام 
پێموایە ئەمســاڵ ناكرێت، چونكە كۆمیســیۆن 
و لایەنــەكان زەمینەســازییان بــۆ هەڵبــژاردن 
نەكردووە، تۆمارێكی دەنگدەرانی خراپمان هەیە 
كە شایســتەی ئەوە نییە هیچ هەڵبژاردنێك بەو 

تۆمارە بەڕێوەبچێت".
گوتــی:  هەروەهــا  فایــەق  بێســتوون 
"كۆمیســیۆن یەك رۆژی بــۆ وردبینی لە ناوی 
كاندیــدەكان دیــاری كردووە. لــە كاتێكدا ئەو 
28 قەوارەیەی كۆمیسیۆن پەسەندی كردوون، 
نزیكەی 2800 كاندیدیان دەبێت، چۆن بە یەك 
رۆژی وردبینــی لــە ناوی ئەو هەمــوو كاندیدە 
دەكرێــت، هەڵبژاردنــی رابــردوو زیاتــر لە 10 
جــار چوومەتە بنكەی پۆلســی و ئاســایش بۆ 

سەلماندنی ئەستۆپاكیی خۆم".

پارتی بۆ هەڵبژاردن ئامادەیە

ســەركردەیەكی پارتی كە نەیویســت ناوی 
بڵاوبكرێتەوە، ئەوەی بۆ )رووداو( روونكردنەوە 
كــە دواخســتنی هەڵبژاردنــەكان تەنیا بڕیاری 
مــاوە و گوتــی "یەكێتی دەیــەوێ ئێمە بڵێین 

بــا هەڵبــژاردن دوابخرێــت، ئێمــەش ئەوەمان 
ناوێت، ئەگەرچی لە رووی جەماوەرییەوە دوای 
ریفرانــدۆم وەزعی پارتی لــە هەموو حیزبەكان 
باشــترە، ناشــزانین دوای مام جــەلال یەكێتی 
ئامادەیــی تێدا هەیــە هەڵبژاردن بكات یان نا، 
جگە لەوە هیچ كاندیدێك بۆ پۆســتی سەرۆكی 
هەرێــم نییــە، لەوانەیە هەڵبژاردنــی پەرلەمان 
بەبــێ ســەرۆكی هەرێــم بكرێــت". گوتیشــی 
"بەڵام دۆخی نێوخۆی كوردســتان و كێشــەی 
ئێمــە و بەغــدا و وڵاتانــی ئیقلمی لەبــار نییە 
بــۆ هەڵبــژاردن، بۆیــە دەبــێ هەڵبــژاردن بە 
پاســاوی مەعقول و بە كۆی دەنگی حیزبەكان 

دوابخرێت".
پێشــتر خەســرۆ گۆران، بەرپرسی دەزگای 
هەڵبژاردنــی پارتی بە )رووداو(ی راگەیاندبوو 
"ئێمە وەكو پارتی هەر كاتێك كۆمیسیۆن بڵێ‌ 
هەڵبژاردنە ئامادەیــن، بەڵام بەپێی ئەزموونی 
خۆمان زۆر زەحمەتە لەو ماوەیەی دیاریكراوە 

هەڵبژاردن بكرێت".
هەرچی یەكگرتووی ئیســامی كوردســتانە 
كــە لــە رۆژی 15ی ئەیلــول لەگــەڵ پارتی و 
یەكێتی پەرلەمانــی كارا كردەوە، داوا دەكات 
هەڵبــژاردن لــە كاتــی خــۆی بەڕێوەبچێــت. 
مســتەفا عەبدوڵــا، ئەندامــی ئەنجوومەنــی 
جێبەجێكردنی یەكگرتوو بە )رووداو(ی گوت: 
"ئێمــە ئامادەباشــی خۆمان كــردووە، پێمان 
باشە هەڵبژاردن لە كاتی خۆی بەڕێوەبچێت".

درێژكردنەوەی تەمەنی 
پەرلەمان

بڕیارە دوای پرســەی تاڵەبانــی، مەكتەبی 
سیاســی پارتی و یەكێتــی كۆببنەوە، یەكێك 
هەڵبژاردنــی  دواخســتنی  مژارەكانیــش  لــە 
پەرلەمان و ســەرۆكایەتی هەرێمی كوردستان 
و درێژكردنەوەی ماوەی كاركردنی پەرلەمانە. 
ئەویــش  هەیــە  ســیناریۆیەك  ئەمــەش  بــۆ 
ئەوەیــە كە پەرلەمــان لە كۆی هەشــت وەرز 
لــە چــوار ســاڵدا تەنیــا ســێ وەرز دەوامــی 
كــردووە، بەمەش پەرلەمــان 15 مانگی دیكە 
كارەكانــی بەڕێوەببــات و 8 وەرزەكــە تــەواو 
بــكات. بەو پێیەی هەر وەرزێك ســێ مانگە، 
ئەمــەش لــە پەیــڕەوی ناوخــۆی پەرلەمانــدا 
هاتــووە "پەرلەمــان لــە ســاڵیكدا دوو خــول 
گرێدەدات یەكەمیان لە سەرەتای مانگی ئادار 
دەســتپێدەكات و لە كۆتایی مانگی حوزەیران 
كۆتایــی دێ، دووەمیان لە ســەرەتای ئەیلول 
دەســت پێدەكات و لە كۆتایی كانوونی یەكەم 
كۆتایی دێت". بەڵام كێشــەی ئەو ســیناریۆیە 
ماددەی هەشــتی پەیڕەوە كــە دەڵی "ماوەی 
پەرلەمــان چوار ســاڵە، لە یەكەم دانیشــتنی 
دەستپێدەكات و بە دوایین دانیشتنی لە ساڵی 

چوارەمدا كۆتایی دێت".

مەحموود یاسین كوردی
 رووداو - هەولێر

بە ئاڵای كوردستان داپۆشینی ئەو تابووتەی 
تەرمــی جــەلال تاڵەبانــی، ســەرۆك كۆماری 
پێشــووی عێراقــی تێدابوو، كرایــە قەیرانێكی 
دیكە و خرایە ســەر لیستی ئەو قەیرانانەی كە 
پەیوەندییەكانــی نێوان بەغــدا و هەولێریان بە 
تەواوی ئیفلیج كردووە. بەغدا كە هیچ ماتەمێكی 
فەرمی بۆ كۆچــی دوایی تاڵەبانی رانەگەیاند و 
تەنانەت بەهۆی داخســتنی ئاســمانی هەرێمی 
كوردستانەوە گەیشتنی میوانەكانی بۆ پرسەكە 
زەحمەت كرد، وای نیشان دەدات كە دانەپۆشینی 
تابووتەكــە بــە ئاڵای عێراق ســووكایەتی بووە 
بــە شــكۆی وڵات و كارێكی ئەنقەســت بووە و 
پەیامێكی سیاسی بووە ئاراستەی بەغدا كراوە. 
بەڵام بەرپرسی پرۆتۆكۆڵی حكومەتی هەرێمی 
كوردستان دەڵێت بەغدا ئامادە نەبوو مەراسیم 

بۆ هێنانەوەی تەرمی تاڵەبانی ساز بكات.
شێرزاد ئازاد سوڵتان، بەرپرسی پرۆتۆكۆلی 
حكومەتــی هەرێمی كوردســتان لە وەڵامی ئەو 
هەڵمەتــە میدیاییــەدا بــە )رووداو(ی گــوت 
"لەگــەڵ پرۆتۆكۆڵــی ســەرۆكایەتی كۆمــار و 
ســەرۆكوەزیرانی عێــراق قســەم كــرد، هیــچ 
بەرنامەیەكیان بۆ پێشــوازی لە تەرمی سەرۆك 
مام جەلال لە بەغدا نەبوو، تەنانەت جوانە خان، 
كچی ســەرۆك كۆماری عێراق پێیگوتم كە لێرە 
هیچ بەرنامەیەك نییە و جەماعەتی نووسینگەی 
عەبادیش گوتیان ئێمە دەچینە فەرەنسا، هیچ 
بەرنامەمان نییە بۆ پێشــوازی لــە تەرمی مام 
جەلال، بۆیە كاك نێچیرڤان بارزانی، ســەرۆكی 
حكومەتی هەرێمی كوردستان، ئێمەی راسپارد 
مەراســێمكی شــكۆدار بۆ ســەرۆك مام جەلال 

رێكبخەین".
بەرپرســی پرۆتۆكۆلی حكومەتــی هەرێمی 
لــە د.فوئــاد  كوردســتان دەڵێــت هەریــەك 
حوسێن، سەرۆكی دیوانی سەرۆكایەتی هەرێمی 
كوردستان، د.خەسرۆ گوڵ، جێگری راوێژكاری 
ئەنجوومەنــی ئاسایشــی هەرێمی كوردســتان 
ئاگاداری چۆنیەتی رێكخســتنی مەراســیمەكە 
بــوون و دەڵــێ "هیچ كارێكمــان بەبێ پرس و 
راوێــژ نەكردووە، برادەرانی مەكتەبی سیاســی 
یەكێتــی ئــاگادارن. بەپێی پرۆتۆكــۆل ئەگەر 
تەرمی ســەرۆك مــام جەلال بچووبایــە بەغدا، 
دەبوو ئاڵای عێراقی لەســەر بووایە، بەڵام لەوێ 
مەراسیم نەكرا، بۆیە تەنیا ئاڵای كوردستانمان 

دانا، ئەوان ئامادە نەبن لە بەرامبەر ئەو خزمەتە 
گەورەیەی ســەرۆك مام جەلال بە عێراقی كرد 
مەراســیمێك بۆ ئەو پیاوە بكەن، بۆ گلەیی لە 

دانەنانی ئاڵای عێراق دەكەن؟".
شێرزاد ســوڵتان روونیكردەوە نەدەبوو دوو 
ئاڵا لەســەر تەرمی مام جــەلال دابنرێ "ئەگەر 
مەراسیمەكە لە بەغدا بكرابایە دەبوو تەنیا ئاڵای 
عێراق بێت، بەڵام ئەوان مەراسیمەكەیان نەكرد، 
بۆیە رەخنەكانیان لە شــكۆی ئەو مەراسیمەی 

سەرۆك مام جەلال كەم ناكاتەوە كە بە شایەتی 
زۆربەی بەرپرســان و خەڵك و كادیرانی خودی 

یەكێتی، كارێكی نایاب و جوانمان كرد".

ئاڵا، ئاڵای عێراقی ئامادەكردبوو

ئاڵا تاڵەبانی، ئەندامی سەركردایەتی یەكێتی 
كە یەكێكە لەوانەی بە دانانی ئاڵای كوردستان 
لەســەر تابووتەكە تووڕەیە، لە بەیاننامەیەكدا 

رایگەیاند كە دانانی ئاڵای كوردســتان بۆ ئەوان 
چاوەڕواننەكراو بــووە، چونكە دەڵێت "لەكاتی 
نیشــتنەوەی فڕۆكەكە ئاڵایەكی عێراقمان دایە 
لیژنــەی پرۆتۆكۆڵ، بەڵام كــە دایانگرت ئاڵای 

كوردستانی پێوەبوو". 
بــەڵام شــێرزاد ســوڵتان دەڵــێ "هەمــوو 
مەكتەبــی  ئاگاداریــی  و  راوێــژ  بــە  كارەكان 
سیاسی یەكێتی كراوە، ئێمە كارەكانمان بەپێی 
پرۆتۆكــۆڵ كــردووە. ســەبارەت بــە ئاڵاكەش 
شــەوی گەڕانەوەی تەرمی ســەرۆك مام جەلال 
لە ســلێمانی ئاڵای كوردســتانمان ئامادە كرد، 
لە كاتــی هێنانە خوارەوەی تەرمەكە ئاڵاكەمان 
دانا، كەسیش ئاڵای عێراقی نەداوەتە ئێمە، ئەو 
بابەتەش پەیوەندی بــەوەوە نییە ئاڵای عێراق 
هەبووە یان نا، بەڵكو وەكو گوتم مەراسیمەكە 
لە كوردســتان بووە نەك لە بەغدا، بۆیە تەنیا 
ئاڵای كوردستانمان دانا، جگە لەوە ئۆتۆمبێلی 
تایبەتی گواســتنەوەی تەرمەكــە بۆ مزگەوتی 
گــەورە ئاڵای كوردســتان و عێراقی پێوە بوو. 
جگە لەوەش سروودی نیشتمانیی عێراق لێدرا، 

ئەمانە هەمووی بەڵگەن كە دانەنانی ئاڵای عێراق 
بە مەبەست و بەرنامە نەبووە".

دوای مەراسیمەكە، چەند بەرپرسێكی عێراقی 
رایانگەیانــد كــە بەهۆی نەبوونی ئــاڵای عێراق 
مەراســیمەكەیان جێهێشــتووە، بەڵام شــێرزاد 
ئازاد ســوڵتان ئــەو زانیاریانــە رەتدەكاتەوە و 
دەڵێ "هیچ بەرپرسێكی عێراقی مەراسیمەكەی 
جێنەهێشت، بەڵكو دوای بردنی تەرمی سەرۆك 
مام جــەلال بۆ مزگەوتی گــەورە و تەواوبوونی 
مەراسیمەكە ئینجا رۆیشتن و لە میدیاكاندا وایان 

بڵاوكردەوە كە بایكۆتیان كردووە".

 لە دانانی گوڵ ئێران لە پێش 
ئەمریكا بوو

بەرپرســی پرۆتۆكۆلی حكومەتــی هەرێمی 
 100 كــە  رووندەكاتــەوە  ئــەوە  كوردســتان 
پاســەوانی شــەرەفی ســەرۆكایەتی هەرێمــی 
كوردستان لەگەڵ 40 كەس لە تیمی هونەری و 
مارشی وەزارەتی پێشمەرگە لە ماوەیەكی كەمدا 
مەشــق و راهێنانیان بۆ ئەو مەراسیمە كردووە 
و دەڵــێ "ئێمە بە ماوەیەكــی زۆر كەم كارێكی 
گەورەمان كرد، ئەو مەراسیمە ئەنجامدرا، دڵنیام 
لە وڵاتانی دیكەی دەوروبەرمان شتی لەم جۆرە 

ناكرێت". 

لــە كاتــی دانانــی تاجەگوڵینەی میــوان و 
دۆســتەكانی تاڵەبانــی لەســەر تەرمەكــەی، 
محەممــەد جەواد زەریــف، وەزیــری دەرەوەی 
ئێران پێش دۆگڵاس ســلێمان باڵیۆزی ئەمریكا 
لە عێراق تاجەگوڵینەی لەسەر تەرمی تاڵەبانی 
دانــا، ئەمــەش خوێندنەوەی جیــاوازی بۆ كرا. 
شــێرزاد ئازاد سوڵتان گوتی "بەپێی پرۆتۆكۆل 
پۆستی وەزیری دەرەوە لە باڵیۆز باڵاترە، بۆیە 
وەزیری دەرەوەی ئێران پێش میوانەكانی دیكە 

گوڵەكەی دانا".
تابووتی مــام جەلال كــە )رووداو( زانیاری 
لەســەری هەبوو، لە داری گوێز دروســتكرابوو. 
لەســەر داوای تیمــی پرۆتۆكۆڵ، لاهوور شــێخ 
جەنگــی 21 تۆپی ئامادەكرد و لە مەراســیمی 
هێنانەوەی تەرمەكەی تاڵەبانیدا 21 گوللە تۆپ 
تەقێنــدران، بەرپرســی پرۆتۆكۆلی حكومەتی 
هەرێمــی كوردســتان دەڵــێ "ئــەو 21 تۆپــە 
هێمای ئاشتییە، ســەرۆك مام جەلال پیاوێكی 
ئاشــتیخواز و شۆڕشگێڕ بوو، ئەم بیرۆكەیە بۆ 
ســەردەمی كۆن دەگەڕێتەوە كاتێك كەشــتییە 
بازرگانییــەكان دەچوونــە شــارێكی دیكە، بۆ 
پیشاندانی نیازپاكی و ئاشتی، حەوت تۆپ هەر 
یەكەیان ســێ گوللە تۆپی بە ئاراســتەی دەریا 
دەتەقاند، لە بەرامبەردا خەڵكی شارەكە بە 21 

تۆپ وەڵامیان دەدانەوە.

بۆچی ئاڵای عێراق لەسەر تەرمی تاڵەبانی دانەنرا؟

بەرپرسی پرۆتۆكۆڵی حكومەت

سەرجەم كاروبارەكانی پرۆتۆكۆڵ 
بە ئاگاداریی مەكتەبی سیاسی 
یەكێتی بووە

گوتەبێژی كۆمیسیۆن

هەموو ئامادەكارییەكمان بۆ 
هەڵبژاردن كردووە

ئەندامێكی سەركردایەتی یەكێتی

دەبێ ناوچە كوردستانییەكانیش 
بەشداریی هەڵبژاردن بكەن

نێچیرڤان بارزانی رایسپاردین 
مەراسیمێكی شكۆدار بۆ مام جەلال بكەین

بەغدا ئامادە نەبوو مەراسیم بۆ مام 
جەلال رێكبخات

بەرپرسی پرۆتۆكۆڵی حكومەت هۆكارەكەی ئاشكرا دەكات 

هەڵبژاردنی پەرلەمان و سەرۆكایەتی هەرێم دوادەخرێت

یەكێتی داوای كردووە ساڵ و 
نیوێك هەڵبژاردن دوابخرێت، 
پارتیش بە زۆری دەزانێت

				     )فۆتۆ: سەرتیپ عوسمان(   دانانی ئاڵای كوردستان لەسەر تەرمی تاڵەبانی، عەرەبەكانی تووڕەكرد

مەحموود یاسین كوردی 
رووداو - هەولێر

بەڕێوەچوونی گشتپرسیی باشووری كوردستان 
جارێكی دیكە پرسی پەراوێزخستنی عەرەبی سوننە 
لــە عێراقی دوای داعــش دەكاتە رۆژەڤ. ئێســتا 
جوڵانەوەیەكی سیاســیی بەهێز لــە نێوان عەمان، 
لەندەن و هەولێر بۆ دروستكردنی ئەنجوومەنی باڵای 
ریفراندۆم لە پارێزگا سوننەنشینەكانی عێراق هەیە.
بەدرێژایــی مێــژووی دەوڵەتــی عێــراق، هیــچ 
سەردەمێك وەكو ئێستا عەرەبی سوننە لە پەراوێزدا 
نەبوون. بە رووخانی رژێمی سەددام خۆری سوننە 
رۆژ بەڕۆژ لە ئاوابوون نزیك دەبووەوە، ژمارەیەكی 
زۆریان عێراقیان جێهێشت. ئەوان لە 2005 بایكۆتی 
پرۆسەی سیاسیی عێراقیان كرد، دواتر لە 2009 بە 
گوڕوتینەوە گەڕانەوە نێو پرۆسەی سیاسی، بەڵام 
ئــەوە دادی نەدان و هەرزوو دەســەڵاتی سیاســیی 
عێراق )زۆرینە شــیعە( كەوتنە دژایەتیان، ئەمەش 
ناڕەزایەتی سوننەكانی گەیاندە لوتكە و لە شارەكانی 
خۆیان پەنایان بردە بەر خۆپیشاندانی جەماوەری، 

بەڵام حكومەت بە زەبری هێز سەركوتی كرد.
فەهــران حەواس ئەلســەدید، ســەرۆكی هۆزی 
شەممەر لە پارێزگای نەینەوا و سەڵاحەدین دەڵێت: 
"گەورەترین هەڵەی عەرەبی سوننە نەبوونی هێز و 
هەرێمی حوكمڕانی بوو، عەرەبی ســوننە نەیتوانی 
سوود لە ئەزموونی كوردستان وەربگرێت، بەغدا بە 
پاساوی تیرۆر چەكی لە عەرەبی سوننە وەرگرتەوە 
و لــە رێگای میلیشــیا و داعشیشــەوە ناوچەكانی 

عەرەبی سوننەی وێران كرد".
ئەگەرچی لە دوای رووخانی رژێمی سەددامەوە، 
گرووپی توندڕەوی سوننە لە عێراق نەبڕاون، بەڵام 
سەرهەڵدانی داعش گەورەترین گورز بوو بەر سوننە 
كــەوت. لــە حوزەیرانــی 2014 داعــش پەلاماری 

مەحموود یاسین كوردی 
رووداو- هەولێر

سیاســەتمەدارێكی توركمانی خەڵكی كەركووك 
كە ماوەیەكی زۆر راوێــژكاری كاروباری خۆرهەڵاتی 
ناوەڕاســتی عەبدوڵڵا گوڵ ســەركۆماری پێشــووی 
توركیا بووە، پلان بۆ توركیا دادەنێت و داوا دەكات 
لە كاتی جاڕدانی سەربەخۆیی، توركیا هێرش بكاتە 
ســەر هەرێمــی كوردســتان و داگیری بــكات. ئەو 
پیاوە ئەرشەد هورمزییە كە ئێستا سەرۆكی وەقفی 
كەركووك و ســكرتێری گشــتیی یەكێتــی دیالۆگی 
ناونەتەوەیی تورك – عەرەبە. لە بەرامبەردا بەرپرسی 
دیكەی توركمان هەن كە ئەنجامی گشتپرسییەكەی 
باشووری كوردستان دڵخۆشی كردوون، گلەییش لە 
بەرەی توركمانی دەكــەن و دەڵێن "زانیاریی هەڵە" 

دەداتە توركیا.
 گشتپرســییەكەی باشــووری كوردستان كە لە 

باشــووری كوردســتاندا كردبــوو. بەپێی قســەی 
ســەرۆك هۆزەكانی نەینــەوا، زۆرینەی رەهایان بە 

"بەڵێ" دەنگیان داوە.
شــێخ مزاحــم ئەحمــەد ئەلحوێــت، گوتەبێژی 
سەرۆكهۆزە عەرەبەكانی نەینەوا بە )رووداو(ی گوت 
"پێشــمەرگە خوێنی بۆ ئازادكردنــی ناوچەكانمان 
رشت. شارەكانی كوردستانیش دەرگایان بە رووی 
ئاوارەكاندا كردووەتەوە. ئێستا لە هەموو كات زیاتر 
هەســت بە نزیكایەتی و هاوچارەنووسی لەگەڵ برا 
كــوردەكان دەكەین، خەڵكی ئێمە نزیكەی 98%ی 
بە بەڵێ دەنگی بۆ ســەربەخۆیی كوردستان داوە، 
تازە ئێمــە ناگەڕێینەوە لای حكومەتی فاشــیل و 

تائیفەگەری بەغدا".
هەرچەندە گشتپرســیی باشــووری كوردستان، 
ئاســتی داواكاریی سوننەكانی بەرزتر كردووەتەوە، 
بەڵام نەبوونی رەوتێكی سیاسی بەهێز و یەكگرتوو 
بۆ ئاراســتەكردنی سوننەكان و دانوستاندن لەگەڵ 
بەغــدا، وایكردووە داواكارییەكانی عەرەبی ســوننە 
نەچێتــە بــواری جێبەجێكردن، بــە تایبەتی دوای 
كۆنترۆڵكردنــەوەی ئــەو ناوچانە لەلایەن ســوپای 
عێراقی و حەشــدی شــەعبی كە مەترسی دووبارە 

سەرهەڵدانی گرووپی هاوشێوەی داعش هەیە.
ســەرۆكهۆزی عەرەبەكانی نەینەوا دەڵێ "ئێمە 
بووینەتە بەشێك لە سیستەمی بەرگریی كوردستان، 
لــە پاڵ برا كوردەكانمان لە وەزارەتی پێشــمەرگە 
چەندین رۆڵەی عەرەب لە لیواكانی دیجلە، دەشتی 
نەینەوا و مەخمــوور ناوچەكانی خۆیان دەپارێزن. 

ئێستا نزیكەی 20 هەزار پێشمەرگەمان هەیە".

دەكرێ. ئیلخانی بە )رووداو(ی راگەیاند "پێش دوو 
ساڵ لە رێگای كۆبوونەوە و لێدوانەكانمان بۆ میدیای 
توركیا، بەرپرســانی توركیامان ئاگادار كردووەتەوە 
كــە ئەگەری زۆرە ریفراندۆم لە كوردســتان بكرێ و 
ئێمەش پشتگیری دەكەین، چونكە نزیكایەتیمان لە 

كورد باشترین بژارەیە".
ئیلخانی پێیوایە سیاسەتی نزیكبوونەوە لە بەغدا 
)شیعە( كە لە دوای ساڵی 2003 وە بەرەی توركمانی 
پەیــڕەوی دەكات، لــە بەرژەوەندیی گەلی توركمان 
نەبووە "توركمان پەراوێزخراون، ئەو ناوچانەشــیان 
كە لەژێر دەســەڵاتی بەغدادان، دووچاری وێرانكاری 
و نائارامــی بوون، ئەم قسانەشــمان بــە روونی بە 

بەرپرسانی ئەنقەرە گوتووە".
محەممــەد ئیلخانی لەبارەی هەڵوێســتی توندی 
توركیا بەرامبەر باشووری كوردستان دەڵێ "توركیا 
لــە رێــگای بــەرەی توركمانییەوە زانیــاری هەڵەی 
پێدەگات، پێشــتر كە ئەحمــەد داودئۆغڵو وەزیری 

لە دژایەتی فیدراڵییەوە بۆ 
داواكردنی

لە كاتی نووســینەوەی دەستووری هەمیشەیی 
عێراقــدا، عەرەبــی ســوننە نەیاری سەرســەختی 
چەسپاندنی سیستەمی فیدراڵی بوون لە دەستووردا، 
بەڵام پەراوێزخســتن و شــەڕی تائیفی لە بەغدا و 
ناوچەكانی دیكەی عێراق پارێزگا سوننەكانی پاڵنا 
بۆئەوەی خۆپیشاندانی جەماوەریی گەورە بكەن بۆ 
دروستكردنی هەرێمی فیدراڵی، بەڵام وەڵامدانەوەی 
نێگەتیڤی نووری مالیكی، سەرۆكوەزیرانی پێشووی 
عێراق بووە هۆی ئەوەی یەك لەســەر سێی خاكی 
عێراق بكەوێتە دەســتی داعش كە زۆربەی عەرەبی 
ســوننە وەكوو هێزێكی رزگاركەر لە دەستی بەغدا 

تەماشایان دەكرد.
ئەنجوومەنــی  ئەمینــداری  ســونبل،  یەحیــا 
هۆزەكانــی عێــراق، پێیوایــە گشتپرســی پاڵ بە 
عەرەبــی ســوننەوە دەنێــت داوای مافەكانی خۆی 
بكات. سونبل بە )رووداو(ی گوت: "ئەگەر گوشاری 
تائیفی و پێشێلكاریی میلیشیای حەشدی شەعبی 
بــەردەوام بێت، گەلــی عێراق رادەپــەڕێ، چونكە 
خەڵك قبوڵ ناكات سوكایەتی بە كەرامەتی بكرێت، 
لە ناوچەكانی عەرەبی ســوننە رزق و رۆزی خەڵك 
دەستی بەسەرداگیراوە، گرتنی هەڕەمەكیی خەڵك 

هەیــە، بەڵام لە مەســەلەی گشتپرســیدا، دیارترین 
گردبوونەوەی توركمانی كە خۆی لە بەرەی توركمانیدا 
دەبینێتــەوە، لە نێــوان هەولێر و بەغــدا، دووەمی 
هەڵبژارد. عیرفان كەركووكی، سەرۆكی پارتی گەلی 
توركمانی لە كەركووك رەخنە لە بەرپرسانی بەرەی 
توركمانــی دەگرێ و دەڵێت زانیــاری هەڵە دەدەنە 
توركیا. كەركووكی بــە )رووداو(ی گوت: "لە رۆژی 
گشتپرســی چەندین لێدوانی ئاگریــن و توندیان لە 
بەغــدا و ئەنقەرە دا، كەچی 25ی ئەیلول هێمنترین 
و ئاســاییترین رۆژی كەركووكییــەكان بوو، زۆربەی 
توركمانەكان بەشداری گشتپرسییان كرد و دەنگیان 
بــە بەڵێ دا، چونكە بەرژەوەندی گەلی ئێمە لەگەڵ 

كوردستانە نەك لەگەڵ بەغدا".
دوای بەرێوەچوونی گشتپرســی، رێوشوێنەكانی 
بەغــدا دژی باشــووری كوردســتان، بە داخســتنی 
فڕۆكەخانــەكان دەســتی پێكــرد، توركمانەكان كە 
زیاتر لە پارێزگای هەولێر و كەركووك نیشــتەجێن، 
ئەوانیــش زەرەرمەنــدی ئەو بڕیــارەی بەغدان، بەو 
پێیــەی بەشــێكیان بازرگانــی لە نێــوان توركیا و 
هەرێمی كوردســتان دەكەن، بەڵام بەرەی توركمانی 
لە بەرامبەر ئەو ســزا بە كۆمەڵە هەڵوێستی نەبوو، 
بەڵكو ســزای ئەو كەس و ئەندامانەی خۆشــیدا كە 

دووەم گەورەترین شاری عێراق و سوننەنشینی دا، 
بەدوای ئەویشدا ئەنبار و سەلاحەددینی داگیركرد، 
ئەنجامەكەشی دروستبوونی میلیشیاكانی حەشدی 
شەعبی بوو. ئەو میلیشیایانە شانبەشانی سوپای 
عێــراق بەشــدارییان كــرد لــە ئۆپەراســیۆنەكانی 
سوننەنشــینەكان،  ناوچــە  كۆنترۆڵكردنــەوەی 
ئەگەرچی ســوننە دژی ئەوە بوون. بەپێی راپۆرتە 
میدیاییەكان لەو شوێنانەی میلیشیاكانی حەشدی 
شــەعبی بەشــدارییان كردووە، زۆرترین كاولكاری 

روویداوە.
گشتپرســییەكەی باشووری كوردستان لە 25ی 
ئەیلولی رابــردوو، خەریكە ئاهێــك بەبەر عەرەبی 
ســوننەدا دەهێنێتــەوە و ئــەوان دەیانــەوێ ئــەو 

گشتپرسییە بكەنە هەوێنی گەڕانەوەی هێز بۆیان.
فەهران دەڵێ "لە دوای گشتپرسیی كوردستان، 
ئێمە لەســەر دروستكردنی هەرێم سوورتر دەبین و 
بە مافێكی دەستووریی خۆمانی دەزانین، دەمانەوێ 
كۆنفیدراڵی لەگەڵ هەرێمی كرودستان رابگەیێنین، 
ببینــە هێزێكــی ئابووری و ســەربازیی گــەورە و 
دەروازەی سنووریشمان هەیە لەگەڵ سووریا، ئوردن 
و ســعودیە. لە رێگای وەبەرهێنانــەوە ناوچەكانی 
خۆمان ئاوەدان دەكەینــەوە، دەمانەوێ ئەزموونی 
كوردستان كۆپی بكەینەوە. باشترین میكانیزمیش 
ئەنجامدانی رێككەوتنە لەگەڵ هەرێمی كوردستان".

نزیكەی 400 گوند و كۆمەڵگای رۆژئاوای دیجلە 
ئێســتا لە ژێر دەسەڵاتیی هێزی پێشمەرگەدان كە 
ژمارەی دانیشــتووانی عەرەب لەو ناوچانە نزیكەی 
25 هەزار كەس دەبن و بەشدارییان لە گشتپرسیی 

25ی ئەیلولــی رابردوو بەڕێوەچــوو، توركمانەكانی 
بەســەر دوو ئاراســتەی جیاوازی سیاسی لە نێوان 
هەولێر و بەغدا دابەشكرد، بەشێك لە توركمانەكان 
هــەر زوو چوونــە نێــو لیژنــەی بــاڵای ریفراندۆم و 
پشتگیریی سەربەخۆی كوردستانیان كرد، بەشێكی 
دیكەش كە خۆی لە بەرەی توركمانیدا دەبینێتەوە، 
گشتپرسییان رەتكردەوە و بگرە وەك مەترسییەكیش 

بۆ سەر شاری كەركووك دەیبینن.
هەڵوێســتی بەشــێك لە توركمانەكان هەمیشە 
بە توركیاوە بەســتراوەتەوە كــە چەندینجار بەناوی 
پاراســتنی توركمانەوە لە كەركــووك و تەلعەفەر و 
ناوچەكانی دیكە هەڕەشەی دەستوەردانی سەربازیی 

كردووە.
محەممەد ئیلخانی، سەرۆكی پارتی گەشەپێدانی 
توركمانــی كە نوێنەری توركمانەكان بوو لە لێژنەی 
بــاڵای ریفراندۆم، دەڵێت پێشــتر توركیایان ئاگادار 
كردبووەوە كە گشتپرســی لە باشــووری كوردستان 

عەرەبی سوننە 
هەڵوێستیان گۆڕاوە

میســال ئالووســی، ســەرۆكی حیزبی ئوممەی 
عێراقــی كە خەڵكــی پارێزگای ئەنبــارە، پێیوایە 
سەرخستنی گشتپرسی كوردستان نەك بۆ عەرەبی 
ســوننە بەڵكو بۆ هەمــوو ئازادیخوازانــی عێراق و 

ناوچەكە گرنگە. 
ئالووســی بــە )رووداو(ی راگەیانــد "نەبوونــی 
ناســنامەی نیشتمانی و شكســتی ئیسلامییەكان 
لــە حوكمڕانی عێــراق، پاڵی بە كوردســتانەوە نا 
بــۆ ئەوەی گشتپرســی بكات. ئەمــەش ئیلهام بە 
ئازادیخوازانــی عێراق و ناوچەكە دەدات و بەغداش 
دەخاتــە بــەردەم دوو بژارە: یان دیموكراســی یان 

دیكتاتۆرییەت".
میســال ئالووسی ئاماژە بۆ هەڵوێستی عەرەبی 
ســوننە بەرامبەر بە كــورد دەكات و دەڵێت "دوای 
داگیركاریــی داعــش تێڕوانینــی عەرەبی ســوننە 
بۆ كوردســتان گۆڕاوە، عەرەبی ســوننە بە باشی 
كوردیان نەدەناســی، بەغدا كە خۆی بە پایتەختی 
ئیســامی و دیموكراســی دادەنێت، قبوڵی نەكرد 
خەڵكــی فەللوجــە و ئەنبــار بچنە بەغــدا، بەڵام 
كوردستان دەرگای بۆ كردنەوە. ئەمەش كاریگەری 

لەسەر گۆڕینی بۆچوونی عەرەبی سوننە هەبوو".

دەرەوە بــوو، مەلەفی توركمانــەكان باش دەچووە 
پێشــەوە، بەڵام لە ســەردەمی ئەم وەزیرە مەلەفی 
توركمان لە رێگای بەرەی توركمانییەوە دەبێت، بۆ 
نموونە كاتێك وەزیری دەرەوەی توركیا هاتە بەغدا 
و هەولێــر تەنیا حیزبە توركمانە شــیعەكانی بینی، 
بــەرەی توركمانی نەیهێشــت هیــچ لایەنێكی دیكە 

ببینێ".
ســەرۆكی پارتی گەشــەپێدانی توركمانی ئاماژە 
بــەوە دەكات كــە بــەرەی توركمانــی دۆســیەی 
توركمانەكانیان لە عێراق و باشــووری كوردســتان 
تەنیــا لــە كەركــووك قەتیــس كــردووە و دەڵــێ: 
"بەرەی توركمانی بۆ ئەوەی پاڵپشــتییە سیاســیی 
و ماددییەكانی بەردەوام بن، پرســی توركمانەكانی 
قــۆرخ كردووە، ئێمە راشــكاوانە لــە رێگای كەناڵی 
دیبلۆماسی و میدیاكانی توركیاوە گوتوومانە هەرێمی 
كوردســتان بەهێزتریــن هاوپەیمانــی توركیایــە لە 
ناوچەكە، ئەگەر ســەربەخۆییش رابگەیەنێ دیسان 

بەهێزترین وڵات و هاوپەیمان دەبێت".
گشتپرســی،  رۆژی  نزیكبوونــەوەی  لەگــەڵ 
بەرپرســانی  لێدوانــی  و  ئەنقــەرە  هەڕەشــەكانی 
بــەرەی توركمانی توندتر دەبوو، ئەگەرچی زۆرترین 
جوگرافیا و خاڵی هاوبەش لە نێوان توركمان و كورد 

هەیە، ئەگەر بەغدا دەست لەو سیاسەتە هەڵنەگرێت 
خەڵك رادەپەڕێ".

ئێســتا عەرەبی ســوننە یــەك بۆچــوون نین، 
قــووڵ  سیاســیی  دابەشــبوونێكی  بــەرەوڕووی 
بوونەتەوە، بەشــێكیان لایەنگــری مالیكین كە بە 
"ســوننەی مالیكــی" وەســف دەكرێن، بەشــێكی 

دیكەش پرۆژەیەكی سیاسی روونیان نییە".
شــێخ رەعد ســلێمان، ســەرۆكی ئەنجوومەنی 
یەكێتــی هۆزەكانــی عێــراق پێیوایە گشتپرســیی 
باشــووری كوردســتان پشــتیوانییەكی باشــە بۆ 
عەرەبی ســوننە "داوای بەڕێوەچوونی گشتپرســی 
لــە هەر شــەش پارێزگا سوننەنشــینەكەی عێراق 
دەكەیــن، چونكــە شــەراكەتی حوكمڕانــی لەگەڵ 
بەغدا كۆتایی هاتووە، سیاســەتی پشتگوێخســتن 
دژی عەرەبــی ســوننە بەكاردێنن، بۆیە باشــترین 
چارەسەر پێكهێنانی هەرێمی فیدراڵییە بۆ پارێزگا 

سوننەكان".
مەبەســتی شــێخ رەعد لــە شــەش پارێزگای 
سوننی نەینەوا، سەڵاحەدین، ئەنبار، دیالە، بەغدا 
و كەركووكە كە ئەمەی دواییان لە گشتپرسییەكەی 
25ی ئەیلولدا بەشداریی كرد و دەنگی بەڵێ تێیدا 

زۆرینەی رەها بوو. 

رۆڵیان لە گشتپرســی باشووری كوردستاندا هەبوو. 
ئــازاد كوورەچی، بەرپرســی لقی هەولێــری بەرەی 
توركمانی و جێگری سەرۆكی ئەنجوومەنی پارێزگای 
هەولێــر بەهۆی بەشــداریكردنی لە گشتپرســی، بە 
فەرمانی ئەرشــەد ساڵح، سەرۆكی بەرەی توركمانی 

لە ریزەكانی ئەو بەرەیە دوورخرایەوە.
عیمــاد رەفعەت، ئەندامی ئەنجوومەنی پارێزگای 
هەولێر لە لیســتی هەولێری توركمانی بە )رووداو(
ی راگەیانــد "ئێمە پێمانوایــە نزیكبوونەوەی گەلی 
توركمــان لەگــەڵ كوردســتان ســەردەمی زێڕینــی 
توركمانە، سەربەخۆیی كورستانیش لە بەرژەوەندی 

توركمانە".
هەرچەندە حیزبە توركمانییەكان بەرەی توركمانی 
بەوە تۆمەتبــار دەكەن كە زانیــاری هەڵەی داوەتە 
توركیا لەبارەی رەوشی توركمانەكان و گشتپرسی، 
بەڵام ئایدن مەعرووف، ئەندامی مەكتەبی سیاســی 
بــەرەی توركمانــی رەتیكردەوە زانیــاری و لێدوانی 
ســەركردەكانی بەرەی توركمانی كاریگەری لەســەر 
خراپیی هەڵوێســتی توركیا لە گشتپرسی هەبێت و 
گوتی "توركیا پەیوەندی ناخۆش بوو لەگەڵ هەرێمی 
كوردستان، دوایی ئاسایی كردەوە و توندوتۆڵی كرد و 
پرسی بە ئێمە نەكرد، ئێستاش كە پەیوەندییەكانیان 

تێكچووە پرسی بە ئێمە نەكردووە".

عەرەبی سوننە دەیانەوێ 
ئەزموونی گشتپرسیی كوردستان كۆپی بكەن

"بەرەی توركمانی زانیاری هەڵەی داوەتە توركیا"

داوای گشتپرسی لە شەش 
پارێزگاكەی سوننە دەكەین

 20 
هەزار عەرەب بوونەتە پێشمەرگە

شێخ رەعد سلێمان: 

شێخ مزاحم ئەلحوێت:

عەرەبی سوننە 
رادەپەڕن

یەحیا سونبل 

توركیا پرس 
بە ئێمە ناكات

ئایدن مەعرووف

رایان كرۆكەر: لە دژایەتیكردنی سەربەخۆیی كوردستان پەشیمانمراپۆرت
رووداو – واشنتن

رایان كرۆكەر باڵیۆزی پێشووی عێراق دەڵێت ئەو كاتەی لە عێراق بووە دژایەتیی كوردستانێكی سەربەخۆی كردووە، بەڵام ئێستا پەشیمانە. كرۆكەر 
لە ساڵی 2007 - بۆ 2009 باڵیۆزی ئیدارەی جۆرج دەبلیو بۆش بوو لە عێراق. ئەمڕۆ هاتووەتە ریزی رەخنەگرانی ئیدارەی ترەمپەوە بەرامبەر گشتپرسی 

سەربەخۆیی كوردستان. 
رایان كرۆكەر دەڵێت "ئێستا رەخنەگرتن لە گشتپرسی و ئەنجامەكەی خزمەت بە هیچ كەس و لایەنێك ناكات. پێویستە بزانین دەتوانین چی بكەین تا ئەو 

پرۆسەیەی لەپێشە پرۆسەیەكی بێگرفت و سەقامگیر دەبێت. دەبێت كاریگەریمان بۆ ئەوە بەكاربهێنین".

پێشتر بە توركیامان گوتبوو 
ریفراندۆم بكرێت پشتگیری دەكەین

خاڵی هاوبەشمان لەگەڵ كورد زیاترە

سەرۆكی پارتی گەشەپێدانی توركمانی: 

سەرۆكی پارتی گەلی توركمانی لە كەركووك: 

عەرەبی سوننە دەیانەوێ گشتپرسییەكەی باشووری كوردستان بكەنە هەوێنی گەڕانەوەی هێز بۆیان 

خۆپیشاندانێكی لایەنگرانی بەرەی توركمانی لە كەركووك

رووداو: چۆن دەڕوانیتە پەیوەندیی نێوان هەرێمی 
كوردستان لەگەڵ بەغدا؟

مۆفــەق روبەیعــی: كێشــەیەكی بنەڕەتی هەیە، 
كێشــەكە ئەوەیــە گەلــی كوردســتان خوازیــاری 
سەربەخۆییە. ئەو تموحاتەش نەتەوەیی و شەرعین 
و لە ســەرجەم پەیماننامە نێودەوڵەتییەكاندا هەن. 
لە بەرامبەر ئەمەدا رەوشــێكی نیشــتیمانی عێراقی 
و هەرێمــی و نێودەوڵەتــی هەیە رێگــە بە بیرۆكەی 
ســەربەخۆیی نــادات. ئێســتا ئەمــە كێشــەیەكە. 

چــۆن لــەو قەیرانــە دەردەچین؟ گەلی كوردســتان 
لە گشتپرســییەكەدا گوزارشــتی لە حەزەكانی كرد، 
رێكارە نیشــتمانی و هەرێمــی و نێودەوڵەتیەكانیش 
گوزارشــتیان لــە دژی ئــەو تموحانــە كرد، ئێســتا 
چارەسەر دیالۆگە. ناكرێت رێگە بەگەڕانەوە بۆ دواوە 
بدرێت لــە بەكارهێنانی چەك یان هێزی ســەربازی 
لەژێر هــەر بارێكدا، چونكە دەســتوور بەكارهێنانی 
هێزی سەربازی دژی هەر پێكهاتەیەك لە پێكهاتەكانی 
گەلانی عێراق قەدەغە كردووە. راســتە دادگای باڵای 
دەستووری لە بەغدا حوكمی لەبارەی گشتپرسییەوە 
دا كە دەستووری نییە، بەڵام هەر دیالۆگ رێگەكەیە. 
من داوای شتێك دەكەم دەڵێم گفتوگۆ و دیالۆگ لە 
چوارچێوەی دەستوور لەژێر سێبەری دەستوور، بەڵام 
بە سەرپەرشــتی نەتەوەیەكگرتــووەكان نا، چونكە 
ئــەوە دەبێتە هــۆی بەنێودەوڵەتیكردنی پرســێكی 
عێراقــی و هێنانە نــاوەوەی لایەنێكی بیانی، بەڵكو 
لەژێر سەرپەرشتی مەرجەعیەتی نەجەف بێ، چونكە 

مەرجەعیەتێكە بۆ هەموو عێراقییەكان.
رووداو: واتە تۆ دژی ئەوەی بە هاوكاریی وڵاتانی 
دراوسێ مانۆڕی سەربازی بكرێ، ئەوە جۆرێك نییە 

لە دەستێوەردان؟
مۆفەق روبەیعــی: وڵاتانی ناوچەكە با یەك یەك 
وەریانگرین، بۆ نموونە ئێران نیگەرانە، هەروەها ئێمە 
لــە بەغدا نیگەرانین، چونكە هەژموونی ئیســرائیلی 
لە كوردســتان زیــاد دەبێت، بەو شــێوەیە جەنگی 
ئێران ـ ئیســڕائیل لە سنووری لوبنان ـ ئیسرائیلەوە 
دەگوازرێتەوە سنووری عێراق - ئێران، واتا ئیسرائیل 

دەگاتە سەر سنووری ئێران و سنووری ئێمە.
رووداو: تۆ پێشتر راوێژكاری ئاسایشی نیشتیمانی 

عێراق بووی، ئەوەی دەیڵێی زانیارییە؟
مۆفەق روبەیعی: بەڵێ‌، ئەوەی من دەیڵێم واقیعە، 
زانیاریشە. دوایین دەوڵەت لە ناوچەكە دامەزرا كەی‌ 
بوو؟ ســاڵی 1948 بوو. لەو ســاڵەوە كە دەوڵەتی 
ئیســرائیل دامەزراوە شــەش جەنگــی زۆر گەورەی 
بەدواداهاتووە، تاوەكو ئێستاش ناوچەكە سەقامگیر 
نییە. ئێستا ئەگەر كوردستان سەربەخۆ بوو، شەڕی 

بــەدوادا دێت و هەرێــم دەبێتە ســەرچاوەی هەموو 
نیگەرانــی و ئاڵۆزییەكان لە ناوچەكەدا، چ لە عێراق 
یان لە ئێران یان لە توركیا، بۆ نموونە با بچینە سەر 
باســی توركیا. نیگەرانیی توركیــا لەوەیە كە ئەگەر 
كوردی عێراق ســەربەخۆ بوون، كــوردی توركیا بۆ 
سەربەخۆیی هاندەدەن. لەبەر ئەوە پێویستە لەسەر 
هەرێــم دڵنیایی بداتە توركیا، كە ئەو پرســە بەلای 

كوردی توركیا و كوردی ئێراندا نەكشێ.
رووداو: ئایا رەوایە میللەتێك لەبەر ئەوەی ئێران 
و توركیا قەلەق نەبن، واز لە هەموو شتێك بهێنێ و 

درێژە بە شتێك بدات كە خۆی نایەوێ؟ 
مۆفەق روبەیعی: من دەڵێم بە هەڵوەشاندنەوەی 
پەیوەنــدی پلــە بە پلــە لە نێوان بەغــدا و هەولێر، 
بــەڵام لەماوەی 20 ـ 30 ســاڵی داهاتــوو، نەك بە 
پڕۆسەیەكی نەشتەرگەری و سەپاندنی ئەمری واقیع 
بەســەر هەمــوو گەلی عێراقــدا. من دەڵێــم بژارەی 
ســەربازی لــە بنەڕەتــەوە بــژارە نییە. مــن لەگەڵ 
ســەپاندنی یــان بەكارهێنانی هێزی نەرمــدام دژی 
حكومەتی هەرێمی كوردســتان لە پێناوی ئەوەی لە 

ئەنجامەكانی گشتپرسی پاشەكشە بكات.
رووداو: بەرامبەر بە چی؟

مۆفــەق روبەیعــی: بەرامبەر دیالۆگێكــی كراوە، 
بــۆ بژارەی كراوە، یەكەم وەرن با دەســتوور هەموار 
بكەینــەوە و راســتی بكەینــەوە. دەســتوور دەڵێ 
فیدراڵیــەت، ئەگــەر كــورد فیدراڵیەتی نــاوێ بۆی 
دەكەینە كۆنفیدراڵی. ئەگەر كۆنفیدراڵی نەویســت، 
ســەربەخۆیی دەخەینەڕوو، بەڵام پێویستە پرس بە 

هەموو گەلانی عێراق بكرێت، واتا گشتپرسی.
رووداو: ئەمــە بۆچوونــی خۆتــە، یــان زۆر لــە 

سەركردەكانی عێراق هەمان باوەڕیان هەیە؟
مۆفــەق روبەیعــی: نا نا زۆربەی ســەركردەكانی 
هاوپەیمانــی نیشــتیمانی بڕوایان بــەوە هەیە. ئێمە 
چووینەتــە نێــو گرێبەســتێكی مێژوویی سیاســی 
كۆمەڵایەتــی نــاوی دەســتووری عێراقە، 12 ســاڵ 
لەمەوبــەر، گەلی كوردســتانیش دەنگیــان بۆ داوە، 
بۆیە ناكرێ ئەو گرێبەســتە بشــكێنین. ئێستا ئێمە 
پێویســتمان بە دیالــۆگ و گفتوگۆیە، بــەڵام لەژێر 

سێبەری دەستوور. من هەموو جۆرە هەڵچوونێك دژی 
گەلانی كوردستان رەتدەكەمەوە، هەر پڕۆسەیەكیش 
بۆ برسیكردن و گوشارخستنە سەر گەلی كوردستانی 

خۆشەویست بەهەموو شێوەیەك رەتكراوەیە.
رووداو: بــەڵام ئــەوە ســاڵانێكە ئەو دەســتوورە 

پێشێل دەكرێ، كێ ئەو گرێبەستەی شكاند؟
مۆفەق روبەیعــی: بەغدا و هەولێــر هەردووكیان 
لــە پێشــێلكردنی دەســتووردا تۆمەتبــارن، زۆر لە 

دەبێ دیالۆگی 
هەولێر و بەغدا 
بە سەرپەرشتی 
مەرجەعیەت بێ

بۆ سەربەخۆیی 
كوردستان دەبێ لە عێراق 

گشتپرسی بكرێ 
جیاواز لە زۆربەی ســەركردە شــیعەكان كــە پێیانوایە دەبــێ حكومەتی 
عێــراق توندترین كاردانەوەی هەبێ بەرامبەر گشتپرســییەكەی باشــووری 
كوردســتان، مۆفەق روبەیعی، سەركردەی شــیعە و پەرلەمانتاری دەوڵەتی 
یاسا، پێیوایە دیالۆگ بە "سەرپەرشتی مەرجەعیەتی نەجەف" تاكە دەرچەی 
چارەســەركردنی كێشــەكانی نێوان هەولێر و بەغدایە، بــەڵام دەڵێت نابێ 
دەستی دەرەوە بێتە نێو دیالۆگەكە، چونكە ئەوكات پرسەكە بە نێودەوڵەتی 

دەكات و عێراق دەخاتەوە ژێر بەندی حەوتی نەتەوە یەكگرتووەكان. 
مۆفەق روبەیعی كە پێشــتر راوێژكاری ئاسایشی نیشتمانیی عێراق بووە، 
لەم هەڤپەیڤینەدا كە لە ماڵەكەی خۆی لــە بەغدا لەگەڵی كراوە، ئامۆژگاری 
بەرپرســانی عێراق دەكات دووربكەونەوە لە چارەســەری ئەمنی، داواش لە 
بارزانی دەكات ئەنجامی گشتپرســی ســڕ بكات یان هەڵیبوەشێنێتەوە "بۆ 

ئەوەی دەست بە دیالۆگێكی كراوە و بێ مەرج بكرێ لەگەڵ بەغدا".

هەڤپەیڤین: رەنج سەنگاوی
رووداو - بەغدا

بەرژەوەندیــان  عــەرەب  و  كــورد  سیاســەتڤانانی 
لەمــەدا هەیــە. بۆیــە پێویســتە بگەڕێینەوە ســەر 
زیندووكردنــەوەی برایەتیی كورد و عەرەب. ئێســتا 
بەداخەوە بۆ خۆم دانی پێدادەنێم كە هەستەكان لە 

بەغدا زۆر گەرم و توندن دژی كورد.
رووداو: ئێســتا بــە زمانی هەڕەشــە موخاتەبەی 
كورد دەكرێ، ئایا كاتی ئەوە نییە، شیعە رەخنە لە 

زمانی هەڕەشە بگرێ؟
مۆفــەق روبەیعــی: مــن پێموایە هەڕەشــەكردن 
لــە هەردوولایــەن هەڵەیەكــی زۆر گەورەیــە، بەڵام 
بەكارهێنانــی هێــزی نەرم بۆ گوشــاركردن لەســەر 
حكومەتی هەولێر باشترە، بەڵام پێویستە لەسەرمان 
گوشــار نەخەینە سەر گەلی كورد، گەلی كوردستان 

بەشێكە لە گەلی عێراق و جیاناكرێتەوە.
رووداو: بۆچــی كــورد گەیشــتە ئــەم دۆخــە، 
كورد بەشــدارییان كــرد لە بنیاتنانــەوەی عێراق و 
نووسینەوەی دەســتوور. بارزانی چەندینجار هاواری 
كرد با دەســتوور پێشــێل نەكرێ، ئایا كورد هەر لە 

خۆیەوە بڕیاری جیابوونەوەی دا؟
مۆفەق روبەیعی: كورد پێش 2003 بە هێڵی شین، 
وڵاتێكی ســەربەخۆ بــوون لە دەرەوەی دەســەڵاتی 
حكومەتــی عێراقــی. هــەر خۆیــان دوای 2003 بە 
ئــارەزووی خۆیان هاتنە بەغــدا و گوتیان دەمانەوێ‌ 
گرێبەســتێكی مێژوویــی، سیاســی و كۆمەڵایەتــی 
لەگەڵ عەرەب بكەین، ناوماننا دەستوور و دەنگمان 
لەسەری دا، ئەگەر دەستوور حوكممان بكات ناكرێت 

لەلای لایەنێكەوە رەتبكرێتەوە، پێویســتە هەردوولا 
كۆببنەوە و بڵێن وەرن با بچینە نێو گرێبەســتێكی 
نــوێ‌، لەڕێگەی گفتوگۆوە. ئەوەی رەوشــەكەی بەو 

رۆژە گەیاند، گشتپرسی بوو.
رووداو: بەڵام كورد دەڵێ شیعە دەستووری كردووە 
بە مەترێكی تایبەتی خۆی و تەنیا بەرژوەندییەكانی 

خۆی پێ دەپێوێ؟
مۆفەق روبەیعی: من گوتم بەشــێك لەو كێشەیە 

بەغدایە بەشەكەی دیكەش هەولێرە.
رووداو: بەشەكەی بەغدا چییە؟

مۆفەق روبەیعی: بەشــەكەی بەغدا دوو پرســە، 
پرسی یەكەم هەندێك لەو سیاسیانەن كە هەستێكی 
نەتەوایەتیــی توندیــان هەیــە دژی كــورد، ئەوانــە 
پاشــماوەی رژێمی پێشــوون. بەشــەكەی دیكەیان 
پرســەكە بەكاردێنــێ لە پێنــاوی دەنگی شــەقام. 
لەڕاستیدا ئەو دوو پرسەش پرسی هەڵبژاردنن، لەبەر 
ئەوە كاتی گشتپرســی هەڵە بــوو بۆ؟ چونكە ئێمە 
بەرەو هەڵبژاردن دەڕۆین، بۆ نموونە ئێستا كێشەمان 
هەیە، بەڕاستی ئێستا كێشەی راستەقینەمان هەیە لە 
دەوڵەتی عێراق كە سەرۆك مەسعود بارزانی یەكێك 
لــە بونیادنــەرە ســەرەكییەكانی بونیادنانەوەی ئەو 
دەوڵەتــە بووە. ئێمە پێكەوە لە ئەنجوومەنی حوكم 
بووین و ســوور بوو لەســەر بونیادنانی دەوڵەتێكی 
مۆدێرنی مەدەنی، بەڵام گشتپرســی زۆر شتی وێران 

كرد.
رووداو: بارزانی دەڵێت دەستوور جێبەجێ نەكرا، 
نانــی كوردیان بڕی، ئەو ســەركردانەی عێراق تەنیا 

بڕوایان بەوە هەیە كە خۆیان بڕوایان پێیەتی؟
مۆفەق روبەیعی: پشكی هەرێم لەبەغدا لە سامانە 
سروشتییەكان مافە، بەخشین نییە و موكافەئە نییە.
رووداو: واتــە تــۆ دژی بڕینــی مووچەی خەڵكی 

كوردستانی؟
مۆفــەق روبەیعــی: بەدڵنیاییــەوە. مــن لەگــەڵ 
سەپاندنی سزای ئابووری نیم لەسەر هەرێم. بەڵام من 
شــتێك دەڵێم: پێنج پرس هەیە رێگەم بدە باسیان 
بكــەم. بۆ نموونە مەســەلەی پێشــمەرگە. ســاڵی 
2007 ســەرۆك مەســعود بارزانی لە بەغدا بوو، من 

ئەوكات راوێژكاری ئاسایشی نەتەوەیی عێراقی بووم، 
لەگــەڵ وەزیــری ناوخۆ و وەزیــری بەرگری لەگەڵی 
كۆبووینەوە، رێككەوتین كە چۆن پێشمەرگە بخرێتە 
ژێــر فەرمانی فەرماندەی گشــتی هێزە چەكدارەكان 
و نێــو هەیكەلیەتی ئاسایشــی نیشــتیمانی عێراق. 
تەنانەت لەســەر پرسی نەوت و غازیش رێككەوتین، 
یاســای نەوت و غاز لە شوباتی 2007 ئەنجوومەنی 
وەزیــران پەســەندی كــرد و رەوانــەی ئەنجوومەنی 
نوێنەرانمــان كرد، بــەڵام بەهۆی تێكهەڵپژانی نێوان 
ئەنجوومەنی نوێنەران و سەرۆكی ئەنجوومەن یاساكە 
پەســەند نەكرا. كەواتە چارەســەر هەبوو. هەروەها 
پرســی كەركووكیش لە نەتــەوە یەكگرتووەكان من 
لەگەڵ برای بەڕێز دكتۆر بەرهەم ســاڵح و دیمستورا 
نێردەی نەتــەوە یەكگرتووەكان لەبەغدا كۆبووینەوە 
و راپۆرتێكیشــمان دەركــرد و راپۆرتەكەش لەلایەن 
ئەمینداری گشــتی نەتەوە یەكگرتــووەكان واژۆ كرا، 
تەنانەت لە مەسەلەی دەروازە سنوورییەكانیش هیچ 
كێشــەیەكمان نییە، هەروەها پرســی رێژەی 17%ی 
بودجە هەموویان چارەسەر بوون، واتا ئەگەر ئیرادەی 
سیاســی و نیازپاكی هەبێت، كێشــەكان چارەسەر 

دەبن.
رووداو: ئێســتا باس لــە كۆنفیدراڵی دەكرێ، بە 

بڕوای روبەیعی كۆنفیدراڵی چارەسەرە؟
مۆفەق روبەیعی: چارەسەر بۆ پێشەوە دیالۆگە، 
هەمــوو بژارەكانیــش كــراوەن، هەمواركردنــەوەی 
دەســتوورمان لەپێشــە، دەستوور كێشــەی تێدایە، 
مینی تێدایە، ناكۆكی و هەڵە و شتی ناڕوونی تێدایە. 
دەبێ دووبارە بینووسینەوە. سیستمی سەرۆكایەتی 
دابنێین یان سیستمی فیدڕاڵی یان كۆنفیدراڵی؟ یان 
هاوشــێوەی ویلایەت وەكو ویلایەتە یەكگرتووەكانی 
ئەمریــكا لە قەوارەیەكدا؟ هەمــوو بژارەكان كراوەن، 

بەڵام دەبێ بە دیالۆگ دەستپێبكەین.
رووداو: ئێســتا هەرێمــی كوردســتان دیالۆگــی 

راگرتووە؟
مۆفەق روبەیعی: پێویســتە لەسەر برایانی كورد 
لانیكــەم لەپێنــاو خەلقكردنــی كەشــێك هاوكاریی 
دیالۆگ بكەن. بۆ نموونە پێشــنیازێكیان بۆ دەكەم 
كە بڵێن ئێمە ئەنجامەكانی گشتپرســی سڕدەكەین، 
یــان هەڵیدەوەشــێنینەوە. بەشــێوەیەك رۆڵەكانی 
گەلەكەمــان دڵنیابكەنــەوە كە ئەوان بە ئاراســتەی 
جیابوونەوە هەنگاو نانێن. ئەو كات هەموو بژارەكان 
كراوە دەبن، دادەنیشــین ئەگەر بڕیارمان دا قەوارەی 

كوردی و قەوارەی عەرەبی لە عێراق هەبن، دواتر لە 
نێوان قەوارەی كوردی و قەوارەی عەرەبی رێككەوتن 
دەكەین، بــۆ نموونە رێككەوتنی دارایــی، ئابووری، 
ســنوورییەكان،  دەروازە  رێــڕەوەكان،  بازرگانــی، 
داهاتەكان، ئاو، سنوور و ناوچە ناكۆكی لەسەرەكان. 

بە وردی رێككەوتن لەسەر هەموو شتێك دەكەین.
رووداو: بەڵام ئەوە مەرجێكی تەعجیزی نییە؟

مۆفــەق روبەیعــی: نەخێــر، چونكــە دەكرێــت 

گشتپرســییەكە بــە تێكەڵكردنــی رای رۆڵەكانــی 
كوردستانی خۆشەویست لێكبدرێتەوە، تێكەڵكردن، 
واتــا ئێمــە گشتپرســیمان ئەنجامــدا، واتــا چــۆن 
گشتپرسیمان لەبەســرە كرد و %30ی دەنگەكانی 

هێنا ئاخۆ هەرێمێك پێكبێنن یان نا.
رووداو: تۆ سەركردەیەكی كورد بیت چی دەكەی؟

مۆفــەق روبەیعــی: مــن لەپێنــاوی پاراســتنی 
دەستكەوتە گەورەكان، ئابووری، سیاسی، ئەمنی كە 
لەكوردستان بەدەستهاتووە، ئەنجامەكانی گشتپرسی 

سڕ دەكەم.
رووداو: بەرامبەر بە چی؟

مۆفــەق روبەیعــی: بەرامبەر بە دەســتكردن بە 
دیالۆگێكی بێ مەرج لە چوارچێوەی دەستوور. هەموو 

شتێك كراوەیە. لەسەر هەموو شتیك رێكدەكەوین.
رووداو: ئێســتا پرۆســەی سیاســی لە خاڵێكدا 
چەقــی بەســتووە، ئێــوە دەڵێــن دەبــێ ئەنجامی 
گشتپرســی هەڵبوەشــێننەوە كە ئەمــە زەحمەتە و 

ئیرادەی گەلێكە. چ رێگایەكی دیكە شك دەبەی؟
مۆفەق روبەیعی: رای گەلی كورد لە گشتپرسی، 
گوزارشت لە هەستی نەتەوەیەكی بەڕێز دەكات، بەڵام 
ســەركردە سیاســییەكانی وڵات دەبێ بە گەلەكەیان 
بڵێــن ئــەی گەل رێز لە تێڕوانینتــان دەگرین، بەڵام 
ئێســتا رەوشی نیشتیمانی و هەرێمی و نێودەوڵەتی 
رێگە نادات كار بە ئەنجامەكانی گشتپرســی بكەین، 
لەبەر ئەوە گشتپرسی سڕ دەكەین و كاری پێناكەین، 
ئــەوە بوار بۆ دیالــۆگ دەكاتەوە، منیش داوا دەكەم 
داوایەكــی دڵســۆزانە لە بــراو هــاوڕێ و هاوپەیمانم 
ســەرۆك مەســعود بارزانی دەكــەم و پێیدەڵێم برام 
ئەبوو مەسرور، تكات لێدەكەم تكایە، وەرە بچینە نێو 
دیالۆگێكی كراوە، دیالۆگێكی بێمەرج، لە چوارچێوەی 
دەستوور و لەژێر چاودێری مەرجەعیەت. مەرجەعیەت 
چاودێری بكات، نەك نەتەوە یەكگرتووەكان، چونكە 
نەتــەوە یەكگرتــووەكان واتــا بەنێودەوڵەتیكردنی 
پرســەكە كــە پرۆســەكەش بەنێودەوڵەتــی كــرا، 

دەگەڕێینەوە بۆ ژێر بەندی حەوت.
رووداو: ئەگەر ئیرادەی كوردی ســوور بوو لەسەر 
ئەوەی كە دەوڵەتی هەبێ، مەرجەعیەت دژی دەبێ، 

لە كاتێكدا مەرجەعیەت دژی زوڵم دروستبووە؟
مۆفــەق روبەیعــی: ناكرێت مەرجەعیــەت لەگەڵ 

ســتەم رێككەوێ چ لەگەڵ گەلی عــەرەب یان كورد 
یــان توركمــان، مەرجەعیــەت پارێــزگاری لە گەلی 
كــورد كردووە و لە رێگەی فتواوە بەرگری لێكردووە 
دژی هەموو ســتەمكاران لە حكومەتەكانی پێشوو. 
مەرجەعیەت بە یەك چاو سەیری هەموویان دەكات، 
مــن پێموایــە مەرجەعیــەت گرێنتیە بــۆ مافەكانی 
رۆڵەكانــی گەلانی عێــراق، هەروەها گوشــارێكیش 
دەبێت لەســەر عەرەب وەك چۆن گوشارێك دەبێت 
لەســەر كورد لەپێناوی گەیشــتن بە چارەســەرێك، 
چارەسەرێك بۆ دوورخستنەوەی رشتنی یەك دڵۆپە 

خوێنی كوردێك یان عەرەبێك. 
رووداو: ئــەی قســەت چییــە بۆ ســەركردەكانی 
عــەرەب كە بەبــێ مەرجی تەعجیزی ئەو كێشــەیە 

چارەسەر بكەن؟
مۆفــەق روبەیعــی: یەكــەم شــت دەبێ پرســی 
ئەنجامەكانی گشتپرســی چارەسەر بكەین. من لەوە 
تێدەگەم كە هەڵوێستەكەی مەسعود بارزانی سەختە، 
لەگەڵی هاوســۆزم، بەڵام ســەركردە مێژووییەكان، 
ئەوانەن كە هەڵوێستی مێژوویی و ئازایانە دەنوێنن. 
بەڵام بانگەوازم بۆ بەغدا، ئەوەیە كە پێویستە خۆی 
لە هەر رووداوێكی ئەمنی بەدووربگرێت، چونكە هەر 
رووداوێكــی ئەمنی لە ناوچــەكان بە تایبەتی ناوچە 
ناكۆكی لەسەرەكان رووبدات، داعش دەگەڕێتەوە ئەو 
ناوچانە. بۆیە داوا لە حكومەتی بەغدا دەكەم ژیرانە 
و دانایانە كاربكات، بە دیالۆگ و دیالۆگ و دیالۆگ.

رووداو: بەڵام گفتوگۆ بەبێ مەرج؟
مۆفەق روبەیعی: مەرجی تەعجیزی بوونی نییە، 
ئەوە كاغەزە، گشتپرســی هێشــتا كاغەزە، پاشــان 
ســەپاندنی ئەمــری واقیــع لەســەر زەوی بــە هێز، 
پرسێكی دیكەیە، واتا تۆ لە ناوچەیەك ئەمری واقیع 
لەســەر من دەســەپێنی و دەڵێــی وەرە با گفتوگۆ 
بكەین، براكەم دە تۆ لە ئەمری واقیع بگەڕێوە، ئینجا 

با گفتوگۆ بكەین.
رووداو: تــا چەند بڕوات بە دەوڵەتی كوردســتان 

هەیە؟
 مۆفــەق روبەیعــی: من بڕوام بــە مافی بڕیاردان 
لــە چارەنووســی گەلان هەیــە، هەروەها بــڕوام بە 
مافــی گەلــی كوردســتانی خۆشەویســت هەیــە بۆ 
بڕیاردان لە چارەنووســی خۆی. بەڵام لەهەمانكاتدا 
پێموایە رەوشی نیشتیمانی و هەرێمی و نێودەوڵەتی 

گونجاو نییە بۆ سەربەخۆیی. تۆ مومارەسەی هەموو 
مافەكانت ناكەی؟ ئێستا بۆ نموونە بە ئاینی ئیسلام 
مافــت هەیە چوار ژن بێنیت، ئایا مومارەســەی ئەو 
مافەت دەكەی؟ نەخێر، واتا هەموو مافێك مومارەسە 
ناكرێت چونكە كاتی نییە، چونكە ئەو كاتە ناوچەكە 
و كوردستانی خۆشەویست پەلكێشی نێو ماڵوێرانی 

دەكات.
رووداو: ئەگــەر ململانێی نێــوان هەولێر و بەغدا 
هەر بەردەوام بوو، كۆنفیدراڵی بە چارەسەر دەزانی؟
مۆفــەق روبەیعی: من پێموایــە هەموو دەرگاكان 
كراوەن، فیدڕاڵیەتی پێشــكەوتوو، پێشخستنی ئەو 
فیدڕاڵیەتەی ئێســتا، كۆنفیدراڵی، هەموو بژارەكان 
كــراوەن، بەڵام لە چوارچێوەی دەســتووری عێراقی 

هەمواركراو.
رووداو: پێشــبینی دەكــەی بەمزووانــە دیالــۆگ 
بكرێــت؟ دەستپێشــخەرییەكانی گفتوگۆ دەبینی لە 

گۆڕەپانی سیاسی عێراق؟
مۆفەق روبەیعــی: من زۆر نیگەرانم لە بێدەنگی، 
ئەو بێدەنگییە هەڵچوونی بەدواوە دێت، هەڵچوونیش 
رۆژێك لە رۆژان بۆ توندوتیژی دەگۆڕێ، توندوتیژیش 
بژارە نییە، بۆیە جێهێشــتنی پرسەكان وەكو خۆی 
وەكو ئەوەی ئێستا بەبێ گفتوگۆ زۆر ترسناكە. بەپێی 
پێشــبینی پێموانییە چونكە بــەرەو هەڵبژاردنەكان 
دەچین. هەڵبژاردنەكانیش پێویستی بە هەڵچوونە لە 

هەردوولا، بەداخەوە.

مۆفەق روبەیعی، پەرلەمانتاری دەوڵەتی یاسا بۆ )رووداو(: 

دیالۆگی هەولێر و بەغدا بە 
سەرپەرشتیی یوئێن عێراق دەخاتەوە ژێر 
بەندی حەوت

سەربەخۆیی شەڕی ئێران و ئیسرائیل 
دەگوازێتەوە سەر سنووری عێراق - ئێران

رەوشی عێراقی 
و هەرێمی و 
نێودەوڵەتی رێگە بە 
سەربەخۆیی نادەن

سەربەخۆیی 
هەژموونی 
ئیسرائیل لە 
كوردستان زیاد 
دەكات

لەگەڵ 
هەڵوەشاندنەوەی 
پلە بە پلەی 
پەیوەندیی بەغدا 
و هەولێرم لە ماوەی 
20 ساڵدا

بۆ دیالۆگێكی 
بێ مەرج، كورد 
دەبێ ئەنجامی 
گشتپرسی سڕ 
بكات

ئەمریكا پێدانی ڤیزا بە هاووڵاتیانی توركیا رادەگرێت 
رووداو - ئەنقەرە

ئەمریكا پێدانی هەموو جۆرە ڤیزایەك بە هاووڵاتییانی توركیا بۆ كاتێكی نادیار رادەگرێت. لە راگەیێندراوێكدا حكومەتی ئەمریكا روونیكردووەتەوە، 
تەواوی كاروبارەكانی پەیوەست بە پێدانی ڤیزای بە هاووڵاتییانی توركیا هەڵپەساردووە. لە راگەیێندراوەكەدا هاتووە: ''لە رووداوەكانی ئەمدواییەدا حكومەتی 

كۆماری توركیا، حكومەتی ئەمریكای ناچاركرد بەوەی هەڵسەنگاندن و پێداچوونەوە بۆ پەیماننامەی حكومەتی توركیا لەمەڕ پاراستنی سەلامەتیی كارمەندانی 
دامەزراوە دیبلۆماسییەكانی ئەمریكا لە توركیا بكات. لەمیانی هەڵسەنگاندن و پێداچوونەوەدا، بە ئامانجی دابەزاندنی ژمارەی سەردانیكاران بۆ باڵیۆزخانە و 

كۆنسوڵگەرییەكانمان بۆ كەمترین كەس، لە ئێستا بەدواوە تەواوی كار و راییكردنەكانی تایبەت بە ڤیزا، جگە لە كۆچبەران هەڵپەسێردراون".

راپۆرت

سووریا ئامادەیە 
گفتوگۆ لەسەر خۆسەریی رۆژئاڤا بكات

دڵخواز بەهلەوی
رووداو – هەولێر

یەكەم هەڵوێســتی حكومەتی ســووریا لەسەر 
ئیدارەی خۆســەر لە رۆژئاوای كوردستان لە سەر 
زاری وەزیــری دەرەوەی ئــەو وڵاتە ئاشــكرا كرا و 
لە هەڤپەیڤینێكی رۆژنامەڤانیدا رایگەیاند ئیدارەی 
خۆســەر لە چوارچێوەی سنووری سووریا قابیلی 

گفتۆگۆ لەسەركردنە.
تا دوێنێ پرســی كورد لە سووریا هێڵی سوور 
بــوو، بەرپرســانی ســووری، كــورد و ئیدارەدانی 
ناوچەكانیان بە بەشێكی دانەبڕاو لە "یەكپارچەیی 
خاكــی ســووریا" دەزانی، بەڵام هەفتــەی رابردوو 
وەلیــد موعەلیــم، وەزیــری دەرەوەی ســووریا بۆ 
یەكەمجــار رایگەیانــد ئامــادەن گفتوگۆ لەســەر 
ئیدارەی خۆســەر بكــەن، بەڵام لــە چوارچێوەی 

سنووری سووریا.
لەدوای سەرهەڵدانی شەڕی ناوخۆیی سووریا، 
حكومەتی سووریا سوپاكەی لە شارەكانی رۆژئاوای 
كوردستان كشاندەوە، كورد لەوێ ئیدارەی خۆسەر 
)ئیدارەی زاتی( یان دروســتكرد، ســەرەتا ســێ 
كانتۆنیان بەنــاوی )جزیرە، عەفریــن و كۆبانێ( 
ئاوا كرد، هەروەها هێزی ئاسایشــییان دامەزراند، 
لە دوایین هەنگاویشــیدا لە كۆتایی مانگی رابردوو 

ئەنجوومەنی كۆمینی بۆ گوندەكان هەڵبژارد.
پێشــتر بەرپرســانی ســووریا چەنــد جارێك 
لە لێدوانــە رۆژنامەڤانییەكانیــان جەختیان لەوە 
كردبــووەوە كــە هــەر كاتێــك رەوشــی ئەمنیی 
ســووریا باشبوو و گروپە توندڕەوەكان لە نێوبران 
دەگەڕێنەوە ناوچەكانی باكووری سووریا )رۆژئاوای 
كوردستان(. بەڵام وەلید موعەلیم هەفتەی رابردوو 
لــە چاوپێكەوتێنێكــدا لەگــەڵ كەناڵــی )RT(ی 
رووســی رایگەیاند گفتوگۆ لەسەر "ئیدارەی زاتی" 

قابیلی قبوڵە.
چاودێــران پێیانوایــە ئــەم گۆڕانكارییــە لــە 
لەگوشــارە  هەڵوێســتی حكوومەتــی ســووریا، 
بەردەوامەكانی رووســیاوە سەرچاوەی گرتووە كە 
مۆســكۆ بــەردەوام هەوڵدەدات كورد لە ســووریا 
نزیــك بكاتــەوە، دوای ئــەوەی لایەنــی دووەم 
هاوپەیمانێتییەكــی بەهێزی لەگەڵ ئەمریكییەكان 

سازكرد. 
دكتــۆر محەممــەد خێــر عــەككام، ئەندامــی 

ئەنجوومەنــی گەلــی ســووریا لــەو بارەیــەوە بە 
)رووداو(ی گوت "حكومەتی ســووریا دانوستاندن 
لەگەڵ كوردی ســووریا نــاكات، بەڵكو دیالۆگیان 
لەگەڵدا دەكات. چونكە كورد بەشێكە لە پێكهاتەی 
كۆمەڵگەی نیشــتمانیی ســووری. واتــە ئەمەیان 
دیالۆگی ســووری – سوورییە لە نێوان حكومەت 
و پێكهاتەیەكی ســەرەكیی لە دەوڵەتی ســووریا 
كە كوردە. دەشــكرێت رێككەوتن لەسەر چەندین 
پرســی جیاوازیش بكرێت لە رێگــەی دیالۆگێكی 

نیشتمانی لە چوارچێوەی خاكی سووریا".
ســەبارەت بە قســەكانی وەلید موعەلیم، ئەو 
پەرلەمانتــارەی حكومەتی ســووریا كــە ئەندامی 
شــاندی حكومەتی ســووریایە لە كۆبوونەوەكانی 
جنێــڤ، دەڵێــت "گەلی لە ماوەی ســەد ســاڵی 
رابردوودا رووبەڕووی پشتگوێخســتن بوونەتەوە و 
ئێســتاش لەگەڵ برا عەرەبەكانیان لەم ناوچەیەدا 
دەژیــن. كاتێــك بەرێــز وەلید موعەلیــم وەزیری 
دەرەوەی سووریا لەبارەی دیالۆگ لەگەڵ پێكهاتەی 
كوردی قســەی كرد، مەبەستی ئەوە بووە كە ئەم 
پێكهاتەیــە لەلایەكی دیكــە بەكارنەهێندرێت، بۆ 

بەجێگەیاندنی بەرژەوەندی تایبەتی لایەنێك".

ناوچەی ئیــدارەی زاتی لە باكووری ســووریا 
كە كــورد پێیدەڵێــن رۆژئاڤا، بەشــێوەیەكی نا 
فەرمی لە نۆڤەمبەری 2013 لە دوای كشانەوەی 
هێزەكانی ســووریا لەو ناوچانە راگەیەنرا. بەڵام 
لەلایەن حكومەتی ســووریاوە دانی پێدانەنراوە و 
هێشــتا هەندێك لە دەزگا ئەمنییەكانی ســووریا 

لەو ناوچانە ماون.
ئەو پەرلەمانتارەی ســووریا رەتیكردەوە قسە 
لەســەر خۆســەریی رۆژئاوای كوردستان بكرێ و 

گوتی "خۆسەری ئەمری واقیعە و هیچ بنەمایەكی 
یاســایی و دەســتووری نییە. ئــەو ئیدارەیەی لە 
باكووری سووریا بەڕێوەدەبردرێت هیچ رەواییەكی 
نییــە، چونكە لەســەر بنەمــای دیالــۆگ لەگەڵ 
حكومەتی ســووریا دانەمەزراوە". گوتیشی "بەڵام 
لــە هەمانكاتدا دەكرێ لەســەر بنەمــای دیالۆگی 
نیشــتمانیی، ئەزموونــی ئیــدارەی ناوخۆیــی بۆ 
خۆســەری برەوی پێ بدرێت و دەشكرێت دیالۆگ 
بكرێت لەســەر هەموو خاڵەكان لــە چوارچێوەی 

خاكی سووریا".
 عــەككام كە چەندینجار لەو كۆبوونەوانەی لە 
دەرەوە بۆ چارەســەری پرسی ســووریا دەكرێن، 
لەگــەڵ بەرپرســانی كــورد دانیشــتووە، رەخنە 
لــە ئیــدارەی رۆژئاڤا دەگرێــت و دەڵێت "كاتێك 
شاندی حكوومەتی سووریا لە مۆسكۆ بوو، ساڵح 
موســلیمیش لەوێ بوو، لەوێ دیالۆگ لەنێوانمان 
دەســتی پێكرد. دیالۆگ بــەردەوام بوو بۆ ئەوەی 
هاوئاهەنگی تەواو دروســتبكرێت، بەڵام بەمدواییە 
پێكهاتــەی كــوردی بــژارەی ئەمریكییەكانی پێ 
باشــبوو، ئەمەش بــۆ ئێمە كارێكی ســەیر بوو. 
چۆن لەگەڵ ئەمریكا هاوپەیمانی دروست دەكەن و 
هاوئاهەنگی لەگەڵ حكوومەتی سووریا پێكناهێنن. 
ئەمریــكا، بێبەرامبەر هیچ شــتێكیان پێ نادەن و 
تەنیــا بۆ شــەڕی دژ بەداعش بەكاریان دەهێنن و 
تاوەكو ئێستاش ئەمریكا هیچ شتێكی پێ نەداون 
كــە بۆ بەرژەوەندی كورد بێت. بەرژەوەندی كورد 
بە مانەوەیان لەگەڵ حكوومەتی سووریا دەبێت".

بەرپرسانی كورد لە ئیدارەی رۆژئاوای كوردستان 
دەڵێــن، پێشــوازی لــە هەر دەستپێشــخەرییەك 

دەكەن كە شەرعیەت بداتە ئیدارەی خۆسەر.
محەممــەد مووســا، ســكرتێری پارتی چەپی 
كورد لە سووریا لەو بارەیەوە بە )رووداو(ی گوت 
"بەهیچ شێوەیەك رێگرنین لە ئەنجامدانی دیالۆگ 
لەگــەڵ حكوومەتی ســووری بەڵام ئێمە ســازش 
لەســەر دەســتكەوتەكانمان ناكەین كە بەخوێنی 
شــەهیدان هاتووەتە كایەوە. ئێســتا ئێمە خاوەن 
سیستەمێكی فیدراڵی ئیتیحادین و ئامادەش نین 
ئەم دەســتكەوتانە بەجێبهێڵین. ئەگــەر دیالۆگ 
لەگــەڵ حكوومەتــی ســووریا دەســتی پێكــرد، 

پێویستە لەو خاڵەوە دەستپێبكات كە بڕیار لەسەر 
جــۆری فیدراڵییەكە بدرێت ئایا فیدراڵی بەلجیكی 

بێت یان ئەمریكی یان عێراقی".
ئەنجوومەنــی  بەشــداری  بــە  ســەبارەت 
نیشــتیمانی كورد لەو گفتۆگۆیانەدا. محەممەد 
مووســا گوتــی "دەكرێت لەگــەڵ ئەنجوومەنی 
نیشــتمانیی كورد رێبكەویت بۆ دروستكردنی 
شــاندێكی یەكگرتــوو بۆ دانوســتاندن لەگەڵ 
حكوومەتی سووریا، چونكە ئەم ئەنجوومەنەش 
ئامانجــی خــۆی هەیــە كــە كار دەكات بــۆ 
دامەزراندنی سیســتەمی فیدراڵــی لە رۆژئاڤا، 
بــەڵام بەداخــەوە ئەوان ئێســتا بەشــێكن لە 

ئۆپۆزیسیۆن و دان بەمافی كورد نانێن".
ناوبــراو راشــیگەیاند، ئــەوان بەشــێكن لە 
هاوپەیمانێتــی نێودەوڵەتــی بەســەرۆكایەتیی 
ویلایەتــە یەكگرتووەكانــی ئەمریــكا لەســەر 
بنەمای ئاڵوگــۆڕی بەرژەوەندییەكان و هۆكاری 
دەستوەردانی هاوپەیمانێتی نێودەوڵەتی و هاتنی 
تیرۆر، تەنیا بەهۆی لاوازی حكوومەتی سووریا و 
ئۆپۆزسیۆنەكەیەتی كە نەیانتوانی چەند ساڵێك 
چارەســەرێك بــۆ قەیرانی گڕگرتووی ســووریا 
بدۆزنــەوە. ئێمەش بەشــێك بووین و دەبین لە 
هاوسەنگی نێو گۆڕەپانی سووریا. خۆسەری لە 
مانگی تشرینی دووەمی 2013 بەسەرۆكایەتیی 
پارتی یەكێتیی دیموكراتــی "پەیەدە" دامەزراو 
دواتر پارتەكانی هاوپەیمانیی نیشتمانیی كوردی 
لە سووریا تێیدا بەشداربوون و بەپێی شیكاری 
توێــژەران، خۆســەری بووەتە ئەمــری واقیع و 
بەهۆی چوونە نێو هاوپەیمانێتی لەگەڵ ئەمریكا، 

خۆسەرییەكە بەهێزتر و بەگوڕتر بووە. 

سەرۆكی پارتی چەپی كورد لە سووریا

تەنیا لەسەر فیدراڵیەت گفتوگۆ 
لەگەڵ سووریا دەكەین

پەرلەمانتارێكی سووری

 دیالۆگ لەگەڵ كوردی سووریا 
دەكەین نەك دانوستاندن

رووداو - هەولێر

هەتـــا رۆژێـــك پێـــش گشتپرســـییەكەی 25ی 
ئەیلولـــی كوردســـتان، ئێـــران بـــە دوودڵـــی و جۆرێـــك 
لـــە هەڵەتێگەیشـــتن مامەڵـــەی لەگـــەڵ گشتپرســـییەكە 
و ئامانجەكـــەی پشـــتی دەكـــرد. بەگوێـــرەی راپۆرتێكـــی 
ئەلمۆنیتـــەر، تـــاران پێیوابـــوو ســـەرۆكایەتی هەرێمـــی 
كوردســـتان بڕیـــاری گشتپرســـییەكە وەكـــوو مانۆڕێـــك 
بەكاردەهێنـــێ بـــۆ ئـــەوەی ژمارەیـــەك دەســـتكەوت 
لـــە بەغـــدا وەربگرێـــت و ســـنووری دەســـەڵاتەكەی لـــە 

ـــكات. ـــر ب ـــدا فراوانت عێراق
قاســـم  گشتپرســـییەكە،  لـــە  بـــەر  رۆژانـــی 
ــولەیمانی، فەرمانـــدەی ســـوپای قودســـی ســـەر  سـ
بـــە ســـوپای پاســـداران، لـــە كوردســـتان بـــوو بـــۆ 
ئـــەوەی لایەنـــە سیاســـییەكانی كوردســـتان رازی 
بـــكات گشتپرســـی نەكـــەن، لـــە بەرامبەریشـــدا بەڵێنـــی 
ـــە  ـــوو ك ـــە ســـەركردایەتی سیاســـیی كوردســـتان داب ب
ــوان  ــە نێـ ــت لـ ــی كارا دەبێـ ــەی نێوانگیرێكـ وڵاتەكـ
بەغـــدا و هەولێـــر و گەرەنتـــی كۆمەڵێـــك دەســـتكەوت 
بـــۆ هەرێمـــی كوردســـتان دەكات. بـــە گوێـــرەی 
)ئەلمۆنیتـــەر(، ئـــەو ســـەردانەی ســـولەیمانی هـــەر 
پەیوەنـــدی بـــەو تێڕوانینـــەی ئێرانـــەوە هەبـــوو كـــە 
پێیوابـــوو بڕیـــاری گشتپرســـی مانۆڕێكـــی سیاســـی 
ـــتانە. ـــی كوردس ـــەرۆكی هەرێم ـــی، س ـــعود بارزان مەس
بـــەڵام گشتپرســـییەكە كـــرا، نزیكـــەی 73%ی 
خەڵكـــی كوردســـتان بەشـــدار بـــوون و لـــەو رێژەیـــەش 
ـــان دا. ئێســـتا پرســـیاری  ـــێ دەنگی ـــە بەڵ ـــان ب 93%ی
ســـەرەكی ئەوەیـــە چ جـــۆرە داینامیكییەتێـــك لـــە دوای 
ــتانەوە دێـــت؟  ــووری كوردسـ ــییەكەی باشـ گشتپرسـ
ئێـــران، یـــان ســـوپای پاســـدارانی شۆڕشـــی ئیســـامیی 
ـــی  ـــە لەگـــەڵ رووداو و ئەگەرەكان ـــران، چـــۆن مامەڵ ئێ

ـــەن؟ ـــییەكە دەك دوای گشتپرس
نێوخـــۆی  سیاســـەتی  كـــە  وڵاتێكـــە  ئێـــران 

ـــەم  ـــدووە، ئ ـــۆژی دامەزران ـــی ئایدیۆل لەســـەر بنەمایەك
هـــۆكارە ئایدیۆلۆژییـــە لـــە سیاســـەتی ناوچەیـــی و 
نێودەوڵەتیـــی ئێرانیشـــدا رەنگدانـــەوەی هەیـــە، بـــۆ 
ـــیعەكانی  ـــە ش ـــە گرووپ ـــران ل ـــتگیریی ئێ ـــە پش نموون
لـــە  وەكـــوو  بـــەڵام  نێوەڕاســـت،  رۆژهەڵاتـــی 
راپۆرتەكـــەی )مۆنیتـــەر(دا هاتـــووە، دیپلۆماســـییەتی 
ــران  ــران هەمـــوو كات ئایدیۆلـــۆژی نەبـــووە و ئێـ ئێـ
سیاســـەتی  پراگماتیكەكانـــی  بنەمـــا  رەچـــاوی 
دەرەوەشـــی كـــردووە، نموونـــەی ئەمـــەش لـــە 2001 لـــە 
ـــۆ ســـەر ئەفغانســـتان  ـــكا ب ـــی هێرشـــەكانی ئەمری كات
و هێرشـــەكانی ئەمریـــكا و بەریتانیـــا بـــۆ ســـەر عێـــراق 

لـــە 2003یـــە.
لەســـەر  سووریاشـــدا  قەیرانـــی  لـــە  ئێـــران 
هـــەردوو ئاســـتی ئامانجـــە ئایدیۆلـــۆژی و تەكتیكـــە 
ـــەوە  ـــە لایەك ـــە ل ـــرد، وات ـــتییەكان كاری ك پراگماتیس
بڕیـــاری دا هەتـــا دوا دەرفـــەت بەرگریـــی ســـەربازی 
ـــی  ـــكات و لەلایەك ـــەد ب ـــەوەی ئەس ـــە مان ـــی ل و دارای
دانوســـتاندنی  دەرگای  بـــەردەوام  دیكەشـــەوە 
راســـتەوخۆ و ناڕاســـتەوخۆی لەگـــەڵ زلهێزەكانـــی 

ــتەوە.  ــی هێشـ ــە بەكراوەیـ دیكـ
بەپێـــی راپۆرتەكـــەی مۆنیتـــەر، بارزانـــی پێیوابـــووە 
رەوشـــی دوای گشتپرســـی دەبێـــت بـــە ئەمـــری واقیـــع، 
تـــاران و ئەنقـــەرە ناچـــار دەبـــن وەكـــوو ئەمـــری واقیـــع 
مامەڵـــەی لەگـــەڵ بكـــەن و هەنـــگاوی گـــەورە لـــە دژی 

ئەنجامەكانـــی گشتپرســـی نانێن. 
ــەر  ــتان لەسـ ــەربەخۆیی كوردسـ ــیی سـ گشتپرسـ
ئاســـتی نێوخـــۆی ئێـــران، سیاســـەتی نێوخـــۆی 

ـــۆ  ـــەورەی ب ـــی گ ـــە ئەنجام ـــوو ناوچەك ـــراق و هەم عێ
ئێـــران دەبێـــت. ئامـــادەكاری راپۆرتەكـــەی )مۆنیتـــەر( 
ـــوردی دەشـــێت  ـــی ك ـــی دەوڵەتێك ـــە دامەزراندن پێیوای
وابـــكات ســـوننەكانی عێراقیـــش داوای گشتپرســـییەك 
بكـــەن، بەوپێیـــەش دامەزراندنـــی دەوڵەتـــی كوردســـتان 
هەنگاوێـــك دەبێـــت بـــەرەو شیعســـتان و سوننیســـتان 

ـــێ. ـــرداری نامێن ـــی ك ـــدی بوونێك ـــراق چی و عێ
دەوڵەتـــی ســـەربەخۆی كوردســـتان ســـنوورێكی 
ئێرانـــدا  كوردییەكانـــی  ناوچـــە  لەگـــەڵ  درێـــژی 
ـــدارە  ـــە چەك ـــەوەی گرووپ ـــە ل ـــاران نیگەران ـــت، ت دەبێ
كوردییەكانـــی رۆژهەڵاتـــی كوردســـتان لـــەو ناوچـــە 
ســـنوورییانەوە هەڵبكوتنـــە ســـەر هێزەكانـــی ســـوپای 
پاســـداران و لەوێشـــەوە كێشـــە بـــۆ ئاسایشـــی 

ــران دروســـت بكـــەن. نیوخـــۆی ئێـ
حیزبـــی  گوتەبێـــژی  ئەحمـــەدی،  لوقمـــان 
دیموكراتـــی كوردســـتانی ئێـــران )حـــدكا( جەخـــت 
لـــەوە دەكاتـــەوە كـــە "خەباتـــی كـــورد لـــە پارچـــە 
ـــەر  ـــتراون. ه ـــەوە بەس ـــتان پێك ـــی كوردس جیاجیاكان
ــە  ــك لـ ــە یەكێـ ــی لـ ــی ئەرێنـ ــۆرە گۆڕانكارییەكـ جـ
بەشـــەكانی كوردســـتان بـــۆ هەمـــوو پارچەكانـــی 
ــد  ــت". هەرچەنـ ــی دەبێـ ــتان ئەرێنـ ــەی كوردسـ دیكـ
بەرپرســـانی بـــاڵای هەرێمـــی كوردســـتان لـــە بۆنـــە 
جۆراوجۆرەكانـــدا جەختیـــان لـــەوە كردووەتـــەوە 
ـــە  ـــە ناوچەك ـــتان ل ـــووری كوردس ـــی باش ـــە دەوڵەت ك
ــەڵام  ــت، بـ ــی دەبێـ ــەقامگیری و ئارامـ ــەری سـ فاكتـ

تـــاران دەســـتبەرداری نیگەرانییەكانـــی نابـــێ.
لـــە دژایەتیكردنـــی گشتپرســـییەكە و ئاكامەكانیـــدا 

ـــە دوو  ـــاش ل ـــو توركی ـــە، بەڵك ـــا نیی ـــە تەنی ـــران ب ئێ
هەفتـــەی رابـــردوودا هەڕەشـــەكانی خـــۆی زیاتـــر 
كـــردووە. بـــەڵام خاڵێـــك كـــە زۆربـــەی شـــارەزایان 
ـــا  ـــە توركی ـــران و ن ـــە ئێ ـــە ن ـــن، ئەوەی ـــەری كۆك لەس
گشتپرســـییەكە  دژی  لـــە  هەنـــگاو  تەنیـــا  بـــە 
نانێـــن، لەبـــەر ئـــەوەی هـــەركام لـــە لایەنـــەكان بـــە 
ـــۆ  ـــت، بۆشـــاییەكی ســـتراتیژیك ب ـــگاو بنێ ـــا هەن تەنی
ـــۆ  ـــت ب ـــە دەتوانێ ـــت ك ـــە جێدەهێڵێ ـــەی دیك لایەنەك
ـــی  ـــە هەرێم ـــۆی ل ـــی خ ـــی بەرژەوەندییەكان پەرەپێدان

ــرێ. ــە كەڵكـــی لێوەربگـ ــتان و ناوچەكـ كوردسـ
رۆژی چوارشـــەممەی رابـــردوو رەجـــەب تەیـــب 
ئەردۆغـــان، ســـەرۆككۆماری توركیـــا، لـــە تـــاران 
لەگـــەڵ حەســـەن روحانـــی، ســـەرۆككۆماری ئێـــران 
كۆبـــووەوە. ئامانـــج لـــە ســـەردانەكە تاوتوێكردنـــی 
ــوو،  ــەردوو وڵات بـ ــەكانی هـ ــە هاوبەشـ بەرژەوەندییـ
لـــەو بەرژەوەندییانەشـــدا پرســـی كـــورد لـــە ســـەرەوەی 
ــی  ــی گوتـ ــوو. روحانـ ــەوەكان بـ ــدای كۆبوونـ ئەجێنـ
"ئێـــران گۆڕینـــی ســـنوورەكانی ناوچەكـــە قەبـــووڵ 
ـــە  ـــردەوە "ل ـــەوە ك ـــی ل ـــش جەخت ـــاكات"، ئەردۆغانی ن
ئێســـتا بـــەدواوە هەنـــگاوی یەكلاكەرەوەتـــر دەنێیـــن".
پەیوەندییەكانـــی تـــاران و ئەنقـــەرە لـــە دوای 
گـــەورەی  ئاڵۆزیـــی  نێوخـــۆی ســـووریا  شـــەڕی 
ــەم دوو  ــەوەی ئـ ــەر ئـ ــش لەبـ ــەوت، بەتایبەتیـ تێكـ
ــە  ــان لـ ــەی یەكدییـ ــەتی پێچەوانـ ــە دوو سیاسـ وڵاتـ
ســـووریا پەیـــڕەو دەكـــرد. ئێـــران و توركیـــا پشـــتگیری 

ــە دوو  ــكەش بـ ــان پێشـ ــەربازی و داراییـ سـ
ــرد،  ــەك دەكـ ــزی دژبەیـ هێـ

سیاســـەتی ئـــەو دوو وڵاتـــە لـــە عێراقیـــش 
پێچەوانـــەی یەكـــدی بـــوو. جیـــا لەمـــە 
تاوەكـــو چەنـــد مانگێـــك لەمەوبـــەر 

ــە  ــای بـ ــراق توركیـ ــی عێـ حكومەتـ
بەزاندنـــی ســـەروەریی خاكـــی 
عێـــراق لـــە باشـــیك تۆمەتبـــار 

ــرد. دەكـ
نزیـــك  ســـەرچاوەیەكی 

لـــە ســـوپای پاســـداران 
كـــە نەیویســـتووە نـــاوی 
ئاشـــكرا بكرێـــت، بـــە 
)مۆنیتـــەر(ی گوتـــووە 
كێشەی گشتپرسییەكەی 
دەشـــێت  كوردســـتان 
توركیـــا، ئێـــران و عێـــراق 
نزیـــك  یەكـــدی  لـــە 
دەشـــڵێت  بكاتـــەوە، 
"چەنـــد ســـاڵێكە ئـــەو 
ـــا  ـــە توركی ـــە )وات هێزان
عێـــراق(  و  ئێـــران  و 

بەڕاســـتەوخۆ و ناڕاســـتەوخۆ 
لـــە ســـووریا رووبـــەڕووی 
دەبنـــەوە.  یەكـــدی 
كێشـــەی گشتپرســـییەكەی 
كوردســـتان خەریكـــە لـــە 

بـــە  كێشـــەیەكەوە دەبێـــت 
دەرفەتێـــك بـــۆ ئـــەوەی ئـــەو 

ــە  ــە لـ ــی دیكـ ــە جارێكـ ــێ وڵاتـ سـ
یەكـــدی نزیـــك ببنـــەوە".

گشتپرسییەكەی باشوور.. 
دەرفەتێك و سەرچاوەیەكی دڵەڕاوكێ بۆ تاران

  شارەزایان دەڵێن نە ئێران و نە توركیا بە تەنیا هەنگاو 
لە دژی گشتپرسییەكە نانێن  ‘‘

‘‘

لــە كاتــی ئۆپەراســیۆنی گرتنەوەی مووســڵدا، 
ژمارەیەك سیخوڕ زانیارییان بۆ هاوپەیمانان و هێزە 
عێراقی و كوردییەكان دەنارد، بە گوتەی بەرپرسانی 
هەواڵگریی عێراق و كوردستان، بەبێ ئەو زانیارییانە 

ماوەی ئۆپەراسیۆنەكان زۆر درێژتر دەبوونەوە.
ژمارەیەك لەو سیخوڕانە شوفێری تەكسی بوون، 
ژمارەیەكیشــیان كۆنــە ســەربازی ســوپای عێراق 
یــان تەنانەت چەكــداری داعش بــوون. یەكێك لەو 
سیخوڕانە، عەلا عەبدوڵڵا، كۆنە سەربازێكی سوپای 
عێراق بووە كە دوای پەلاماری داعش لە حوزەیرانی 
2014 بۆ ســەر شــاری مووســڵ، هەر لە شارەكەدا 
مابووەوە. عەلا بە )رۆیتەرز(ی گوت "بە درێژایی ئەو 
ماوەیە لە ترســدا ژیام، چونكە ئەگەر پێیان زانیبام 

باجەكەی قورس دەبوو".
عەلا، تەمەن 30 ســاڵ، باسی ترس و نیگەرانیی 
دایكــی دەكات و دەڵێت "دایكم دەیگوت تۆ هێشــتا 
گەنجیت. منیش دەمگوت هەركاتێك داعشێك دەبینم 
تاڵێك لە قژم سپی دەبێت، ئەو رق و ترسە هەموو 

تاڵەكانی قژیان سپی كردم".
لە كۆنترۆڵكردنەوەی شاری فەللوجەدا لە 2016، 
هەواڵگریــی عێــراق لــە هەڵمەتێكی ســەركەوتوودا 
تەكتیكــی بەكارهێنانی ســیخوڕەكانی پەیڕەو كرد. 
لــە كاتی ئامــادەكاری بۆ ئۆپەراســیۆنی مووســڵ، 
بەرپرســانی هەواڵگریی كوردستان و عێراق بڕیاریان 
دابوو هەمان تەكتیك لە مووسڵیش تاقی بكەنەوە. بۆ 
ئەوەش هەوڵی دۆزینەوەی ژمارەیەكی زۆر ســیخوڕ، 
پێكهێنانــی هاوپەیمانــی لە نێوان هــۆزە عەرەبییە 
سوننەكان و دزەكردنە ناو بازنەی تەسكی داعشیان 

دابوو. 
 لاهوور شێخ جەنگی تاڵەبانی، بەرپرسی ئاژانسی 
پاراســتن و زانیاری/زانیاریی هەرێمی كوردســتان، 
بــە )رۆیتــەرز(ی راگەیانــد "لەگەڵ دەســتپێكردنی 
ئۆپەراســیۆن )بۆ ئازادكردنی مووســڵ(، هەوڵێكی 
زۆرمــان دا دزە بكەینــە ناو تۆڕەكانی داعشــەوە و 

كۆمەڵێك هێڵی پەیوەندی دروست بكەین، لەوەشدا 
سەركەوتوو بووین".

لــە  زۆر  ژمارەیەكــی  تاڵەبانــی،  گوتــەی  بــە 
زانیاریــدەرەكان، بۆیە ئەو ئەركەیان قەبووڵ كردبوو 
چونكە "بەڕاستی بڕوایان بە لەناوچوونی داعش بوو"، 
بۆ هەندێكیــان پارە پاڵنەر بووە. ژمارەیەكیشــیان 
چەكدارانــی داعش بوون و وازیــان هێنابوو، چونكە 
هەســتیان كردبــوو داعــش درەنــگ یــان زوو هەر 

تێكدەشكێ.

دارودەستەكەی سەدام

بەگوێــرەی راپۆرتەكەی )رۆیتەرز(، بەرپرســانی 
هەواڵگریــی عێــراق یەكەمجار هەوڵــی نزیكبوونەوە 
لــە هۆزە عەرەبە ســوننەكانیان دابوو، بەتایبەتیش 
ئەوانــەی لــە 2006 بۆ 2007 رۆڵی ســەرەكییان لە 
تێكشــاندنی تۆڕەكانی قاعیدە لە عێراقدا هەبوو. بە 
گوتەی عەقید سەلاح كەنعانی، بەرپرسی هەواڵگریی 
ســوپای عێراق، یەكێك لە ســەرۆك هۆزەكان داوای 
گەرەنتی كردبوو كە ئەگەر داعش گرتی نەیسووتێنن.
كەنعانــی دەڵێــت لــە ئابــی 2016 دا توانییان 
پەیوەندی بە كەســێكی نزیك لە بەغدادییەوە بكەن 
كــە ناوی عەلــی ئەلجبوورییــە و بە ئەبــوو عومەر 
ئەلجبووریش ناســراوە. جبووری لە گاردی كۆماریی 
ســەدام حوســێندا بەرپرس بووە و لە دوای كەوتنی 
مووسڵ لە 2014 پەیوەندی بە چەكدارانی داعشەوە 

كردووە.
وەكــوو كەنعانــی بــاس دەكات، بەرپرســێكی 

هەواڵگریی عێراقی راســپاردبوو بۆ ئەوەی لە رێگەی 
ســەرۆك هۆزەكانی جبوورییەوە دانوستاندن لەگەڵ 
كۆنەبەرپرسەكەی رژێمی بەعس بكات. لە سەرەتادا 
جبــووری دوودڵ بــووە، بەڵام پــاش ماوەیەك رازی 
دەســتپێكردنی  لەگــەڵ  دەدات  بەڵێــن  دەبێــت. 
ئۆپەراســیۆنی گرتنــەوەی مووســڵ، خــۆی و 60 
چەكــداری دیكە لــە داعش هەڵگەڕێنەوە، ســوپای 
عێراقیش چەك و تەقەمەنی پێویســتیان بۆ رەوانە 
بكات. جگە لەمە سوپای عێراق بەڵێنی بە جبووری 
و پیاوەكانــی دابــوو بەهۆی تاوانەكانــی رابردوویان 

دادگایی نەكرێن.
داعش بــە پلانەكەی جبووری زانــی. بە گوتەی 
كەنعانــی "داعــش توانــی دزە بكاتە نــاو بازنەكەی 
جبوورییەوە و چەند مانگ دواتر جبووری و پیاوەكانی 
لەسێدارە دا". هۆكاری دواكەوتنی كوشتنی جبووریش 
ئەوە بووە كە داعش ویستبووی بە زەبری ئەشكەنجە 

زانیاری زیاتر لە خۆی و پیاوەكانی دەربهێنێ".

خەڵكی قین لە دڵ

هەواڵگریی عێراق تەنیا بە ســەرۆك هۆزەكانەوە 
نەوەســتا. توێژێكی دیكەی كۆمەڵگای مووســڵ كە 
دەكــرا زانیــاری بە ســوپای عێــراق و هاوپەیمانان 
بدەن، ئەوانە بوون كە كەسوكاریان بەدەستی داعش 
كوژرابوو، یەكێك لەو كەسانەش شوفێری تەكسییەك 
بوو بە ناوی مەحمود كە داوای لە )رۆیتەرز( كردووە 

ناوی تەواوی ئاشكرا نەكات. 
بــرا و ئامۆزایەكی مەحمود لە تەمووزی 2014 دا 

بە تۆمەتی زانیاریدان بە ســوپای عێراق، شــوێنبزر 
كــران. مەحموود دەڵێــت "كاتێك براكەمیــان برد، 
حەزم دەكرد بتوانم تۆڵەیان لێ بكەمەوە". مەحموود 
لــە تەكســییەكەی خۆیــدا گوێــی بۆ قســەكردنی 
چەكدارانــی داعش رادەدێــرا، دواتر لــە ژێرزەمینی 
ماڵەكەیەوە زانیارییەكانی بۆ هەواڵگری و پۆلیســی 
عێراق دەگواســتەوە، لەوانەش شــوێنی ئوتۆمبێلی 

بۆمبڕێژكراو یان كارگەكانی بەرهەمهێنانی بۆمب. 
یەكێك لە كێشەكانی زانیاریدەرەكان شاردنەوەی 

سیمكارتەكانیان بووە. مەحموود سیمكارتەكەی لەناو 
سەتڵی شەكر یان فەردەی برنجدا دەشاردەوە، عەلا 
لەنــاو فیلتەری ئاودا دەیشــاردەوە. عــەلا ماوەیەك 
وەكوو وەرگێڕ لەگەڵ سوپای ئەمریكا و ماوەیەكیش 
وەكوو راهێنەر لەگەڵ كۆمەڵێك چەكداری شــیعە لە 
باشــوور كاری كردبوو. بۆیەش وەكوو خۆی دەڵێت 

"دەبوو كون بە كون خۆم بشارمەوە".
بە گوێــرەی راپۆرتەكەی )رۆیتەرز(، عەلا لەگەڵ 
ئەیاد جاسم، بەرپرسێكی هەواڵگریی پۆلیسی عێراق، 

لە پەیوەندیدا بووە و توانیبووی تۆڕێكی 30 كەسی 
لــە شــارۆچكە و گوندەكانــی دەوروبەری مووســڵ 

دروستبكات.
جاســم كە 27 كەســی بنەماڵەكەی بەدەســتی 
چەكدارانی داعش كوژراون، بە ئاژانسە بەریتانییەكە 
بەكارهێنانــی  تەكتیكــی  "ســەركەوتنی  دەڵێــت 
زانیاریــدەرەكان جۆرێــك لــە بێمتمانەیــی لەنێــو 

چەكدارانی داعش دروستكردبوو".
شایەتحاڵەكان دەڵێن داعش هەستی بە مەترسیی 
زانیاریدەرەكان كردبوو، بۆیەش هەر كاتێك كەسێكی 
وەهایان دەســتگیركردبا هەوڵیان دەدا بیكەنە پەند 
بــۆ كەســانی دیكە. نەوفەل یوســف، دانیشــتووی 
مووســڵ دوو ئامۆزای بە تۆمەتی ســیخوڕی لەلایەن 
چەكدارانی داعشــەوە كوژران، ئەمەش دوای ئەوەی 
داعش زانیبووی ئیبراهیم و ئیدریس ناسر، مۆبایلیان 
هەیە و دوایین ژمارەش كە پەیوەندییان پێوە كردبوو 

هێزە ئەمنییەكانی عێراق بووە.
نەوفــەل دەڵێــت "داعــش بــۆ مــاوەی 10 رۆژ 
ئامۆزاكانــی منیــان بــە ســتوونێكی تەلەفۆنــەوە 
هەڵواســی، كاغەزێكیان لەسەر ســینەیان دابوو كە 
لەسەری نووسرابوو: ئەم پیاوە خائینە، ئەگەر تۆش 
هــاوكاری هێــزە ئەمنییە كافرەكانی عێــراق بكەی، 

هەمان چارەنووست دەبێ".

چارەنووسی نادیاری سیخوڕەكان

ئەبوو حەســەن، ســەربازی پێشــووی ســوپای 
عێــراق و زانیاریــدەر، لەدوای رزگاركردنی مووســڵ 
بــێ ئومێد بووە. پێشــتر دەزگا ئەمنییەكانی عێراق 
بەڵێنیان پێدابوو كە ئەگەر زانیارییان بداتێ، لە دوای 
ئازادكردنی مووســڵ كارەكەی پێشووی دەدەنەوە و 
مووچەی مانگانەی 1000 دۆلار دەبێت. بەڵام ئێستا 
بەغدا داواكەی رەتدەكاتەوە. بەرپرسێكی سەربازیی 
عێراقیش دەڵێت زانیاریدەرەكان دەبوو "ئەوە وەكوو 
یارمەتییەك بۆ وڵاتەكەی خۆیان بكەن، نەك وەكوو 

پیشەیەك".

)AFP :فۆتۆ(    								       زۆربەی چەكدارانی داعش خۆیان بە چێشتلێنەر و پاسەوان بە پێشمەرگە دەناسێنن

زیاتر لە 1000 چەكداری داعش 
روویان لە ناوچە كوردییەكان 
كردووە

سیخوڕێكی سوپای عێراق لە مووسڵ

داعش سەری سپی كردین

رووداو - كەركووك

لەنــاو ئەو هەزاران كەســەی لە ترســی ئاگری 
شــەڕ لە شــارۆچكەی حەویجە هەڵاتوون، سەدان 
كــەس بەرچــاو دەكەون كــە گومــان دەكرێت لە 
ســێ ســاڵی رابردوودا چەكداری داعــش بووبن و 
لەگەڵ گەیشتنیان بە خاڵی پشكنینی پێشمەرگە، 
باســی بێتاوانیی خۆیان دەكەن و بۆ لێخۆشبوون 
دەپاڕێنەوە. بەرپرسانی ئاسایشی كەركووك دەڵێن 
ئەمیرەكانی داعــش فەرمانیان بە چەكدارەكانیان 
كــردووە، چەك دابنێن و لەگەڵ خێزانەكانیان روو 

لە ناوچە كوردییەكان بكەن.
رۆژی پێنجشــەممەی رابردوو، ســوپای عێراق 
كۆنترۆڵكردنــەوەی ســەنتەری قــەزای حەویجەی 
راگەیانــد كە لە هاوینی 2014 وە لەژێر كۆنترۆڵی 
داعشدایە و تەنیا 45 كیلۆمەتر لە رۆژئاوای شاری 

كەركووكەوە دوورە.
بەرپرســانی ئەمنی لە كەركووك بە رۆژنامەی 
)نیویــۆرك تایمــز(ی ئەمریكییــان راگەیانــدووە 
%90ی ئــەو پیاوانە گومانیان لێدەكرێ پێشــتر 
چەكــداری داعــش بووبــن، تەنانــەت هەندێكیان 
گومانیــان لەســەرە لە توندوتیژییەكانی داعشــدا 

بەشدار بووبن.
بەگوێــرەی راپۆرتەكــەی )نیویــۆرك تایمز(، 
ئاسایشی كەركووك لێپرسینەوەی چڕ لەو پیاوانە 
دەكات. راپۆرتەكــە ئامــاژە بــۆ لێپرســینەوە لە 
گومانلێكراوێك دەكات بەناوی ســەڵاح حەســەن 
كــە تەمەنی 32 ســاڵانە. مولازمێكی ئاسایشــی 
كەركووك بە ئاماژە ســەڵاحی تێگەیاند كە چۆك 
دابدات. ســەڵاح دەڵێت كرێكاری بیناسازی بووە، 
ئینجا دەڵێت: "گرنگ نییە ئێوە بەتەمای چین، من 

سیخوڕیتان بۆ ناكەم".
مولازمە كوردەكە بێ ئــەوەی خۆی تێكبدات، 
دەڵێــت "گرنگ نییە )ســیخوڕی بكەیت یان نا(، 
تەنیــا راســتییەكانمان پێ بڵێ". ســەڵاح وەكوو 
ئــەوەی هیچــی پێنەمابێت، وەكــوو دانپێدانانێك 
گوتی "من تەنیا چێشــتلێنەر بووم لەلای داعش". 
مولازمەكەی ئاسایش لە قاقای پێكەنینی دا "دەیان 
كەس لە ئێوە دەڵێن چێشــتلێنەر بووین! سەیرە 
داعش ئەو هەموو چێشتلێنەرەی هەبووبێت، یەكێ 
نەزانێ دەڵێ داعش هەر خەریكی نانخواردن بووە".
ئۆپەراســیۆنی گرتنەوەی حەویجە رۆژی 21ی 
ئەیلول دەستیپێكرد، لە كاتی هێرشەكەدا گومان 
دەكــرا شــارۆچكەكە نزیكەی 78 هــەزار خەڵكی 

مەدەنی و 3000 چەكداری داعشی تێدابێ.

بەرپرسانی ئەمنی لە كەركووك دەڵێن لە رۆژی 
دەســتپێكردنی ئۆپەراســیۆنی كۆنترۆڵكردنەوەی 
حەویجــەوە نزیكــەی 7000 كــەس كــە خێزانی 
ئەندامانی داعشن و نزیكەی 1000 چەكداری داعش 
روویان لە ناوچە كوردییەكان كردووە. بەرپرسێكی 
ئاسایشــی دوبز ئاشــكرای كردووە كە هەندێك لە 
فەرماندەكانی داعــش پەیوەندییان پێوە كردوون 
تاوەكوو بۆ پاراســتنی خۆیان دانوستاندن لەگەڵ 
ئاســایش بكەن، بەڵام داواكەیان رەتكراوەتەوە و 
داوایان لێكراوە بەبێ مەرج خۆیان تەسلیم بكەن. 
بەشێك لە راپۆرتەكەی )نیویۆرك تایمز( لەناو 
ئاوارە گومانلێكــراوەكان لە هۆڵی چاوەڕوانیی ناو 
بنكەی ئاسایشــی دوبز ئامادەكراوە. لە هۆڵەكەدا 
130 پیاوی گومانلێكراو دانیشــتوون و ســەریان 
بەرداوەتــەوە. بەرپرســێكی ئاســایش یەكەیەكە 

ناوەكانیــان دەخوێنێتەوە و داوایان لێدەكات بێنە 
پێشەوە.

 بەرپرســەكەی ئاســایش بە گومانلێكراوەكان 
دەڵێــت: "پێمــان بڵێــن كامتــان داعشــن، هەر 
كەسێكتان ئەگەر بۆ یەك خولەك، یەك كاژێر یان 
یەك رۆژیش داعش بووە با هەســتێتە سەر پێ"، 
بەڵام كەس هەڵنەســتا. بەرپرســەكەی ئاسایش 
لەســەر قســەكانی بــەردەوام بوو "ئێمــە خۆمان 
لیســتی ناوەكانمان هەیە، ئەگەر یەكێك لە ئێوە 
راســتییەكان بڵێت لێی خۆشدەبین. بەڵام ئەگەر 

وانەكەن، دۆخەكە لە خۆتان سەخت دەكەن".
بەگوێرەی راپۆرتــی رۆژنامە ئەمریكییەكە، لە 
هەركام لە رۆژانی شەممە و یەكشەممە و هەینیی 
هەفتــەی رابردوو 300 پیاو كە تەمەنیان تەمەنی 
شەڕە روویان لە دوبز كردووە. لەوانەشی كە رۆژی 

شــەممەی هەفتەی پێشــوو لە بنكەی ئاســایش 
كۆكرابوونەوە، شەســت كەسیان جیاكرابوونەوە و 

لە ژووری بچووكتر دانرابوون. 
 ماوەی ســێ ســاڵە چەكدارانــی داعش لە 
حەویجــەوە هێــرش دەكەنە ســەر كەركووك، 

هەر كاتێكیش پێشــمەرگەیان بە دیل گرتبێت، 
ئەشــكەنجەیان داون و ســەریانبڕیون. هەڵــۆ 
نەجات هەمزە، بەرپرســی ئاسایشی كەركووك 
)پارتــی(، ئاماژە بۆ ئەوە دەكات كە لە ماوەی 
سێ ساڵی رابردوودا "بە درێژایی شەو چەكدارانی 

داعش تەقەیان لە ئێمە كردووە. ئێستاش دەڵێن 
هەموومــان جووتیــار و چێشــتلێنەر بوویــن و 

هاتوونەتە ئێرە بۆ ئەوەی بیانپارێزین".
لەنــاو گومانلێكراوەكاندا كەســێك بە ناوی 
جومعــە ســەڵاح، تەمەن 58 ســاڵان هەبوو كە 
دانی بــەوەدا نــاوە "هاوئاهەنگیــكار"ی داعش 
بــووە، بەڵام رەتیكردبووەوە لە هیچ شــەڕێكدا 
بەشــداری كردبــێ، بەڵكو تەنیا لــە خاڵەكانی 
پشــكنین سەیری ناســنامەی خەڵكی كردووە. 
جومعە بە )نیویۆرك تایمز(ی گوتووە "سوێند 
بــە خــوا، هیچكات لە ســەربڕین و شــتی لەو 
جۆرەدا بەشداریم نەكردووە. ئەسڵەن سەربڕینم 
هەر نەبینیوە، بەڵام بیســتوومە خەڵك باســی 
سەربڕین لە حەویجەیان كردووە".. ئەفسەرێكی 
ئاســایش قســەكانی جومعــە رەتدەكاتــەوە و 
دەڵێت: "درۆ دەكات. ناوەكەیمان دەستدەكەوێت 
و هەموو زانیارییەكان لەبارەی ئەوەوە دەزانین".
ژمارەیەكی زۆر لەو پیاوانە لەگەڵ خێزانەكانیان 
هاتــوون كە یەكەمجار لە بەرەكانی پێشــەوەی 
پێشمەرگە پێشوازییان لێدەكرێت. لەوێ شوێن 
و ئەفســەری ئافرەتــی تایبەت بە پشــكنینی 
ئافرەتان دانراوە. هەموو پیاوەكان رەتیدەكەنەوە 
پێشینەی چەكدارییان لەناو داعشدا هەبووبێت، 
بەڵام وەكوو ئەفســەرە ئافرەتەكانی پێشمەرگە 
بە رۆژنامە ئەمریكییەكەیان گوتووە "ئافرەتەكان 
دان بەوەدا دەنێن كە سەر بە خێزانێكی داعشن" 
بەشێكی زۆریشیان هۆكاری راكردنیان بۆ هێرشە 

ئاسمانییەكان گەڕاندووەتەوە.
كەمــال كەركووكی، فەرمانــدەی میحوەری 
كەركووك، لە شوێنی پەڕینەوەی ئاوارەكان بۆ 
ناوچەكانی ژێر دەسەڵاتی پێشمەرگە ئاوارەكانی 
دڵنیا دەكردەوە كە "كەرامەت و شەرەفتان لێرە 
پارێزراو دەبــێ. دڵنیاتان دەكەمەوە هیچكەس 
دەســتتان بۆ نابات". یەكێك لــە ئاوارەكانیش 
سوپاســی كەركووكی كــرد و گوتی "دەمانزانی 

دەتوانین متمانە بە كورد بكەین".
لەدوای بەڕێوەچوونی گشتپرسییەكەی 25ی 
ئەیلولــەوە، پەیوەندییەكانــی بەغــدا و هەولێر 
بــە قۆناغێكــی ئاڵۆزدا تێدەپەڕێــت، بەڵام ئەو 
ئاڵۆزییە سیاسییە كاریگەری لەسەر هاوئاهەنگی 
و هاوكارییەكانــی نێــوان ســوپای عێــراق و 
پێشــمەرگە نەبــووە، بۆیە كەمــال كەركووكی 
دەڵێت سەرەڕای كێشە سیاسییەكان "ئێمە لە 
لایەن خۆمانەوە ئامادەیــن هەموو هاوكارییەك 

پێشكەش بكەین".

داعش بە چەكدارەكانی حەویجەی گوتووە 
خۆیان رادەستی پێشمەرگە بكەن

سوپای عێراق بەرامبەر سیخوڕەكانی لە مووسڵ 
بێبەڵێن دەرچوو

ئەگەر زانیاریی سیخوڕەكان نەبووایە، ئۆپەراسیۆنی مووسڵ درێژەی دەكێشا

         ئابووریناسێك:          وەزارەتی كار: 

رێژەی بێكاری %16یەرێژەی بێكاری %13یە

    ملیۆن دۆلار بۆ سەرپەرشتیارانی گشتپرسی تەرخان دەكرێت
رووداو - هەولێر

نزیكەی شەش ملیۆن دۆلار بۆ سەرپەرشتیارانی گشتپرسی تەرخانكراوە. سەرۆكی ئەنجوومەنی كۆمیسیاران دەڵێت پارەكە ئامادەیە و چاوەڕێی گەیشتنی 
ناو ‌و گرێبەستی كارمەندەكانین بۆ خەرجكردنی. رۆژی 25 ی ئەیلوولی2017 لە باشووری كوردستان گشتپرسی بۆ سەربەخۆیی كوردستان ئەنجامدرا. نزیكەی 

60 هەزار كارمەندی كاتیش سەرپەرشتی پرۆسەكەیان كرد. هەندرێن محەممەد، سەرۆكی ئەنجوومەنی كۆمیسیاران لە كۆمیسیۆنی باڵای سەربەخۆی هەڵبژاردن ‌و 
راپرسیی هەرێمی كوردستان بە )تۆڕی میدیایی رووداو(ی راگەیاند، بۆ هەر یەكێك لەو كارمەندانە بڕی 100 دۆلار دیاریكراوە، واتە نزیكەی 6 ملیۆن دۆلار‌. گوتیشی 

"پارەكە ئامادەیە، چاوەڕێین ناو ‌و گرێبەستی كاركردنی كارمەندەكانمان لە ئۆفیسی شارەكانەوە بەدەست بگات، بۆ ئەوەی دابەشی بكەین".

ئابووری

رەوا عەبدوڵڵا
رووداو- هەولێر

دوو ساڵ لەمەوبەر و لەم كاتانەدا بەردەم هەر 
بریكارێكــی خۆراك لە پێشــانگایەكی فرۆشــتنی 
بەرمیــل دەچــوو، پڕدەبوون لــە بەرمیلی بەتاڵی 
نــەوت، بــەڵام دوو ســاڵە بەشــە نــەوت نادرێتە 
هاووڵاتیــان، بــە تایبەتــی دانیشــتووانی هەولێر 
و دهۆك. ســاڵی رابــردوو دابەشــنەكردنی نەوت 

رەوا عەبدوڵڵا
رووداو- هەولێر

كاروبــاری  و  كار  وەزارەتــی  بەرپرســێكی 
كۆمەڵایەتــی لــە هەرێمــی كوردســتان دەڵێــت 
بەهــۆی بەردەوامیی قەیرانی دارایی و وەســتانی 
دامەزراندنــی دەرچووانی زانكــۆ و مانەوەی ئاوارە 

و پەنابەران لەهەرێمی كوردســتان، هەلی 
كار بە رێژەیەكی بەرچاو كەمی كردووە 
و رێــژەی بێكاری دوو بەرامبەر زیادی 

كردووە. 
بەپێی رووپێوێكی دەستەی 
ئاماری هەرێمی كوردســتان 
لــە ســاڵی 2012 كــە بە 

تاقیكرایەوە، بەڵام ئەمساڵ مەترسیی هەیە نەوتی 
ســپی لە بازاڕی رەشــیش دەستنەكەوێ، چونكە 
دوو وڵات گەمــارۆی گەیشــتنی نەوتــی ســپییان 

خستووەتە سەر هەرێمی كوردستان.
پێشتر ساڵانە وەزارەتی سامانە سروشتییەكان 
لەڕێگــەی بریكارەكانــی خۆراكــەوە 2-3 بەرمیل 
نەوتــی بە نرخی پاڵپشــت دەدایە هەر خێزانێك، 
بەڵام ئەوە دوو ســاڵە وەزارەت ئەو پاڵپشــتییەی 
راگرتووە و نەوت ناداتە هاووڵاتیان. ئەمەش نرخی 
نەوتــی لە بــازاڕدا بەرزكردووەتــەوە، بە جۆرێك 
نرخی بەرمیلێك نەوت لە 70 80- هەزار دینارەوە 

بۆ 130-140 هەزار دینار هەڵكشا.
هەر لە ئێســتاوە سەختیی زســتانی ئەمساڵ 
دەركەوتووە، ئێران و عێراق گەمارۆیان خستووەتە 
ســەر هەرێمــی كوردســتان و رێگەنــادەن نەوتی 
ســپی بگاتە بازاڕەكانی، ئەمەش نرخی نەوتی بە 

لەبەغــدا و كەركووكــەوە دەهــات، ئەمەش نرخی 
بازاڕی لە ئاستێكدا راگرتبوو بەرزبوونەوەی زۆری 
بەخۆوە نەدەبینی، بەڵام ئێســتا كــە مەرزەكانی 
ئێران بەڕووی تەنكەرەكاندا داخراون، عێراقیش بە 
زەحمــەت رێگە بە هاتنی دەدات، نرخی نەوت لە 

بازاڕ ناجێگیرە.
رزگار كەریم كە 23 ساڵە لە بازاڕی سووتەمەنی 
كار دەكات، پێیوایــە ئەگەر رێگرییەكانی ئێران و 
عێراق بەردەوام بێت و حكومەتیش نەوتی ســپی 

رووپێوییەكان دەردەكەوێ رێژەی بێكاری لە 2015 
دا دوو هێندە زیادی كردووە.

سیروان محەممەد، ســەرۆكی دەستەی ئاماری 
هەرێمی كوردســتان بە )رووداو(ی گوت: "بەهۆی 
بەردەوامیــی قەیرانی دارایی، بێكاری بە رێژەیەكی 
بەرچاو زیادی كردووە، بەراورد بە پێش قەیرانەكە 

رێژەكە دوو بەرامبەر زیاد بووە".
ســیروان محەممەد هۆكاری ئەم زیادبوونەی بۆ 
وەستانی پڕۆژەكانی وەبەرهێنان و بەڵێندەرایەتی، 
دانەمەزراندنی دەرچووان، كەمبوونەوەی دەرفەتی 
كار بەهۆی ئاوارە و پەنابەران، زیادبوونی ساڵانەی 
هێزی كار گەڕاندەوە، نموونەشی بە رێژەی بێكاری 
لەنێو چینی خاوەن بڕوانامەی ئامادەیی هێنایەوە 
و گوتی: "لەســاڵی 2014 رێژەكە 14% بوو، بەڵام 
لە ســاڵی 2015 بــۆ 24% بەرزبووەتەوە، واتە لە 
ماوەی ساڵێكدا 70% بەرز بووەتەوە، هۆكارەكەشی 
دانەمەزرانــدن لە كەرتی گشــتی و كەمبوونەوەی 

كارە لە كەرتی تایبەت". 
لە رووپێوەكەی ساڵی 2014ی دەستەی ئاماردا 
دەركەوتــووە 602 هــەزار و 266 كەس لە كەرتی 
تایبەت كاریان كردووە، بەڵام ساڵی دواتر ژمارەكە 
بــۆ 557 هــەزار و 22 كــەس دابەزیــوە، واتە 45 
هەزار و 244 كەس بێكار بوون. لە كەرتی گشتیش 
5000 كەس لە كاردا نەماون، واتە ژمارەی كەسانی 
بێكار لەو دوو كەرتە لە ســاڵی 2015دا 50 هەزار 

و 244 كەس بووە.
ســیروان محەممــەد گوتــی: "ســاڵی 2015 
بەپێی رووپێوییەكان بۆمــان دەركەوت 178.022 
كــەس بێــكارن. بەهۆی گەشــەی دانیشــتووان و 
كەمبوونەوەی دەرفەتی كار پێشبینی دەكەم ئێستا 
ژمارەی بێكاران گەیشــتبێتە نزیكــەی 200 هەزار 

كەس".
بــەڵام بەشــێك لــە پســپۆڕانی ئابــووری و 
رێكخراوەكانی كۆمەڵگــەی مەدەنی پێیانوایە ئەو 

بەپێــی ئامــاری وەزارەتی كار، ســاڵی رابردوو 
6000 كــەس ناوی خۆیان بۆ دەســتكەوتنی كار 
تۆمــار كــردووە، بەڵام تەنیــا 20 كەس بەو هەلی 
كارانــە رازی بــوون كە لەلایــەن وەزارەتی كارەوە 
بۆیــان دۆزراونەتــەوە. د.عارف دەڵێــت: "خەڵك 
فێری كاری ئاســان و وەرگرتنی پارەی زۆر بووە، 

بۆیە ئامادەنین هەموو جۆرە كارێك بكەن".
بەپێی ئاماری وەزارەتی كار، 44 هەزار كرێكاری 
بیانــی لە كوردســتان هەن كە 25 هــەزار و 878 
كەســیان لە دوای ســەرهەڵدانی قەیرانــی دارایی 

هاتوونەتە كوردستان. 
د.عــارف حیتــۆ دەڵێــت: "مۆڵەتــی هێنانــی 
كرێكاری بیانیمــان زۆر كەمكردووەتەوە، نزیكەی 
50%ی ئەو كرێكارانەشی هاتوونەتە كوردستان، بۆ 
خزمەتكاری نێو ماڵان هاتوون كە خەڵكی ئێمە ئەو 

ســەڵاحەددین، پێیوایە رێژەی بێكاری لە هەرێمی 
كوردســتان زیاتــرە لەو رێژەیەی دەســتەی ئامار 
بڵاوی كردووەتەوە، دەڵێت "بەهۆی قەیرانی دارایی 
و وەستانی كار لە زۆربەی سێكتەرەكاندا، دەرفەتی 
كار زۆر كەمبووەتــەوە، بۆیــە پێشــبینی دەكەم 

رێژەی بێكاری لەنێوان 16% بۆ 17% بێت".
بۆ كەمكردنەوەی رێژەی بێكاری و دابینكردنی 
ئاسایشــی خۆراك، ئیدریس رەمەزان بە پێویستی 
دەزانــێ حكومەتی هەرێم گرنگیی زیاتر بە كەرتی 
كشتوكاڵ بدات و هانی كۆمپانیاكانی كەرتی تایبەت 
بدات وەبەرهێنان لــەم كەرتە بكەن، چونكە وەك 
ئــەو دەڵێت "لەڕێگــەی ئەو كەرتــەوە دەتوانرێت 
ئاسایشی خۆراك دابین بكرێت و دەرفەتی كاریش 
بۆ ســەدان بێكار بدۆزرێتەوە، پارەش بۆ سەوزە و 

میوە و دانەوێڵە نەچێتە دەرەوە".

رێژەیەكی بەرچاو بەرزكردووەتەوە.
رزگار كەریم، بازرگانێكــی نەوت لە گۆڕەپانی 
فرۆشــتنی ســووتەمەنی لە هەولێر بە )رووداو(ی 
گوت: "هەموو ساڵێك لەگەڵ گۆڕانكاری كەشوهەوا 
خواست لەسەر نەوتی سپی زیاد دەبێت و نرخەكان 
كەمێك گۆڕانكارییان بەسەردا دێت، بەڵام ئەمساڵ 
بەهۆی رێگرییەكانی عێراق و ئێران لە گەیشــتنی 

نەوتی سپی، نرخی نەوت زیاتر بەرزبووەتەوە.
پێش گشتپرسییەكەی 25ی ئەیلولی باشووری 
كوردســتان، نرخــی بەرمیلێك نەوت بــە كۆ، بە 
گوێــرەی جــۆر و كواڵیتییەكــەی لە نێــوان 135 
تاوەكو 145 هەزار دینار بوو، بەڵام دوای رێگریی 
ئێــران لــە هاوردەكردنی نەوت و ســووتەمەنی و 
توندكردنی سنوورەكانی عێراق، نرخی بەرمیلێك 
نــەوت بۆ 175 هــەزار دینار بەرزبووەوە، ئێســتا 
رۆژانــە كەمێــك نــەوت بــە قاچاخ لــە عێراقەوە 
دەگاتە بازاڕەكانی هەرێمی كوردستان، بۆیە نرخی 

بەرمیلێك بۆ 165 هەزار دینار دابەزیوە.
لــە بازاڕەكانــی هەرێمــی كوردســتاندا چەند 
جۆرێك نەوتی ســپی هەیــە، وەك نەوتی بازیان، 
ئێرانــی، بەغــدا و كەركووك، هەر یەكەشــیان بە 
نرخێكــە. رزگار كەریم، دەڵێــت "نەوتی بەغدا و 
كەركــووك كواڵیتییەكەی لە هەموویان باشــترە، 
نرخــی بەرمیلێكیان بە جومەلە 160 تاوەكو 165 
هەزار دینارە، دوای ئەوانیش نەوتی ئێرانی دێت كە 
نرخەكەی لەنێوان 155تاوەكو 160 هەزار دینارە، 
نەوتــی بازیــان لــە رووی كواڵیتییــەوە بە پلەی 

هاوكاریی دامەزراوەی رەند )RAND(ی ئەمەریكی 
بــۆ دیاركردنــی رێژەی هێــزی كار و بێــكاری لە 
هەرێمــی كوردســتان كراوە، یەك ملیــۆن و 296 
هەزار و 701 كەس، ئەوانەی تەمەنیان لەنێوان 15 
بۆ 64 ساڵیدایە، بەشدارییان لەهێزی كاردا كردووە 
و 102.439 كەسیش كە دەكاتە )7.9%(، بێكارن.

بەڵام ســاڵی 2013 بەهۆی باشبوونی رەوشی 
ئابووریــی كوردســتان رێژەی بێــكاری بۆ %6.5 
دابەزی، بەشــداربووانی هێزی كاریش لە كەرتی 

گشــتی و تایبەتدا بۆ 

دابەش نەكات، یان رێگەیەكی تازە بۆ هاوردەكردنی 
نەدۆزێتەوە "نرخی بەرمیلێك نەوت بۆ ســەرووی 
250 هــەزار دینار بــەرز دەبێتەوە، چونكە لەگەڵ 
گۆڕانی كەشــوهەوا خواست لەســەر كڕینی زیاتر 
دەبێت. ئەو نەوتەشــی لــە بازاڕەكانــی هەرێمی 
كوردستاندا گۆكا كراوە، توانای وەڵامدانەوەی ئەو 

خواستە زۆرەی نییە".

 دەنگوباسی 
   دابەشكردنی نەوت نییە

ساڵی رابردوو نەوزاد هادی، پارێزگاری هەولێر 
لە هەڤپەیڤینێكدا لەگــەڵ )رووداو( رایگەیاند كە 
ناتوانن زستان نەوت دابەش بكەن، بۆ ئەمساڵیش 
بریكارەكانی خۆراك كە ساڵانی رابردوو لەو كاتەدا 
دەمێك بوو داوای لیســتیان لێكرابوو، دەڵێن هیچ 

دەنگوباسی دابەشكردنی نەوت نییە.
خورشــید نەجمەددین، بریكاری دابەشكردنی 
خــۆراك لــە ناحیــەی دارەتــووی شــاری هەولێر 
بــە )رووداو(ی گــوت: "تاوەكــوو ئێســتا ئاگادار 
نەكراوینەتەوە بۆ كۆكردنــەوەی بەرمیل و پارەی 

نەوت".

داتایانەی دەســتەی ئامار و وەزارەتی كار راســت 
نین و دەڵێن رێژەی بێكاری گەیشتووەتە %20.

د.عــارف حیتــۆ، بەڕێوەبەری گشــتیی كار و 
دەستەبەری كۆمەڵایەتی لە وەزارەتی كاروكاروباری 
كۆمەڵایەتی، دەڵێت: "بەهــۆی قەیرانی دارایی لە 
دوو ســاڵی رابــردوودا رێژەی بێــكاری زیاد بووە. 
بەپێــی یاســای كار، خاوەنكار بــۆی هەیە ئەگەر 
بارودۆخی دارایی خراپ بێت ژمارەی كرێكارەكانی 
كەم بكاتەوە، كۆمەڵك لە كارگە و كۆمپانیاكانیش 
وایانكردووە، بــەڵام رێژەی بێكاری لە 13% تێپەڕ 

ناكات".

رێژەی بێكاری لە هەرێمی كوردستان )2012 تاوەكو 2015(

ســێیەم دێ و نرخەكــەی لە نێــوان 150 تاوەكو 
155 هەزار دینارە".

بەپێــی زانیارییەكانــی ئەو بازرگانە، پێشــتر 
رۆژانــە 15 تاوەكو 20 تەنكەری 30 هەزار لیتریی 
نەوت لە دەروازەی حاجی ئۆمەرانەوە دەگەیشــتە 
هەولێر، هەروەها 15 تاوەكو 20 تەنكەری دیكەش 

1،339،687كــەس بەرز بووەوە، لــەم ژمارەیەش 
تەنیا 87.186 كەس بێكار بوون.

رێــژەی   2014 ســاڵی  رووپێــوی  بەپێــی 
بەشــداربووانی هێــزی كار 39.25% بووە، رێژەی 
بێكارییش لەو ســاڵەدا بۆ 6.53% زیادبووە، واتە 
ســەرەڕای بڕینــی بودجــەی هەرێمی كوردســتان 
لەلایــەن بەغدا و هێرشــی داعــش لەمانگی ئاب، 

بەرزبوونەوەی زۆری بەخۆوە نەبینیوە.
بــەڵام بەهــۆی بەردەوامیی قەیرانــی دارایی و 
پاشەكشێی كۆمپانیاكانی وەبەرهێنان و وەستانی 
كار لە زۆربەی ســێكتەرەكاندا، رێژەی بێكاری لە 
ســاڵی 2015 بۆ 13.53% بەرز بووەتەوە، لەكۆی 
ملیۆنێــك و 382 هەزار و 285 كەس كە لە هێزی 
كاردا بوون، 187 هەزار و 22 كەس بێكارن. بەپێی 

 حاڵی سلێمانی چی دەبێت؟

ســاڵی رابردوو بەهۆی ئــەو نەوتەی لەبەغداوە 
گەیشــتە پارێزگاكــە، بارودۆخــی ســلێمانی لــە 
پارێزگاكانــی دیكە باشــتر بــوو، نەوت بەســەر 
هاووڵاتیانــدا دابەش كــرا، بەڵام ئەمســاڵ حاڵی 

سلێمانی هاوشێوەی پارێزگاكان دیكەیە. 
د.غالــب محەممــەد عەلی، ســەرۆكی لێژنەی 
سامانە سروشــتییەكان لە ئەنجوومەنی پارێزگای 
ســلێمانی بــە )رووداو(ی گوت: "ســاڵی رابردوو 
بەتەكلیفی هەندێ كەس 25 ملیۆن لیتر نەوتمان 
لە بەغداوە بۆ هات و دابەشــكرا، بۆیە بارودۆخی 
پارێزگای ســلێمانی لە پارێزگاكانی دیكە باشــتر 
بــوو، بەڵام پێناچێ ئەمســاڵ بەغــدا نەوتمان بۆ 

بنێرێ".
 د.غالب محەممەد گوتیشی: "بۆ دابەشكردنی 
بەشە نەوتی هاووڵاتیان، زیاتر لە 10 نووسراومان 
ئاراســتەی وەزارەتــی ســامانە سروشــتییەكان 

كردووە، بەڵام هەر وەڵامیان نەداینەوە".
بــە گوتــەی ئەو، لــە 27ی ئەیلولــەوە، ئێران 
رێگەی بە هاوردەكردنی سووتەمەنی بۆ كوردستان 
نەداوە، جگە لە 40 تەنكەر سووتەمەنی كە پێشتر 
مامەڵــەی هاتنــە ژوورەوەیــان بۆ كرابــوو، بەڵام 

لەسەر سنوور گیریان خواردبوو.

كارانە ناكەن".
بەهــۆی ئــەو گۆڕانكارییە خێرایانــەی لەهێزی 
كار و بێــكاری و كاركردنــی نێوەچڵی لە هەرێمی 
كوردســتان روودەدەن، دەســتەی ئاماری هەرێمی 
كوردستان بە نیازە لە كۆتایی ئەمساڵ رووپێوێك 
بــكات. ســیروان محەممــەد دەڵێــت: "ئامانجمان 
لــەو رووپێوە دەســتكەوتنی داتای نوێیە لەســەر 
بەشداریی هێزی كار و رێژەی بێكاری و دیاریكردنی 

داهاتی ساڵانەی تاك". 
ئیدریس رەمەزان، مامۆســتا لە بەشی دارایی و 
بانك لە كۆلێژی بەڕێوەبــردن و ئابووریی زانكۆی 

"ئەگەر گەمارۆ 
بەردەوام بێ و نەوت 
دابەش نەكرێ، نرخی 
بەرمیلێكی دەگاتە 

250 هەزار دینار"

دەستەی ئامار: بە بەراورد لەگەڵ پێش قەیرانی دارایی، رێژەی بێكاری دوو هێندە زیادی كردووە                                                     )فۆتۆ: رووداو(

200 هەزار كەس لە هەرێمی كوردستان بێكارن

پارێزگا

هەولێر
سلێمانی

دهۆك
هەرێم

هێزی كار
ژمارەی بێكار

2012
% 7.5
% 8.1
% 8.3
% 7.9

 1.296.701
102.439 

2015
% 13.45
% 13.14
% 14.4

% 13.53
1.382.285
187.022

2013
% 4.3
% 8.1
% 7.3
% 6.5

1،339،687
 87.186

2014
% 4.56
% 7.55
% 8.00

6.53
-
-

نەوتی سپی.. 
قەیرانێكی تازە بە رێگاوە

)فۆتۆ: رووداو(مەرزەكانی ئێران بەڕووی تەنكەرەكاندا داخراون، عێراقیش بە زەحمەت رێگە بە هاتنی دەدات، بۆیە نرخی نەوت لە بازاڕ ناجێگیرە

و  ســـپی  نەوتـــی  دابەشـــنەكردنی 
بەرزبوونـــەوەی نرخەكـــەی، ترســـی بڕینـــەوەی 

دارســـتانەكانی خســـتووەتە دڵـــی بەرپرســـانی 
وەزارەتـــی كشـــتوكاڵ، بـــە تایبەتـــی زســـتانی ناوچـــە 

ـــاردە.  ـــتان زۆر س ـــتانییەكانی كوردس ـــاخاوی و كوێس ش
بۆیـــە كۆتایـــی مانگـــی رابـــردوو بـــە راگەیەندراوێـــك 

ــردەوە و  ــاگادار كـ ــیە ئـ ــەو مەترسـ ــان لـ ــانی حكومەتیـ بەرپرسـ
ــتانەكان  ــۆ دارسـ ــت بـ ــرد دەسـ ــان كـ ــە هاووڵاتیـ ــیان لـ داواشـ

ــەن. نەبـ
دڵـــدار عەبدوڵـــا مـــەلازادە، بەڕێوەبـــەری دارســـتان لـــە 
وەزارەتـــی كشـــتوكاڵ و ســـەرچاوەكانی ئـــاو، بـــە )رووداو(ی 
ـــەو  ـــەت ل ـــووتەمەنی بەتایب ـــنەكردنی س ـــۆی دابەش ـــوت "بەه گ
ــاخاوییەكانن،  ــارد و شـ ــە سـ ــە ناوچـ ــەی لـ ــارۆچكە و گوندانـ شـ

مەترســـییەكی گـــەورە لەســـەر دارســـتانەكان 
ـــە  ـــا ببەن ـــك پەن ـــە خەڵ ـــێك ل ـــە بەش ـــە، رەنگ هەی
بـــەر بڕینـــی دار بـــۆ خۆگەرمكردنـــەوە، بۆیـــە 
بـــە نووســـراوێك ئەنجوومەنـــی وەزیرانمـــان لـــەو 
ـــە  ـــار بخات ـــوو گوش ـــردەوە، تاوەك ـــاگادار ك ـــییە ئ مەترس
ــتییەكان كـــە هـــەوڵ  ســـەر وەزارەتـــی ســـامانە سروشـ

بـــدات بەزووتریـــن كات نەوتـــی ســـپی دابیـــن بـــكات".
رێنمایـــی  كشـــتوكاڵ  وەزارەتـــی  بەرپرســـەی  ئـــەو 
ــەوەی  ــە بڕینـ ــرن لـ ــە دوور بگـ ــان بـ ــان خۆیـ ــە هاووڵاتیـ دەداتـ
ــی دارەكان  ــق و پۆپـ ــەوەی لـ ــۆ بڕینـ ــا بـ ــر پەنـ ــەڕ، زۆرتـ داری تـ
بەشـــە  زۆرتریـــش  زانســـتانە.  بەشـــێوەیەكی  ببـــەن 
ـــۆ  ـــوودی ب ـــە س ـــە ئەم ـــڕن، چونك ـــكهەڵاتووەكانی دارەكان بب وش

دەبـــێ.  دارەكانیـــش  گەشـــەی 

دارستانەكان 
لە مەترسیدان

6

پــاش ئــەوەی كۆمپانیای روســنێفت، مانگی 
شــوباتی ئەمســاڵ رایگەیانــد كە لــە پەراوێزی 
هەفتەی پێترۆلیۆمی لەندەن گرێبەستێكی لەگەڵ 
حكومەتــی هەرێمی كوردســتان واژۆ كردووە، بۆ 
ئەوەی بۆ ماوەی سێ ساڵ و تاوەكو 2019 نەوتی 
كوردســتان بكڕێت و وەبەرهێنانیش لە بنیاتنانی 
كوردســتاندا  نەوتــی  گواســتنەوەی  ژێرخانــی 
دەكات، وەرچەرخانێكــی گەورە لە كەرتی نەوتی 
كوردستاندا روویدا. زۆری نەخایاند ئەو كۆمپانیایە 
جگــە لە نەوت، چووە بواری گازی سرووشــتیش 
و بڕیــاری دا یــەك ملیــار دۆلار وەبەرهێنــان لە 
دامەزراندنی بۆڕی گواستنەوەی گازی سرووشتیی 

كوردستاندا بكات.
روســنێفت یەكەم كۆمپانیای نەوتە كە ئامادە 
بــووە نەوتی كوردســتان بە ئاشــكرا بكڕێت. لە 

گرێبەســتەكانی كۆمپانیــا نەوتییەكانــی دیكــە 
نییــە. قەبــارەی هاوكارییەكانــی روســنێفت و 
حكومەتــی هەرێمی كوردســتان هێندە بەربڵاو و 
گەورەیــە كە هەر لە دەرهێنانی نەوتەوە تاوەكوو 
گواســتنەوە و فرۆشتنی لە بازاڕە جیهانییەكاندا، 
روســنێفت رۆڵێكی ســەرەكی تێدا دەبینێ. بۆیە 
گرێبەســتەكەی روســنێفت زۆرتریــن كاریگەری 
سیاسیشــی بەدوای خۆیدا هێنــاوە. لێدوانەكانی 
فلادیمێــر پوتین لەبارەی پرســی ســەربەخۆیی 
كوردســتان تەنیــا نموونەیەكــە لــەو رەهەنــدە 

سیاسییانەی گرێبەستەكانی روسنێفت.
دەگوتــرێ هەندێ لــەو بلۆكــە نەوتییانە كە 
كۆمپانیای روســنێفت بڕیــارە كاریان تێدا بكات، 
كێڵگەكانی بای حەسەن، ئاڤانا و خورمەڵەن كە 

لە گەورەترین كێڵگە نەوتییەكانی كەركووكن.

ئۆپیك چاوەڕێی دەكەن، ســەركەوتنی خواســت 
نییــە بەســەر خســتنەڕوودا، بەڵكــو گۆڕانــی 
تەواوی رەوشــی بــازاڕە لە دۆخــی كۆنتانگۆ بۆ 
)باكوردیشین(، بەو شێوەیەش نرخی ئەو نەوتەی 
لــە ئایندەدا دەفرۆشــرێت، هەرزانتــر دەبێت لەو 
نەوتەی كە ئێســتا دەفرۆشــرێت، ئەمەش هانی 
بازرگانــان دەدات كە كۆتایی بە نەوتی كۆگاكراو 

بهێنن.
بەم شێوەیە بۆمان دەردەكەوێت كە رووسیا و 
سعودیە هەوڵەكانیان بۆ گەڕانەوەی هاوسەنگییە 
بــۆ بــازاڕی نــەوت نــەك بەرزبوونــەوەی نرخی 
نەوت لەسەر ئاســتی كورتخایەن، چونكە لەگەڵ 
بەرزبوونــەوەی نرخی نەوت و گەیشــتنی بە 60 

پشت هاتنی رۆســنێفتەوە بۆ كوردستان، ئیگۆر 
سچین گەورە راوێژكاری فلادیمیر پوتین هەیە كە 
لەلایەن ئەمریكاوە گەمارۆی خراوەتەسەر. سچین 
دەڵێــت: "هیچ بەربەســتێك و هیچ وڵاتێك نابنە 
رێگر لەبــەردەم جێبەجێكردنــی پرۆژەكانمان لە 

كوردستان".
هاتنــی كۆمپانیــای روســنێفت بۆ باشــووری 
كوردستان و وەبەرهێنانە زەبەلاحەكەی )4 ملیار 
دۆلار( لە كاتێكدا بوو كە بەدەگمەن وەبەرهێنانی 
نەوتی بەو قەبارە گەورەیە لەسەر ئاستی جیهاندا 
دەكرا. هاتنی روسنێفت لەو رووەشەوە بۆ باشووری 
كوردستان گرنگ بوو كە لەبەر دابەزینی قازانجی 
كۆمپانیــا نەوتییــەكان بەهــۆی دابەزینی نرخی 
نەوتەوە و هێرشــی داعش بۆ ســەر كوردستان، 
لــە كۆمپانیــا گەورەكانــی جیهــان، وەك  زۆر 

دوای گشتپرســییەكەی باشووری كوردستان، 
هەڕەشــەكانی رەجەب تەیب ئەردۆغان، سەرۆك 
كۆمــاری توركیا بــەوەی دەتوانن گواســتنەوەی 
نەوتی كوردســتان بۆ بەنــدەری جەیهان رابگرن، 
ترســێكی خســتە دڵــی بازرگانانــی نەوتــەوە و 
ئەمەش نرخی یەك بەرمیل نەوتی برێنتی گەیاندە 
بەرزتریــن ئاســت لەچاو دوو ســاڵی رابــردوودا 
كــە 59 دۆلار بوو. بــە راگرتنــی هەناردەكردنی 
نەوتی كوردســتان راســتەوخۆ رۆژانە 650 هەزار 
بەرمیل نەوت لە بــازاڕدا كەم دەبێتەوە، ئەمەش 
خستنەڕووی نەوت لەبازاڕدا كەمدەكاتەوە و نرخی 

نەوت بەرز دەكاتەوە.
بــەڵام لــەدوای خاوبوونــەوەی هەڕەشــەكانی 
توركیا لــە راگرتنــی نەوتی كوردســتان، نرخی 
بەرملێــك نەوتــی برێنــت بــۆ 55 دۆلار دابەزی. 
ئەمەش ئەوەمان پێدەڵێت كە ترس سەبارەت بە 
راگرتنی نەوتی باشووری كوردستان كەمبووەتەوە.
لەمیانەی كۆڕبەندی وزەی رووسیا لە مۆسكۆ، 
فلادیمیر پوتین، ســەرۆكی رووسیا رایگەیاند كە 
لە بەرژەوەندیی كەســدا نییە پەیوەندیی ئابووری 
لەگەڵ هەرێمی كوردستان ببڕێت یان رێگە بگیرێت 
لە هەناردەكردنی نەوتەكەی. هەروەها گوتی هەر 
سزایەكی ئابووری بەسەر كوردستاندا بسەپێنرێ، 
دەبێتــە هــۆی بەرزبوونــەوەی نرخــی نــەوت لە 
جیهاندا، كەســیش لەگــەڵ بەرزبوونەوەی نرخی 

نەوت نییە.
رۆژی پێنجشەممەی رابردوو لەكاتی گەڕانەوەی 
لە ئێــران، ئەردۆغــان، لە نێو فڕۆكــەوە وەڵامی 
لێدوانەكــەی فلادیمیــر پوتینــی دایــەوە و بــە 
پێكەنینەوە بــە رۆژنامەڤانانی گوت: "پێدەچێت 
ســوعبەتی كردبێ، چونكە بەرزبوونەوەی نرخی 
نەوت لە بەرژەوەندی رووســیایە، ئەوەشــی بڕیار 
لەســەر هەناردەی نەوتەكە دەدات توركیایە نەك 

رووسیا".
لێرەدا پێویستە شیكردنەوەیەك بۆ لێدوانەكانی 
سەرۆكی رووسیا و توركیا بكەین، بۆچی رووسیا 
نایەوێــت نەوتــی هەرێمی كوردســتان رابگیرێ، 

روسنێفت دەتوانێت ئاستی بەرهەمهێنانی ئەو 
كێڵگانــە دوای لێكۆڵینــەوەی ورد و ئەنجامدانی 
كارە تەكنیكییە پێویستەكان، بەرزبكاتەوە. هەر 
ئەو كارە كە كۆمپانیای BPی بەریتانی دەیویست 
لەگــەڵ وەزارەتــی نەوتــی عێراق لــە كەركووك 
بیكات، ئێستا روسنێفت لەگەڵ حكومەتی هەرێمی 
كوردســتان دەیــكات. ئەمــە چەقی ســتراتیژە 
درێژخایەنەكەی رووسیایە لە كوردستان لە بواری 

نەوتدا.
ئێســتا ئابووریی كوردســتان بەهــۆی كێڵگە 

نەوتییەكانی كەركووكــەوە توانیویەتی بەردەوام 
بێت و نەڕووخێت كــە رۆژانە 400 هەزار بەرمیل 
نــەوت بەرهەمدەهێنــن. هــەر بۆیــە حكومەتــی 
عێــراق بەو ســاناییە واز لە كەركــووك ناهێنێ. 
وڵاتانی ناوچەكەش ترسیان لەوەیە كە باشووری 
كوردستان بە پەیوەستكردنی كەركووك بتوانێت 
وەك وڵاتێكــی ســەربەخۆ بــەردەوام بێت، لەبەر 

ئەوەشە دژایەتیی سەربەخۆیی دەكەن.
لــە بــواری گازی سرووشــتیدا، كۆمپانیــای 
روســنێفت دەیەوێت ســەرچاوە گەورەكانی گازی 
سرووشتیی كوردستان نەبنە مەترسییەك لەسەر 
هەژموونی رووســیا لە دابینكردنی گازی ئەوروپا، 
لەبەرئەوەیــە ئێســتا خۆی بەنیازە بــۆڕی گازی 
سرووشــتیی كوردســتان دامەزرێنێ و شادەماری 
هەناردەكردنی گازی سرووشــتی كوردســتان بۆ 

توركیا و ئەوروپا بەدەستەوە بگرێت.
ئەوروپیــەكان دەمێكــە هەوڵــدەدەن لەڕێــی 
چەندیــن پــڕۆژەی گــەورەوە، جێگرەوەیــەك بۆ 
گازی رووســیا بدۆزنەوە بــۆ ئەوەی رێگری بكەن 

دۆلار، ئەوا دووبارە ژمارەی ســەكۆ نەوتییەكانی 
ئەمریكا چالاك دەبنەوە و ئەمریكا نەوتێكی زیاتر 
دەخاتــە بازاڕەوە، ئەمەش روویدا. كاتێك بەهۆی 
هەڕەشــەكانی توركیاوە لەســەر راگرتنی نەوتی 
باشــووری كوردســتان نرخی نەوت گەیشتە 59 
دۆلار، راســتەوخۆ ئەمریكا ئاستی هەناردەكردنی 
نەوتــی خاوی تەكساســی بەرزكــردەوە بۆ یەك 

ملیۆن و 980 هەزار بەرمیل لە رۆژێكدا.
رووســیا هەوڵــدەدات زیان بــە كۆمپانیاكانی 
بــواری نەوتی بەردینی ئەمریكا بگەیەنێت لەڕێی 
جێگیركردنــی نرخی نــەوت لە نێــوان 50 - 55 
دۆلار، ئەم نرخە ئابووریی رووســیا لەو داكشــانە 
دەپارێزێــت كە لە ســاڵی رابردوودا تووشــیبوو، 

ئێكســۆن، شــێڤرۆن، تۆتاڵ و رێپسۆل كارەكانی 
دۆزینــەوەی نەوتیان لــە كوردســتان راگرتبوو، 
كەرتی نەوتی هەرێمی كوردســتان زیانێكی زۆری 
بەركەوتبوو، خەریكبوو بەرەوڕووی قەیرانی گەورە 
ببێتەوە. تەنیا كۆمپانیا بچووكەكان بەردەوامییان 
بەكارەكانیــان دەدا كە ســەرقاڵی بەرهەمهێنانی 
بڕێكــی ســنووردار لــە نەوتی خاو بــوون، بەڵام 
روسنێفت جارێكی دیكە كەرتی نەوتی كوردستانی 
زیندوو كردەوە. تێڕوانینی دوورمەودای رووسیا بۆ 
كەرتی وزەی باشووری كوردستان تەنانەت دوای 
بەڕێوەچوونی گشتپرسی سەربەخۆیی نەگۆڕدرا، 
بەڵكو رووســیا بووە یەكەم وڵات كە هەڵویســتی 

نەرمی بەرانبەر گشتپرسی هەبێ.
گرێبەســتەكانی كۆمانیای روســنێفت لەگەڵ 
هاوشــێوەی  كوردســتان  هەرێمــی  حكومەتــی 

بۆچیش ئەردۆغان بە پێكەنینەوە گوتی "پێدەچێت 
پوتین سوعبەتی كردبێت" چونكە بەرزبوونەوەی 

نرخی نەوت لە بەرژەوەندی رووسیایە؟
ئەگــەر تەماشــای رێككەوتننامەكەی ئۆپیك 
بكەین كــە ئامانجی كەمكردنــەوەی یەك ملیۆن 
و 800 هــەزار بەرمیل نەوتە لــە رۆژێكدا، بۆمان 
دەردەكەوێــت كــە لــە ســەرەتای واژۆكردنــی 
رێككەوتننامەكــەی ئۆپیكەوە تــا ئەو كاتەی كە 
رێككەوتننامەكە لەگەڵ رووســیا درێژكرایەوە بۆ 
كۆتایــی چارەگی یەكەمی ســاڵی 2018، ئامانج 
گەڕانەوەی هاوســەنگی بوو بۆ بازاڕی نەوت نەك 
بەرزكردنــەوەی نرخــی نــەوت، كاتێــك باس لە 
گەڕانەوەی هاوســەنگی دەكەین بۆ بازاڕی نەوت، 
باس لە ئەساسیاتی بازاڕ دەكەین، واتا زیادكردنی 
خواست و كەمكردنەوەی خستنەڕووی نەوت، نەك 
ببێتە هۆكارێــك بۆ بەرزبوونــەوەی نرخی نەوت 

بەشێوەیەكی كاتی.
ئێستا بازاڕی نەوت لە دۆخی )كۆنتانگۆ( دایە، 
واتا نرخی گرێبەستە نەوتییەكانی ئەمڕۆ هەرزانتر 
دەبــن لە نرخی گرێبەســتە نەوتییەكانی ئایندە، 
هۆكاری ئەم رەوشەش بۆ بوونی نەوتێكی زۆر لە 
بــازاڕدا دەگەڕێتەوە، ئەمەش بازرگانان هاندەدات 
كــە نــەوت هەڵبگرن بۆ ئــەوەی لە ئاینــدەدا بە 
نرخێكــی گرانتر بیفرۆشــنەوە. لەســەر ئاســتی 
درێژخایــەن، كۆنتانگۆ دەبێتە هــۆی زیادبوونی 
تێچووی كۆگاكردنی نەوتەكــە، ئەمەش قازانجی 
نەوتەكــە كەمدەكاتــەوە، هەر بۆیــە بازرگانەكان 
دووبارە دەســت دەكەن بە فرۆشتنی ئەو نەوتەی 
كە كۆگایان كردبوو، ئەمەش دووبارە خستنەڕووی 
نــەوت لەبازاڕدا زیاد دەكاتەوە. دوای ماوەیەك لە 
فرۆشــتنی نەوتی كۆگاكراو، ئۆپیك دێت و بڕیار 
لە كەمكردنەوەی ئاســتی بەرهەمهێنــان دەدات، 
ئەمــەش هانــی بازرگانــان دەدات قەرەبووی ئەو 
كورتهێنانــە بكەنــەوە كە لە نەوتــی كۆگاكراودا 
روویــداوە، واتــا یارمەتــی گەڕانــەوەی بنەماكان 
دەدات بۆ بازاڕ كە بریتییە لە زۆربوونی خواست.

ئەوەی كە ئۆپیك و بەرهەمهێنەرانی دەرەوەی 

لەوەی رووسیا ئەو كارتە وەك گوشارێكی سیاسی 
لەدژیان بەكاربهێنێ. یەكێك لەو پرۆژانە، پڕۆژەی 
تاناپە كە گازی سرووشــتیی كێڵگەی شاهدەنیز-
2ی ئازەربایجان لەڕێی خاكی جۆرجیا و توركیاوە 
دەگوازێتەوە بۆ ســنوورەكانی توركیــا و یۆنان، 
لەوێشەوە بەڕێی پڕۆژەیەكی دیكە بەناوی " تاپ" 
دەگوازرێتەوە بۆ ئیتاڵیا و وڵاتانی دیكەی ئەوروپا.
بەڵام رووسیا بە دامەزراندنی پرۆژەی توركیش 
ســتریم كە ئەویش هەر لە خاكی توركیاوە تێپەڕ 
دەبێــت، دەیەوێــت لــە گرنگیی ســەرچاوەكانی 

گازی ئازەربایجــان كەم بكاتــەوە. دوایین هەوڵی 
رووسیاش بۆ ئەوەی جێگرەوەیەكی دیكە بۆ گازی 
خۆی دروســتنەبێت، ئەوەیە كــە دەیەوێت گازی 
سرووشــتیی كوردســتان لە ژێر كۆنترۆڵی خۆیدا 

بێت.
وەبەرهێنانــی گــەورەی رووســیا و تێڕوانینی 
ســتراتیژیی ئەو وڵاتە بۆ ســەرچاوەكانی نەوت و 
گازی كوردستان دەكرێ ببێتە چەترێكی بەرگری 
لە باشووری كوردستان، بەتایبەت ئەو كاتەی كە 
ســەربەخۆیی راگەیێندرا و دوورنییە ئەو كات، لە 
ژێر گوشــاری وڵاتانی ناوچەكــەدا، ئەنجوومەنی 
یەكگرتــووەكان گەمــارۆی  نەتــەوە  ئاسایشــی 
ئابووری بەسەر دەوڵەتی كوردستاندا بسەپێنێ. 
ئەوكات ئەگەر ئەمریكییەكان هەروا بێخەم بمێنن 
و بــەردەوام بن لــە دژایەتیكردنی ســەربەخۆیی 
كوردستان، بەرژەوەندییەكانی رووسیا لە باشووری 
كوردستان هێندە دەهێنێ كە مافی ڤیتۆی خۆی 

بەكاربهێنێ.

هەروەهــا ســعودیە ئامــادە دەكات بــۆ ئــەوەی 
پشكەكانی ئارامكۆ بخاتەڕوو كە دەیەوێت لەڕێی 
فرۆشتنی پشكەكانی ئارامكۆ سەرمایەی پێویست 
كۆبكاتەوە بــۆ ئەوەی ئابوورییەكــەی هەمەجۆر 

بكات.
ئەگەر توركیا هەناردەكردنی نەوتی كوردستان 
رابگرێــت، نرخــی نەوت بــۆ ســەرووی 60 دۆلار 
بــەرز دەبێتەوە، ئەمەش جگە لەوەی لە قازانجی 
كۆمپانیا ئەمریكییەكانــە، لە هەمانكاتدا ناكۆكی 
لەنێــوان ئەندامانی ئۆپیك دروســت دەكات، هەر 
وڵاتــەو هەوڵ دەدات ئاســتی بەرهەمهێنانی زیاد 
بكات كە رەنگە بەشــێك لە وڵاتان پابەندبوونیان 
بە رێككەوتننامەكــەوە كەمبێتەوە و لە كۆتاییدا 

بەزیانــی بازاڕی نــەوت و وڵاتانی بەرهەمهێنەری 
ئاســتی  لەســەر  بشــكێتەوە، چونكــە  نــەوت 
كورتخایــەن نرخــی نەوت بەرز دەبێتــەوە، بەڵام 
لەسەر ئاستی درێژخایەن بەهۆی زۆربوونی نەوت 
لــە بازاڕدا نرخی نەوت دادەبەزێتەوە بۆ خوارووی 
40 دۆلار، ئەمەش كێشــە بۆ ئۆپیك و رووســیا 
دروســت دەكات، بۆیــە رووســیا لەگــەڵ ئەوەدا 
نییە هەناردەكردنی نەوتی كوردستان رابگیرێت، 
بۆ ئەوەی كۆمپانیا ئەمریكییەكان بەشــێوەیەكی 

سنووردار رۆڵیان هەبێت لە بازاڕی نەوتدا.
لەلایەكی دیكەوە حكومەتی هەرێمی كوردستان 
گرێبەســتێكی لەگەڵ كۆمپانیای روسنێفتدا واژۆ 
كردووە كە حكومەتی هەرێمی كوردستان بەشێك 
لە نەوتەكەی بە كۆمپانیاكە فرۆشتووە و پێشەكی 
پارەكەی وەرگرتووە، بۆیە ئێستا رووسیا گوشار 
دەخاتــە ســەر توركیا بۆ ئــەوەی هەناردەكردنی 
نەوتی باشــووری كوردســتان رانەگرێت، چونكە 
بــە راگرتنی هەناردەكردنی ئــەو نەوتە، زۆرترین 
زیان بەر روســنێفت دەكەوێ كــە كۆمپانیایەكی 

نیشتیمانییە.
تەواوبوونــی  لــەدوای  ئەوەیــە  پرســیارەكە 
چــی  روســنێفت  كۆمپانیــای  گرێبەســتەكەی 
روودەدات؟ ئەگــەر روســنێفت لەگەڵ حكومەتی 
هەرێمی كوردســتان رێكبكەوێتــەوە كە بەردەوام 
بێت لە كڕینی نەوت، ئەوە لە قازانجی حكومەتی 
هەرێمی كوردستان دەبێت، بەڵام ئەگەر كڕیارانی 
نــوێ پەیدابــن بــۆ كڕینــی نەوتــی باشــووری 
كوردســتان، ئەوە رەنگە داوای داشكاندنی زیاتر 
بكــەن لە نرخی كڕینی نەوتەكە كە ئێســتا یەك 
بەرمیلی بــە 10-12 دۆلار كەمتر لە خوار نەوتی 
برێنــت دەفرۆشــرێ، ئەگەر ئەمــەش رووبدات و 
كڕیارە نوێیەكان داوای داشــكاندنی زیاتر بكەن، 
ئــەوە داهاتی هەرێمی كوردســتان لە فرۆشــتنی 
نــەوت كــەم دەبێتــەوە، بەمــەش هەنگاوەكانی 
حكومەت بۆ دەستكاریكردنی سیستمی مووچەی 

فەرمانبەران دوادەكەون. 

ڤیتۆی رووسیا و گرێبەستەكانی 
وزەی لە كوردستان

رووسیا بۆچی دژی راگرتنی 
هەناردەكردنی نەوتی كوردستانە؟

عومەر ئەحمەد

كاردۆ كەمال

خاوەنی روسنێفت

هیچ بەربەستێك و وڵاتێك نابنە رێگر 
لەبەردەم جێبەجێكردنی پڕۆژەكانمان 
لە كوردستان

روسنێفت نایەوێت گازی سرووشتیی كوردستان ببێتە مەترسیی لەسەر هەژموونی رووسیا لە دابینكردنی گازی ئەوروپا

بە راگرتنی هەناردەكردنی نەوتی كوردستان زۆرترین زیان بەر روسنێفت دەكەوێت

لەیلا مالك، نمایشكاری كورد:

مۆدێــل، مــن رۆژانە بەشــێوەیەكی زانســتی و 
بەرنامەدار وەرزشــی جۆراوجۆر دەكەم، چونكە 
لەهەموو شتێك گرنگتر بۆ مۆدێل وەرزشكردنێكی 

زانستییە".
لەیــا لــە ئێران لە بــواری وەرزشــی مۆدێل 
خوێندوویەتــی و پلــەی راهێنەری لەشــڕێكی و 
وەزرشــی وەرگرتووە. لەیلا دەڵێت "هەر كچێك 
حەز بكات ببێتە مۆدێل دەتوانێت بێتە لای من و 

بەشێوازێكی زانستی فێری بكەم".
لەیــا هێندە كە دڵخۆشــە بــەم كارەی، دوو 
هێنــدەش نیگەرانــە، چونكــە ئــەو پێیوایە لە 
كوردســتان گرنگی بەم هونەرە نادرێت و مۆدێل 
و نمایشــكارەكان مەغــدوورن. لایــا دەڵێــت: 

 هیوا سەڵاح
رووداو - هەولێر

لە یەكێك لە ئارایشگاكانی هەولێر خەریكی 
خۆئامادەكردنە، دەیەوێت بە جوانترین شێوە 
خــۆی نمایــش بــكات، لەیلا مالــك كچێكی 
كوردی رۆژهەڵاتی كوردســتانە و نمایشكاری 

"بەداخــەوە لــە باشــووری كوردســتان گرنگی 
بــە مۆدێل و نمایشــكارەكان نادرێــت، تەنانەت 
بەشــێك لــە فۆتۆگرافەرەكان بــە خۆڕایی و بێ 
بەرامبــەر كاریــان پێدەكەن، كەچــی لە دونیای 
دەرەوە نمایشكارەكان گرنگیی زۆریان پێدەدرێ 
و ناســنامەی تایبــەت بەخۆیان هەیــە، لەگەڵ 
ئەوەشــدا بە گرێبەســت كاریان لەگەڵ دەكرێ، 
بەڵام ئەمە لە كوردستان زۆر بە كەمی دەبینرێ".
بەشــێكی زۆر لە كچانی كوردســتان حەزیان 
لە كاری مۆدێل و نمایشــكاری جلوبەرگە، بەڵام 
وەك لەیــا دەڵێــت كۆمەڵــگا و بنەماڵەكانیان 
كۆسپی زۆریان بۆ دروست دەكەن، لەیلا دەڵێت 
"رۆژانە خەڵكانێكی زۆر پەیوەندیم پێوە دەكەن 
كــە دەڵێــن زۆر حەزیان لــە كاری مۆدێلینگ و 
نمایشــكاریی جلوبەرگــە، بــەڵام دایــك و باوك 
رێگرییان لێدەكەن، چونكە بە چاوێكی ســووك 

سەیری ئەم كارە دەكرێ".
سەرەڕای بوونی چەندین مۆدێل و نمایشكاری 
كچ لە كوردســتان، بــەڵام دیزاینەرانی كورد بۆ 
نمایشكردنی بەرهەمەكانیان پشت بە نمایشكاری 
بیانی دەبەستن، ئەمەش لەیلای نیگەران كردووە" 
تێناگەم بۆچی تاوەكو ئێســتا دیزاینەرەكانمان 
پەنــا بــۆ مۆدێل و نمایشــكاری بیانــی دەبەن، 
لە كاتێكدا دەیان نمایشــكاری باشــی كوردمان 
هــەن. مــن داوا لە دیزاینەرە كــوردەكان دەكەم 
پشــت بە نمایشــكاری كورد ببەســتن، چونكە 
مۆدێل و نمایشــكاری زۆر باشمان هەن، ناكرێت 

فەرامۆشیان بكەین".

"نزیكەی شەش ساڵە لە هەولێرم، خولیاو حەزی 
من هەمیشــە بۆ كاری نمایشــكاری و مۆدێلینگ 
بــووە، بۆ بەدیهێنانی ئــەو خەونەش رووم كردە 
باشــووری كوردســتان، خۆشــبەختانە دەرگای 
بەختم لێرە كرایەوە و بەشــداریم لە دەیان كاری 

نمایشكاری و فۆتۆ مۆدێلینگ كردووە".
ماوەیەكــە لــە باشــووری كوردســتان فۆتۆ 
مۆدێلینگ بووەتە دیاردە و دەیان گەنج سەرقاڵی 
ئــەم هونەرەن، بــەڵام لەیلا پێیوایە وێنەگرتن و 
فۆتۆ مۆدێل مــەرج و تایبەتمەندیی خۆی هەیە 
و هەمــوو كەســێك بۆ ئەم كارە ناشــێت. لەیلا 
دەڵێــت: "بــۆ هەموو كچێك ناشــێت روو بكاتە 
كاری مۆدێلینــگ، لە دونیای دەرەوەدا ئەم كارە 
بەشــێوەیەكی ئەكادیمی و زانستی دەخوێنرێت، 
تاوەكو ببێتە مۆدێل یان نمایشكاری جلوبەرگ، 
چونكە ئەمەش یاسا و رێسای خۆی هەیە، بەژن 
و بــاڵا و جوانــی و لێهاتوویــی رۆڵی ســەرەكی 
دەبینێت، بەڵام بەداخەوە لە كوردستان بەشێكی 
زۆر لــە كچان و كوڕان روویان لەم كارە كردووە، 
بەبێ ئــەوەی هیچ لە نمایشــكاری و مۆدێلینگ 

بزانن".
لەیلا هەر تەنیا نمایشــكار و فۆتۆ مۆدێلینگ 
نییــە، بەڵكــو راهێنەرێكــی لێهاتــووی وەرزش 
و لەشــڕێكییە، ئێســتا لە هەولێر ســەنتەرێكی 
كردووەتەوە و بەشێوازێكی ئەكادیمی وەرزش و 
كاری مۆدێل فێری خەڵك دەكات. لەیلا لەبارەی 
وەرزشــەوە دەڵێــت: "وەرزشــكردن و مانەوەی 
لەش بەڕێكی، یەكێكە لە خاســیەتە باشەكانی 

هیوا سەڵاح
رووداو - هەولێر

ســەرەڕای ســەرقاڵیی زۆری بە كاری سیاســی و كێشــە و 
گیروگرفتەكانی كوردستان و عێراق، مام جەلال سەرۆك كۆماری 
پێشــووی عێراق و ســكرتێری كۆچكردووی یەكێتی نیشــتمانی 
كوردســتان، كاتیشــی بۆ هونەر و ئەدەب هەبــووە، رەنگە زۆر 
لــە خەڵكی حەز بكەن بزانــن مام جەلال حەزی لە دەنگی كامە 
هونەرمەنــد بووە، خۆی لە كتێبی دیــداری تەمەندا ئاماژەی بە 
ناوی هەندێ لەو هونەرمەندانە داوە كە حەز لە دەنگیان دەكات، 
هونەرمەند بورهان خۆشناویش لێرەدا ناوی دیكە ئاشكرا دەكات.
 بورهان خۆشــناو كە دەڵێت ساڵی 2000 لە نزیكەوە چاوی 
بــە مــام جەلال كەوتــووە، دەڵێت لەو دانیشــتنەدا باســی ئەو 
هونەرمەندانــەی كرد كە ئەو رۆژانە بەپێــی دەرفەت گوێیان بۆ 
دەگرێت. خۆشناو بە )رووداو(ی گوت: "لەگەڵ چەند هونەرمەندێك 
چووینە خزمەت مام جەلال، ئەو پاڵپشــت و هاوكارێكی نزیكی 
هونەرمەندان و رۆشنبیران بوو، هەمیشە لە كۆڕ و مەجلیسەكانی 
مام جەلالدا هونەرمەند یان رۆشنبیر و ئەدەبدۆست هەبوون، مام 

جەلال لەنێو ئێمە دانیشت، لە كاتی نانخواردن باسی دەنگی ئەو 
هونەرمەندانەی كرد كە شەوانە گوێیان لێدەگرێ".

بورهان خۆشناو، حەیرانبێژ و لاوكبێژێكی شاری هەولێرە، چەند 
ساڵێك لە شاری سلێمانی ژیاوە، ئەو بە چاوێكی پڕ لە گریانەوە 

باسی لەو رۆژە كرد كە مام جەلالی بینیوە و دەڵێت: "مام جەلال 
لەبەردەم هەموو ئامادەبووان، كە كاك ئازاد جوندیانی یەكێك بوو 
لە بەشداربووانی ئەو دیدارە، بە منی گوت، زۆر شەیدای حەیرانم، 
حەیرانیــش زیاتــر بە دەنگــی تۆ حەزی لێدەكەم، گوتیشــی كە 

سەرەڕای سەرقاڵبوونم بە دونیای سیاسەت، بەڵام كە گوێ 
لە حەیران دەگرم ئارام دەبمەوە، ئەم قسەیەی مام جەلال 
گوڕوتینێكــی زیاتــری بە من دا و وایكرد زیاتر ســەرقاڵی 

حەیران و هونەری رەسەنی كوردی بم".
وەك بورهــان خۆشــناو دەگێڕێتەوە، مام جــەلال لە ژیانیدا 
حــەزی لە دەنگی ســێ هونەرمەندی كورد كــردووە و بەردەوام 
گوێی لێگرتوون "مام جەلال هەر لەو دیدارەدا بەمنی گوت كە لە 

ژیانیدا حەزی لە دەنگی سێ هونەرمەندی كورد كردووە، 
ئەوانیش لاوكەكانی كاوێس ئاغا، هومەر دزەیی 

و حەیرانەكانی بورهان خۆشناو".
لە كتێبی دیداری تەمەندا كە پرسیار 
لە مــام جەلال كراوە: "بەینت لەگەڵ 
گۆرانی و مۆســیقادا چۆنە، حەز لە 
دەنگــی كێ دەكەیــت؟" مام جەلال 
لە وەڵامدا دەڵێت: "لەگەڵ مۆســیقا 
و گۆرانیشــدا مــن كۆن ویســتم، لە 
كوردیــدا حــەز لــە دەنگــی ســێوە 
و مریــەم خــان و حەســەن زیرەك و 
ســەید عەلی ئەسغەری كوردستانی و 
تایــەر تۆفیــق و حەیرانــەكان و چەند 
دەنگخۆشــێكی تریش دەكــەم. لە هی 
عەرەبدا حەزم لە دەنگی ئوم كەلســوم 

و عەبدولوەهاب و فەیرووز و سەباحە".
لەبــارەی گۆرانیگوتنیش مــام جەلال 
دەڵێت "كە قوتابی بووم زۆرجار ســرودی 
نیشتیمانیم گوتووە، لە ناوزەنگ بە تایبەتی 
لە یادەكاندا، بۆ نموونە یادی سەری ساڵمان 
دەكــردەوە گۆرانییــان پێدەگوتیــن، منیش 

گۆرانیم دەگوت، بەڵام دەنگم خۆش نییە".
بورهان خۆشناو هەر لەبارەی دیدارەكەیان 
لەگەڵ مام جەلال، باسی زەوقی هونەریی مام 

جەلال دەكات و دەڵێت:
"مام جەلال زانیاریی باشی لەبارەی حەیران 
هەبــوو. لە بــواری حەیرانی دەشــتی هەولێر 
شارەزا بوو، ئەو پێیگوتم منیش كوڕی حەیرانم، 
ئەو ســووتانە هەر تەنیــا لای جەنابتان نییە، 
بەشێكی بەر منیش دەكەوێت، ئەو قسانەی مام 
جەلال تاوەكو ئێستاش لە بیرەوەریمدا زیندوون، 

هەر ئەوەش بووە پاڵنەرێكی مەزن بۆ ئەوەی 
لە حەیرانگوتن بەردەوام بم".

بڕوا، فۆتۆگرافەرێكی گەنجی شاری هەولێرە و 
ماوەیەكــی زۆرە لەگەڵ لەیلا كار دەكات، ئەوەی 
بڕوای زۆر خۆشحاڵ كردووە، خەونی لەیلایە كە 
هەمیشــە بە گوڕوتینێكــی زۆرەوە بۆ هێنانەدی 
خەونەكانی تێدەكۆشێ. بڕوا باسی لەیلا دەكات و 
دەڵێت "لەیلا نمایشكارێكی سەركەوتووە، ئەوەی 
زۆر ســەرنجی راكێشاوم فێســی لەیلایە كە زۆر 
جوانە بۆ كامێرا، لەگەڵ ئەوەشــدا بەژن و باڵای 
گونجاوە، هاوكات بیرۆكەی زۆر جوانیشی هەیە و 

هاوكارێكی باشی ئێمەیە".
چركاندنــی وێنــە، ئەرشــیفكردنی ســات و 
زەمەنێكــی دیاریكــراوە، بەڵام بــۆ لەیلا رەنگە 
زیاتر لەوە بێت، چونكە لەیلا خەونی گەورەتری 
لەكۆڵناوە و دەیەوێت ناوبانگی ئەو سنوورەكانی 

كوردستان ببڕێ.

بۆ بەدیهێنانی 
خەونەكانم لە هەولێرم

تێناگـــەم بـــــــۆچی 
دیزاینەرەكـــانـــــمان 
پەنـــا بـــۆ مۆدێـــل و 
ــی  ــكاری بیانـ نمایشـ

دەبـــەن؟

ــی  وەرزشـــكردنــــ
ـــن  ـــتی گرنگتری زانس

شـــتە بـــۆ مۆدێـــل

كوردســـتان  لـــــــە 
بـــە چاوێكـــی كـــەم 
ســــــەیری مۆدێـــل 

دەكرێـــت

دونیــای  خولیــای  كوردییــە.  جلوبەرگــی 
مۆدێلینــگ و نمایشــكاری ئــەوی هێناوەتە 
باشووری كوردستان، دەیەوێت ئەو خەونەی 
كە لە منداڵییەوە هەیەتی لێرە بیكاتە راستی.
لەیــا چەنــد ســاڵێكە شــاری هەولێری 
كردووەتــە مەنزڵــگای خــۆی، مەنزڵگەیەك 
هیــوا و ئاواتی منداڵیی تێــدا كۆكردووەتەوە 
كە نمایشــكارییە. لەیلا بە )رووداو(ی گوت: 

بورهان خۆشناو:

مام جەلال پێیگوتم 
حەز لە دەنگی تۆ دەكەم

ـــیقا  ـــەڵ مۆس ـــەلال: لەگ ـــام ج م
ـــدا كۆنەویســـتم و گۆرانی

هونەری

قسەكانی مام جەلال بوونە پاڵنەرێك بۆ ئەوەی لە حەیرانگوتن بەردەوام بم

دراوسێیەكیان

بینیم جەستەی وەكو بەفر دەتوایەوە

بۆ كاركردن 
هاتووینەتە 
ئێرە، نەك بۆ 
لەشفرۆشی

كچێكی بیانی

دیمەن بورهان
رووداو - هەولێر

شــەیما  خێزانەكــەی  گوزەرانــی  خراپیــی 
لــە مەغریب، ئەو كچــەی ناچار كــردووە بێتە 
بــكات،  كار  كافتریایــەك  لــە  و  كوردســتان 
بەیانییەك لە كاتی چوونی بۆ ســەر كارەكەی، 
لەلایــەن شــوفێرێكی تاكســییەوە دەبردرێتــە 
دەرەوەی شــار، بــەڵام ئــەو بــە زۆر خۆی لە 
شــوفێری  ئێســتا  و  دەكات  رزگار  دەســتی 
تاكسییەكە لەلایەن پۆلیسەوە دەستگیركراوە.

شــەیما، تەمەن 22 ساڵ، ماوەی دوو ساڵە 
لــە مەغریبەوە هاتووەتە هەرێمی كوردســتان، 

ئــەو هــۆكاری هاتنەكــەی بــۆ )رووداو( باس 
كــرد و گوتــی: "ئێمە لــە مەغریــب خێزانێكی 
گەورەیــن، بژێــوی ژیانمان تەنیا بــە باوكمان 
بەڕێوەنەدەچــوو، بۆیە هــەژاری ناچاری كردم 
روو بكەمە كاركردن، بیســتم لێرە ئیش هەیە و 
كرێیەكەشــی باشە، بۆیە هاتمە هەولێر، ماوەی 
دوو ساڵە لە كافتریایەكی ئێرە ئیش دەكەم".

بــەڵام رۆژی یەكــی ئــەم مانگــە شــەیما 
بــەرەوڕووی رووداوێكی نەخــوازراو دەبێتەوە، 
كارەكــەی.  ســەر  بچێتــە  دەیــەوێ  كاتێــك 
شــەیما گێڕایەوە "من لە شــارۆچكەی عەنكاوە 
نیشــتەجێم، بەیانی زوو دەســتم لە تاكسییەك 
راگرت بــۆ ئەوەی بمگەیەنێتە ســەر كارەكەم، 

بەڵام ئەو پیاوە خراپی بەسەرهێنام".
شــەیما باســی ئەو پیــاوە دەكات و دەڵێت 
"پیاوێكــی بە تەمــەن بوو، لــە تەمەنی باوكم 
دەبوو، ســەری كەمێك سپی بوو، دوای ئەوەی 

كەوتینــەڕێ، لــە ئاوێنەكەوە بینیــم بەردەوام 
تەماشــام دەكات، بــەس من زۆر بەســەرخۆم 
نەهێنا. لەناكاو بینیم رێڕەوی رێگاكەی گۆڕی، 
لە جیاتی بچێت بۆ كافتریاكە، بە ئاراستەیەكی 
دیكەدا رۆیشت. زۆر ترسام لێمپرسی رێگاكەت 
هەڵــە كردووە؟ ئــەوە رێگای مــن نییە، بەڵام 
ئەو زۆر بەبێ شەرمییەوە گوتی تۆ زۆر جوانی 

دەمەوێ لەگەڵم بیت".
بەگوتەی شــەیما، زۆر هەوڵی داوە قەناعەت 
بەو شوفێرە بهێنێ وازی لێ بێنێ و پێیگوتووە 
ئــەو لەو كەســانە نییە كە بەدوایــدا دەگەڕێ، 
بــەڵام شــوفێری تاكســییەكە گوێــی پێنادات. 
شــەیما دەڵێت "لــە شــوێنێكدا ئۆتۆمبێلەكەی 
زۆر  دام،  پەلامــاری  راســتەوخۆ  و  وەســتاند 

هەوڵمدا و بەزۆر لەدەستی هەڵهاتم".
دەگەیەنێتــە  خــۆی  یەكســەر  شــەیما   
بنكەیەكی پۆلیس و ســكاڵا لەســەر ئەو پیاوە 

تۆمار دەكات.
شــەیما داوا دەكات پیاوان وەك خوشــك و 
دایكیــان بڕواننە كەســانی بیانــی نەوەك وەك 
لەشــفرۆش. بــەڵام شــۆفێرێكی تاكســی كــە 
لــە هەمــان شــوێنی تۆمەتبارەكــە كار دەكات 
بــە )رووداو(ی گــوت "ئــەو ئافرەتــە بیانیانە 
جلوبەرگیان لەگەڵ دابونەریتی ئێمە ناگونجێت 
و زۆر ناشــەرعییە، هەرچەندە هەر كەس مافی 
خۆیەتی چ جلوبەرگێك دەپۆشێ، بەڵام دەبێت 

ئەوانیش رێز لە كولتووری ئێمە بگرن".
ئەو شوفێری تاكسییە سەری لەوە سوڕماوە 
كــە هاوڕێكەیــان چۆن ئــەو كارەی كــردووە. 
ئــەو گوتی ")ف( كەســێكی زۆر بەڕەوشــت و 
رێكوپێكە، چەندینجار لە مزگەوت بانگی داوە، 
خــاوەن ژن و منداڵە، نازانــم چۆن ئەو كارەی 

كردووە".
)ف.ح.ح( كە تەمەنی 46 ســاڵە و ئێســتا 
لــە زیندانــە، دوای دەســتگیركردنی دانــی بە 
تاوانەكەیــدا ناوە كــە دەســتدرێژی كردووەتە 
ســەر كچە مەغریبییەكە و گوتوویەتی "خۆشم 

بڕواناكەم چۆن كاری وامكردووە!!".

بە كامێرای چاودێری دۆزرایەوە

هــەر دوای تۆماركردنــی ســكاڵاكە، پۆلیس 
دەســتی بــە بەدواداچــوون كرد. رائیــد هۆگر 
عەزیــز، گوتەبێژی پۆلیســی هەولێــر لەبارەی 
كەیســی ئــەو كچە بــە )رووداو(ی گوت "پاش 
ســكاڵاكردنی ئافرەتێكی بیانی لەســەر رفاندن 

و گێچەڵپێكردنی لەلایــەن پیاوێكی تەمەن 46 
ساڵان لە شاری هەولێر، ئەفسەر و پۆلیسەكانی 
نووســینگەی نەهێشــتنی تــاوان لــە عەنكاوە 
چاودێرییــەوە  كامێــرای  لەڕێگــەی  توانیــان 
ئێســتا  بكــەن.  دەســتگیری  و  بیدۆزنــەوە 
تۆمەتبارەكــە راگیــراوە بەپێی مــاددە 421 لە 

یاسای سزادانی عێراقی.

ناوێرن سكاڵا تۆمار بكەن

لەبارەی حاڵەتەكانی گێچەڵ و دەســتدرێژی 
بۆ ســەر ئافرەتانی بیانی، گوتەبێژی پۆلیســی 
هەولێــر دەڵێــت "ئەمــە یەكــەم حاڵــەت نییە 
ئافرەتانــی  زۆربــەی  بــەڵام  روودەدات،  كــە 
بیانــی لەكاتــی گێچەڵ و توندوتیژی سێكســی 
بەرامبەریــان، بێدەنگــی هەڵدەبژێــرن و كەمن 

ئەوانــەی كــە دێنــە لای ئێمە و ســكاڵا تۆمار 
دەكەن. هۆكارەكەشــی ترســانیانە و وا دەزانن 
ئەگــەر ســكاڵا تۆمــار بكــەن، دواتر كێشــەی 
دیكەیــان بــۆ دروســت دەبێت، چونكــە ئەوان 
لــە وڵاتــی خۆیان نین، بــەڵام ئێمــە دڵنیایان 
دەكەینــەوە ئەگەر بــەرەوڕووی حاڵەتێكی لەو 
شــێوەیە بوونەوە و سكاڵایان تۆمار كرد، دڵنیا 
بــن مافیــان نافەوتێ، كەســی تاوانبــار ئەگەر 
تاوانەكــەی زۆر گــەورە بێ، رەنگە لە ســێدارە 

بدرێ".
ئەو ئافرەتە بیانیانەی لە هەولێر و سلێمانی 
قســەیان بــۆ )رووداو( كــردووە، نایشــارنەوە 
ناوبەنــاو بــەرەڕووی دەســتدرێژی و گێچەڵــی 

سێكسی دەبنەوە.
ســی هــوای كچێكــی چینیــی تەمــەن 26 
ســاڵە، ماوەی شەش ساڵە هاتووەتە سلێمانی 
و لە كاســۆ مۆڵ كاردەكات، دەڵێت "ســەرەتا 
زۆر بــە خەڵكــی نامۆ بوویــن، توانجی زۆرمان 
لێــدەدرا و داوای ژمــارە مۆبایلیان لێدەكردین. 
ئێمــە زیاتــر لە ســەت كچین كە بــۆ كاركردن 
هاتووین، هەموومان سەرەتا تووشی توانجلێدان 
و گێچەڵی سێكســی بووین. بــەڵام نەماندەوێرا 
ســكاڵا تۆمار بكەین، ئێستا چاومان كراوەتەوە 
و لە هەر حاڵەتێكی وا پەنا دەبەینە بەر پۆلیس 
و هێــزە ئەمنییەكان و ئەوانیش پشــتگیریمان 
دەكەن، بۆیە ئێستا كەمتر گێچەڵی سێكسیمان 
پێدەكرێــت. خەڵكیش لەوە تێگەیشــتوون كە 
ئێمــە بۆ كاركــردن هاتووینەتە ئێــرە، نەك بۆ 

لەشفرۆشی".

شوفێرێكی تاكسی پڕدەداتە كچێكی بیانی

دیمەن بورهان
رووداو - هەولێر

ئەژینــی تەمەن 30 ســاڵان لــە هەموو 
خوشــكەكانی دیكەی بچووكتر بوو، بەڵام 
بەهــۆی ئــەوەی 3 خوشــكەكەی دیكەی 
هاوســەرگیرییان كردبــوو، ببــووە كچــی 
گەورەی ماڵەوە، ئەو نزیكەی 10 ساڵ بوو 
وازی لە خوێنــدن هێنابوو، خۆی تەرخان 
كردبــوو بۆ خزمەتكردنی دایك و براكەی، 
بەگوتەی كەســوكارەكەی، چەند مانگێك 
بــوو بێتاقــەت و كەمــدوو بــوو، تاوەكــو 
دواجــار لــە ســەربانی ماڵەكــەی خۆیان 

نەوتی بەخۆیدا كرد و خۆی سووتاند.
كامــەران محەممــەد كــە یەكێكــە لــە 
ئامۆزاكانــی ئەژیــن، زۆر پەســنی ئەژین 
بــاش  زۆر  "كچێكــی  دەڵێــت  و  دەدات 
بوو، خۆشەویســت بوو لــەلای هەمووان، 
زۆریــان  براكــەی  و  دایــك  بەتایبەتــی 
خۆشدەویست، چونكە دوای ئەوەی باوكی 
ژنی دووەمی هێنا و بەجێیهێشــتن، ئەژین 
خــۆی تەرخــان كردبوو بــۆ خزمەتكردنی 
دایك و براكەی، بەردەوام سەرقاڵی كاری 
ناوماڵ بوو، سەردانی خزمەكانی نەدەكرد 
و زۆربــەی كات لــە ماڵەوە بــوو، زۆر بە 

كەمی خزم و كەسوكار دەیانبینی".
 2017/9/8 رۆژی  ئێــوارەی  ئەژیــن 
دەچێتــە ســەربانی ماڵەكــەی خۆیان و 
دەبەیەك نــەوت بەخۆیدا دەكات و خۆی 
دەســووتێنێ، بەو هۆیەوە گیان لەدەست 
لەبــارەی  محەممــەد  كامــەران  دەدات. 
رووداوەكــەوە دەڵێــت: "ئــەو ئێوارەیــە 
تــازە لەســەر كار گەڕابوومــەوە، لەناكاو 
كوڕەكەم هات و هاواری كرد و گوتی دادە 
ئەژین خۆی سووتاند، بەپەلە رامكردەوە 

دەرەوە و بەرەو ماڵی ئەوان رۆیشــتم كە 
چەنــد خولەكێك لە ماڵی ئێمەوە دوورە، 
بینیــم خەڵكی گەڕەكەكــە كۆبوونەتەوە، 
دواتــر بە ئەمبۆڵانــس ئەژینیان رەوانەی 
نەخۆشخانەی سووتاوی لە سلێمانی كرد، 
بــەڵام بەداخــەوە بەهۆی زۆریــی رێژەی 
ســووتانەكەی و ســەختیی برینەكــەی، 
دوای چەند رۆژێك مانەوە لە نەخۆشخانە 

گیانی دەرچوو".

"لە ژیان بێزارم"

كامەران كە وەك خۆی دەڵێت بەردەوام 
ســەردانی كــردوون و كەموكوڕییەكانــی 
ژیانــی بــۆ پڕكردوونەتەوە، نایشــارێتەوە 

چەنــد مانگێــك بــووە ئەژیــن بێتاقەت و 
نیگــەران هاتووەتــە پێــش چــاو و وەك 
پێشــتر نەبووە. كامــەران گوتی "نزیكەی 
ســێ مانــگ بــوو ئەژیــن گۆڕابــوو، زۆر 
بێتاقــەت بــوو، تەنانــەت قســەی لەگەڵ 
كــەس نەدەكــرد، هەســتم دەكــرد باری 
دەروونــی تێكچــووە، بۆیــە چەند جارێك 
لەبارەی هۆكاری بێتاقەتی و قسەنەكردنی 
لەگەڵ ئامۆژنم قســەم كرد، بەڵام ئەویش 
دەیگوت نازانم بۆ ئاوایە، تەنانەت باســی 
هیچ شتێك بۆ منیش ناكات، تەنیا دەڵێت 

من لەم ژیانە بێزارم".
ئەو ئامۆزایەی ئەژین دەڵێت بەهۆی ئەم 
رەشــبینی و تێكچوونە دەروونییەی چەند 
جارێك داوایان لە ئەژین كردووە سەردانی 

پزیشــكی دەروونی بكات، بەڵام بەقسەی 
كەســی نەدەكرد و رەتی دەكردەوە بچێتە 

لای پزیشكی دەروونی.
ئەژیــن ســێ خوشــكی هەیــە و كچی 
هەرســێك  بــوو،  ماڵــەوە  بچووكــی 
خوشــكەكەی شــوویان كــردووە و تەنیــا 
خۆی لە ماڵــەوە مابوو، پێدەچوو بەهۆی 
نەخۆشــیی  تووشــی  بیركردنــەوە  زۆر 
دەروونــی بووبێت. كامەران دەڵێت "چەند 
رۆژێك پێش خۆســووتاندنی، ئەژینم بینی 
رەنــگ زەردهەڵگەڕاو و بێتاقەت بوو، زۆر 
هەوڵمــدا تــا پێــم بڵێت كێشــەی چییە؟ 
بەڵام ئارەزووی قسەكردنی نەبوو، هەستم 
پێدەكــرد كــە لە ناخــەوە زۆر خەفەت بە 
شــتێك دەخــوات و نایدركێنێ، بەداخەوە 

ئەو نهێنییەی هەر نەدركاند".
یەكێــك لە دراوســێكانی ماڵــی ئەژین 
كە نەیویســت ناوی بهێنرێــت، رووداوەكە 
و دیمەنی ســووتانی ئەو كچە 30 ســاڵانە 
)رووداو(  بــۆ  خەڵكــەوە  بەبەرچــاوی 
دەگێڕێتــەوە و دەڵێت: "ئێمــە لە ماڵەوە 
دانیشتبووین، ئێوارە بوو، لەناكاو دووكەڵ 
لــە ســەربانی ماڵی ئەژین بــەرز بووەوە، 
بینیــم شــتێكی وەك تۆپەڵێــك ئاگــر لە 
ســەربانەكە بەخێرایــی دەجــووڵا، هیــچ 
دەنگێكم نەبیســت، بــەڵام كاتێك نزیكتر 
بوومەوە زانیم ئەوە كەسێكە دەسووتێت، 
ئینجــا گوێــم لــە ئەژیــن بوو كــە بەدەم 
هــاوار و زریكەوە لەمســەر بۆ ئەوســەری 
ســەربانەكە رایدەكــرد و ئاگرەكەش زیاتر 
تەشــەنەی دەســەند، كاتێك ئەو دیمەنەم 
بینــی، منیــش هــاوارم كــرد و داوام كرد 
فریای بكەون، خۆشــم بەرەو ماڵی ئەژین 

رامكرد، هێشتا دایكی نەیزانیبوو".
ئەو شــایەتحاڵەی دراوسێیان باس لەو 
دیمەنە تراژیدییەی سووتانی ئەژین دەكات 
و دەڵێــت "كــە گەیشــتمە ســەربانەكە، 
و  قــژ  دەتوێتــەوە،  بەفــر  وەك  بینیــم 
جلوبەرگەكانی بە جەســتەیدا دەتوانەوە، 

ئیتــر خەڵكی گەڕەكەكــە كۆبوونەوە و بە 
هەموومان ئاگرەكەمان كوژاندەوە، بەپەلە 
ئەژینمان خستە نێو بەتانییەك و بردمانە 
نەخۆشخانە، بەڵام بەشی زۆری جەستەی 
سووتابوو، لەتاو ئازاری جەستەی لەهۆش 

خۆی چووبوو".
لەبــارەی رووداوەكەوە عەقیــد لەمیعە 
محەممەد، بەڕێوەبەری بەرەنگاربوونەوەی 
گەرمیــان  لــە  ژنــان  دژی  توندوتیژیــی 
بــە )رووداو(ی گــوت: "ئێــوارەی رۆژی 
2017/9/8 كچێكــی تەمەن 30 ســاڵ لە 
ســەربانی ماڵەكەی خۆیان لە شارۆچكەی 
كەلار دوای ئەوەی نەوتی بەخۆیدا كردووە، 
خــۆی ســووتاند، دواتــر لە نەخۆشــخانە 

گیانی دەرچوو".
بەرەنگاربوونــەوەی  بەڕێوەبــەری   
توندوتیژی دژی ژنان لە گەرمیان گوتیشی 
"دوای رووداوەكە بەدواداچوونیان كردووە 
و پــەڕاوی لێكۆڵینــەوەی بــۆ كراوەتەوە، 
گوتەی كەســوكاری كچەكەش وەرگیراوە، 
ئەوان دەڵێن نازانن هۆكاری خۆسووتاندنی 
كچەكەیان چییە؟، بەهۆی رووداوەكەشەوە 
هیچ كەسێك دەستگیر نەكراوە و چاوەڕێی 

بڕیاری دادگاین".

كچێكی 30 ساڵان لە كەلار خۆی دەسووتێنێ

 شوفێرەكە لە سێدارە دەدرێ؟

لە ماددە 421 لە یاســای ســزادانی عێراقیدا باســی ســزای ئەو 
كەســانە كراوە كە خەڵك دەڕفێنن، یان دەســتدرێژی دەكەنە ســەر 
كەسێك. لەوێدا هاتووە: "سزا دەدرێت بە لە سێدارەدان هەر یەكێك 
كەسێك دەستگیر بكات یان دەستبەسەری بكات، یان بێبەشی بكات 
لە ئازادی، جا بە هەر وەســیلەیەك بێ و بەبێ ئاگاداری دەســەڵاتی 

تایبەتمەند بێ".
یاســاكە لە هەندێك حاڵەتدا سزاكەی بە بەندكردن دیاری كردووە 
كە تاوەكوو 15 ســاڵ دەچێت، یەكێك لــەو حاڵەتانەش لە ماددەكەدا 
ئاماژەی بۆ كراوە: "ئەگەر مەبەســت لەو كارە دەســتدرێژی بۆ سەر 

نامووسی تاوانلێكراو یان تۆڵەكردنەوە بێ لێی". 

ئافرەتێك خۆی دەكوژێ
رووداو – چەمچەماڵ

رۆژی 2017/10/8 ژنێكی دانیشــتووی قەزای چەمچەماڵ خۆی كوشــت. عادل ســاڵح بەڕێوەبەری‌ پۆلیسی‌ چەمچەماڵ، رایگەیاند دوای ئەوەی رۆژی یەكشەممە 
پۆلیس لە رووداوێكی‌ كوشتن ئاگاداركراوەتەوە، تیمەكانیان چوونەتە شوێنی‌ رووداوەكە و تەرمی ئافرەتێكیان هەڵگرتووەتەوە و رەوانەی نەخۆشخانەیان كردووە. بە 

گوتەی پۆلیس ئافرەتەكە گوللەیەك بە ســینگییەوە بووە و بە گوتەی شــایەتحاڵەكان ئافرەتەكان بە چەكی كەســێكی نزیكی خۆی، خۆی كوشــتووە، پۆلیس دەستی 
بەسەر چەكەكەدا گرتووە. پۆلیس بە مەبەستی لێكۆڵینەوەی زیاتر لە رووداوەكە، تەرمی ئافرەتەكەی رەوانەی پەیمانگەی دادپزیشكی سلێمانی كردووە، بەڵام ناسنامەی 

ئافرەتەكەی ئاشكرا نەكردووە. 

ژنان

چەندینجار لە 
مزگەوت بانگی 
داوە و خاوەن ژن و 
منداڵە، نازانم چۆن 
ئەو كارەی كردووە!

هاوڕێیەكی شۆفێرەكە

پزیشكێكی ددان خۆی دەخنكێنێكۆمەڵایەتی
رووداو - هەولێر

پۆلیسی هەولێر رایگەیاند پزیشكێكی ددان لە ماڵەكەی خۆی لە شاری هەولێر كۆتایی بە ژیانی خۆی هێنا. بەڕێوەبەرایەتی پۆلیسی هەولێر لە پەیجەكەیاندا 
لە تۆڕی كۆمەڵایەتیی فەیسبووك بڵاویان كردووەتەوە كە رۆژی "كاژێر شەشی بەیانی رۆژی 2017/10/5 پۆلیس لە رووداوێكی نەخوازراو لە گەڕەكی كرێكارانی 

شــاری هەولێر ئاگاداركراوەتەوە، دوای گەیشــتنی پۆلیس بۆ شــوێنی رووداو، دەركەوت گەنجێك بە ناوی )هاوڕێ عومەر ســوڵتان(، تەمەن 35 ساڵ كە دكتۆری 
ددان، دوای ئەوەی چووەتە ژوورەكەی خۆی بە پەتێك كۆتایی بە ژیانی خۆی هێناوە". پۆلیس تەرمەكەی رەوانەی دادپزیشكی كرد و پەڕاوی لێكۆڵینەوەشی بۆ 

رووداوەكە كردەوە.

ژیلەمۆ عەبدولقادر

* بەڕێوەبەری بەرەنگاربوونەوەی 
توندوتیژی دژی ئافرەتان/ هەولێر

موقەدەمی مافپەروەر

دیمەن بورهان
رووداو – سلێمانی

تا دوێنێ خەمی گەورەی ئەكین ئۆ پەیداكردنی 
پــارووە نانێــك بوو بۆ منداڵەكانــی كە لە چین بە 
زەحمەتییەكی زۆر دەستدەكەوێ، بەڵام ئەو ئێستا 
كێشــەی پەیداكردنــی نانــی نەمــاوە و لە شــاری 
ســلێمانی ئیشی باشە، ئێستا خەمی گەورەی ئەو، 
دووبــارە پێكەوەنانــی خێزانە، بــەڵام ئەمجارەیان 

دەیەوێ ببێتە زاوای كوردان.
ئەكیــن ئۆ، پیاوێكی چینیی تەمەن 65 ســاڵە، 
مــاوەی پێنج ســاڵە لەگەڵ ســێ كوڕەكــەی زێدی 
خۆیان جێهێشتووە و هاتوونەتە كوردستان. ئەوان 
ئێســتا لە ســلێمانی دەژین و لە مۆڵێكی شــارەكە 

دووكانێكی فرۆشتنی عەتریان داناوە.
ئەكیــن لــە نێــو مۆڵەكە بــە پیاوە شــیكەكە 
نێودەبرێ، ریشێكی كەمێك درێژی هەیە و بەردەوام 
بۆنــی خۆش لــە خــۆی دەدات و كڵاوێك لەســەر 
دەكات. ئەو دەڵێت لە كوردســتان هیچ كێشەیەكی 
نییــە، تەنیا یــەك ئامانجی هەیــە، ئەویش ئەوەیە 

ژنێكی كورد بخوازێ.
ئەكین ئۆ باسی هۆكاری هاتنی خۆی و كوڕەكانی 
بۆ كوردســتان دەكات و دەڵێت "لە وڵاتی خۆم كار 
كەمــە و بەرامبەر بە بڕە پارەیەكی زۆر كەمیشــە. 
پارەكە هێندە كەمە ناتوانین بژێوی رۆژانەمانی پێ 
دابین بكەین، لە ژیانمدا زۆر كاری سەختم كردووە، 

گەنجی ئەو سەردەمە لە خەویشدا پێی ناكرێ".
ئەكین ئۆ گلەیی لە خەڵكی كوردســتان هەیە و 

بە خەڵكێكی كارنەكەر وەسفیان دەكات و دەڵێت: 
"لە وڵاتی ئێمە پارووە نانێك بەرامبەر لەكۆڵنانی 10 
بلۆكە، بۆیە قەدری پارە و ماڵ و هەموو شتێك زۆر 
دەگرن، بە سەتانمان روومان لە هەرێمی كوردستان 
كــردووە بۆ دەســتكەوتنی پارەیەك كە لێرە كەس 

قبوڵی نییە بەو پارەیە كاربكات".
ئەكین هەروەها دەڵێت: "بەهۆی كاری ســەخت 
توانیومە لەســەر پێیەكانم بوەســتم و ژن و ماڵ و 
منداڵ بەڕێوەببەم، زۆر شــت بە خەیاڵمدا دەهات، 
بــەڵام هەرگیــز بیرم لە دوورە وڵاتــی نەدەكردەوە، 
چونكــە زۆر لە غەریبی و هەڵســوكەوتی خەڵكانی 
نەبــووم  چاوەڕێــی  ئــەوەی  دەترســام.  بیانــی 

سەفەركردنم بوو".
ئەكیــن دەڵێــت كــوڕە تەمــەن 37 ســاڵەكەی 
تێكەڵاوی لەگەڵ ئەو بازرگانانەی كوردستان هەبوو 
كە بۆ كڕینی كاڵا دەچوونە چین، پرسیاری لەبارەی 
كاركــردن لە كوردســتان لــەو بازرگانانــە كردبوو، 

پاشان بڕیار دەدەن بێنە كوردستان.
ئەكیــن دەڵێت "هاتنم بۆ كوردســتان بیرۆكەی 
كــوڕە گەورەكەم بوو كە بازرگانی لەنێوان هەرێمی 
كوردســتان و چیــن دەكات. ئــەو پێیگوتــم كورد 
دێن لێرە كەلوپــەل دەبەن، بۆچی ئێمە نەچین بۆ 
كوردســتان و لــەوێ كاربكەیــن؟ بەرهەمی خۆمان 

دەبەین و لەوێ دەیفرۆشین، منیش رازی بووم".
ئەكیــن مــاوەی پێنــج ســاڵە لە ســلێمانییە و 
نەگەڕاوەتــەوە چین، تەنیا لە رێگەی ئینتەرنێتەوە 
ئــاگاداری هەواڵەكانــی وڵاتەكەیەتی. بــەڵام تەواو 
هۆگری كوردســتان بووە و دەڵێت: "سەرەڕای ئەو 
هەمــوو كێشــە و قەیرانە، ســلێمانی وەك كچێكی 
جوانی نازدار دەبینم، لای من ســلێمانی بەهەشتی 

سەر زەوییە و دڵم نایە بەجێیبێڵم".
ئەوەی ئەكین بەدوایدا دەگەڕێ و مەبەستیەتی، 
ئەگەر بۆی مەیســەر ببــێ، ئەوە بــە یەكجاری لە 
كوردستان نیشتەجێ دەبێ. ئەكین لە هاوژینەكەی 
جیابووەتەوە و ئێستا دەیەوێ ژنێكی كورد بخوازێ. 
ئەو دەڵێت: "حەز بە ژنی كورد و خواردنی كوردی 
دەكەم، چەند جارێكیش هەوڵمداوە، بەڵام نەبووەتە 
قســمەت. ئەگــەر ژنێكــی جــوان لــە كوردســتان 
هاوســەرگیریم لەگــەڵ بــكات، هەتا مــردن لەلای 

دەمێنمەوە و ناگەڕێمەوە بۆ چین".

ساڵە لە سلێمانی دەژیت

زوو زوو كەسێك بە ئافرەتەكەی دەگوت، 
هاوژینەكەت دەستی لەگەڵ ئافرەتی دیكە 
تێكــەڵ كــردووە و خیانەتت لــێ دەكات، 
بەڵام ئەو باوەڕی نەدەكرد، كاتێكیش ئەو 
باسەی لەگەڵ هاوژینەكەی دەكردەوە، ئەو 
نكۆڵی لێدەكرد. دواتر دەركەوت ئەو پیاوە 
دەســتی لەگەڵ ئافرەتێكــی دیكە تێكەڵ 

كردووە.
ئــەو ئافرەتە كە دۆســیەكەی هێنرایە 
لای ئێمە، سكاڵای ئەوەی لە هاوژینەكەی 
هەبــوو كــە ناپاكیی لەگەڵ كــردووە. ئەو 
ئافرەتە گێڕایەوە "زۆر كەس پێیاندەگوتم 
كە هاوژینەكەم دەســتی لەگــەڵ ئافرەتی 
دیكــە تێكەڵ كــردووە، بەڵام مــن باوەڕم 
نەكرد، چەند جارێكیش ئەو بابەتەم لەگەڵ 
كــردەوە كە خەڵك لــە دەرەوە وا دەڵێن، 
بــەڵام ئەو نكۆڵی لێدەكرد، تاوەكو رۆژێك 
بــە چاوی خۆم بینیم. رۆژێكیان خســتمە 
ژێــر چاودێرییەوە، بینیم لەگەڵ ئافرەتێك 

پێكەوە چوونە نێو خانوویەك".
ئەو ئافرەتە یەكسەر پەنا بۆ دادگا دەبات 
و سكاڵا لەسەر هاوژینەكەی تۆمار دەكات و 
دەڵێت بە چاوی خۆی هاوژینەكەی بینیوە 
لەگەڵ ئافرەتێك چوونەتە نێو خانوویەك، 
شایەتیشی هەن و ئامادەن شایەتی بدەن، 
بەڵام بــە نهێنــی. دادگا لەســەر بنەمای 
قســەی ژنەكە بانگی شــایەتەكان دەكات 
و گوتەیان لێوەردەگرێ، ئەوانیش قســەی 
ژنەكە پشتڕاســت دەكەنــەوە. بۆیە دادگا 
بڕیاری دەســتگیركردنی پیاوەكە و ژنەكە 
دەدات بەپێــی مــاددە 377 لــە یاســای 
ســزادانی عێراقی كە تایبەتە بە خیانەتی 
هاوژینــی. بــەڵام دوای دەســتگیركردنی 
پیاوەكــە، دەركــەوت ئەو ژنــەی لەگەڵی 
بینــراوە، ژنــی خۆیەتی و بــە دزیی ژنی 
یەكەمی، هێناویەتی. بۆ راستی و دروستیی 
قسەكانیشی، گرێبەستی هاوسەرگیرییەكەی 
پێشكەشــی دادگا كــرد، كاتێــك دادوەر 
گرێبەســتەكەی بینی، بڕیاری ئازادكردنی 
ئافرەتەكەی دا. هەروەها ماددەكەشــی لە 
خیانەتی هاوژینییەوە گۆڕی بۆ هێنانی ژنی 

دووەم بەبێ رەزامەندی ژنی یەكەم.
ئەو ئافرەتە ناهەقی نەبوو كە یەكسەر 
تۆمەتی خیانەتی دابووە پاڵ هاوژینەكەی، 
چونكــە پێشــتر چەند جارێك پرســیاری 
لێكردبــوو، بەڵام ئەو پیــاوە نكۆڵی لەوە 
كردبوو كە پەیوەنــدی لەگەڵ هیچ ژنێكدا 
هەبــێ، دواتریــش دەركــەوت كــە بەبــێ 
ئاگاداری ژنی یەكەم، ژنێكی دیكەی هێناوە. 
ئەو پیاوە دەبووایە پرس بە ژنەكەی بكات 
بۆ هێنانی ژنی دووەم، لە كاتێكدا ئەوەشی 
نەكردووە، دەكرا نهێنییەكە لەلای ژنەكەی 
بدركێنێ و كێشــەكە بە هێمنی چارەسەر 

بكات. 
بــەڵام لەگــەڵ ئەوەشــدا ئافرەتەكــە 
ئێستاش مافی ئەوەی هەیە سكاڵا لەسەر 
هاوژینەكەی تۆمــار بكات، ئەویش بەپێی 
ماددە 3 لە یاسای باری كەسی كە دەڵێت: 
"هەر كەسێك گرێبەستی هاوسەرگیری بۆ 
زیاتر لە ژنێك كرد بە پێچەوانەی بڕگەكانی 
)أ.ب.ج.د.ه(ی ئــەو ماددەیە، ئەوە ســزا 
دەدرێ بــە بەندكردن كە لە شــەش مانگ 
كەمتر نەبێ و لە ســاڵێكیش زیاتر نەبێ، 
هەروەها غەرامە دەكرێ بە بڕی 10 ملیۆن 

دینار".
هەر بەپێی یاســای باری كەســی، ئەو 
ژنــە دەتوانــێ داوای جیابوونــەوەش لــە 
هاوژینەكەی بكات و هەموو مافەكانیشی لێ 
وەربگرێ، چونكە لە ماددە 40ی یاساكەدا 
هاتــووە: "ئەگەر مێرد، بەبــێ رەزامەندی 
ژنی یەكەم، ژنێكی دیكەی هێنا. ئەوە ژنی 
یەكەم مافی داواكردنی جیابوونەوەی هەیە 
و مافەكانیشی لە مێردەكەی وەردەگرێ".

ژنهێنان 
بە نهێنی

رووداو – هەولێر

دابەشــكردنی  خشــتەی  ئــەوەی  دوای 
مووچــەی فەرمانگەكــەی لــە كەناڵەكانــی 
راگەیاندن بڵاودەكرێتەوە، رۆژی دواتر پیرۆت 
ئەحمەد لە شــارۆچكەی سەنگەسەری سەر 
بە قەزای پشدەرەوە بەڕێدەكەوێ بۆ هەولێر. 
دوای وەرگرتنی مووچەی خانەنشینییەكەی، 
لــە رووداوێكی تەمومژاویدا كۆتایی بە ژیانی 
دێ، كەســوكارەكەی دەڵێن كوژراوە، بەڵام 

پۆلیس دەڵێت خۆی كوشتووە.
ئێــوارەی رۆژی 2017/10/5 پیاوێكــی 
تەمــەن 64 ســاڵ بەناوی پیــرۆت ئەحمەد 
شــارۆچكەی  دانیشــتووی  محەممــەد، 
سەنگەســەری ســەر بە قــەزای رانیــە، لە 
گەڕەكێكــی شــاری هەولێر لــە رووداوێكی 

تەمومژاویدا كۆتایی بە ژیانی هات.
پیرۆت، پێشمەرگەیەكی خانەنشینكراوی 
پارتــی كرێكاران و رەنجدەرانی كوردســتان 
بوو، ئەو رۆژە هاتووەتە هەولێر بۆ ئەوەی لە 
بانكێكی شارەكە، مووچەی خانەنشینییەكەی 
وەربگرێ، بەڵام بە زیندوویی نەگەڕایەوە نێو 

ماڵ و منداڵەكەی.
پیرۆت كە خاوەنی حەوت منداڵە )كچێك 
و شــەش كوڕ(، جگە لەوەی پێشــمەرگەی 
خانەنشــین بوو، لە نێو ماڵەكەیدا دووكانی 

بەرگدرووی هەبوو.
بایز مەولــود، ئامۆزا و هاوڕێی پیرۆت بە 
)رووداو(ی گــوت: "پیرۆت كەســێكی باش 
بــوو، تەنیــا خەریكی كاری خــۆی بوو، كە 
دەڕۆیشــتە ســەرمەكینەی خەیاتیەكەی تا 
ئێوارە درەنگ هەڵنەدەستا، دوكانەكەی لەناو 
ماڵی خۆی بوو، لەگەڵ هاوسەر و منداڵەكانی 
زۆر ڕێك بوون و باری ئابووریشی باش بوو".
بایز باسی ئەو رۆژە دەكات كە ئامۆزاكەی 
تێــدا كــوژرا و دەڵێت "ئــەو رۆژە )پیرۆت( 
لە سەنگەســەرەوە چوو بۆ هەولێر تاوەكوو 
مووچەی خانەنشینییەكەی وەربگرێت، دوای 
وەرگرتنی مووچەكەی سەردانی نەخۆشێكی 
كردبوو لە نەخۆشخانە. دوای نیوەڕۆیەكەی 

ئەو رۆژە ویستبووی بازاڕ بكات، بەڵام دواتر 
پەیوەندیان پێوەكردین كە بایز كوژراوە".

بایــز گوتــی: "ســەعات هەشــتی شــەو 
تەلەفۆنیان بۆ كردین، گوتیان بایز تووشــی 
رووداوێــك بــووە و لە نەخۆشــخانەیە. كە 
گەیشتینە نەخۆشــخانە، هەموو ئیشێكیان 
بــۆ كردبوو، نەشــتەرگەرییان بــۆ كردبوو، 
چوار بوتڵ خوێنیان تێكردبوو، بەڵام بەهۆی 
ئــەوەی برینەكــەی قورس بــوو، گوللە بەر 

سەری كەوتبوو، گیانی دەرچوو".
هەرچەندە گومان دەكرێ خۆی كوشتبێ، 
بەڵام ئامۆزاكەی ئەو گومانە رەتدەكاتەوە و 
دەڵێــت كوژراوە، بەڵام نازانێ لەلایەن كێ و 

بۆچی كوژراوە؟
بایز دەڵێت: "ئێمە نازانین كێ ئەو تاوانەی 
كردووە، بەڵام لەبەرئەوەی ئێمە هیچ كەسێك 
لە بنەماڵەكەمان كێشەی لەگەڵ كەس نییە 
و لەناوخۆماندا زۆر تەباین و وەستا پیرۆتی 
ئامۆزاشم هیچ كێشەیەكی نەبووە و قەتیش 
حەزی لە هەڵگرتنی چەك نییە، بۆیە دەڵێین 
كوژراوە، رەنگە لەلایەن كەسێكەوە بە هەڵە 
كوژرابــێ، یان كەســێكی دوژمندار بە هەڵە 
كوشــتبێتی و وایزانیبــێ دوژمنەكەیەتــی، 
هیوادارین دەزگا ئەمنییەكانی هەولێر راستی 
رووداوەكەمــان بۆ ئاشــكرا بكەن و ئێمەش 

ئاسوودەبین".
بەپێی زانیارییــەكان، گوللەیەك بەر لای 
چەپــی ســەری پیــرۆت كەوتــووە و لەلای 
راســتی ســەری دەرچووە، لە نزیك شوێنی 
رووداوەكــەش، دەمانچەیەك و چەند پارچە 
حەبێك دۆزراونەتەوە، بەڵام بایز رەتیكردەوە 
كە پیرۆتی ئامــۆزای چەكی هەبووبێ، بۆیە 

گومان دەكات كەسێك كوشتبێتی.
رائیــد هۆگر عەزیز، گوتەبێژی پۆلیســی 
پارێــزگای هەولێــر بــە )رووداو(ی گــوت: 
چوارشــەممە  رۆژی  "ســەرلەئێوارەی 
ئاگاداریــان  ئــەوەی  دوای   2017/10/5
كردینــەوە كــە پیاوێــك لــە نزیك بــازاڕی 
نیشــتیمانی شــاری هەولێــر كەوتــووە و 
گوللەیەكی بەركەوتووە، دەستبەجێ پۆلیس 

گەیشتنە شــوێنی رووداوەكە و پیاوەكەیان 
گواســتەوە بۆ نەخۆشــخانە، هەرچەندە لە 
نەخۆشــخانە نەشــتەرگەی بۆ كــرا و چوار 
بوتڵ خوێنیشی تێكرا، بەڵام بەهۆی سەختی 

برینەكەی، گیانی دەرچوو".
سەبارەت بە هۆكاری رووداوەكەش، رائید 
هۆگر گوتی "نازانین هۆكاری رووداوەكە چییە، 
بەڵام بەپێی لێكۆڵینەوە سەرەتاییەكان ئەو 
پیاوە خۆی كوشتووە، گوللەیەك بەر سەری 
كەوتووە، پۆلیس لە شوێنی رووداوەكە چەند 
پارچە حەبێك و دەمانچەیەكی دۆزیوەتەوە".
پیرۆت ئەحمەد كادیری پارتی كرێكاران و 
رەنجدەرانی كوردســتان بوو، لە رێگەی ئەو 
حیزبەوە خانەنشینی پێشمەرگەی بۆ كراوە. 
ئەوانیــش دوای رووداوەكە دەیانەوێ وەڵامی 
ئەو پرسیارەیان دەستبكەوێ كە ئایا پیرۆت 

كوژراوە یان خۆی كوشتووە.
باپیر كامەلا، سكرتێری پارتی كرێكاران و 
رەنجدەران بە )رووداو(ی گوت: "كاك پیرۆت 
هەڵســوڕاوی ئێمە بــوو، پێشــمەرگەیەكی 
خانەنشــین بــوو، دوای ئــەوەی مووچــەی 
تووشــی  وەرگرتــووە،  خانەنشــینییەكەی 
ئــەو رووداوە بــووە، ئێوارەی ئــەو رۆژە لە 
كۆڵانێكی نزیك بازاڕی نیشتیمان گوللەیەك 
بەر ســەری كەوتووە، دواتر لە نەخۆشخانە 

گیانی دەرچووە".
باپیــر كامەلا كە ســەرۆكی فراكســیۆنی 
ئاراستەی سێیەمە لە پەرلەمانی كوردستان، 
باســی هەڵوێســتی حیزبەكــەی دەكات و 
دەڵێت: "ئێمە وەكو حیزب هەر دوای ئەوەی 
هەواڵمان بۆ هات، گەیشــتینە نەخۆشخانە 
و لەگــەڵ كەســوكارەكەی بوویــن تاوەكــو 
ناشتمان، بەڵام تاوەكو ئێستا بۆ ئێمە روون 
نییە كە ئایا خۆی كوشــتووە یان كوژراوە، 
هەر كاتێك دەركەوت كەســێك دەستی لەو 
تاوانــەدا هەیە، ئــەوە هەڵوێســتی خۆمان 
رادەگەیەنیــن، بــەڵام لــە هەمــوو بارێكــدا 
هاوكاری پۆلیس و دادگا دەبین بۆ دۆزینەوە 

و دەستگیركردن و دادگایی تۆمەتبار".

مووچەی خانەنشینییەكەی وەرگرت و 
نەگەڕایەوە

پیاوێكی چینی بەدوای 
ژنێكی كورددا دەگەڕێت

5

ئەگەر ژنێكی 
كورد بخوازم 
هەتا مردن لێرە 
دەمێنمەوە

ئەكین ئۆ

ئەنجوومەنـــی كۆمیســـیارانی كۆمیســـیۆنی 
بـــاڵای ســـەربەخۆی هەڵبـــژاردن و راپرســـی 
مانگـــی  لـــە  كوردســـتان،  هەرێمـــی  لـــە 
و  پێـــدرا  متمانـــەی  دا  دیســـەمبەری 2014 
ــۆی  ــەڵام بەهـ ــوو، بـ ــتبەكار بـ ــی دەسـ بەفەرمـ
ـــییەكانی  ـــی و سیاس ـــڕی و دارای ـــە كارگێ قەیران
ـــدن  هەرێمـــی كوردســـتانەوە، پرۆســـەی دامەزران
ـــەوت.  ـــیۆن دواك ـــی كۆمیس ـــی ژێرخان و بنیاتنان
بـــۆ  هەرێمـــی  فەرمانـــی   2017/3/13 لـــە 
دامەزراندنـــی بەڕێوەبـــەرە گشـــتییەكان دەرچوو، 
فەرمانبەرەكانـــی  دامەزراندنـــی  دواتریـــش 
دیكـــەی كۆمســـیۆن دەســـتی پێكـــرد. یەكەمیـــن 
ئەزموونـــی كردارەكـــی كۆمیســـیۆنیش پرۆســـەی 
ـــە  گشتپرســـیی ســـەربەخۆیی كوردســـتان بـــوو ل
ـــگ  ـــە شـــەش مان ـــر ل ـــە كەمت 2017/9/25. وات
ـــەیەكی  ـــۆ پرۆس ـــوو ب ـــیۆندا ب ـــەردەم كۆمیس لەب
لـــە  گشتپرســـی  وەك  مێژوویـــی  و  گرنـــگ 
رووبەرێكـــی فـــراوان و جوگرافیایەكـــی نائـــارام 
ـــبووی  ـــی دابەش ـــە فەزایەك ـــی و ل ـــڕ مەترس و پ
ئێســـتای  وەك  كێشـــەی  پـــڕ  و  سیاســـی 
كارێكـــی  هیـــچ  ئەگەرچـــی  كوردســـتاندا. 
كەموكورتـــی،  لـــە  نییـــە  بـــەدەر  مـــرۆڤ 
ناوخۆیـــی  چاودێرانـــی  بەگەواهیـــی  بـــەڵام 
ئەزموونێكـــی  كۆمیســـیۆن  نێودەوڵەتـــی،  و 
ســـەركەوتووی پێشـــكەش كـــرد. ئـــەم ئەزموونـــە 
ــنگداری  ــەنیگای پڕشـ ــاڵ و گۆشـ ــدە خـ ئەوەنـ
چەندیـــن  دەكات  ئـــەوە  بەشـــی  تێدایـــە، 
ــا  ــرەدا تەنیـ ــرێت، لێـ ــەر بنووسـ ــاری لەسـ وتـ
تیشـــك دەخەینـــە ســـەر پرۆســـەی دەنگدانـــی 
ئەلیكترۆنـــی بـــۆ كوردســـتانیانی دەرەوەی وڵات.
بەڕێوەبـــەری  و  ســـەركردە  دەگوترێـــت 
ســـەركەوتوو ئـــەو كەســـەیە كـــە بتوانێـــت 
ئـــەو ســـامانە )مـــاددی و دارایـــی و مرۆیـــی(
یـــەی لەبـــەر دەســـتیدایە بەشـــێوەیەكی بـــاش 
كات،  كەمتریـــن  لێوەرگرێـــت.  ســـوودی 
كەمتریـــن تێچـــوون، زۆرتریـــن بەرهـــەم بـــە 
كواڵیتییەكـــی بـــەرز. زۆرجـــار پڕۆژەیـــەك بـــە 
بەراوردكردنـــی بـــە پرۆژەیەكـــی هاوشـــێوەی 
ـــی  ـــەی دەنگدان ـــەڵام پرۆس ـــەنگێنرێ، ب هەڵدەس
ـــژووی  ـــە مێ ـــە ل ـــن ئەزموون ـــی یەكەمی ئەلیكترۆن
ئەزموونەكـــەش  عێراقـــدا،  و  كوردســـتان 
لـــە ئاســـت و كواڵیتییەكـــی بـــەرزدا بـــوو. 

نەیارێكـــی زۆری هەبـــوو. تەنیـــا چەنـــد رۆژێكیش 
لەبەردەســـت بـــوو، بـــەڵام خۆشەویســـتیم بـــۆ 
كارەكـــەم و گەورەیـــی پرۆســـەكە هانـــدەر بوو كە 
هەمـــوو كات و تواناكانمـــی بـــۆ تەرخـــان بكـــەم. 
بەزوویـــی لەگـــەڵ كۆمپانیـــاكان گفتوگۆمـــان 
كـــرد و ســـەرەنجام لەگـــەڵ كۆمپانیـــای )ئـــەوڕۆ 
ســـۆفت( گەیشـــتینە ئەنجـــام كـــە بەخێرایـــی 
دەســـت بـــەكارەكان بكەیـــن، ئـــەوەی كـــە 
زۆر جەختمـــان لەســـەر دەكـــردەوە لایەنـــی 
ـــوو. پـــاش هەفتەیـــەك  ســـكیوریتی پرۆســـەكە ب
و  بـــوو  ئامـــادە  بەتەواوەتـــی  سیســـتمەكە 
دەســـتكرا بـــە تێســـتكردنی. لـــە 2017/9/23 
جێبەجێكـــردن  بـــواری  چـــووە  پرۆژەكـــە 
و لـــە بەرەبەیانـــی ئـــەو رۆژەوە دەســـتكرا 
بـــە خۆتۆماركـــردن و دەنگـــدان. یەكەمیـــن 
ـــاكان و  كاتژمێـــری دەنگدانـــی ئەلیكترۆنـــی میدی
ـــەرقاڵ  ـــەوە س ـــی بەخۆی ـــۆڕە كۆمەڵایەتییەكان ت
كـــرد. هێشـــتا لـــە كوردســـتان مقۆمقـــۆی كـــردن 
ــە  ــوو، ئێمـ ــەرم بـ ــی گـ ــی گشتپرسـ و نەكردنـ
بەكردەیـــی دەســـتمان كـــرد بـــە پرۆســـەكە.

لە ماوەی سێ رۆژدا چی كرا؟
ـــد  ـــە چەن ـــا ل ژوورێكـــی عەمەلیاتمـــان پێكهێن

فەرمانبەرێكـــی كۆمســـیۆن و بەهەماهەنگـــی 
لەگـــەڵ فەرمانبەرانـــی كۆمپانیـــای )ئـــەوڕۆ 
ســـۆفت(، تیمـــەكان بەشـــەونخونی و لێبڕانێكـــی 
زۆر كاری گەورەیـــان ئەنجامـــدا بـــۆ سەرخســـتنی 
ئـــەم پرۆژەیـــە، ســـێ ژمـــارە مۆبایـــل بـــە ڤایبـــەر 
و واتـــس ئـــاپ و پەیوەندیـــی ئاســـایی 24 كاژێـــر 
ـــڵ  ـــەوە. ســـێ ئیمەی ـــی دەدای وەڵامـــی دەنگدەران
بـــەردەوام وەڵامیـــان دەنـــاردەوە. بەشـــێكی 
ـــەوەی  ـــەرقاڵی پێداچوون ـــەش س ـــەی تیمەك دیك
مامەڵـــەكان بـــوون بـــۆ ئـــەوەی پەســـەندی 
بكـــەن، یـــان پشـــتگوێی بخـــەن. لەمـــاوەی 
ســـێ شـــەو و ســـێ رۆژدا بەدەیـــان هـــەزار 
ـــران.  ـــۆڕ ك ـــڵ ئاڵوگ ـــە و ئیمەی ـــدی و نام پەیوەن
بـــۆ ئاســـانكاری بـــۆ دەنگـــدەران ڤیدیۆیەكـــی 
فێـــركاری ئامادەكرابـــوو، لەڕێـــی ماڵپـــەڕی 
كۆمیســـیۆن و ئەژمـــاری تایبەتـــی ئەندامانـــی 
تیمەكەشـــەوە لـــە تـــۆڕە كۆمەڵایەتییـــەكان 
بەشـــی  دەكـــران.  پەخـــش  زانیارییـــەكان 
یەكەمـــی سیســـتمەكە خۆتۆماركـــردن بـــوو. 
ــك  ــەر دەنگدەرێـ ــدان. هـ ــی دووەم دەنگـ بەشـ
ـــی  ـــە دەیتوان ـــت بووای ـــی دروس ـــە زانیارییەكان ك
خـــۆی تۆمـــار بـــكات و راســـتەوخۆ دەنـــگ 
ـــی  ـــی یەكەم ـــا بەش ـــەوە تەنی ـــدات. بەپێچەوان ب
جێبەجـــێ دەكـــرد و زانیاریەكانـــی دەهاتـــە 
ـــەوەی  ـــا پێداچوون ـــیۆن ت ـــی كۆمس لای تیمەكان

ــیۆنی  ــە كۆمیسـ ــەی كـ ــەو داهێنانـ ــە ئـ ئەمەیـ
ـــراق و  ـــە عێ كوردســـتان خاوەنیەتـــی، چونكـــە ل
كوردســـتان، دەنگدەرانـــی دەرەوەی وڵات تەنیـــا 
لـــە هەڵبژاردنەكانـــی ئەنجوومەنـــی نوێنەرانـــی 
عێراقـــدا توانیویانـــە بەشـــدار بـــن و لـــە هیـــچ 
و  كوردســـتان  پەرلەمانـــی  هەڵبژاردنێكـــی 
پارێزگاكانـــدا نەیانتوانیـــوە بەشـــداری بكـــەن. 
ــیكی و  ــێوازی كلاسـ ــداریكردنەكەش بەشـ بەشـ
بەتێچوونێكـــی زۆر و دروســـتكردنی ئەركێكـــی 

ــدەر. ــۆ دەنگـ ــووە بـ زۆر بـ

چۆن ئەو بیرۆكەیە لەدایك بوو؟
رۆژێـــك دوای بڕیـــاردان لـــە دیاریكردنی وادەی 
گشتپرســـی لـــە رۆژی 2017/9/25، دیوانـــی 
ســـەرۆكایەتی هەرێمـــی كوردســـتان بانگهێشـــتی 
ـــۆ  ـــۆ گفتوگ ـــرد ب ـــیارانی ك ـــی كۆمیس ئەنجوومەن
لەســـەر بابەتـــی گشتپرســـی و وردەكارییەكانـــی. 
هەفتـــەی دواتریـــش بەهەمانشـــێوە شـــاندێكی 
و  بودجـــە  گفتوگـــۆی  بـــۆ  ئەنجوومـــەن 
كارەكانـــی دیكـــە لەگـــەڵ دیوانـــی ســـەرۆكایەتی 
یەكێـــك  كۆبـــووەوە،  كوردســـتان  هەرێمـــی 

لەكاربخـــرێ، ئەگەرچـــی ســـەدان هـــەزار جـــار 
ــی  ــە و هەوڵـ ــەر ماڵپەڕەكـ ــە سـ ــرش كرایـ هێـ

درا. لەكارخســـتنی 

بەراوردێك لەنێوان دەنگدانی 
دەرەوە لە هەڵبژاردنەكاندا

لـــە عێـــراق و هەرێمـــی كوردســـتان ئامـــار 
بـــەو  داتـــای جیـــاواز هەیـــە ســـەبارەت  و 
لـــە دەرەوەی عێراقـــن و  عێراقیانـــەی كـــە 
ـــی  ـــە هەڵبژاردنەكان ـــە. ل مافـــی دەنگدانیـــان هەی
ئەنجوومەنـــی  2014(ی   ،2010  ،2005(
مەرجـــدار  دەنگدانـــی  عێراقـــدا،  نوێنەرانـــی 
ـــێك  ـــەر كەس ـــەی ه ـــەو مانای ـــراوە. ب ـــڕەو ك پەی

ــی  ــت دەنگـ ــتی هەبووبێـ ــەی پێویسـ بەڵگەنامـ
داوە و لەنێـــو زەرفێكـــدا پارێـــزراوە. دواتـــر 
كۆمســـیۆن ئـــەو ناوانـــەی لەگـــەڵ تۆمـــاری 
خۆیـــدا بـــەراورد كـــردووە، هـــەر كەســـێك 
ــی  ــراوە، ئەوانـ ــەند كـ ــت پەسـ ــاوی هەبووبێـ نـ
ـــیۆن  ـــاری كۆمس ـــەوە. تۆم ـــەش رەتكراونەت دیك
ـــە  ـــووە، بۆی ـــی خـــۆراك ب ـــای فۆرم لەســـەر بنەم
ـــار  ـــراون و ئەژم ـــە وەلا ن ـــەو دەنگان ـــەی ئ زۆرین

ــراون. نەكـ
ــی  ــی ئەنجوومەنـ ــن هەڵبژاردنـ ــە یەكەمیـ  لـ
نوێنەرانـــی عێراقـــدا لـــە ســـاڵی 2005 كـــە 
ـــتی  ـــۆچ، سەرپەرش ـــی ك ـــراوی نێودەوڵەتی رێكخ
پرۆســـەی دەنگدانـــی عێراقییەكانـــی دەرەوەی 
ـــە  وڵاتـــی كـــرد، ژمـــارەی دەنگدەرانـــی دەرەوە ب
)1،277،331( دەنگـــدەر خەمڵابـــوو، بـــەڵام 
ـــە  ـــان دا، وات ـــەس دەنگی ـــا )265،148( ك تەنی
بـــە ڕێـــژەی )20.7%(. بـــۆ ئـــەم پرۆســـەیە 
ـــووی  ـــە تێچ ـــرا. وات ـــەرج ك ـــۆن دۆلار خ 92 ملی
دەنگـــی هـــەر دەنگدەرێـــك 346 دۆلار لەســـەر 

حكومـــەت كەوتـــووە.
لـــە پرۆســـەی گشتپرســـی بـــۆ دەســـتووری 
 2005 ســـاڵی  لـــە  عێـــراق  هەمیشـــەیی 
عێـــراق  هەڵبژاردنەكانـــی  كۆمســـیۆنی  كـــە 
سەرپەرشـــتی كـــرد، تەنیـــا )298.300( كـــەس 
لـــە دەرەوە بەشـــداربوون، بـــە ڕێـــژەی )%23.3(. 
بـــۆ ئـــەم پرۆســـەیە )$17.685.922( خـــەرج 
ـــەر  ـــۆ ه ـــە )59( دۆلار ب ـــر ل ـــە زیات ـــراوە، وات ك
هەڵبژاردنـــی  بـــە  ســـەبارەت  دەنگدەرێـــك. 
ســـاڵی 2014 ، بەپێـــی ئامارەكانـــی رێكخـــراوی 
نێودەوڵەتیـــی كـــۆچ، ژمـــارەی دەنگدەرانـــی 
ـــدەر  ـــە )2.178.052( دەنگ ـــراق ب دەرەوەی عێ
خەمڵێنـــراوە، لـــەو ژمارەیـــە تەنیـــا )165،532( 
ــە  ــردووە بـ ــان كـ ــداریی دەنگدانیـ ــەس بەشـ كـ
ڕێـــژەی )7.6%(. بـــۆ ئـــەم پرۆســـەیەش نزیكـــەی 
ـــر  ـــە زیات ـــراوە، وات ـــەرج ك )$25.000.000( خ

لـــە )151( دۆلار بـــۆ هـــەر دەنگدەرێـــك. 
ســـەبارەت بـــە پرۆســـەی گشتپرســـییەكەی 
باشـــووری كوردســـتان لـــە 2017/9/25، لەبـــەر 
نەبوونـــی ئامارێكـــی ورد نەتوانـــرا ژمـــارەی 
دیـــاری  دەرەوە  كوردســـتانیانی  دەنگـــدەری 
بكـــرێ، بـــەڵام توانـــرا تەنیـــا لەمـــاوەی ســـێ 
رۆژدا هەلـــی خۆتۆماركـــردن بـــۆ )98.945( 

لـــەو تەوەرانـــەی بەگرنگییـــەوە باســـی لێـــوە 
دەرەوە  كوردســـتانیانی  دەنگدانـــی  كـــرا، 
بـــوو. لـــەو كۆبوونەوەیـــەدا چەنـــد بیرۆكـــە و 
ســـیناریۆیەك خرانـــەڕوو، شـــەرەفمەندم بـــۆ 
یەكەمجـــار بیرۆكـــەی دەنگدانـــی ئەلیكترۆنیـــم 
خســـتە ســـەر مێـــزی گفتوگـــۆ و داكۆكیـــم 
لێكـــرد. ســـەرەتا وەك كارێكـــی ئەســـتەم و پـــڕ 
مەترســـی باســـی لێـــوە كـــرا و تەنانـــەت هەنـــدێ 
لـــە هاوڕێكانیشـــم پێیانوابـــوو كـــە ئەســـتەمە 
بتوانیـــن ئـــەو كارە بـــە ســـەركەوتوویی بكەیـــن. 
چونكـــە زۆر لـــە وڵاتـــان وازیـــان لـــەو جـــۆرە 
ـــرش و  ـــەر مەترســـیی هێ ـــاوە لەب ـــە هێن دەنگدان

ـــاكان،  ـــی دات ـــردن و لەكارخســـتن و گۆڕین هاكك
ـــان  ـــرد و دڵنیاییم ـــان لەســـەر ك ـــەڵام پێداگریم ب
دا كـــە دەتوانیـــن بـــە تێچوونێكـــی كـــەم و 
لەكاتێكـــی پێوانەیـــی كەمـــدا كارەكـــە جێبەجـــێ 

بكەیـــن.
پڕۆژەكەمـــان  كورتـــدا  زۆر  لەماوەیەكـــی 
وردەكارییەكانیـــەوە  و  قۆنـــاغ  بەســـەرجەم 
ئامـــادە كـــرد، دەســـتمان كـــرد بـــە گفتوگـــۆ 
بـــۆ  تایبەتمەنـــد  كۆمپانیـــای  لەگـــەڵ 
جێبەجێكردنـــی پڕۆژەكـــە. بەلامانـــەوە گرنـــگ 
بـــوو ســـوود لـــە كۆمپانیـــای خۆماڵـــی وەرگریـــن 
ـــن  ـــەدوور بی ـــاردا ب ـــی گوش ـــی بوون ـــا لەحاڵەت ت
ـــە.  ـــە پرۆژەك ـــەكردن ل ـــیی پاشەكش ـــە مەترس ل
ـــای )دۆت  ـــە كۆمپانی ـــی پرۆژەك ـــی یەكەم قۆناغ
نێـــت( جێبەجێـــی كـــرد بـــە پشتبەســـتن بـــە 
ـــە لەســـەر  ـــی كۆمیســـیۆن ك ـــاری دەنگدەران تۆم
بنەمـــای فۆرمـــی خـــۆراك بـــوو. لەمـــاوەی 
ــەس  ــەزار كـ ــێ هـ ــە سـ ــر لـ )20( رۆژدا كەمتـ
خۆیـــان تۆمـــار كـــرد، چونكـــە زۆربـــەی ئەوانـــەی 
فۆرمـــی  بـــوون  كوردســـتان  دەرەوەی  لـــە 
ــگ  ــە ئاهەنـ ــدا لـ ــوو، لەكاتێكـ ــان نەبـ خۆراكیـ
و كەرنەڤاڵەكانـــی پشـــتگیریی گشتپرســـیدا 
ــتانیان  ــی زۆری كوردسـ ــان ژمارەیەكـ ــە وڵاتـ لـ
بەشـــدارییان دەكـــرد و بەجـــۆش و خرۆشـــەوە 
دەكـــرد،  دەنگدانیـــان  رۆژی  چاوەڕوانـــی 
بـــەڵام لـــەم سیســـتمەدا رێگایـــان پێنـــەدەدرا. 
ـــەن  ـــەر ئەنجووم ـــار لەس ـــرد گوش ـــەش وایك ئەم
ــەردەوام و  ــی بـ ــە پەیوەندیـ ــت بـ ــت بێـ دروسـ
شـــێوازی جیاجیـــا تـــا هەلـــی دەنگدانیـــان 
بـــۆ بڕەخســـێنرێت و بتوانـــن لـــەو پرۆســـە 

ــت. ــان هەبێـ ــەدا دەنگیـ مێژووییـ

بڕیارە هەستیارەكە
بـــۆ  هـــەل  رەخســـاندنی  لەپێنـــاوی 
ــە  ــیاران لـ ــی كۆمیسـ ــدەران، ئەنجوومەنـ دەنگـ
2017/9/14 بڕیاریـــدا بـــە پشتبەســـتن بـــە 
داتاكانـــی رەگەزنامـــەی عێراقـــی دەســـت بـــە 
ـــە  ـــەو ئەركـــەش ب ـــكات. ئ پرۆگرامێكـــی دیكـــە ب
مـــن ســـپێردرا. ئەگەرچـــی وەك شـــانازییەكی 
ـــەو ئەركـــەم دەڕوانـــی، بـــەڵام كارێكـــی  گـــەورە ل
ــا  پـــڕ مەترســـی بـــوو بـــۆ پرۆســـەیەكی ئاوهـ
گرنـــگ كـــە لـــە ناوخـــۆ و دەرەوەی وڵات، 

ـــری  بكـــەن و بڕیـــاری لەســـەر بـــدەن. بـــۆ رێگ
نادروســـت،  زانیـــاری  و  ســـاختەكاری  لـــە 
چەندیـــن رێوشـــوێن گیرابوونەبـــەر. پرۆگرامەكـــە 
بەشـــێوەیەكی ئۆتۆماتیكـــی شـــوێنی دەنگـــدەری 
كـــۆدی  پاشـــان  دەكـــرد.  دەستنیشـــان 
پەیوەنـــدی ئـــەو وڵاتـــەی جێگیـــر دەكـــرد 
بـــۆ ئـــەوەی ژمـــارە مۆبایلـــی هەمـــان وڵات 
بنووســـرێ. دواتـــر كۆدێـــك بـــۆ ئـــەو ژمـــارە 
مۆبایلـــە دەنێـــردرا تـــا دەنگـــدەر بتوانێـــت لەڕێـــی 
ـــكات.  ـــار ب ـــۆدەوە خـــۆی تۆم ـــەو ك نووســـینی ئ
هـــەر ژمارەیەكیـــش تەنیـــا یەكجـــار بـــەكار 
دەهـــات و هەوڵدانـــی چەنـــد بـــارە و هەڵەكـــردن 
دەبـــووە هـــۆی بلۆككردنـــی بەكارهێنـــەر. تەنیـــا 
زانیارییەكانـــی رەگەزنامـــەی عێراقیـــش پەســـەند 

دەكـــرا بـــۆ دەنگـــدان. زانیـــاری دووبـــارەی هیـــچ 
ــرا. ــەند نەدەكـ دەنگدەرێـــك پەسـ

ئەنجامی پرۆسەكە
لـــە  پرۆســـەیە  ئـــەم  دووەمـــی  بەشـــی 
بۆیـــە  درا،  لەســـەر  بڕیـــاری  دواســـاتەكاندا 
ــردن و  ــۆ خۆتۆماركـ ــرا بـ ــا ســـێ رۆژ دانـ تەنیـ
دەنگـــدان، توانـــرا تەنیـــا )98،945( كـــەس 
تۆمـــار بكرێـــت لـــەم سیســـتمەدا. ئەگـــەر كاتـــی 
بەدڵنیاییـــەوە  بووایـــە  لەبەردەســـت  زیاتـــر 
تۆمـــار  خۆیـــان  زیاتـــر  زۆر  ژمارەیەكـــی 
ـــەش )12.256( كەســـیان  ـــەو ژمارەی ـــرد. ل دەك
ــەوەی  ــەر ئـ ــەوە لەبـ ــان رەتكرایـ داواكاریەكانیـ
ــپۆرت  ــەی وەك )پاسـ ــەی دیكـ ــە بەڵگەنامـ بـ
و...هتـــد(  شارســـتانی  بـــاری  پێناســـی  و 
خۆیـــان تۆمـــار كردبـــوو، رێـــژەی دەنگـــی بەڵـــێ 
)99.13%( بـــوو، رێـــژەی دەنگـــی نەخێـــر 
ـــش  ـــژەی دەنگدەری ـــن رێ ـــوو. زۆرتری )0.87%( ب
بەڕیزبەنـــدی لـــە وڵاتانـــی )ئەڵمانیـــا، ســـوید، 
نەرویـــج،  هۆڵەنـــدا،  ئەمریـــكا،  بەریتانیـــا، 
سویســـرا، دانیمـــارك، كەنـــەدا، توركیـــا، ئێـــران( 
ــە  ــییە، تیمـ ــی دەستخۆشـ ــەوەی جێـ ــوو. ئـ بـ
ــاوەی  ــۆفت( لەمـ ــەوڕۆ سـ ــی )ئـ تەكنیكییەكانـ
ــەك  ــۆ یـ ــەدا بـ ــان نـ ــێ رۆژەدا رێگایـ ــەو سـ ئـ
یـــان  راوەســـتێ  سیســـتمەكە  خولەكیـــش 

دەنگـــدەر بڕەخســـێنرێت. ئەگـــەر ماوەكـــە زیاتـــر 
بووایـــە، ئـــەوا ئـــەو ژمارەیـــە زۆر هەڵدەكشـــا. 
كـــۆی تێچـــووی بەشـــی دووەمـــی ئـــەو پرۆژەیـــە 
دۆلار   )60.870( تەنیـــا  پێكـــرا  كاری  كـــە 
بـــوو، واتـــە كەمتـــر لـــە )0.62( ســـەنت بـــۆ 
هـــەر دەنگدەرێـــك. لەكاتێكـــدا ئەگـــەر دوو 
ئەوەنـــدەی تریـــش دەنگـــدەر بەشـــدار بووایـــە 
ئـــەو بـــڕە تێچوونـــە زیـــادی نەدەكـــرد و بـــۆ 
هـــەر دەنگدەرێكیـــش زۆر كەمتـــر دەبـــووەوە.
جێـــگای خۆیەتـــی ئامـــاژە بـــەوەش بدەیـــن 
پێشـــتر لـــەزۆر وڵات بنكـــەی دەنگـــدان نەبـــووە، 
یـــان تەنیـــا لـــە شـــارێك هەبـــووە، بۆیـــە بـــە 
ــەزار دۆلار لەلایـــەن دەنگدەرانـــەوە  ــەتان هـ سـ
ــە بنكەكانـــی  ــتن بـ ــۆ گەیشـ ــراوە بـ ــەرج كـ خـ
دەنگـــدان، جگـــە لـــەوەی كاری ئـــەو رۆژەیـــان 
بـــۆ  زۆریـــان  كاتێكـــی  چـــووەو  لەدەســـت 
پرۆســـەی  لـــە  بـــەڵام  كـــردووە.  تەرخـــان 
ـــە  ـــك ل ـــد خولەكێ گشتپرســـیدا دەنگـــدەر بەچەن
ـــان  ـــەوە ی ـــان لەماڵ ـــۆی ی ـــەی خ شـــوێنی كارەك
لـــە نێـــو شـــەمەندەفەر بەبـــێ هیـــچ خەرجییـــەك 

ــی داوە. ــردووە و دەنگـ ــداری كـ بەشـ

كۆتایی
لـــە  توانـــی  كوردســـتان  كۆمســـیۆنی 
ماوەیەكـــی زۆر كورتـــی پێوانەییـــدا )تەنیـــا 
ـــۆ )98.945(  ـــی دەنگـــدان ب یـــەك هەفتـــە( هەل
ــێنێ،  ــە دەرەوەی وڵات بڕەخسـ ــتانی لـ كوردسـ
دوا  تێچـــووی  ی   %0.004 بەتێچوونـــی 
هەڵبژاردنـــی ئەنجوومەنـــی نوێنەرانـــی عێـــراق 
ئیتیحـــادی  هەڵبژاردنـــی  كۆمســـیۆنی  كـــە 
سەرپەرشـــتی دەكـــرد، لـــە كاتێكـــدا ئـــەو 
ــاڵ  ــە 13 سـ ــر لـ ــی زیاتـ ــیۆنە خاوەنـ كۆمیسـ
خـــەرج  دۆلار  ملیۆنەهـــا  و  كارە  ئەزموونـــی 
بـــۆ بنیادنانـــی توانـــای مرۆیـــی و  كـــراوە 

تەكنەلـــۆژی و هونـــەری .
ئەمـــە ئـــەو كارە ناوازەیەیـــە كـــە كۆمســـیۆنی 
ـــە  ـــژاردن و راپرســـیی كوردســـتان ل ـــاڵای هەڵب ب
یەكەمیـــن ئەزموونیـــدا كـــردی و دەتوانێـــت 
شـــانازی پێـــوە بـــكات. ئەنجامدانـــی كارێكـــی 
ـــوو،  ـــن تێچ ـــن كات، كەمتری ـــە كەمتری ـــاوازە ب ن
ـــێ  ـــەرز، بەب ـــی ب ـــەم، كواڵیتییەك ـــن بەره زۆرتری
بـــۆ دەنگدەرانـــی  ئـــەوەی هیـــچ ئەركێـــك 
دروســـت بـــكات، ســـەرەتایەكی گـــەش و پـــڕ 

شـــانازی و ئومێـــدە بـــۆ داهاتوویەكـــی پرشـــنگدار 
لـــە كوردســـتانێكی ئـــازاد و ســـەربەخۆدا.

سەرچاوەكان:
بـــاڵای  كۆمســـیۆنی  ماڵپـــەڕی   
عێـــراق.  – هەڵبژاردنـــەكان  ســـەربەخۆی 

انتخابـــات  فضيحـــة   . أيـــار  د.فريـــد   
الخـــارج ... نســـبة المشـــاركة 7%. 2014.

ـــة،  ـــات العراقي ـــة للانتخاب ـــة الدولي   البعث
ـــاد  ـــارج الب ـــن خ ـــت م ـــج التصوي ـــم برنام تقيي

ـــة، 2005. ـــات العراقي ـــاص بالانتخاب الخ

* بڕیـــاردەری ئەنجوومەنـــی كۆمســـیاران، كۆمســـیۆنی 
بـــاڵای ســـەربەخۆی هەڵبـــژاردن و راپرســـی.

تێچووی دەنگدانی 

ئەلیكترۆنی 62 
هەزار دۆلار بوو

تێچووی دەنگدانی 
ئەلیكترۆنی 
0.0004 % ی 
تێچووی دەنگدانی 
دەنگدەرانی 
دەرەوەی دوایین 
هەڵبژاردنی 
پەرلەمانی عێراق 
بووە

عێراق و هەرێمی كوردستان.. 
بەراوردێك لە نێوان دەنگدانی دەرەوەی وڵات 

شرۆڤه‌

دەنگدانی ئەلیكترۆنی، سەركێشی و ئەنجامێك لە سەرووی پێشبینییەكانەوە

ئیسماعیل حەمەعەلی خورماڵی*

تێچووی دەنگی هەر دەنگدەرێكی 
دەرەوە لە گشتپرسییەكەدا 62 
سەنت بوو، كەچی تێچووی دەنگی 
هەر دەنگدەرێكی دەرەوە لە دوایین 
هەڵبژاردنی پەرلەمانی عێراقدا 151 
دۆلار بووە

(گشتپرسیی كوردستان) 2017(پەرلەمان) 2014(دەستوور) 2005(پەرلەمان) 2005هەڵبژاردن و راپرسییەكان

92.000.00017.685.92225.000.00060.870بودجەی تەرخانكراو بە دۆلار
591510.62 346تێچووی دەنگدەر بە دۆلار

265،148298.300165،53298.945ژمارەی دەنگدەر

تێچووی دەنگدانی دەنگدەرانی دەرەوە لە چوار هەڵبژاردندا:

لە ماوەی سێ رۆژدا وەڵامی داواكاریی 98 هەزار دەنگدەری دەرەوە درایەوە

شرۆڤه‌

سەروەر سالار
رووداو - سلێمانی

ئازاد ئەحمەد، 39 ســاڵ، ماوەیەكی درێژە 
ســكاڵا لە دەســت سكئێشــە و ســكچوون و 
قەبــزی و غازاتی ناوبەنــاو دەكات، ئەو دەڵێ 
نەخۆشــییەكە هێندەی ئەوە بێــزاری ناكا كە 
هەرچــی پشــكنین دەكات، پێیدەڵێــن پاكــە 
و هیچــی تێــدا نییە، ئــەو وا هەســت دەكات 
پزیشــكەكان لە ئازارەكانی تێناگــەن "ئەگەر 
هیچم نییە و پشــكنینەكان پاكــن، بۆچی ناو 

سكی من هەمیشە و ناڵە و هاواریەتی؟".
ئازاد یەكێكــە لەوانەی گرفتارن بەدەســت 
حاڵەتــی ورووژانــی ریخۆڵــەكان )قۆڵــۆن(. 
ئەو دەترســێ هەمان چارەنووســی ئەو خانمە 
بەتەمەنەی هەبێ كە سكچوونەكەی لە كۆتاییدا 
وەكوو شێرپەنجەی ریخۆڵە دەستنیشان كرا و 

گیانی سپارد.
ریخۆڵەی تووڕە )لەنێو خەڵكی بەنەخۆشیی 
قۆڵۆن ناســراوە( لە زانســتی پزیشكیدا وەك 
 )functional dysorder( نالەباریی كردارەكی
پێناسە كراوە كە بە مانای ئەوە دێ ریخۆڵە لە 
رواڵەتدا هیچ ناتەواوییەكی بەرجەســتەی نییە 
بە پشكنین دەربكەوێ، بەڵام ناوبەناو تووشی 
گرژبوون و خاوبوونەوەی نائاسایی دەبێ و ئەو 
نیشانانە دروســت دەكات كە ئازادیان تووشی 

دڵەڕاوكێ كردووە. 
بەپێــی توێژینەوە پزیشــكییەكان، قۆڵۆن 
یەكێكــە لــە گرفتە بەربــاوەكان و تووشــی 
نزیكەی پێنجییەكی خەڵكی دەبێ، خانمان دوو 
هێندەی پیاوان تووشی دەبن، هەواڵە خۆشەكە 
ئەوەیە كە مەترسی لەسەر ژیان و تەندروستیی 
گشــتی كەسەكە دروست ناكات و چەند درێژە 

بكێشێ، كوشندە و مەترسیدار نییە.

لە كوردستان بڵاوە

دكتۆر هەرێم ستار، پزیشكی پسپۆڕی هەناو 
لە سلێمانی دەڵێ: "لە كوردستان توێژینەوەی 
ئەوتــۆ بەردەســت نییــە لەبــارەی بەربڵاویی 

نەخۆشــییەكە، بەڵام وەكوو ئەزموونی خۆم، 
وای دەبینم نەخۆشییەكە لەوە بەربڵاوتر بێ كە 

مەزەندە دەكرێت".
پزیشــكە پســپۆڕەكە دەڵێ هیچ كەســێك 

پارێزبەندیــی نییــە بۆ تووشــبوون بەم 
نەخۆشــییە و هەموو كەســێك ئەگەری 
تووشــبوونی هەیــە، بــەڵام بەگشــتی 
نەخۆشییەكە مەترسیدار نییە هەرچەندە 

درێژخایەنیش بێ.
وەكوو دكتۆر هەرێــم دەڵێ، تاوەكوو 
ئێســتا بە وردی دیار نییە بۆ ریخۆڵەی 
هەندێــك كەس بــەو شــێوە بێزاركەرە 
تــووڕە دەبێ "هەندێك هۆكار تەنیا وەك 
گریمانە دیاریكراون، وەكوو هەســتیاریی 
ریخۆڵە ئەستوورە، كارتێكەری هۆرمۆنی 

و گوشاری دەروونی".
توێژینەوە زانستییە نوێیەكان ئاماژە بۆ 
گۆڕانی باڵانسی بەكتریایی نێو ریخۆڵەكان 
دەكەن وەك هۆكارێكی رێگاخۆشــكەری 
تووشــبوون بــەم نەخۆشــییە و دەڵێن 
گێڕانەوەی بەكتریا سوودبەخشــەكان و 
بــرەودان بە فرەجۆریی بەكتریاكان وەك 
ئەوەی لە كەســانی تەندروســتدا هەیە، 

ریخۆڵەكان ئارام دەكاتەوە.
وەكوو لە تێكســتە پزیشــكییەكاندا 
هاتووە، نیشــانەكانی ئــەم نالەبارییە 
تەندروســتییە لە هەموو تووشــبوواندا 
وەكوو یەك نییە. زۆربەی تووشــبووان 
نــۆرەی ئازاریــان هەیە لە خــوارەوەی 
ســك و دەوروبــەری نــاوك، زوو زوو 
دەكات  گاز  و  هەڵدەئاوســێ  ســكیان 
و هەســت دەكــەن بە چوونــە توالێت 
بەشــێك لە ئازارەكەیــان كەم دەكات، 
تەمەنیــان  تووشــبووان  بەگشــتیش 

كەمترە لە 40 ساڵ.
لــە  نیشــانانەدا، بەشــێك  ئــەو  لەگــەڵ 
تووشــبووان زوو زوو تووشی سكچوون دەبن، 
بەشــێكی دیكە قەبزیی گرفتی ســەرەكییانە، 
هەندێكی دیكە ماوەیەك سكچوون و ماوەیەك 
قەبــزی و چوارەمیــن گرووپیــش مــەرج نییە 

هیچیەك لە قەبزی و سكچوونیان هەبێ.

دەروون بەشێكی 
گرفتەكەیە

پزیشكێكی پسپۆڕ دەڵێ بەشێكی بەرچاو لە 
تووشبووان لەگەڵ ئەم نالەبارییەدا، دەروونێكی 

نائارامیشیان هەیە.
د.زانیــار نــووری عوســمان، كــە دكتۆرای 
لە نەخۆشــییەكانی هەناو هەیە، لەئەزموونی 

خۆیەوە دەڵێ "بەشێك لە 
نەخۆشــەكان تووشی 
دڵەڕاوكــێ دەبن و 
وا هەســتدەكەن 

نەخۆشــییەكی مەترســیداریان هەیە و هێشتا 
دیكــە  هەندێكــی  نەكــراوە،  دەستنیشــان 
بیروبــاوەڕی هەڵەی كەســانی دیكە تووشــی 
ترس و گوشاری دەروونییان دەكات، بەشێكی 
دیكەش لە گومانێكی قووڵدا دەژین و هەردەم 
بیردەكەنــەوە بۆچــی بــە یەكجاریــی چــاك 

نابنەوە؟".
دكتۆر زانیار دەڵێ بەشــێك لە تووشبووان 
هێنــدە لایەنە دەروونییەكە زاڵە بەســەریاندا، 
دەبێ رەوانەی لای پزیشكی پسپۆڕی دەروونی 
گوشــارە  رەواندنــەوەی  بــۆ  بكرێــن، 

دەروونییەكانیان.
هەرچــی دكتــۆر هەرێمە، هۆشــداری 
دەدات لەوەی چەندە كەســەكە تووشــی 
دڵەڕاوكــێ و گوشــاری دەروونــی ببێ، 
نیشانە جەســتەییەكانی نەخۆشییەكەی 
تــووڕە  "ریخۆڵــەی  دەبــن  قورســتر 
پەیوەندییەكــی پتــەوی بــە ناســازیی 
دەروونی و ئاستی گەیێنەرە دەمارییەكانی 
وەكوو سیرۆتۆنینەوە هەیە و هەندێكجار 
رێگایەكــی  دەروون  ئارامبوونــەوەی 
زۆر كارایــە بــۆ ئارامكردنــەوەی ئازار و 

ناسازییەكانی دیكەی ریخۆڵە".
پێشــتریش د.زامــدار حەمەڕەســوڵ، 
نەخۆشــییە  پســپۆڕی  پزیشــكی 
دەروونییەكان، لە پرۆگرامی "هەتوان"ی 
رادیــۆی )رووداو(دا جەختی كردبووەوە 
كە ریخۆڵەی تووڕە وەك نەخۆشــییەكی 
"دەروون -جەســتەیی" پۆلێــن دەكــرێ 
و لە بەشــێكی بەرچــاوی حاڵەتەكاندا، 
بەبێ چارەسەری رەهەندە دەروونییەكە، 
سەختە بتوانرێ نیشانە جەستەییەكانی 

كۆنترۆڵ بكرێ.

هەموو سكئێشەیەك 
"ریخۆڵەی تووڕە" نییە

پزیشــكان هۆشــداری دەدەن لەوەی 
نابــێ هەموو سكئێشــە و ســكچوونێك 
نادیــدە بگیــرێ و تەنیــا بــە كەســەكە 
بگوتــرێ ریخۆڵەكانت تووڕەن و پێویســت بە 

نیگەرانی ناكات.
دكتــۆر هەرێــم دەڵــێ دەبــێ پزیشــك لە 
رێگای پشكنینەوە دڵنیا ببێتەوە كە كەسەكە 
نەخۆشــییەكی ئۆرگانــی نییــە. "هەوكردنــی 
شــێرپەنجەی  و  ریخۆڵــەكان  درێژخایەنــی 

كۆڵۆنیــش نیشــانەكانیان زۆر لــە ریخۆڵــەی 
تووڕە دەچن، ئەمانە ئەگەر چارەسەر نەكرێن، 
مەترســی لەسەر ژیانی كەسەكە دروستدەكەن 
و بەشــێكی بەرچاویان كوشــندەن ئەگەر زوو 

چارەسەر نەكرێن".
سەبارەت بەو نیشانانەی هۆشدارین بەوەی 
نیشــانەكان هی نەخۆشییەكی گەورەترن نەك 
ریخۆڵەی تووڕە، دكتۆر زانیاری ئاماژە بەمانە 

دەكات:
- ئەگەر نیشانەكان پاش تەمەنی 50 ساڵی 

دەركەوتن
- ئەگەر خوێن لە پیساییدا هەبوو
- ئەگەر جۆری ئازارەكە بگۆڕێ.

- نەمانی ئارەزووی خواردن
- ئێڵنج و رشانەوە

- لەدەستدانی كێش بەبێ رێجیم
- ئەگەر لە خێزانەكەدا حاڵەتی شێرپەنجە و 
هەوكردنی درێژخایەنی ریخۆڵە تۆمار كرابوو.

چارەسەرەكە تەنیا دەرمان نییە

پزیشــكان جەخــت لــەوە دەكەنــەوە كــە 
رێنماییــدان بــە نەخــۆش و رۆشــنبیركردنی 
لەبارەی نەخۆشــییەكەی، خاڵی هەرە گرنگە 
لە سەركەوتنی چارەسەری ریخۆڵەی تووڕەدا.

وەك چــۆن پشــكنینێكی تایبــەت نییــە 
نەخۆشــییەكە دەستنیشان بكات و هۆكارێكی 
روونیش شك نابرێ بۆ تووشبوون بە ریخۆڵەی 
تووڕە، هیچ دەرمانێكیش نییە ئەم نەخۆشییە 
بنەبڕ بكات. دكتۆر هەرێم دەڵێت: "دەرمانەكان 
زیاتــر هێوركەرەوەی ریخۆڵــەكان و رێكخەری 
جووڵەی ریخۆڵەكانن و كاریگەرییەكانیان كاتین 
و بۆ هەمیشە كۆتایی بە نەخۆشییەكە ناهێنن".
بەپێی خەمڵاندنی دكتۆر زانیاریش، دەرمان 
تەنیا چارەگێكی پرۆسەی چارەسەری ریخۆڵەی 
تووڕە پێكدێنێ "پشكی شــێری چارەسەر بۆ 
هەندێــك رێوشــوێنی نادەرمانییــە، وەكــوو 
ئارامبوونەوە و دووربوون لە گرژی، رێكخستنی 
خۆراك و خۆگونجاندن لەگەڵ نەخۆشییەكە و 

نیشانەكانی".

قۆڵۆن.. دەردێكی بێ دەرمان

 DPA - رووداو

ئەگەر هەســتت بەم پێنج نیشــانەیەی 
خــوارەوە كرد، ئەوە پێویســتت بە راوێژی 

پزیشــك هەیــە و ئەگــەری زۆرە پزیشــك 
پشكنینی شەكرەت بۆ بنووسێ، چونكە ئەو 
نیشانانە دەتگەیێننە ئەو باوەڕەی كە رێی 

تێدەچێ تووشی شەكرە بووبی:

رووداو - هێڵسكۆم

زۆربەمان نیشــانەكانی هەڵامەت دەزانین، دەشــزانین 
مەترســییەكی ئەوتۆ لەسەر تەندروستی دروست ناكات، 
بەڵام هەندێكجار هەمان نیشانەكانی هەڵامەت، نیشانەی 
تووشــبوونن بە نەخۆشــییەكی ســەخت یان تەنانەت 

مەترسیدار.
هەر خودی هەڵامەت بۆ هەندێك كەس مەترسیدارە 
وەكــوو  بكــەن،  پزیشــك  ســەردانی  باشــترە  و 
"تووشــبووانی شــەكرە، رەبۆ، هەســتەوەریی توند، 
سستبوونی گورچیلە، ئایدز، نەخۆشییە رۆماتیزمییە 
درێژخایەنەكان، خانمانی دووگیان، منداڵانی بچووك 

و كەسانی بەتەمەن".
بــەڵام بــۆ هەموو كەســێك لەم بارانــەدا نابێ 

نیشانەكانی هەڵامەت نادیدە بگرین:

        ئەگەر لە چوار رۆژ زیاتر
 درێژەی كێشا:

بەشێوەیەكی ئاسایی، نیشانەكانی هەڵامەت 
لەماوەی چوار رۆژدا كۆتاییان دێ و كەســەكە 
لەباری ئاســایی تەواو نزیك دەبێتەوە، بەڵام 
ئەگــەر نیشــانەكان درێژەیــان كێشــا و بە 
توندی مانەوە، ئەوە ئەگەری هەیە كەسەكە 
نەخۆشــییەكی ســەختتری هەبــێ، وەكوو 
ئەنفلۆنزا و مۆنۆنیوكلیۆســس و نەخۆشیی 

سەختی دیكە.

       نیشانەكان دەڕۆن و دەگەڕێنەوە:
هەندێكجار نیشــانەكانی هەڵامەت لە 
ســێ چوار رۆژدا كۆتاییان دێ. كەچی 
پــاش چەنــد رۆژێكــی دیكە، دیســان 
نیشــانەكان دەردەكەونــەوە. زۆرجار 
ئەمــە نیشــانەی ئەوەیــە كۆئەندامی 
بەرگری شكستی هێناوە و بەكتریاكان 
زاڵ بــوون و كەســەكەیان تووشــی 
هەوكردنی دووەم كــردووە، وەكوو 
ســییەكان، هەوكردنی بۆڕییەكانی 

هەوا و گیرفانەكانی لووت.

     ئەگــەر نیشــانەكانی دوای 
گەشتێك دەركەوتن:

ئەگــەر پــاش گەڕانــەوە لە 
وڵات،  دەرەوەی  گەشــتێكی 
هەڵامــەت  نیشــانەكانی 
دەركەوتن، دوور نییە بەهۆی 

ڤایــرۆس یــان بەكتریایەكی نائاســایی و بەهێــز بووبێ لە 
دەرەوە. لەم بارەدا سەردانی پزیشك گرنگە.

        ئەگەر "تا" یەكی بەرزی هەبوو:
بوونــی تا لەكاتــی هەڵامەت و پەتادا مەترســیدار نییە، 
بەڵام ئەم "تا"یە زۆربەی كات لە 38.5 كەمترە. تای بەرز، 
بە تایبەت ئەگەر هاوڕێ بوو لەگەڵ لەرز، زۆركات نیشانەی 
نەخۆشــییەكی ســەختترە كە دەبێ پزیشــك چارەســەری 

بكات.

       "تا"ی كەم كە درێژە بكێشێ:
بوونــی تــا كــە زۆر درێژە بكێشــێ، نیشــانەی ئەوەیە 
كۆئەندامــی بەرگریــت لــە بەرگرییەكــی درێژدایــە لە دژی 
نەخۆشــییەك كە لە هەڵامەت قورســترە و پێویست دەكات 
بــە دەرمانی تایبەت لە دژی بجەنگێی، ئەڵبەت بە رێنمایی 

پزیشــك، پاش ئەوەی جۆری نەخۆشــییەكە دەستنیشــان 
دەكات.

       ئەگەر لەگەڵیدا بەدهەرسیت هەبوو:
ئێڵنــج، رشــانەوە و ســكچوون لەگەڵ هەڵامەتی ســادە 
دەرناكــەون. ئەگــەر ئەوانــەت هەبوو لەگەڵ نیشــانەكانی 
هەڵامــەت، ئــەوە نیشــانەی ئەوەیە هەوكردنی ســەختترت 
هەیە و دەبێ پزیشك بۆت دەستنیشان و چارەسەر بكات. 
ئەم نیشــانانە تووشــی وشكبوونەوەشــت دەكــەن و باری 

تەندروستیت زیاتر تێكدەدەن.

        ئەگەر سەرئێشەیەكی توندت هەبوو:
سەرئێشــەیەكی تونــد هــاوكات لەگــەڵ رەقبوونی مل، 
لــە نیشــانەكانی هەوكردنــی پــەردەی مێشــكن. هەروەها 
سەرئێشەیەكی ئەوتۆ كە لەگەڵ سەردانەواندن زیاد دەكات، 
یان ئازاری چواردەوری لووت و چاو نیشانەی ئەوەن تووشی 
هەوكردنی گیرفانەكانی لووت بووی و پێویستت بە سەردانی 

پزیشكە.

      ئەگەر سنگئێشە و هەناسەتوندیت هەبوو:
ئاســاییە كۆكە لەگەڵ نیشانەكانی هەڵامەت هەبێ، بەڵام 
نابــێ كۆكەیەكی هێندە توند بێ تووشــی هەناســەتوندی، 
خیزەی ســنگ و سنگئێشەت بكا. هەناسەتوندی نیشانەی 
هەوكردنــی ســییەكان و بۆڕییەكانــی هەناســەن كــە نابێ 
پشــتگوێ بخرێن. هەرچی سنگئێشــەو توندبوونی سنگ و 
هەناســەتوندیی كتوپڕیشــە، هەندێكجار نیشانەی جەڵتەی 

سییەكانن كە مەترسیدارە.

       ئەگەر نیشانەكان لە یەك شوێنی دیاریكراودا بوون:
هەڵامەت بە گشــتی تووشی بەشی سەرەوەی كۆئەندامی 
هەناســە دەبــێ، بــەڵام ئــەو نەخۆشــییانەی توندتــر و 
مەترســیدارترن، لــە یــەك شــوێنی دیاریكــراو ناســازیی 
دروســتدەكەن. بــۆ نموونــە هەوكردنی ســتریپتۆكۆكەس 
قورگئێشەیەكی ئەوتۆ دروست دەكات كە قووتدانی خۆراك 
ئەســتەم دەكات، ئەمە پێویستی بە دەرمانی تایبەتی دژە 
زیندەیــە كە پزیشــك جۆرەكــەی و مــاوەی بەكارهێنانیت 
پێدەڵــێ. هەرچــی هەوكردنــی گیرفانەكانی لووتــە، ئەوە 

سەرئێشە و تەنانەت ئازاریی ددان دروستدەكات. 

          ئازار و تەشەنوجی توندی جەستە:
لەشداهێزرانێكی سادە ئاساییە رووبدات لەگەڵ هەڵامەت، 
بەڵام ئازارێكی زۆری گشــتی و تەشــەنوجی ماسولكەكان، 
نیشــانەی ئــەوەن ئەنفلۆنزات هەیە نەك هەڵامەتی ســادە، 
ئەنفلۆنزا هەروەها ئەگەری زۆرترە هاوڕێ بێ لەگەڵ لەرز و 

لەشداهێزرانێكی زۆر.

هەڵامەتمە یان نەخۆشییەكی سەخت؟ پێنج نیشانە 
پێتدەڵێن 

شەكرەت هەیە

3 ئەگــەر  زۆر:  تینووێتــی   
هەســتت كــرد بەبــێ ئــەوەی 
كارێكــی قــورس بكــەی زۆرت 
تینــوو دەبــێ، ئــەوە ئەگەری 

هەیە تووشی شەكرە بووبی.

       زۆر میزكــردن: ئەگــەر 
لە  كــرد  هەســتت 
جاران زیاتر دەچی 
بۆ تەوالێت، ئەوە 
رەنگــە تووشــی 
شــەكرە بووبی، 
پێویستت  بۆیە 
بــە ســەردانی 

پزیشكە.

      لەدەســتدانی كێش: زۆر میزكردن، 
شلەمەنییەكی زۆری جەستەت لەدەستدەدات 
و ئەوەش هۆكارێكی دابەزینی كێشە. هەروەك 
باش بەكارنەهێنانی شەكر لەلایەن خانەكانی 
شــەكرەدا،  تووشــبووانی  لــە  جەســتەوە 
جەستەیان ناچار دەكات پەنا بۆ چەورییەكانی 

وەكو  ببــەن  لەش 
ســەرچاوەیەكی 
وزە و سەرئەنجام 
ن  كا ییــە ر و چە

شیدەكەنەوە.

      وشــكبوونەوەی پێســت: زۆر 
میزكردن و لەدەستدانی شلەكانی لەش، 
پێست تووشی وشككبوونەوە و ژاكان 

دەكات.

 لــەش داهێزران و 
بێهێزیی بەردەوام

1

2

3

4

5

رووداو - هەولێر

هەفتەی رابردوو، هەردوو سەرۆك كۆماری 
ئێران و توركیا لە كۆنفراسێكی رۆژنامەڤانیی 
هاوبەشــدا لە تاران باســیان لەو رێوشوێنانە 
دەكــرد كە هــەردوو وڵات بەنیــازن بەرامبەر 
هەرێمی كوردستان بیگرنە بەر. هاوكات لەگەڵ 
ئەو پرێس كۆنفرانســە، ســەرۆكی رووسیاش 
لــە كۆڕبەندێكی تایبەت بە غازی سروشــتی 
قســەی دەكرد و دەیگوت "لــە بەرژەوەندیی 
هیچ لایەنێك نییە رێ لە گواستنەوەی نەوتی 

كوردستانی عێراق بگیرێ".

رووســیا لــە سەرەتاشــەوە بــە جۆرێــك 
لــە پارێــزەوە مامەڵــەی لەگــەڵ دۆســیەی 
گشتپرســیی هەرێمی كوردســتاندا كــردووە، 
هەمان هەڵوێســت لە بەشێك لە گوتارەكەی 
رۆژی چوارشــەممەی پوتینــدا دەركەوت كە 
تێیدا جەختی كردەوە لەوەی رووسیا پەیڕەوی 
بــە  و  دەكات  دەســتوەرنەدان  سیاســەتی 
وریاییەوە گوتاری خۆی دادەڕێژێت "بۆ ئەوەی 

ئاشــكرای بەرپرس و دیپلۆماتەكانی رووســیادا 
دەردەكەوێــت و تێیــدا جەخــت لە پشــتگیریی 
رووســیا لە پاراستنی یەكپارچەیی خاكی عێراق 
دەكەنــەوە. بەڵام ئــەم پشــتگیرییە لەبەر دڵی 
عێراق نییە، بەڵكو لەبەر ئەوەیە كە یەكپارچەیی 
عێــراق لە خزمەتی پاراســتنی ئەمری واقیعە لە 
هەموو ناوچەكەدا. سیاســەتی دەرەوەی رووسیا 
بەشــێوەیەكی گشــتی لایەنگری لە پاراســتنی 
ســنوورەكانی ئێســتای رۆژهەڵاتی نێوەڕاست و 
باكــووری ئەفریقا دەكات، چونكە هەر چەشــنە 
گۆڕانكارییەك لەو ســنوورانە بە قازانجی رۆژئاوا 
دەزانێت، بەشــداریی رووسیا لە شەڕی نێوخۆی 
ســووریا تەنیا بــۆ دۆزینەوەی رێگەیــەك بەرەو 
دەریــای نێوەڕاســت نییە، بەڵكو بەشــێكی بۆ 
پاراســتنی ئــەو ئەمری واقیعە سیاســییەیە كە 
ئێســتا لە رۆژهەڵاتــی نێوەڕاســتدا هەیە. ئەمە 
یەكێكە لەو رێگە سەرەكییانەی بەهۆیەوە رووسیا 
دەتوانێت هاوپەیمانییەك لە دەوری ســتراتیژی 

خۆی لە رۆژهەڵاتی نێوەڕاست دروستبكات.
بەڵام كۆمپانیا رووسییەكان بە بڕی چوار ملیار 
دۆلار وەبەرهێنانیــان لە كەرتــی وزەی هەرێمی 
كوردستاندا كردووە. لە مانگی حوزەیرانی 2017، 

رووداوـ هەولێر

وەكــوو  )ســتراتفۆر(،  ئەمریكــی  ناوەنــدی 
نەریتێكــی هەمیشــەیی پێشــبینییەكانی خــۆی 
ســەبارەت بە رەوشی جیهان بۆ چارەكی كۆتایی 
ئەمســاڵ بڵاوكردەوە كە بەشــێكی بۆ رۆژهەڵاتی 
نێوەڕاســت تەرخــان كــردووە و لــەو بەشەشــدا 
رۆشنایی خراوەتە سەر دۆخی هەرێمی كوردستان 

لە دوای گشتپرسییەكەی 25ی ئەیلول. 
لەناو هەموو ئاریشەكانی رۆژهەڵاتی نێوەڕاستدا، 
گشتپرسییەكەی كوردســتان یەكێكە لە و كێشە 
دەگمەنانەی كە "زلهێزەكانی رۆژهەڵاتی نێوەڕاست 
دەتوانن لەســەری هــاوڕا بن"، دەشــڵێت رێژەی 
بەرچــاوی دەنگــی "بەڵێ" لە گشتپرســییەكەی 
كوردستاندا "ئەو دەسەڵاتە جەماوەرییە بە پارتی 
دیموكراتی كوردستان دەدات كە هەوڵی بۆ دەدا".
بەدووریشــی نازانــێ پارتــی ئــەو دەســەڵاتە 
بەكاربهێنــێ بــۆ ئــەوەی "پێگــەی خــۆی لــە 
ســەركردایەتی كوردستانی عێراقدا بەهێزتر بكات 
و بەوجــۆرە بچێتە دانوســتاندنەوە لەگەڵ بەغدا 
ســەبارەت بــە كێشــەی نــەوت و غــاز، دارایی و 
ناوچــە كێشەلەســەرەكان". پێشــبینیش دەكات 
دانوستاندنی نێوان حكومەتی هەرێمی كوردستان 
و حكومەتی ناوەندیی عێراق بكەوێتە 2018، لەو 
دانوستاندنەشدا یەكێتی نیشــتمانیی كوردستان 
و گــۆڕان "وەكوو گەورەتریــن ركابەرەكانی پارتی 
دیموكراتی كوردســتان... هەوڵ دەدەن پشــكی 
خۆیان لە دەسەڵاتی سیاسی و دارایی زامن بكەن".
كورد و عەرەب هێزی چەكداریان لە كەركووك 
و دیالە هەیە كە هەردووكیشیان ناوچەی ناكۆكی 
لەســەرن. پاش رزگاركردنی حەویجە، مەترسیی 
داعش لەســەر میلیشــیا شــیعەكان و هێزەكانی 
پێشــمەرگە یەكجــار كــەم بووەتــەوە. ناوەنــدە 
ئەمریكییەكە پێشبینی دەكات رەوینەوەی مەترسی 

پەیوەندییەكانــی دەرەوەی ئەمریكا، لەوە زیاتر 
دەڕوات و پێیوایە رێككەوتنی مۆســكۆ و هەولێر 
لەبــواری وزەدا دەســەڵاتێكی زیاتر بە رووســیا 

دەدات لە بەرامبەر ئێران و توركیا. 
لە چەند ساڵی رابردوودا توركیا وەبەرهێنەری 
سەرەكیی بووە لە سەرچاوەكانی وزەی هەرێمی 
كوردســتاندا. بەشــێك لەو هەنگاوانــەی توركیا 
بــۆ ئەوە بووە ســەرچاوەی نوێــی وزە بۆ خۆی 
بدۆزێتــەوە و هێنــدە وابەســتەی غــاز و نەوتی 
رووسیا نەبێت. جافی پێیوایە روسنێفت و رووسیا 
بــە وەبەرهێنان لــە كەرتی گازی كوردســتان و 
هەناردەكردنــی لە رێگەی توركیاوە شكســت بە 

بەشێك لەو پلانەی توركیا دەهێنن.
جافی ئامــاژە بۆ ئــەوەش دەكات رێككەوتن 
لەگەڵ كۆمپانیا رووسییەكان تەنیا قازانجی دارایی 
نییــە، لــە كاتێكدا ئۆفەری كورد بۆ رووســیا لە 
بواری وزە "یارمەتی رووســەكان لە ئەنجوومەنی 
ئاســایش بۆ دۆســیەی كورد بەهێزتــر دەكات، 
ئەگــەر بەغدا و زلهێزەكانــی ناوچەكە لە نەتەوە 
یەكگرتووەكان هەوڵی ســەپاندنی ســزا بەســەر 

حكومەتی هەرێمی كوردستاندا بدەن".
ئێران یەكەم وڵات بوو كە گەمارۆی ئاســمانی 

بــە كۆنگرێــس دەكات. بە گوێرەی )ســتراتفۆر( 
لــە مــاوەی 60 رۆژی داهاتوودا "ســەپاندنەوەی 
ژمارەیەك لەو ســزایانە تاوتوێ دەكات كە بەهۆی 
رێككەوتنە ئەتۆمییەكەوە لەسەر ئێران لادرابوون".
بەگوێــرەی راپۆرتەكەی )واشــنتن پۆســت(، 
ئیــدارەی ئەمریكــی بەنیــاز نییــە پێشــنیاز بە 
كۆنگرێس بكات ســزاكان لەســەر ئێــران قورس 
بكەن. ناوەندی )ستراتفۆر(یش بەدووری دەزانێت 
كۆنگرێس هەنگاوی لەو جۆرە بنێت، چونكە "ئەم 
هەنــگاوە نەك هەر رێككەوتنــە حەوت قۆڵییەكە 
پێشــێل دەكات، بەڵكو متمانەی وڵاتانی دیكەش 
لەدەســت دەدات"، بــەوەش ئەمریــكا شانســی 
ئەوەی كەم دەبێتەوە بتوانێت ماوەی كارپێكردنی 
رێككەوتنەكــە )كــە 10 بــۆ 15 ســاڵە( درێژتر 

بكاتەوە. 
دەكات  پێشــبینی  ئەمریكییەكــە  ناوەنــدە 
ئێران، ســەرەڕای هەوڵەكانی ترەمپ، هەوڵ بدات 
جەخــت لەســەر پابەندیی خۆی بــە رێككەوتنە 
159 لاپەڕەییەكە بكاتــەوە، ئەمەش لە لایەكەوە 
بۆ بەدەســتهێنانی پشــتگیری وڵاتانی ئەوروپییە 
و لەلایەكی دیكەشــەوە بۆ چاككردنەوەی وێنەی 

خۆیەتی لە كۆمەڵگای نێودەوڵەتیدا.

ئێران لە دوژمنەكانی نزیك 
دەبێتەوە

كەم كێشەی رۆژهەڵاتی نێوەڕاست هەیە ئێران 
بەڕاستەوخۆ یان ناڕاستەخۆ دەستی تێدا نەبێت. 
بەڵام ئێران دەزانێت بۆ ئاســاییكردنەوەی وێنەی 
خۆی لــە كۆمەڵگای نێودەوڵەتــی ناتوانێ تەنیا 
پشــت بە نزیكبوونەوەی لە ئەوروپا ببەســتێت. 
بۆیەش ناوەندی )ستراتفۆر( پێشبینی دەكات "لە 
كاتێكدا گوشــارەكانی واشنتن لەسەر ئێران زیاتر 
دەبــن، تاران هەوڵ دەدات بۆ ســووككردنی باری 
ســەر شــانی پەیوەندییەكانی لەگەڵ ســعودیە و 

دۆخەكە لە رۆژهەڵاتی نێوەڕاســت نەتەقێتەوە". 
لــە هەڤپەیڤینەكەی مانگی تەمــووزی )رووداو(
دا لەگەڵ ســێرگێی لاڤرۆڤ، وەزیــری دەرەوەی 
رووســیا، هۆكاری ئەم شــێوازە لە مامەڵەكردنی 
رووســیا لەگــەڵ پرســی گشتپرســیی بەڕوونی 

دەركەوت.
لە بەشێكی ئەو هەڤپەیڤینەدا، لاڤرۆڤ گوتی 
"كاریگەریی كێشــەی كــورد دەگاتــە دەرەوەی 
ســنوورەكانی عێراقــی ئێســتا"، واتە كێشــەی 
سەربەخۆیی كوردســتان "دەرئەنجامی سیاسی، 
جیۆپۆلیتیكی، دێمۆگرافیك و ئابووری دەبێت". 
رووســیا دەزانێــت هەرچەشــنە كاردانەوەیەكی 
كوردســتان  ســەربەخۆیی  بەرامبــەر  مۆســكۆ 
رەنگدانەوەی بەرچاوی لەســەر پەیوەندییەكانی 
رووسیا لەگەڵ ســووریا، توركیا، عێراق و ئێران 

دەبێت.
لــە  رووســی  دیپلۆماتكارانــی  هەڵوێســتی 
كوردستان جیاوازە لە هەڵوێستی سەركردەكانیان 
لــە مۆســكۆ. دیپلۆماتە رووســەكان لە هەرێمی 
كوردســتان دەڵێن رووسیا پشتگیری لەو بڕیارە 
دەكات كــە خەڵكــی كوردســتان داویانە، جگە 
لەمــەش چەنــد مانگێك بەر لە گشتپرســییەكە 
روســنێفت ژمارەیەك رێككەوتنــی وزەی لەگەڵ 
هەولێردا واژۆ كردووە، هەموو ئەمانە ئاماژەن بۆ 
ئەوەی مۆسكۆ پشتگیری لە یەكلابوونەوەی دۆزی 

كورد لە رێگەی گشتپرسییەوە دەكات.
لە پاش بەشداریكردنی راستەوخۆی رووسیا لە 
شەڕی نێوخۆی سووریا، مۆسكۆ سەلماندوویەتی 
كە دەتوانێت لە كێشەكانی رۆژهەڵاتی نێوەڕاستدا 
رۆڵی یەكلاكەرەوە بگێڕێت. وەكوو یوری بارمین، 
دەرەوەی  كاروبــاری  ئەنجوومەنــی  شــارەزای 
رووسیا، ئاماژەی بۆ دەكات "هیچ سەیر نییە كە 
دەبینین بەرپرســانی بەغــدا و هەولێر روویان لە 
مۆســكۆ كردووە و بە دەســت و دڵێكی كراوەوە 
ئۆفــەری هاوكاری پێشــكەش دەكــەن". بارمین 
دەڵێت، عێراق و كوردستان هەوڵ دەدەن مۆسكۆ 
وەكوو پاڵپشــتی دۆزەكەی خۆیــان لە بەرامبەر 

دۆزی لایەنی بەرامبەر نیشانبدەن.
هەڵوێســتی  ئەوەیــە  پرســیارەكە  بــەڵام 
راســتەقینەی رووســیا بەرامبــەر گشتپرســیی 
ســەربەخۆیی كوردســتان چییــە و بناغەی ئەو 
هەڵوێســتە چییە؟ توێژەرە رووسەكە دەڵێت كە 
مۆسكۆ دوو هەڵوێستی بەرامبەر بە دەنگدانەكەی 
25ی ئەیلــول هەبــووە. یەكەمیــان لــە لێدوانی 

كۆمپانیای روســنێفت گرێبەستێكی 20 ساڵەی 
لەگەڵ حكومەتی هەرێمی كوردســتان واژۆ كرد. 
بە گوێرەی ئەو رێككەوتنە، كۆمپانیا رووسییەكە 
نەوتی هەرێمی كوردســتان دەكڕێــت و رەوانەی 
پاڵاوگەكانــی ئەڵمانیای دەكات. لــە رۆژی 18ی 
ئەیلولیش كۆمپانیای روســنێفت ئاشــكرای كرد 
كــە پڕۆژەیەكیان بەدەســتەوەیە بۆ وەبەرهێنان 
لــە ژێرخانــی گازی سروشــتیی كوردســتاندا. 
بەپێی ئەو پڕۆژەیە، هەتا ساڵی 2020 قەبارەی 
هەناردەكردنی گازی سروشــتیی كوردســتان بۆ 

دەرەوە دەگاتە 30 ملیار مەتر سێجا.
دەرەوەی  سیاســەتی  لــە  دووەم  خاڵــی 
مۆســكۆ لە رۆژهەڵاتی نێوەڕاســت پەیوەندی بە 
بەرژەوەندییە ئابوورییەكانی مۆسكۆوە هەیە كە 
وزە تێیدا رۆڵێكی جەوهەری دەبینێت. سێرگێی 
باڵماســۆڤ، توێــژەری رووســی لــە پەیمانگای 
رۆژهەڵاتی نێوەڕاست لە مۆسكۆ، لە وتارێكدا لە 
ماڵپەڕی )ئەلمۆنیتەر( دەڵێت ئامانجی رووسیا لە 
واژۆكردنی گرێبەستە غازییەكە ئەوەیە كە مۆسكۆ 
دەیەوێــت "پێگەی خــۆی وەكوو هەنــاردەكاری 

سەرەكیی گاز لە جیهاندا بەهێزتر بكات".
ئامــی میەرز جافی، توێــژەر لە ئەنجوومەنی 

داعش هۆكارێك بێت بۆ ئەوەی میلیشیا شیعەكان 
و هێــزە كوردییــەكان چەكەكانیــان رووبــەڕووی 

یەكدی بكەنەوە.
لــە مــاوەی دوو هەفتــەی رابــردوودا توركیــا 
و ئێــران هەڵوێســتی توندیان بەرامبــەر هەرێمی 
كوردستان و ئەنجامی گشتپرسییەكەی دەربڕیوە. 
بە گوێــرەی راپۆرتەكەی )ســتراتفۆر(، چاوەڕێ 
دەكرێــت لــە چارەكی كۆتایی ئەمســاڵدا تاران و 
ئەنقەرە هێزە وەكیلەكانی خۆیان لە كوردســتانی 
عێراق بەكاربهێنن تاوەكوو بەرژەوەندییەكانیان لە 
هەرێمدا پارێزراو بێت، دوشڵێت "پەیوەندییەكانی 
ئێران و توركیا لەگەڵ بەغدا لەوەی ئێستا نزیكتر 

دەبێتەوە".

ترەمپ، ئێران و رێككەوتنێكی 
ئەتۆمیی لەرزۆك

ئیدارەی كۆشــكی سپی تاوەكو 15ی تشرینی 
یەكەم، كاتی بەدەستەوە ماوە بۆ ئەوەی راپۆرتی 
90 رۆژەی خۆیــان ســەبارەت بە پابەندبوون یان 
نەبوونی ئێران بە رێككەوتنە ئەتۆمییەكە رادەستی 
كۆنگرێس بكەن. بە گوێرەی راپۆرتێكی واشــنتن 
پۆســت، دۆناڵــد ترەمپ، ســەرۆكی ئەمریكا، لە 
رۆژی 12ی تشــرینی یەكەم گوتارێك پێشــكەش 
دەكات و تێیــدا هێــرش دەكاتە ســەر ئێران و بە 
هــۆكاری تیرۆریــزم و ناســەقامگیریی رۆژهەڵاتی 

نێوەڕاست ناوی دەبات. 
)واشــنتن پۆســت( لە زاری كەســانی ئاگادار 
لــە گوتارەكەی ترەمپ ئاشــكرای كردووە كە لەو 
گوتارەدا ســەرۆكی ئەمریكا رایدەگەیەنێت ئامادە 
نییە متمانە بــە رێككەوتنەكە بدات و جەختیش 
دەكاتەوە لەوەی رێككەوتنە ئەتۆمییەكەی ڤیەننا 
لە قازانجی ئەمریكا نییە. ئیدارەی كۆشكی سپی 
راپۆرتی خۆی لەســەر پابەندبــوون یان نەبوونی 
ئێــران بــە رێككەوتنــە ئەتۆمییەكە پێشــكەش 

ســەپاند.  كوردســتاندا  هەرێمــی  بەســەر 
شــارەزایان پێیانوایــە یەكێك لــەو بژارانەی 
ئێران بیری لێدەكاتەوە جووڵاندنی میلیشــیا 
شــیعەكانی عێراقە لــە ناوچەكانی كەركووك 
و دیالــە، بــەڵام جافی ئەوە بــەدوور دەزانێ، 
چونكە بەشــێك لــە رێككەوتنــی حكومەتی 
هەرێمی كوردســتان لەگەڵ رۆسنێفت لەسەر 
كێڵگەكانی ناوچە كێشــە لەســەرەكانە، بۆیە 
دەســتی ئێران لە جموجۆڵەكانی لەو ناوچانە 

هێندە كراوە نابێت. 
یوری بارمین رای وایە یەكێك لەو شتانەی 
لە گشتپرسییەكەی 25ی ئەیلولی كوردستاندا 
وای كردووە رووســیا نەتوانێت هەڵوێستێكی 
روونــی هەبێــت، پەیوەندیــی بــە پرۆســەی 
چارەسەری قەیرانی نێوخۆی سووریاوە هەیە، 
بە تایبەتیش یەكلاكردنەوەی پێگەی كورد لە 
داهاتووی ســووریادا. مۆسكۆ هەوڵێكی زۆری 
داوە قەناعــەت بە تاران و ئەنقەرە بهێنێت بە 
دەسەڵاتی خۆبەڕێوەبەریی رۆژئاوای كوردستان 
رازی بن. بۆیە دوودڵیی رووسیا لە هەڵوێستی 
بەرامبەر گشتپرسییەكە پەیوەندی بە "كات"ی 

گشتپرسییەكەوە هەیە.

توركیا چاك بكاتەوە".
ناوەنــدە ئەمریكییەكــە دەڵێت "ســعودیە بە 
قۆناغی گواســتنەوەی دەسەڵاتدا تێدەپەڕێ"، لەو 
قۆناغــەدا ریاز هــەوڵ دەدات هەوڵەكانی ئێران بۆ 
لاوازكردنــی حكومەتی ســعودیە كــەم بكاتەوە. 
ئێرانیــش دەبــێ رێگــری بــكات لــەوەی توانا و 
دەسەڵاتی دیپلۆماتیكی سعودیە كاریگەری لەسەر 
هەوڵەكانــی ئێــران لــە كۆمەڵــگای نێودەوڵەتی 

دانەنێت. 
)ســتراتفۆر( جەخت لەوەش دەكاتەوە كە ئەو 
هەوڵانــە بەو مانایــە نییە ململانێ ســەختەكانی 
نێوان ریــاز و تاران كۆتاییان دێت، بەپێچەوانەوە 
ململانێكانی وڵاتانی كەنداو لەگەڵ تاران شێوەیەكی 
نوێی لە عێراق وەرگرتووە، بەتایبەتیش لە كاتێكدا 
عێــراق لە ســاڵی 2018 هەڵبژاردنی ئەنجوومەنی 

پارێزگاكان و پەرلەمانی لەپێشە.
لــە دوو مانگــی رابــردوودا موقتــەدا ســەدر، 
سەردانی سعودیە و ئیماراتی كردووە. بە گوێرەی 
راپۆرتەكە لە كەشێكی وەكوو ئەوەی ئێستای بەر 
لە هەڵبژاردنەكاندا هەیە، ســەركردە شــیعەكانی 
عێراق هەوڵ دەدەن لە نێوان دروشمی نەتەوەگەرا 
و پەیوەندییەكانیــان لەگەڵ ئێــران و دۆزینەوەی 
هاوپەیمانــی دەوڵەمەنــد و بەدەســەڵاتی نوێ لە 
ناوچەكــەدا )بــۆ نموونە ســعودیە( هاوســەنگی 

دروست بكەن.

مۆسكۆ دەستی تاران و 
ئەنقەرەی لە بەرامبەر هەولێر بەستووە

رێككەوتنی 
مۆسكۆ و هەولێر 
لە بواری وزە 
دەسەڵاتێكی زیاتر 
بە رووسیا دەدات 
لە بەرامبەر ئێران و 
توركیا

توێژەرێك

پێشبینییەكانی ناوەندی ستراتفۆر بۆ كۆتایی 2017

دانوستاندنی بەغدا و 
دوای نەمانی هەولێر دەكەوێتە ساڵی داهاتوو

داعش دەكرێ 
حەشدی شەعبی 
و پێشمەرگە رووی 
چەكەكانیان لە 
یەكدی بكەن

ئەنجامی گشتپرسی ئەو دەسەڵاتە جەماوەرییە بە پارتی دەدات كە هەوڵی بۆ دەدا

رووسیا بە جۆرێك لە پارێزەوە مامەڵە لەگەڵ گشتپرسییەكەی باشووری كوردستان دەكات

دلاوه‌ر عه‌لائه‌دین*

هه‌نگاوه‌كانی دوای گشتپرسی

بژارهك‌انی هه‌رێمی کوردستان له‌ڕووی 
گوشاری‌ عێراق و هه‌ڕه‌شه‌ ئیقلیمییهك‌ان

پێــش و پــاش گشتپرســی، بــۆ خه‌ڵكی 
جیهان ده‌ركه‌وت كه‌ خواستی خەڵکی هه‌رێمی 
كوردســتان له‌ به‌ده‌وڵه‌تبــوون كه‌متر نییه‌ و 
نابێ، به‌ڵام پرۆسه‌ی دامه‌زراندنه‌كه‌ی و كاتی 
راگه‌یاندنه‌كه‌ی جێگه‌ی مشتومڕه‌. ئه‌زموونی 
وڵاتانــی دیكه‌ نیشــانیان داوه‌ كه‌ راگه‌یاندنی 
ده‌وڵه‌ت پێویستی به‌ ره‌چاوكردنی كۆمه‌ڵێك 
فاكتــه‌ری گرنگــه‌، له‌وانــه‌ هێــزی ناوه‌كی، 
پاڵپشــتی زلهێزێكی جیهانــی و‌ هه‌ڵبژاردنی 

باشترین كاتی راگه‌یاندن. 

هێزی ناوه‌كی

گره‌وی هه‌رێمی کوردســتان بۆ هه‌نگاونان 
بــه‌ره‌و ســه‌ربه‌خۆیی لــه‌و كاتوســاته‌دا تــا 
ڕاده‌یه‌ك په‌یوه‌ست بوو به‌وه‌ی كه‌ ئیمڕۆ هێزه‌ 
عێراقی و ئیقلیمییه‌كان په‌رته‌وازه‌ و ناته‌بان. 
بــه‌ڵام حاڵی هێــزه ناوه‌كیه‌كانــی هه‌رێمیش 
به‌ هه‌مان شــێوه‌یە. دیاره‌ له‌و چه‌ند ساڵه‌ی 
دواییــدا حاڵه‌تــی په‌رته‌وازه‌یــی و ناته‌بایــی 
نێــو هێزه‌ كوردییــه‌كان وه‌ك رێــژه‌ی نه‌گۆڕ 
ده‌قــی گرتووه‌ و بووه‌‌ته‌ حاڵه‌ته‌ سروشــتیه‌ 
نۆرماڵه‌كه‌. بێگومان یه‌كڕیزیه‌كه‌ی رۆژی 25ی 
ئه‌یلــول دیارده‌یه‌كــی زۆر گرنــگ و بێ وێنه‌ 
بــوو، به‌ڵام زۆر به‌ قورســی هاتــه‌ كایه‌وه و 
مه‌ودای كاریگه‌ریه‌كه‌ی ته‌نیا بۆ 24 كاژێر بوو‌، 
له‌وێ به‌دواوه‌ كه‌لێنه‌كان خێرا ده‌ركه‌وتنه‌وه‌. 
كه‌چی له‌ به‌رامبه‌ردا هێزه‌ عێراقی و ئیقلیمیه‌ 
لێكترازاوه‌كان به‌هۆی گشتپرسییەوە له‌یه‌كتر 
نزیكبوونه‌وه‌. بۆیه‌ ئێســتا له‌ هه‌موو كاتێكی 
دیكه‌ زیاتر پێویسته‌ هه‌ڵوه‌سته‌ لەسەر‌ باری 
ناوه‌كیــی هه‌رێم بكــرێ، هه‌وڵی به‌هێزكردنی 
سیسته‌می حوكمڕانیه‌كه‌ی بدرێت، په‌رله‌مانی 
كارا بێ و پرۆســه‌ی بڕیاردانی به‌دامه‌زراوه‌‌یی 
بكرێ و ته‌ركیزیش بخرێته‌ سه‌ر ئاشتكردنه‌وه‌ی 

هاووڵاتیان و باشتركردنی بژێوی ژیانیان.

پاڵپشتی جیهانی

و  دامه‌زرانــدن  ئیمــڕۆدا،  جیهانــی  لــه‌ 
پاراستنی ده‌وڵه‌تێكی نوێ له‌ هه‌ر قوژبنێكی 
دونیادا به‌بێ پاڵپشــتیی زلهێزان كارێكی زۆر 
زه‌حمه‌ته‌، چجای به‌ده‌وڵه‌تبوونی هه‌رێمێكی 
خنجیلانــه لــه‌ دەو‌رودراوســێیه‌كی دژوار و 
ناهه‌مواردا. ئه‌گه‌ر هه‌رێمی کوردستان بیه‌وێ 
پاڵپشــتی نێوده‌وڵه‌تــی بۆ خۆی مســۆگه‌ر 
بكات، پێویستی به‌وه‌یه‌ ئاراسته‌ی كاروانه‌كه‌ی 
له‌گه‌ڵ هی كۆمه‌ڵگای نێوده‌وڵه‌تی یه‌كبخات. 
به‌ وردی پاڵنه‌ری هاوكێشــه‌كان بخوێنێته‌وه‌ 
و بزانــێ چــۆن ئه‌وله‌ویه‌ته‌كانی خۆی له‌گه‌ڵ 
هی زلهێزێكی دۆست و یه‌ك دوانێك له‌ هێزه‌ 

ئیقلیمییه‌كان هاوئاهه‌نگ بكات. 
دیارده‌ و ململانێیه‌كانی ناوچه‌ی رۆژهه‌ڵاتی 
ناوه‌ڕاســت وای ده‌گه‌یه‌نــن كــه‌ گۆڕانــكاری 
بنه‌ڕه‌تیــی دیكه‌ لــه‌ رۆژهه‌ڵاتی ناوه‌ڕاســتدا 
به‌ڕێــوه‌ن،‌ ئه‌گــه‌ر كورد پشــووی درێژ بێ و 
خه‌ریكی پته‌وكردنــی هه‌ناوی خۆی و لۆبیی 
ده‌ره‌كــی بــێ، ئــه‌وا توانــای قۆســتنه‌وه‌ی 

ده‌رفه‌ته‌كانی ئاینده‌ی ده‌بێ.
  

ئه‌وله‌ویه‌ته‌كانی ئەمەریکا

لــه‌ ئێســتادا، ئه‌وله‌ویه‌تــی هــه‌ره‌ به‌رزی 
‌زلهێزی ئه‌مه‌ریكی له‌ رۆژهه‌ڵاتی ناوه‌ڕاســتدا 

بریتیه‌ له‌ شــه‌ڕی دژبه‌ تیرۆر كه‌ جارێ هیچ 
جۆره‌ سازشــێكی له‌سه‌ر ناكات. هه‌ر وڵاتێك 
یــان بزووتنه‌وه‌یــه‌ك له‌گه‌ڵ ئــه‌و ئه‌وله‌ویه‌ته‌ 
هه‌ماهه‌نــگ بووبــێ، گه‌وره‌تریــن ســوودی 
لــه‌ هاوكاریــی ئه‌مه‌ریكــی بینیــوه‌. ئه‌وه‌تا 
رێكخراوێکی وەکو )په‌یه‌ده(‌ كه‌ سه‌ر به‌ هێزی 
)په‌كه‌كه‌(یه‌ و ئه‌وه‌ی دواییش له‌ ئه‌مه‌ریكا و 
ئه‌وروپا به‌ تیرۆریست له‌قه‌ڵه‌م دراوه‌، كه‌چی 
نه‌ك ته‌نیا ئه‌مه‌ریكا خه‌ریكه‌ به‌سه‌ر سوریادا 
فه‌رزی ده‌كات، به‌ڵكو به‌دوور نازانرێ توركیاش 
رازی بكات كه‌ په‌یوه‌ندی له‌گه‌ڵی‌ باش بكات و 
دان به‌ حوكمڕانی )به‌ره‌ی دیموكراتی سوریا(
دا بنێ. هه‌تا ئه‌وكاته‌ی هه‌رێمی كوردســتان، 

یــان حكومه‌تــی عێــراق ته‌ركیزیان له‌ســه‌ر 
ئــه‌و ئه‌ولەو‌یه‌ته‌ی ئه‌مه‌ریــكا و ئه‌وروپا بێ، 
ئه‌وا به‌شه ‌شــێری پاڵپشتییه‌كانی ئه‌و هێزه‌ 

جیهانیانه‌یان ده‌ستده‌كه‌وێ.
ئه‌وله‌و‌یه‌تــی دووه‌می ئه‌مه‌ریكا ئه‌وه‌یه‌ كه‌ 
حكومه‌تــی حه‌یــده‌ر ئه‌لعەبــادی له‌ حوكمی 
عێراقدا به‌رده‌وام بێ و‌ له‌ هه‌ڵبژاردنی گشتیی 
ئاینده‌دا سه‌ربكه‌وێ. ئه‌مه‌ریكییه‌كان، راست 
بــن یان هه‌ڵــه‌، وای داده‌نێن به‌دیلی عەبادی 
توندڕه‌وێكی ســه‌ر به‌ كامپــی نووری مالیكی 
ده‌بێ كه‌ به‌ سه‌رســه‌ختییه‌وه‌ سه‌ر به‌ ئێران 
ده‌بــێ. ئه‌مه‌ریكاییــه‌كان وای داده‌نێــن كــه‌ 
عەبــادی میانــڕه‌وه‌ و ئاماده‌یــه‌ هێدی هێدی 
عێــراق لــه‌ ئێــران دوور بخاتــه‌وه‌. بێگومان 
ره‌نگه‌ له‌وه‌دا زۆر ســه‌هوو بن، چونكه‌ عێراق 
قوڵاییه‌كــی ســتراتیژیی گرنگه‌ بــۆ ئێران و 
له‌ مــاوه‌ی حوكمڕانیــی ئه‌لعەبادیــدا، ئێران 
توانیویه‌تی عێراق زیاتریش بخاته‌ ژێر ركێفی 
خۆیه‌وه‌، جا به‌ هێزی حه‌شــدی شه‌عبی بێ 
‌یان به‌ پشتبه‌‌ســتن بە فاکتەری سیاســی و 
ئابووری و ئه‌منی. له‌گه‌ڵ ئه‌وانه‌شدا، ئه‌مه‌ریكا‌ 
ئاماده‌یه‌ هه‌موو هاوپه‌یمانه‌كانی هان بدات بۆ 
ئــه‌وه‌ی ئه‌و كاره‌ی لێ تێكنه‌ده‌ن. خۆ به‌پێی 
لۆژیــك، وا له‌ هاوپه‌یمانێكــی بچووكی وه‌ك 
هه‌رێمــی کوردســتان چــاوه‌ڕوان ده‌كرێ كه‌ 
لــه‌وه‌دا هاوكار بێ، چونكــه‌ ته‌نانه‌ت مانه‌وه‌‌ 
و سه‌ركه‌وتنی خۆی پێویستی به‌ پاڵپشتیی 

زلهێز ده‌بێ. 
ئه‌وله‌ویه‌تی دواتــری ئه‌مه‌ریكا بریتییه‌ له 
ته‌نگهه‌ڵچنین به‌ ئێران تاوه‌كو چه‌كی ئه‌تۆمی 
لێ داماڵێ و نفوزی له‌ رۆژهه‌ڵاتی ناوه‌ڕاستدا 
كه‌م بكاته‌وه‌. ئه‌وه‌ خواســتێكی ئه‌مه‌ریكی و 
ئه‌وروپی و عه‌ره‌ب‌ و توركیا و ئیسرائیله‌، زوو 
یــان دره‌نگ ده‌بێته‌ ئه‌وله‌ویه‌تێكی لووتكه‌یی 
به‌ڵام لــه‌ دوای به‌دیهێنانــی ئه‌و‌له‌ویه‌ته‌كانی 
یه‌كــه‌م و دووه‌م. له‌و حاڵه‌ته‌شــدا، هه‌رێمی 
كوردســتان رۆڵێكــی زۆر گرنــگ و كارتێكی 
به‌هێزی ده‌بێ كه‌ نه‌ ئێران ده‌توانێ لێی بێباك 

بێ و نه‌ ئه‌مه‌ریكاش ده‌ستی لێ هه‌ڵگرێ. 

ئــه‌وكات، دۆســتایه‌تی نێــوان ئێــران و 
هه‌رێمی کوردســتان بۆ ته‌هران گرنگتر ده‌بێ 
وه‌ك لــه‌ پێچه‌وانه‌كــه‌ی و‌ لــه‌ به‌رژه‌وه‌ندیی 
ئێراندا ده‌بێ له‌ ئێستاوه‌ به‌ سیاسەتی كۆنی 
خۆیــدا بچێتــه‌وه‌ و هه‌رێمی کوردســتان بۆ 
خۆی رابكێشــێ و رێگه‌ له‌ ســه‌رفرازییه‌كه‌ی 
نه‌گــرێ.‌ هــه‌ر كاتێــك ئێران چاوپۆشــی له‌ 
به‌ده‌وڵه‌تبوونی کوردستان بكات، ئه‌وا عێراق 
و توركیا توانای رێگریكردنیان لێی نابێ. خۆ 
ئه‌گه‌ر به‌ پێچه‌وانه‌وه‌ ئێران بووه‌ سه‌رچاوه‌ی 
هه‌ڕه‌شــه‌ بــۆ هەرێمــی کوردســتان، ئــه‌وا 
ئه‌ڵته‌رناتیڤی زۆر به‌هێز له‌به‌رده‌ستدا ده‌بن و 
ره‌نگه‌ له ‌به‌رژه‌وه‌ندیی زلهێزه‌ جیهانیه‌كاندا بێ 

كــه‌ هه‌رێم له‌ ئێران بپارێــزن و له‌ عێراقێكی 
سه‌ر به‌ ئێران جیای بكه‌نه‌وه‌. 

هه‌ڵبه‌تــه‌، هاوكێشــه‌ نێوده‌وڵه‌تییــه‌كان 
جموجــۆڵ و گۆڕانكاریــی زیاتریشــیان لــێ 
چــاوه‌ڕوان ده‌كــرێ، هێــزه‌ ئیقلیمیه‌‌كانیش 
بڕیــار و ئه‌وله‌ویاتــی  هه‌میشــه‌ چاوه‌ڕێــی 
ئه‌مه‌ریكی نابن، به‌ڵكو ره‌نگه‌ له‌ ده‌ره‌نجامی 
ململانێی ئاڵۆزی هه‌مه‌پاڵنه‌ردا، هاوكێشه‌كان 
لــه‌ دیوی توركیا زیاتر بگۆڕێن. ئیمڕۆ توركیا 
تووڕه‌یــی ده‌رده‌بــڕێ، بــۆ كه‌نارگیركردنــی 
هه‌رێمی کوردستان هه‌ماهه‌نگی له‌گه‌ڵ ئێران 
ده‌كات، به‌ڵام ئه‌و دوو هێزه‌ متمانه‌یان به‌یه‌كتر 
نییه‌ و دوورنییه‌ به‌هۆی به‌رژه‌وه‌ندیی گه‌وره‌تر 
سیاسەتی هه‌ردوولایان دیسانه‌وه‌ بگۆڕێ. له‌و 
حاڵه‌تــه‌دا رێی تێده‌چــێ ئه‌وجاره‌یان توركیا 
له‌گه‌ڵ سعودیه‌ هه‌ماهه‌نگی بكات و به‌یه‌كه‌وه‌ 
ببنه‌ فریادڕه‌سی هه‌رێم له‌ به‌رامبه‌ر هه‌ژموونی 

ئێران. 
 

باری سیاسی هه‌رێم و به‌غدا

له‌لایه‌كی دیكه‌وه‌، ئه‌گه‌ر هه‌رێمی كوردستان 
پشــووی درێژ نه‌بــێ و په‌له‌ لــه‌ راگەیاندنی 
ده‌وڵه‌ت بكات، ‌یان له‌كاتی گفتوگۆدا ره‌چاوی 
په‌رته‌وازه‌یــی نــاو ماڵی خۆی و هه‌ڕه‌شــه‌ی 
هێــزه‌ ئیقلیمیــه‌كان و ئه‌وله‌ویەتە‌كانی هێزه‌ 
جیهانییــه‌كان نــه‌كات، ئه‌وا ده‌بێ حیســابی 
به‌ربه‌ســت و ته‌حــه‌دای مه‌زن بــكات. هێزی 
هه‌ناویــی نــاو هه‌رێمی کوردســتان له‌ رووی 
زۆره‌‌.  كێشــه‌ی  ئابوورییــه‌وه‌  و  سیاســی 
توانــای ئێــران و توركیا له‌ ده‌ســتێوه‌ردان و 
بنكۆڵكردنی هه‌رێم زۆر له‌وه‌ زیاتره‌ كه‌ دركی 
پێكراوه‌. حكومه‌تی به‌غداش، كه‌ له‌ به‌رامبه‌ر 
هێزه‌ ئیقلیمیه‌كان و هێزی تیرۆردا لاوازه‌، له‌ 
به‌رامبه‌ر هه‌رێمی کوردستاندا خه‌ریكه‌ به‌هێز 
و به‌هێزتــر ده‌بێ. حكومه‌تی عەبادی تازه‌ له‌ 
شه‌ڕی داعشدا وه‌ك رزگاركه‌ر خۆی ده‌نوێنێ و 
به‌هۆی پشتگیریی كۆمه‌ڵگای نێوده‌وڵه‌تییه‌وه‌ 
متمانه‌ی به‌خۆی زیاتر ده‌بێ. حكومه‌تی به‌غدا 

پێش گشتپرســی تكای گفتوگۆی له‌ هەولێر 
ده‌كرد، كه‌چی ئێســتا ده‌بێ تكای لێ بكرێت 
له‌ گفتوگۆدا به‌شدار ببێ. كه‌ به‌شداریش بوو 
هه‌ڵبه‌تــه‌ توندیه‌كــی زێده‌ ده‌نوێنــێ تاوه‌كو 
ببێتــه‌‌ قاره‌مانــی پاراســتنی یه‌كپارچه‌یــی 
خاكی عێراق له‌ به‌رامبه‌ر مه‌ترســیی داعش و 

"خواستی جیاخوازیی كورد".
 

ستراتیژی هه‌رێم

له‌جیاتی ئه‌وه‌ی به‌گوتاری ئاگرین و بڕیاری 
یه‌كلایه‌نه‌ ده‌ســتی حكومه‌تی عێراق به‌هێزتر 
بكرێــت، پێویســته‌ لایه‌نی كوردی ســه‌رجه‌م 
ئه‌و ده‌ستپێشــخه‌ریانه‌ بقۆزێته‌وه‌ كه‌ جه‌خت 
له‌ رێكکه‌وتن و دۆزینه‌وه‌ی خاڵی ناوه‌ڕاســت 
ده‌كه‌نه‌وه‌. پێویسته‌ ســتراتیژی كوردی سێ 
قۆناغــی جیاكه‌ره‌وه‌ی تێدابێ: هه‌نووكه‌یی بۆ 
ئاســاییكردنه‌وه‌، مامناوه‌نــدی بــۆ گفتوگۆ و 
رێكکه‌وتن، دوورمه‌ودا بۆ دامەزراندنی ‌ده‌وڵه‌ت. 
له‌ چه‌ند رۆژ و هه‌فته‌ی ئاینده‌دا، پێویسته‌ 
بــاره‌ی فڕۆكه‌خانــه‌ و ده‌روازه‌  لــه‌  هه‌رێــم 
ســنوورییه‌كان و مه‌ســه‌له‌ی نــه‌وت و گازەوە 
ده‌ستپێشــخه‌ری بــكات له‌ پێشكه‌شــكردنی 
هه‌ندێ ســازش و پێشــنیازی عه‌مه‌لی. به‌وه 
ته‌ركیــزی به‌غــدا بخاتــه‌ ســه‌ر ورده‌كارییــه‌ 
ته‌كنیكییه‌كان و به‌هۆیانه‌وه‌ ‌پردی په‌یوه‌ندی 
و گفتوگۆ دروست بكاته‌وه. له‌و میانه‌دا شتێك 
به‌ده‌ســت عەبادیه‌وه‌ بــدات تاوه‌كو‌ مه‌وقیعی 
له‌ نێو شــیعه‌كان لاواز نه‌كات و عەبادیش له‌ 
به‌رامبه‌ردا بتوانێ هــاوكاری هه‌رێم بێت. ئه‌و 
جۆره‌ ده‌ستپێشــخه‌رییه‌ دڵــی هاوپه‌یمانانی 
نێوده‌وڵه‌تی رازی ده‌كات و رێگه‌یان بۆ خۆش 
ده‌كات هاوكاربن و گوڕێك به‌ نێوه‌ندگیرییه‌كان 
بده‌نه‌وه‌ و رێگه‌ نه‌ده‌ن هه‌رێم له‌ عوزله‌دا گیر 
بخــوات. هاوكات، لایه‌نی كوردی پشــووی له‌ 
گفتوگۆكاندا درێژ بێ و هه‌تا كاتی ئه‌نجامدانی 

هه‌ڵبژاردنه‌كانی عێراق ته‌نسیق له‌گه‌ڵ عەبادی 
بكات. لــه‌ گوتاره‌كاندا نه‌رمی بنوێنێ‌ تاوه‌كو 
چیتــر نه‌بێتــه‌ ئامانجــی رمحــه‌كان و چه‌قی 
موزایــه‌ده‌ی پۆپۆلیســتی نێــو عێراقیه‌كان و 

دراوسێكان. 
له‌و نێوه‌دا، پێویســته‌ هه‌رێمی کوردستان 
خۆی بۆ قۆناغی گفتوگۆی جیددی سه‌باره‌ت 
حوكمڕانــی  په‌‌یوه‌نــدی  داڕشــتنه‌وه‌ی  بــه‌ 
نێــوان به‌غدا و هه‌ولێر ئامــاده‌ بكات و هه‌وڵ 
بدات لــه‌ مه‌ودای مامناوه‌ندیــدا به‌ كۆمه‌ڵێك 
ده‌ســتكه‌وتی نوێوه‌ دۆزه‌كه‌ بباته‌ پێشــه‌وه‌. 
ئه‌وه‌ی ده‌مێنێه‌وه‌ )واتــه به‌ده‌وڵه‌تبوون( بۆ 
ئه‌و كاته‌‌ی بهێڵێته‌وه‌ كه‌ ئه‌ستێره‌‌كه‌ی له‌گه‌ڵ 
مانگ و رۆژ ده‌كه‌ونه‌ سه‌ر یه‌ك هێڵی راست. 
پێویسته‌ له‌ ئێســتاوه‌ سه‌ركردایه‌تی كورد 
كه‌متریــن و زۆرترینی ئــه‌و داواكاریانه‌ دیاری 
بكــه‌ن كه‌ له‌ گفتوگۆ‌كاندا پێــی رازی ده‌بن و 

ده‌شــزانن له‌ به‌غدا مایــه‌ی قه‌بوڵكردن ده‌بن. 
شایانی باسه‌ كه‌ پێش ئه‌نجامدانی گشتپرسی، 
ســه‌ركرده‌كانی به‌غدا ئاماده ‌بــوون، جگه‌ له‌ 
ســه‌ربه‌خۆیی، گفتوگۆ له‌ســه‌ر هه‌موو جۆره‌ 
گوژمه‌یه‌ك بكه‌ن به‌ سیسته‌می فیدراڵیشه‌وه‌، 
بــه‌ڵام‌ له‌ ئێســتادا، ئه‌وانه‌ به‌ هیچ شــتێكی 
ده‌ره‌وه‌ی ده‌ســتوور رازی نابــن و به‌لایانــه‌وه‌ 
ده‌بێ كورد سوپاسی خودا بكات ئه‌گه‌ر ماده‌ی 

140 ی ده‌ستووری بۆ جێبه‌جێ بكرێت. 
جموجۆڵه‌كانی ئێســتای به‌غــدا بۆ ئه‌وه‌ن 
نه‌ك ته‌نیا حاڵه‌تی پێشــوو بــه‌رده‌وام بكه‌ن، 
بگــره‌ ده‌ســه‌ڵاته‌ ســیادیه‌كانیش لــه‌ هه‌رێم 
بستێننه‌وه‌. هه‌ڵبه‌ته‌، ئه‌وه‌ له‌ گفتوگۆدا یه‌كه‌م 
وه‌ره‌قه‌ی ده‌ســتپێكی لایه‌نــی عێراقی ده‌بێ، 
هــه‌روه‌ك چــۆن یه‌كه‌م وه‌ره‌قه‌ی ده‌ســپێكی 
هه‌رێمیش به‌ پێچه‌وانه‌وه‌، به‌ میچێكی به‌رزه‌وه‌‌ 
ده‌كات.  ده‌وڵــه‌ت  داوای  و  ده‌ســتپێده‌كات 
هه‌ردوو لاشــیان ده‌زانن له‌ بارودۆخی ئیمڕۆدا 
هیچكام له‌‌و دوو جه‌مسه‌ره‌ قابیلی قه‌بوڵكردنی 
هه‌ردوولا نین، به‌ڵام له‌نێوانیاندا مه‌سافه‌یه‌كی 
به‌رفــراوان هه‌یه‌ كه‌ ده‌كرێ خاڵی رێكکه‌وتنی 
تێدا بدۆزرێته‌وه‌. به‌ رێكکه‌وتن له‌سه‌ر سازشێك 
بــۆ قۆناغی ئێســتا ئه‌و مانایــه‌ ناگه‌یه‌نێ كه‌ 
ئه‌نجامی گشتپرسی پووچه‌ڵ ده‌بێته‌وه،‌ به‌ڵكو 
لایه‌نی كوردی هه‌میشه‌ ده‌ست به‌و )به‌ڵێ(یه‌ 

گرنگه‌ی گشتپرسییه‌وه‌‌ ده‌گرێت. 

خواسته‌كانی هه‌رێمی 
کوردستان

ده‌كــرێ داواكاریه‌كان بــه‌ گوژمه‌ )پاكێج( 
بن كه‌ چه‌ندین خواســت و مه‌رجی سیاسی و 
ئابووری و عه‌ســكه‌ری و ئه‌منی و ده‌سه‌ڵاتی 
سیادییان تێدا بێت و‌ به‌ ورده‌كاریه‌كی زۆره‌وه‌ 
به‌ شێوازی كۆنتراكتێكی چڕوپڕ بنووسرێنه‌وه‌. 
به‌ شێوه‌یه‌كی گشتگیرانه‌، ده‌كرێ گوژمه‌كان 

هه‌ر یه‌كێك، ‌یان تێكه‌ڵێك له‌وانه‌ی تێدابێ:
• ده‌كرێ ئه‌و فیدراڵیه‌‌ی ئێستا له‌ ئارادایه،‌ 
گه‌شــه‌یه‌كی به‌رچاوی پێ بدرێت. بۆ نموونه‌، 
ســه‌رجه‌م ناوچه‌ كوردســتانیه‌كانی ده‌ره‌وه‌ی 
هه‌رێم كه‌‌ ئێســتا له‌ ژێــر كۆنتڕۆڵی هه‌رێمن، 
به‌فه‌رمــی بخرێنه‌ ســه‌ر هه‌رێم و ده‌ســه‌ڵاتی 
سیادیی زۆر زیاتریش به‌ هه‌رێم بدرێت. واته‌، 
وه‌ك كیانێكی نیمچه‌ كۆنفیدراڵی لێ دروست 
بێــت، جا گرنــگ نییه‌‌ نــاوی كۆنفیدراڵی لێ 

بنرێت ‌یان نا.

• ده‌كــرێ به‌پێــی ده‌ســتووری ئێســتا، 
باس له‌ ســه‌رله‌نوێ داڕشــتنه‌وه‌ی په‌یكه‌ری 
سیســته‌می حوكمڕانی عێــراق بكرێ و هه‌رێم 
ببێتــه‌ هانده‌رێــك كــه‌ تــه‌واوی كێشــه‌كانی 
حوكمڕانــی لــە عێــراق چاره‌ســه‌ر بكــرێ و 
عێــراق بــۆ چه‌ندیــن یه‌كه‌ی فیدراڵــی خورد 

بكرێته‌وه‌. لەو‌ نێوه‌دا لایه‌نی كورد ده‌ستی له‌ 
داڕشتنه‌وه‌ی پارێزگاكانی كه‌ركووك و نه‌ینه‌وا 
و دیاله‌ و سه‌رجه‌م ده‌وروبه‌ره‌كه‌یدا هه‌بێ،‌ له‌ 
هه‌مووشیاندا ناوچه‌ كوردستانیه دابڕێنراوه‌كان 
له‌ ناوچه‌كانی دیكه‌ جیا بكرێنه‌وه‌ و هه‌ریه‌كه‌یان 
به‌ میكانیزمی نوێی جیاواز یه‌كلایی بكرێنه‌وه‌. 
بــۆ نموونه‌، ناوچه‌ كوردســتانیه‌كانی نه‌ینه‌وا 
كه‌ ئێستا له‌ ژێر كۆنتڕۆڵی پێشمه‌رگه‌دان‌، به‌ 
پێی گشتپرسیه‌ك له‌ ئاستی قه‌زا و ناحیه‌كاندا 
بخرێنــه‌وه‌ ســه‌ر‌ هه‌ولێــر و دهــۆك، ناوچــه‌ 
هاوشێوه‌كانی خواروو بخرێنه سه‌ر كه‌ركووك، 

سلێمانی یان هه‌ڵه‌بجه‌.  
بــه‌  كه‌ركووكیــش  پارێــزگای‌  ده‌كــرێ 
میكانیزمێكــی جیــا بخرێتــه‌ ســه‌ر هه‌رێمی 
کوردستان، یان بكرێته‌ )حاڵه‌تێكی تایبه‌ت( 
له‌ناو هه‌رێم ‌یان هه‌رێمێكی سه‌ربه‌خۆ بێت به‌و 
مه‌رجه‌ی كه‌ هێزی پێشمه‌رگه‌ و ئاسایشه‌كه‌ی 
ده‌ستاوده‌ســت نه‌كــه‌ن و له‌ژێر ده‌ســه‌ڵاتی 
كوردیــدا بمێننــه‌وه‌. پێشــوه‌خته‌ رێكکه‌وتن 
هه‌بــێ له‌ســەر ئــەوه‌ی دوای به‌هه‌رێمكردنی 
كه‌ركووك و ئاســاییكردنه‌وه‌، گشتپرســیه‌ك 
له‌ ئاســتی پارێزگا ئه‌نجــام بدرێت بۆ ئه‌وه‌ی 
لــه‌ نێــوان یه‌كگرتنه‌وه‌یــان له‌گــه‌ڵ هه‌رێمی 
کوردســتان یان به‌غدا یان مانه‌وه‌ به‌ هه‌رێمی 
جیــا بژاره‌یان هه‌بێ. لــه‌ هه‌موو حاڵه‌تێكدا، 
ئه‌گه‌ر هه‌رێمی کوردســتان بــوو به‌ ده‌وڵه‌ت، 
ئه‌وا هه‌رێمی كه‌ركووكیش له‌ هه‌مان پرۆسه‌دا 
به‌شــدار ده‌بێــت و ملكه‌چی هه‌مان پرۆســه‌ 

ده‌كرێت.

دۆستداری و دۆستپارێزی

دوای  كرژیــی  كه‌شــی  لــه‌  هه‌ڵبه‌تــه‌ 
گشتپرســیدا، ره‌نگــه‌ ئــه‌و جــۆره‌ بژارانه‌ له‌ 
لایــه‌ن هه‌رێم یان به‌غداوه‌ به‌ ئاســانی ره‌چاو 
نه‌كرێــن، بــه‌ڵام به‌دیله‌كانیــان زۆر له‌وانــه‌ 
خراپتــرن. پێش گشتپرســی، هاوپه‌یمانانی 
ده‌ره‌كی ده‌ستپێشخه‌ریی زۆریان كرد و هه‌وڵی 
نێوانگیریــی زۆریان دا، به‌ڵام ئێســتا ئه‌وانه‌ 
دڵشــكاو و نیگه‌رانــن و له‌ خیتابــی كوردی 
به‌گله‌یین،‌ چاوه‌ڕێن‌ هه‌رێمی کوردستان كارێكی 
وا بكات حكومه‌تی عێراق بێنێته‌ سه‌ر مێز و 
گفتوگۆی جیــددی له‌گه‌ڵدا بكات. پێیانوایە، 
هه‌رێمی کوردســتان ئه‌و گرفت و ئاڵۆزیانه‌ی 
به‌ســه‌ر خۆی هێناوه‌ و هه‌ر ده‌بێ خۆیشــی 
لــه‌ زه‌مینه‌ســازكردن بۆ ده‌ســتپێكردنه‌وه‌ی 
گفتوگۆی بێ پێشــمه‌رج ده‌ستپێشــخه‌ربێ. 
ئه‌گه‌ر هه‌رێم له‌ ڕۆژێكی وادا چاوی له‌ هاوكاری 
دۆسته‌ هاوپه‌یمانه‌كانیه‌تی، ده‌بێ خۆیشی تا 
نیــوه‌ی رێگاكه‌ بپێوێ و یارمه‌تی خۆی بدات 

تاوه‌كو دۆسته‌كانی بتوانن یارمه‌تی بده‌ن. 
ده‌بێ گوتاری كوردی كه‌متر باس له‌ براوه‌ 
و دۆڕاو بــكات، یــان باس له‌ یه‌ك ده‌رئەنجام 
بكات، له‌جیاتیان باس له‌ ســیناریۆی براوه‌ - 
براوه‌ بكات و به‌ هه‌موو شــێوازێك شه‌به‌حی 
شــه‌ڕ یان ئابڵۆقه‌ی درێژخایه‌ن له‌ســه‌رخۆی 
لابه‌رێ. له‌وه‌دا پێویسته‌ ئاڵقه‌ی لۆبی فراوانتر 
بكات و ســه‌رجه‌م دۆسته‌كانی به‌كاربێنێ بۆ 
گوشارخستنه‌ ســه‌ر حكومه‌ته‌كانی عێراق و 
توركیــا و ئێران. راســته زۆر له‌ ئه‌مه‌ریكی و 
ئه‌وروپیــه‌كان ره‌نجاون، بــه‌ڵام مانای وانییه‌ 
كه‌ چیتر دۆســتی كورد نین. ته‌نانه‌ت له‌نێو 
عێراقــی و توركی و ئێرانیه‌كانیشــدا هه‌رێمی 
کوردستان دۆســتی زۆری ماوه‌. چیتر راست 
نییه‌ كه‌ ده‌ڵێن كورد دۆستی نییه‌ له‌ غه‌یری 
چیاكانــی، به‌ڵكو پێویســته‌ خۆیشــی فێری 
دۆستپارێزی ببێ و نه‌بێته‌ گه‌وره‌ترین دوژمنی 

خۆی. 

*سه‌رۆكی ئینستیتیوتی مێری

ئه‌گه‌ر هه‌رێمی كوردستان پشووی درێژ نه‌بێ و په‌له‌ له‌ راگەیاندنی 
ده‌وڵه‌ت بكات، ‌یان له‌كاتی گفتوگۆدا ره‌چاوی په‌رته‌وازه‌یی ناوماڵی خۆی 
و هه‌ڕه‌شــه‌ی هێزه‌ ئیقلیمیه‌كان و ئه‌وله‌ویەتە‌كانی هێزه‌ جیهانییه‌كان 

نه‌كات، ئه‌وا ده‌بێ حیسابی به‌ربه‌ست و ته‌حه‌دای مه‌زن بكات

             توانای ئێران و توركیا له‌ 

ده‌ستێوه‌ردان و بنكۆڵكردنی 
هه‌رێمی کوردستان زۆر‌ 
زیاتره‌ لەوەی‌ دركی پێكراوه

پێویسته‌ لایه‌نی كوردی 
سه‌رجه‌م ئه‌و ده‌ستپێشخه‌ریانه‌ 
بقۆزێته‌وه‌ كه‌ جه‌خت له‌ 
رێكکه‌وتن و دۆزینه‌وه‌ی خاڵی 
ناوه‌ڕاست ده‌كه‌نه‌وه

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

پێگـە  بەحوكمـی  كوردسـتان 
ئـەو  بەهـۆی  هەروەهـا  جوگرافیەكـەی، 
شـەڕی  لێكەوتـەی  وەك  رووداوانـەی 
كەوتوونەتـەوە،  ناوچەكـەدا  لـە  داعـش 
بـووە  خۆمـان  ئیـرادەی  و  خواسـت  بەبـێ 
پێشـهاتەكانی  و  رووداو  لـە  بەشـێك  بـە 
لـە  بەشـێك  بـە  بوویـن  و  ناوچەكـە 
ململانـێ نێودەوڵەتـی و هەرێمایەتییـەكان. 
زلهێزەكانـی  مێـزی  لەسـەر  ئـەوەی  ئێسـتا 
رەوشـی  بـە  پەیوەسـت  دەگـوزەرێ  دونیـا 
رۆژهەڵاتی ناوەڕاسـت، راسـتەوخۆ بەشێكی 
گرنگـی پەیوەنـدی بـە چارەنووسـی ئێمەوە 
هەیـە. هەروەهـا ئـەو سـتراتیژ و ئامانجـە 
نێودەوڵەتـی  سیاسـەتی  دوورمەودایانـەی 
ئـەم  ئاینـدەی  بـۆ  كـردووە  دیارییـان 
ناوچەیـە، لەوەشـدا ئێمـە بەشـێكی گرنگـی 

سـتراتیژەین. ئـەو 
سـتراتیژییەكانی  پـرۆژە  لـە  یەكێـك 

داڕشـتنەوەی  سـەرلەنوێ  بـۆ  ئەمریـكا 
بەرنـارد  پـرۆژەی  ناوەڕاسـت،  رۆژهەڵاتـی 
پێشـكەش   1983 لـە  كـە  لویسـە 
بـۆ  كـراوە  ئەمریـكا  كۆنگرێسـی  بـە 
ناوەڕاسـت  رۆژهەڵاتـی  دابەشـكردنەوەی 
سـەت سـاڵ دوای سـایكس پیكـۆ. بەپێـی 
دەسـت   2018 لـە  وایـە  بڕیـار  پلانەكـە، 
بـە جێبەجێكردنـی بكرێـت و ناوچەكـە بـۆ 
زیاتـر لـە 30 دەوڵـەت دابـەش بكرێتـەوە. 
لـە چوارچێـوەی ئـەم پرۆژەیـەدا دەوڵەتـی 
یەكێكـی  دەبێـت.  لەدایـك  كوردسـتانیش 
پێشـبینیكراوەكانی  پێشـهاتە  لـە  دیكـە 
نفـوزی  پێكەوەبەسـتنەوەی  پرۆژەیـە  ئـەو 
پادشـای  عەبدوڵاڵی  شـا  ئـەوەی  ئێرانـە، 
ئـوردن لـە 2004 بـە هیلالـی شـیعی نـاوی 
ئـەم  پێكەوەبەسـتنی  لـە  مەبەسـتم  بـرد. 
و  كوردسـتان  )دەوڵەتـی  پێشـهاتە  دوو 
هیلالـی شـیعی(، لـەم وتـارەدا ئەوەیـە كـە 

ئەگەرەكانـی )وابەسـتەیی و بەریەككەوتن(
ی كوردسـتان و ئێـران شـەنوكەو بكەیـن. 
هاتنـی  پێـش  لـە  زۆر  فـارس  و  كـورد 
ئیسلامەوە لـەم ناوچەیـە پێكـەوە دەژیـن، 
رەگوڕیشـەی كولتـوور و زمـان و مێـژووی 
دەبەسـتێت  پێكەوەیـان  زیاتـر  هاوبـەش 
لـە  مەزهەبیـەی  دابەشـبوونە  لـەو  وەك 
ماوەتـەوە،  بۆیـان  ئیسلامەوە  ئاینـی 
پێشـهاتەكانی  لـە  ئایـا  ئەوەیـە  پرسـیار 
دەبێتـە  بەریەككەوتـن  ئەگـەری  داهاتـوودا 
ئـەو  دەتوانـن  یـان  نێوانیـان،  بـژارەی  دوا 
وابەسـتەییە بپارێـزن و بـە ئاشـتی پێكـەوە 
بژیـن؟ كـە ئەمەش لە سـادەترین دەربڕیندا 
بـەوە دەسـتەبەر دەبێـت ئێـران چـاوی لـە 

نەبێـت. كوردسـتان  خاكـی 
دوای رووخانـی سـەدام و بەدیاریكـراوی 
لـە دوای كشـانەوەی ئەمریـكاوە لـە عێراق، 
دەرگا بـەڕووی ئێرانـدا كرایـەوە تـا ئـەوەی 
خەونیـان  نەخشـە  لەسـەر  و  خەیـاڵ  لـە 
بەهەنـگاوی  دەسـت  دەبینـی،  پێـوە 
كـرداری بكـەن بـۆ بەدیهێنانـی كـە ئەویـش 
پێكەوەبەسـتنەوەی ئێـران، عێراق، سـووریا 
لەسـەر  عێراقـی  ئەمریـكا  بـوو.  لوبنـان  و 
سـینییەكی زێـڕ پێشـكەش بـە ئێـران كـرد، 
دەسـەڵاتیان  ناوەندەكانـی  كۆنترۆڵـی  زوو 
بەردەمیـان  گـەورەی  گرفتـی  بـەڵام  كـرد، 
و  كـورد  جوگرافیـەی  دابەشـكارییە  ئـەو 
لەبـەردەم  لەمپـەر  بـووە  كـە  بـوو  سـوننە 
گەیشـتن بـە سـووریا. سـیناریۆی داعـش و 
ئـەو رووداو و لێكەوتانـەی وەك دەرئەنجـام 
بـۆ  كێشـەیەی  ئـەو  كەوتوونەتـەوە،  لێـی 
ئێـران چارەسـەر كـرد. كوردسـتانی ناچـار 
كـرد پەنـا بـۆ سـەربەخۆیی بەرێـت، ئێسـتا 
ئەنجامدانـی  سـەختی  قۆناغـی  كوردسـتان 
گشتپرسـی تێپەڕانـد و كار بـۆ چەسـپاندنی 

ئەنجامەكـەی دەكات. هەمـان ئـەو هۆكارانە 
ناوچـە  بەسـتنەوەی  پێكـەوە  بـۆ  رێگـەی 
ئێسـتا  و  خۆشـكرد  شیعەنشـینەكان 
وشـكانی  بەڕێگـەی  تارانـەوە  لـە  ئێـران 
لوبنـان  و  و سـووریا  عێـراق  گەیشـتووەتە 
كـە ئەمـە یەكێـك لـە ئامانجەكانـی شـۆڕش 
و سـتراتیژەكانی كۆمـاری ئیسلامیی ئێـران 

 . و بو
ئێـران  ناسـەقامگیرەدا  دۆخـە  لـەم 
گەیشـتووە بـە ئامانجەكـەی، بـەڵام هێشـتا 
ئـەوەی  و  نەبووەتـەوە  ئـارام  دۆخەكـە 
مەحەكـی  سـەنگی  دەبێتـە  ئاینـدە  بـۆ 
پێكەوەژیانـی  و  ناوچەیـە  ئـەم  ئارامیـی 
ئەوەیـە،  ئێـران  و  كوردسـتان  ئاشـتیانەی 
ئێـران كام رێـگا هەڵدەبژێرێـت وەك پـردی 
ئـەوەی  سـەرباری  چونكـە  پەڕینـەوە. 
ئێـران وەك سـتراتیژێك دەیـان سـاڵە كار 
ئاراسـتەی  بـەڵام  دەكات،  پلانـە  ئـەو  بـۆ 
بابەتییـەكان  هەلومەرجـە  و  رووداوەكان 
دۆخێكـی ناسـەقامگیریان بۆ دروسـتكردووە 
لەسـەر  بڕیـار  ئاسـانی  بـە  نەتوانـێ  كـە 
هەڵبژاردنـی رێگەكـە بـدات. ئـەوەی ئێسـتا 
بۆی دەسـتەبەر بووە بەهۆی ناسـەقامگیری 

ناوچەكـە. لـە  شـەڕەوەیە  بوونـی  و 
داعـش  هاتنـی  و  دەركەوتـن  سـەرەتای 
بـۆ عێـراق، ئامـاژەكان بـۆ ئـەوە دەچـوون 
كـە ئێران بەهۆی ناسـەقامگیریی دەسـەڵات 
شـیعە  توركمانـی  و  عـەرەب  بوونـی  و 
ناوچـە  بڕیبێتـە  چـاوی  ناوچانـە،  لـەو 
كوردسـتانییەكانی نێـوان هەرێـم و بەغـدا، 
بـە  )تـاران  پەڕینـەوە  پـردی  وەكـوو  تـا 
بەهـۆی  كـە  ببەسـتێتەوە  دیمەشق(ــەوە 
ناكۆكیـی نێـوان كـورد و بەغـدا و ململانێـی 
ئـەرزی  لەسـەر  پێكهاتەكانـەوە  نێـوان 
واقیـع، دەرفەتـی زۆری بـۆ دەسـتوەردانی 

تـا  دەڕەخسـاند  شـیعی  دەسـەڵاتی 
بەپاسـاوی رێگـری لـە بەریەككەوتـن هێـزی 
زۆری میلیشـیا شـیعییەكان بەرێتە ناوچەكە 
و بەوهۆیـەوە ئێـران وەك رێگەیەكـی ئـارام 
بـەكاری ببردایـە كـە شـەنگال بـە حوكمـی 
قوربانییەكانـی  لـە  یەكێـك  جوگرافیـا 
رێگەیـە  ئـەو  دەسـتەبەربوونی  پێویسـتیی 
بـوو. بـەڵام سـەركەوتنی هێـزە كوردییەكان 
لـە رۆژئاوای كوردسـتان كە نزیـك لە ئێران 
بـوون، هەروەهـا كۆنترۆڵكردنـەوەی شـاری 
حەلـەب لەلایـەن دەسـەڵاتدارێتی سـووریاوە 
لـە  یەكێتیـی  بەرفراوانـی  پەیوەندیـی  و 
خواسـتی  ئێـران،  لەگـەڵ  سـلێمانی  زۆنـی 
ئێرانـی فراوانتـر كـرد كە بیر لـەوە بكاتەوە 
بگۆڕێـت  وشـكانییە  رێگـە  ئـەو  ئاراسـتەی 
بـۆ قووڵاییەكـی دڵنیاتر و دوورخسـتنەوەی 
لـە ناوچـە سـوننییەكان، وەك ئـەوەی لـە 
كـرد  ئاشـكرا  پلانەكـەی  رۆحانیـەوە  زاری 
تـاران  نێـوان  شـەمەندەفەری  بەهێڵـی  و 
و  بـرد  نـاوی  كرماشـان سـلێمانی حەلـەب 
لـە بنەڕەتـدا پرۆژەیەكـی سیاسـی ئابـووری 

بـوو. سـەربازی 
 كاتێ كوردسـتان بڕیاری گشتپرسـی دا، 
ئێران تووشـی شـۆك بوو كە ریسـەكەی لێ 
ببێتـەوە بـە خـوری، گوشـار و هەڕەشـەی 
زۆری كـرد، بـەڵام بـێ ئـاكام بـوو، هیچكات 
چاوەڕوانـی ئـەوە نەبوو یەكێتیی نیشـتمانی 
كوردسـتان بـەو جـۆرە وەڵامیـان بداتـەوە، 
پـرۆژە  سـەر  گەڕایـەوە  دواجـار  تەنانـەت 
كۆنەكـەی خۆی كە پێشـتر چاوی لەسـەری 
دەرەوەی  كوردسـتانییەكانی  )ناوچـە  بـوو 
هەرێـم(، بـەڵام یەكێتـی لەوەشـدا سازشـی 
خسـتنەڕوو  بـۆ  ئـەوەی  یەكێتـی  نەكـرد، 
لەگـەڵ  دۆسـتایەتی  و  پەیوەنـدی  كـە 
لەسـەر  نییـە  سازشـكردن  بەمانـای  ئێـران 

خواسـت و مافەكانـی گەلـی كوردسـتان. لە 
رۆژئـاوای  كوردییەكانـی  هێـزە  هەمانكاتـدا 
كوردسـتانیش كـە ئێـران ئومێدێكـی زۆری 
ئێـران  پشـتیانكردە  هەڵچنیبـوون،  لەسـەر 
ئەمـە  ئەمریـكاوە.  بـەرەی  كەوتنـە  و 
دۆخەكـەی بـۆ ئێران ئاڵۆزتـر كرد، تەنانەت 
لـە ئەگـەری بڕینـی سـنوورەكانی باشـووری 
كوردییەكانـی  هێـزە  كوردستانیشـدا، 
رۆژئـاوا بـە پشـتیوانیی ئەمریـكا دەبنـەوە 
بـە كۆسـپ بـۆ ئێـران. بۆیـە باشـتر وایـە 
ئێـران هێڵـی )كرماشـان سـلێمانی حەلەب( 
كـە  بەتایبـەت  بسـڕێتەوە،  خەیاڵدانـی  لـە 
ئێسـتا ئەگەرێكـی زۆریـش هەیـە )ئیدلـب( 
و  توركیـاوە  هەژموونـی  ژێـر  بكەوێتـە 
بـەوەش لەمپەرێكـی سـەختتر بۆ گەیشـتنی 

ئێـران بـە دەریـا دروسـت دەبێـت. 
ئێـران  تازانـە،  پێشـهاتە  ئـەم  دوای 
دەبـێ بـە نەخشـەكەیدا بچێتـەوە و باشـوور 
یارمەتیـدەر  وەك  كوردسـتان  رۆژئـاوای  و 
بخاتـە  شـیعیەكە  هیلالـە  سـتراتیژی  لـە 
رێگایـەی  دوو  ئـەو  ببڕێتـە  چـاو  دەرەوە. 
تـر كـە دەتوانـن ئامانجەكەی بۆ دەسـتەبەر 
بكـەن، ئەوانیـش رێگـەی )ئیلام سـامەڕرا 
بـۆ  داعـش  هێنانـەوەی  كـە  حەمـا(  قائیـم 
ناوچەكانـی ئەلبوكەمـال و هەوڵـە چڕەكانی 
سـوپای ئەسـەد بـۆ گەیشـتن بـە مەیادیـن 
ئـەو  ئاماژەكانـی  لـە  یەكێـك  دێـرەزوور  و 
رێگـەی  یـان  پێكگەیشـتنەیە،  پـردی 
سـەقامگیرتری )ئەسـفەهان كـوت كەربـەلا 
روتبـە حمـس(. بەمـەش لەلایـەك ئامانجـە 
سـەربازییەكانی  و  ئابـووری  و  سیاسـی 
دەكات  دەسـتەبەر  شـیعیەكە  هیلالـە  لـە 
داهاتوویەكـی  بـۆ  كوردسـتانیش  لەگـەڵ  و 
دراوسـێیەكی  وەك  دەتوانـێ  دوورمـەودا 

بژیـن.  پێكـەوە  بـاش 

بیرۆکـەی  خۆمانـدا،  رۆژگاری  لـە 
بـە  دەبەسـترێتەوە  دەمودەسـت  نەتـەوە 
لەوێشـەوە  ناسـیۆنالیزمەوە،  بیرۆکـەی 
خراپتریـن  بـە  دەکرێتـەوە  پەیوەندیـدار 
لەوانـەش  ـ  توندئاژۆیـی  جۆرەکانـی 
راسـتڕەوەکان،  بزووتنـەوە  توندئاژۆیـی 
داوای  کـە  زینۆفۆبیـا،  رەگەزپەرسـتی، 
کۆمەڵگایەکـی  دروسـتکردنی  و  داخـران 
یەکڕەنـگ لـەڕووی ئەتنیکـی و نەژادییـەوە 
دەکەن. بەڵام مێژوو هەمیشـە بەو چەشـنە 

ئەمدواییـەی  گشتپرسـییەکانی  نەبـووە، 
کوردسـتانی  و  کاتالۆنیـا  سـکۆتلاند، 
بڕیاردانـی  مافـی  دیاریکردنـی  بـۆ  عێـراق 
چارەنووس جەخت لەسـەر کۆمەڵێک داوای 
دیموکراتیـک دەکەنـەوە کـە زۆر دوورن لـە 
ناسیۆنالیسـتییەکان،  سروشـتییە  مەیلـە 
پاڵنـەری  هێـزی  مەیلانـەی  ئـەو  واتـە 
و  توندئـاژۆکان  راسـتڕەوە  دەنگـدەرە 
هەندێکجاریـش پاڵنـەری بزووتنـەوە هـەرە 

راسـتڕەوەکانن.  توندئـاژۆ 

زیاتـر  کوردسـتان  کەیسـی  رەنگـە 
شـایانی  دیکـە  کەیسـەکانی  هەمـوو  لـە 
ئـەو  کـورد  بێـت.  ورد  بیرکردنـەوەی 
نەتەوەیەیـە کـە بەڵێنەکانـی پەیماننامـەی 
ڤێرسـالیس، لـە کۆتایـی جەنگـی یەکەمـی 
کـورد  نەکـراوە.  جێبەجـێ  بـۆ  جیهانـی 
سـەدام  رژێمـی  بەدەسـتی  کـە  گەلێکـە 
کۆمەڵکـوژی،  رووبـەڕووی  حوسـێن 
کیمیابـاران و هەمـوو جۆرەکانـی دڕندەیـی 
دەوڵەتێکـە  نیمچـە  یانیـش  بووەتـەوە. 
چەکدارەکانـی  هێـزە  کـە  نـەزم  خـاوەن 
رۆڵێکـی یەکلاکەرەوەیـان لـە جەنگـی دژی 
ئێسـتاش  تاوەکـوو  و  هەبـووە  داعشـدا 
کوردسـتان  باسـی  )کاتێـک  هەیانـە. 
دەکەین( باسـی دیموکراسییەک دەکەین کە 
بـە ئاشـکرا لـە دەسـتوورەکەیدا یەکسـانیی 
گیـراوە  لەبەرچـاو  ئافـرەت  و  پیـاو  نێـوان 
هەمـوو  بـە  سیاسـییەکەی،  سیسـتەمە  و 
لاوازییەکانییـەوە، هەر هێنـدەی ژمارەیەکی 
زۆر لـە وڵاتانـی رۆژئاوایـی لـە قەیراندایـە. 
هیـچ کەسـێک هەیە بتوانێـت لە ناوچەیەکی 
وەکـوو رۆژهەڵاتـی نێوەڕاسـتدا باشـتر لەوە 

کردوویەتـی؟ کوردسـتان  کـە  بـکات 
رەنگـە لە سـازدانی گشتپرسـییەکەدا کە 
هاوشـێوەی گشتپرسـییەکەی سـکۆتلاند و 
بـە پێچەوانـەی گشتپرسـییەکەی کاتالۆنیا، 

بێ شـەڕ و پێکدادان بەڕێوەچوو، مەسـعود 
هەتـا  ناوچەیـەی  ئـەو  سـەرۆکی  بارزانـی، 
ئێسـتاش هەرێمێکـی ئۆتۆنۆمـە، کۆمەڵێـک 
تموحی کەسی و دڵنیاکەرەوەی هەبووبێت، 
بەدەسـتهێنانەوەی  ئاواتـی  لەوانـەش 
کوردسـتان  لـە  پێشـتر  پێگەیـەی  ئـەو 
هەیبـووە و ئێسـتا لاواز بـووە. بـەڵام ئەمـە 
خاڵـە  بەڵکـو  نییـە:  سـەرەکییەکە  پرسـە 
سـەرەکییەکە ئـەو ژمارە بەرچـاوەی دەنگی 
“بەڵێ”یـە بـۆ سـەربەخۆیی کوردسـتان. 

 ئایـا ئەمـە بـەو مانایـە دێـت کـە ئـەو 
شـەرعییەتەی )بەهـۆی دەنگـی “بەڵـێ”وە 
بەدەسـتهێنراوە( دەسـەڵاتدارانی کوردستان 
هـان دەدات بـەرەو ئەوەی لـە داهاتوویەکی 
نزیکـدا سـەربەخۆیی رابگەیەنـن؟ بێگومـان 

نەخێر.
بـە  بارزانـی  سـەرۆک  راسـتیەکەی، 
کـە  کـردووە  ئـەوە  بـۆ  ئامـاژەی  ئاشـکرا 
دەسـت  بـەدواوە  ئێسـتا  لـە  دەکات  حـەز 
بـە دانوسـتاندن بکـەن. وێناکردنـی قۆناغی 
گرنگـی داهاتـوو لە پرۆسـەیەکی لەوجۆرەدا 
کارێکـی سـەخت نییـە. دەشـێت لەنـاو ئـەو 
فیدراڵیزمـی  واتـە  ئێسـتا،  هەلومەرجـەی 
عێـراق و ئـەو سـەربەخۆییەی کـورد لەمێژە 
خەونـی پێـوە دەبینێـت، وێنـای مۆدێلێکـی 
نێوانگیـری کۆنفیدراڵـی بکەیـن، کـە تێیـدا 

دەشـێت  و  زیاتـرە  ئۆتۆنۆمییەکـە  ئاسـتی 
کـوردی عێراقیـش لەنـاو دەوڵەتـی عێراقـدا 

پێـی رازی بـن. 
یەکسـەر  جـۆرە  لـەم  سـیناریۆیەکی 
رووبـەڕووی )دژایەتـی( حکومەتـی عێـراق 
دەوڵەتێکـی  عێـراق  بـەڵام  دەبێتـەوە، 
پێشـمەرگە هیچـکات  بەبـێ  ئـەوان  لاوازە. 
شکسـتی  لـە  بەشـداری  نەیاندەتوانـی 
داعشـدا بکـەن. بنیاتنانـەوەی عێـراق دەبێ 
بـە پڕۆژەیەکـی واقیعبینانـە ئەگـەر بێـت و 
حکومەتی عێراق هەوڵبدات بە دانوسـتاندن 
لێـرەدا  رێکبکەوێـت.  کوردسـتان  لەگـەڵ 
مەسـەلەکە دابەشـکردنی دەوڵەتێـک نییـە، 
وەکوو چۆن لە کەیسـی کاتالۆنیادا دەشـێت 
وێنـەی دۆخێکـی لـەو جۆرە بکەیـن، بەڵکو 
مەسـەلەکە جەختکردنەوە لەسـەر دەوڵەتی 
کوردسـتانە لەنـاو چوارچێـوەی مۆدێلێکـی 
دەوڵەتێکـدا  لەنـاو  ئەمـەش  کۆنفیدراڵیـدا، 
کـە ئێسـتا بـە رەوشـێکی یەکجـار خراپـدا 

تێدەپەڕێـت. 
بـووە  کوردسـتان  گشتپرسـییەکەی 
لـە  نەرێنـی  کاردانـەوەی  ئـەوەی  هـۆی 
زۆر وڵاتـدا سـەرهەڵبدات: ئیسـرائیل تاکـە 
دابێـت.  پیشـان  خـۆی  پشـتگیری  وڵاتـە 
نیمچـە  دەوڵەتـی  لەبـری  ئەگـەر  راسـتە 
دەوڵەتێکـی  کوردسـتان  سـەربەخۆی 

بارودۆخـی  دابمەزرێـت  سـەربەخۆ  تـەواو 
جیۆپۆلیتیکـی ناوچەکـە گۆڕانـی بەسـەردا 
بگوترێـت  ئەگـەر  هەڵەیـە  بـەڵام  دێـت، 
دەوڵەتـی سـەربەخۆی کوردسـتان دەبێـت 
بـە سـەرچاوەی هێـز بۆ کـوردی پارچەکانی 
دیکـەش، بـە تایبەتیـش کـوردی تورکیـا. 
کوردسـتانی عێـراق زۆر جیاوازە لە پەکەکە 

تورکیـا.  لـە 
ئـەو وڵاتانـەی لـە رەوتـی رووداوەکانـی 
خاوەنـی  نێوەڕاسـتدا  رۆژهەڵاتـی  ناوچـەی 
دەبـێ  کاریگەریـن  و  دەسـەڵات  زۆرتریـن 
هەرچـی زووتـرە واز لـەو روانگەیـە بهێنـن 
کـە تێیـدا رەتی دەکەنەوە مەسـعود بارزانی 
لەبەرچـاو بگـرن. کاتـی ئـەوە هاتـووە ئـەو 
لـە  پشـتگیری  بـەوەی  بـن  رازی  وڵاتانـە 
نەتەوەیـەک  تێیـدا  کـە  بکـەن  پرۆسـەیەک 
دەیەوێـت دەوڵەتێـک دابمەزرێنێـت، توانای 
سـەربازییەوە  لـەڕووی  هەیـە  ئـەوەی 
بەشـداری لـە سـەقامگیرکردنی ئاشـتی لـە 
رۆژهەڵاتی نێوەڕاسـتدا بکات و دیموکراسـی 
بـۆ  مـرۆڤ  مافەکانـی  لـە  رێزگرتـن  و 

بـکات.  گەرەنتـی  خـۆی  خەڵکەکـەی 

كـردارە  بـەم  سـاڵ  سـەدان  پـاش  كـورد 
سیاسییەی كە دەنگدان بوو بۆ سەربەخۆیی، 
جارێكـی دیكە جیهان تاقی دەكاتەوە. لەگەڵ 
تاقیكردنـەوەی جیهـان ئـەو هەڵوێسـتە تەواو 
جوامێرانـە و جێـگای بایەخ بوو كـە چاوەڕێی 
جیهانمـان نەكـرد ئـەو )حەق(مـان پێبـدات 

ئیـرادەی خۆمـان تاقـی بكەینەوە.
 بەدرێـژای مێـژوو هیـچ گـەل و نەتەوەیەك 
بـۆ تاقیكردنـەوەی )حـەق( و )ئـازادی لـە 
پرسـی  خـۆی(  چارەنووسـی  لـە  بڕیـاردان 
نەكـردووە.  دیكـە  نەتـەوەی  و  گـەل  بـە 
ئازادانـە  پێویسـتە  و  )حەق-مـاف(ە  ئـەوە 
هـەزاران سـاڵ  ئێسـتا دوای  بەكاربهێنرێـت. 

بۆچـی كـورد ئـەم پرسـیارە بـكا.
پێشـتر رام وابوو پێویسـتە كورد دەوڵەتی 
خـۆی تاقـی بكاتـەوە، دەوڵـەت و نەتـەوە و 
گـەلان هەڵبڕەخسـێنن و شـانس بدەنـە كورد 
تـا خۆی ببینێتەوە لەنێو ئەو چوارچێوەیەدا، 
واتـە خـۆی لەنـاو دەوڵەتدا تاقـی بكاتەوە كە 
ئایـا دەتوانێـت خـۆی خـۆی بەڕێـوە ببـات، 
لـەدوای دووبـارە خوێندنـەوەی مێـژوو. كـورد 
پێشـوو  دەسـەڵاتەكانی  چوارچێـوەی  لەنێـو 
)لە سـەردەمی ئیمپراتـۆرە جیاجیاكانی وەك 
ساسـانی، بێزەنتی، سـەفەوی و عوسـمانی و 
كۆنتریش لەوان. .. تا دەوڵەتانی مۆدێرنیش( 
ڕابـردوو  جیاجیایانـەی  ئەزموونـە  لـەو 

كورد و تاقیكردنەوەی 
جیهان

ئیمپراتـۆڕەكان، نەتـەوە و گـەلان و دەوڵەتان هیلال ئیبراهیم
كوردیـان خسـتووەتە دڵەڕاوكێـوە كە ناتوانێ 
خۆی خۆی بەڕێوە ببات، هەر بەو پاسـاوەش 
ڕێگایـان گرتـووە لـە خۆبەڕێوەبردنـی، بـەڵام 
راسـتیی ڕووداوە مێژووییەكان وێنە و نەقشـی 
لەبـەر  ئاشـكرا دەكـەن، هـەر  بـۆ  دیكەمـان 
لەبـارەی  پرسـیارە  ئـەو  سـەرلەبەری  ئـەوە 
كـورد(  )خۆبەڕێوەبردنـی  خۆتاقیكردنـەوەی 
دەخەمـە لاوە و هـەر كاتێـك، هـەر كەسـێك 
و لـە هـەر شـوێنێك ئـەم پرسـیارە بخاتە ڕوو 
)ئایـا كـورد دەتوانـێ خـۆی خـۆی بەڕێـوە 
ببات؟( دەكەوێتە هەڵەوە، تەنانەت دەكەوێتە 
حاڵەتـی گەمژەییـەوە، لەبەر ئەوە ئێسـتا ئەو 
پرسـیارە دەخەمـە ڕوو ئێمـە لەكوێـی عەقڵی 

ئـەم جیهانەداین؟
دەبێ جیهان چۆن وەڵامی ئەو تاقیكردنەوە 

مێژووییە بداتەوە كە تێیكەوتووە؟
پێشـتر و تـا ئـەم سـاتەوەختەش ئێمـە 
لـە هەمـوو شـوێنێكی جیهانیـن و لـە هیـچ 
شـوێنێكیش. هەمـوو وڵاتانـی جیهـان وڵاتـی 
ئێمـەن و لەگـەڵ ئـەوەدا بـێ وڵات دەژیـن. 
لـە سـێ هـەزار سـاڵە وەك گەڕیـدە  زیاتـر 
دەژیـن. لـەو گەشـتە درێژەمانـدا زۆر جـۆری 
ئازارمـان تاقـی كـردەوە، ئـازاری هـەر قۆنـاغ 
و سـەدەیەك تامێكی هەبوو، زوڵم و سـتەمی 
هـەر سـەدەیەك قوربانیـی زیاتـری بـە ئێمـە 

دا. لەگـەڵ ئـەو گەشـتە درێـژە لـە گەڕیدەیـی 
و ئـازار هـەر سـەدەو هێـزی زیاتری بەخشـیە 
ئێمـە. ئـەو هەسـتكردنەی كـورد بـە غەریبـی 
و ئازارچەشـتن لـەم جیهانـەدا ڕۆچووەتـە نـاو 

ڕۆحـی مێـژوو.
كێشـەی  كـە  زانیومانـە  دێرزەمانـەوە  لـە 
ئێمە لەم جیهانەدا كێشـەی بوونە، كێشـەمان 
دەتوانـم  یـان  زۆربـەی  هێشـتا  كـە  ئەوەیـە 
بڵێـم هیـچ گـەل و نەتەوەیەكـی ئـەم جیهانـە 
بە)ڕاسـتی( نەیویسـتووە یـان نایەوێـت دان 
بـە ڕاسـتیی وجـودی كـورد وەك نەتەوەیـەك 
بنێت. كێشەی ئێمە لەگەڵ جیهان بەدرێژایی 
یـان  چوارچێوەیـەك  ڕابـردوو  سـەدەكانی 
سـنوورێك بـۆ بەڕێوەبردن یان سیسـتەمێكی 
دەوڵـەت  و  هەرێـم  یـان  میرنشـین  وەك 
نەبـووە، بەڵكـو كێشـەی ئێمـە داننـان بـووە 
بـە هەبوونمـان وەك بوونەوەرێك لەسـەر ئەم 
لـە سـەدەكانی  و  ئێسـتا  نـەك  هەسـارەیە، 
ڕابـردووش ئەگـەر كورد بیتوانیایـە و خاوەنی 
ئـەو هێـزە بووایـە، لـە دژی ئـەو نكۆڵیـەی 
لێیدەكرێـت، سـەرزەویی  و  كـراوە  لێـی  كـە 
جێدەهێشـت و دەڕۆیشـت بـۆ ئەسـتێرەیەكی 
غەریبـی  بـە  هەسـتكردنە  رۆحـی  ئـەو  تـر. 
و نكۆڵیكـردن وای لـە كـورد كـردووە بـەدڵ 

بجەنگێـت )جەنـگان بـە دڵ(*.
دەجەنگێـت،  بـەدڵ  كـورد  تائێسـتاش   

لەگـەڵ جەنـگان بـەدڵ لـە دژی عەقڵ و بیری 
نكۆڵیكـردن و سـڕینەوە، كـورد هەمـوو هێـز 
و توانـای عەقڵـی و جەسـتەیی بـۆ هەمـان 
عەقڵـی  لەگـەڵ  )ڕووبەڕووبوونـەوە  حاڵـەت 

كـردووە. نكۆلیكـردن( خـەرج 
 لەئێسـتا بەدواوە هیوا دەخوازین دەوڵەت 
و نەتـەوە و گـەلان ڕێـگا بدەن كورد ئەو توانا 
و هێـزە بـۆ دەرخسـتنی تواناكانـی خـۆی بـۆ 
خـۆی تەرخـان بـكا، هیـوا دەخوازیـن گـەل و 
نەتـەوە و دەوڵەتانـی جیهـان دان بەهەبوونـی 

كـورد وەك نەتەوەیـەك بنێن. 
 ڕێـگای كـورد بـۆ گەیشـتن بـەو ڕۆژە كـە 
گەل و نەتەوە و دەوڵەتەكانی نێو ئەم جیهانە 
هەسـت بـە بوونـی بكـەن گەلێـك سـەختە، 
بـەڵام لـە كۆتاییـدا زۆر ڕوون و درەوشـاوەیە. 
كاتێ ئەو حاڵەت و سەردەمە دەستپێدەكات، 
ئیتـر دیـوە شـاراوەكانی مێژووەكـەی، توانا و 

هێزەكـەی دەبینین.
نـوێ  سـەختی  ڕێـگای  لەمـەودوا  بـۆ 
بـۆ  كـە  دەسـتپێدەكات  ئێمـەدا  لەبـەردەم 
جیهان و مرۆڤایەتی بسـەلمێنین ئێمە كێین؟

 دەمانەوێت چۆن لەم جیهانە بژین؟
بـەڵام ڕاسـتیی مـەزن ئەوەیـە كـە ئێمـە 
جیهـان لەخۆمانـدا تاقـی دەكەینـەوە، نـەك 

جیهـان ئێمـە تاقـی دەكاتـەوە.
لـە  گەزنەفـۆن  یـان  كسـێنۆفۆن   *

بـۆ  ئاناباسـیس(   ( بـە  كـە  گێڕانەوەكەیـدا 
فارسـی  و  عەرەبـی  و  كـوردی  زمانەكانـی 
یۆنانـی  زمانـی  بـە  بـەڵام  وەرگێـڕدراوە، 
كتێبەكەی )كیرووئاناڤاسیس( )گێڕانەوەكەی 
كـە لـە چوار كتێبی )ئەلـف -ئەلڤا، ب- ڤیتا، 
ج- غامـا، د-ژ ێلتـا ( پێكهاتـووە، سـەبارەت 
بـە هێـزی دە هـەزار سـەربازی یۆنانـە كـە لـە 
سـاڵانی 400-401 ی پێش زاین دەیانویسـت 
بگەڕێنـەوە بـۆ یۆنـان، لـە بابلـەوە بـەرەو ناو 
خاكی كودسـتان و پاشـان بۆ دەریای ڕەش و 
لەوێوە بۆ یۆنان. كسێنۆفۆن لە گێڕانەوەكەیدا 
وشـەی كاردۆخی _ یان كارزۆخی بۆ خەڵكی 

كوردسـتان بەكارهێنـاوە.
 لەزمانـی یۆنانیـدا بـە دڵ دەڵێـن كارزیـا، 
یـان  )كارزۆخـی  وشـەی  بـاوەڕەدام  لـەو 
هاتبێـت.  دڵـەوە  وشـەی  لـە  كاردۆخـی( 
كارزۆخی یان كاردۆخی مەبەسـت لێی )بەدڵ 
جەنـگان یـان شـەڕكردن بـە دڵـە( رەنگە بەو 
مانایـە لەلایـەن كسـێنۆفۆنەوە بەكارهاتبێـت، 
و  بـوون  كـورد  كـە  میللەتـەی  ئـەو  واتـە 
ڕووبـەڕووی هێزەكەیان بوونەتەوە، ئەو ناوەی 
بـۆ بەكارهێنـاوە، وەك خـۆی دەڵێـت كۆمەڵە 
خەڵكێـك بـوون لـە دژی سـوپاكەیان بـەدڵ 
دەجەنـگان .)لـە داهاتوودا هەوڵ دەدەم زیاتر 
لەسـەر ئـەو مێـژووە و كێبەكـەی كسـێنۆفۆن 

بوەسـتم(.

راستیی مەزن

شرۆڤە و بۆچوون

هێمن عەبدوڵڵا

وە ئەخیرەن كۆنفیدراڵی

مەسەلەی جێگرەوەی مام جەلال نیقاشێكی 
تــازە نییــە و دەمێكــە لەنــاو یەكێتیدا بە 
حزووری مام جەلالیش هەبووە. هەر ئەوەش 
وایكرد كە نەوشــیروان مســتەفا مۆمەكەی 
خۆی داگیرسێنێ و لە چەپكە گوڵەكەی مام 
جەلال بێتەدەرێ. بەڵام دوای نەخۆشكەوتنی 
مــام جــەلال، خانەوادەكــەی ئەڵقەیەكــی 

پۆڵاینیان لە دەورە دروســت كرد و نزیكەی 
بیســت مانگ رێگەیان نــەدا جگە لە خۆیان 
كەس ئاگاداری رەوشی تەندروستیشی بێت، 
ئــەوەش بەس بوو بــۆ ئەوەی كە هەوڵەكان 
و بەڵێنەكان سەبارەت بە كۆنگرە، پلینیۆم 
و دیزاینكردنی ســەركردایەتیی یەكێتی، بە 
هەواڵی لەناكاوی "تەندروســتیی مام بەرەو 

ئەو دوو هەفتەیەی كە بەســەر ئەنجامدانی 
گشتپرسیی سەربەخۆییدا تێپەڕ بوو، دەریخست 
ناوەڕۆكی هەموو هەڕەشە و گوڕەشەكانی ئێران، 
توركیا و بەغدا، لە ئەرزی واقیعدا هەر ئەوانەن 
كە تا ئێستا پیادەیان كردوون و رەنگبێ دەست 
بۆ هەندێكی دیكەش ببەن. گشتپرسی رووداوێك 
نەبــوو بــۆ بینینی دۆســتەكانی كوردســتان، 
بەقــەدەر ئەوەی نەیارانــی پەردەیان لە رووی 

خۆیان هەڵماڵی و كەوتنە دژایەتیكردنی. بەڵام 
لەگەڵ هەموو ئەوانەشــدا، ئیرادەی كوردستان 
ســەلما و پەیامەكە گەیشتە دونیا كە پاشگەز 
بوونەوە لە ســەربەخۆیی مەحاڵە. بۆیە ئێستا 
بیر لە چارەیەكــی ناوەندیی ئەوتۆ دەكرێتەوە 
كە هەم ئیرادەی گەلی كوردستان پارێزراو بێت 
و هەمیش ئەو جیابوونەوەیە لە عێراق بەرگێكی 

دیكەی لەبەر بكرێت.

باشــتر دەڕوات" پووچــەڵ بكەنەوە و كە 
واقیعی تەندروستیی مامیش بۆ هەمووان 
ئاشــكرا بوو، گوتیان "هەتا مام لەژیاندا 

بێت، كەس جێگەی ناگرێتەوە".
كێشــەی جێگــرەوەی تاڵەبانی تەنها 
جێگرەكانــی لەناو حیزبدا نەبوون و نین، 
بگرە سێ جۆر میراتگری هەیە: یەكەمیان 
خانەوادەی خۆی، دووەمیان هی خەزووری 
و ســێیەمیان هی حیزبەكەی و هەر سێ 
لایەنیش بــۆ بەرتەرەفكردنی ئەوی دیكە 
دەڵێــن: "مام جەلال جێگــرەوەی نییە"! 
راســتە كەســایەتییەكی وەك مام جەلال 
)كە ئوســتادی ئیدارەدانــی قەیران بوو( 
جارێكی دیكە دروســت نابێتــەوە، بەڵام 
ئەوەش راســتە كــە حیزبەكــەی ماوە و 
ناشــتوانن وەكــو پێنــج ســاڵی رابردوو 
بەڕێــوەی بــەرن. بەســەرنجێكی خێــرا 
بەخاكســپاردنی  مەراســیمی  لەبــارەی 
تاڵەبانی، دەردەكەوێت كە رێككەوتنێكی 
رانەگەیەندراو لە نێو ســێ میراتگرەكاندا 
كراوە. ئەگەرچی پێشتر پرۆژەیەك هەبوو 
بۆ دروســتكردنی ترۆیكایــەك )كە دوای 

نەخۆشــكەوتنی مام جەلالیش پیادەكرا 
و ســەری نەگرت(، بەڵام دۆخی ئێستای 
یەكێتی و بەتایبەتیش دوای جیابوونەوەی 
دكتــۆر بەرهــەم، بەجۆرێكــە كــە دەبێ 
یەكێتی هەم براگەورەیی كۆسرەت رەسوڵ 
قەبــوڵ بكەن و هەمیــش قوباد تاڵەبانی 
لە هەرەمی دەســەڵاتی ئیــدارە و بڕیاری 
یەكێتیــدا جێگەیەكــی بــۆ بكرێتــەوە. 
لەوەیانــدا ئەگــەر لــە داهاتــوودا، هێرۆ 
ئیبراهیم ئەحمەد لــە قازانجی كوڕەكەی 
لە هاوكێشــەی سیاسی بكشــێتەوە، بە 
دڵنیاییەوە رێگە بۆ ئەوە خۆش دەكات كە 
سكرتێری گشــتیی داهاتووی یەكێتی بۆ 
قوبادی كوڕی بێت )یەك دوو وەسیشــی 
دەبێ( و، هەموو لایەنەكانیش بەو بژارەیە 
دەبــن.  رازی  گچكــە"  لەســەر"مامی  و 
بەتایبەتیش كە پارتی پشتیوانیی تەواوی 
ئەو مەسەلەیە دەكات. دەمێنێتەوە ئەوەی 
كە یەكێتی چۆن دەتوانێ بە خێرایی بەرەو 
كۆنگرە هەنگاو بنێت و ئیستیسماری ئەو 
حەماسەتە جەماوەرییەی خۆی بكات كە 
بۆ كۆچی دوایی مام جەلال دروست بووە.

بــژارەی كۆنفیدراڵی لەســەر بنەمای دوو 
دەوڵەتــی خــاوەن بەرژەوەندیی هاوبەش كە 
هەردوولایان پابەند بكات بە ژمارەیەك مەرجی 
مانەوە لەنــاو یەكێتییەكی ئارەزوومەندانەدا، 
هەموو لایەنەكان رازی دەكات. واتا كوردستان 
ســەرخۆ دەبێــت، بــەڵام لەنــاو یەكێتییەك 
لەگەڵ عێراقــی عەرەبیدا دەمێنێتەوە تا ئەو 
كاتەی ئارەزووی لێبێت. باشــترین نموونەی 
كۆنفیدراڵــی لە دنیــادا، یەكێتــی ئەوروپای 
ئێســتایە كە هەم سەروەریی خۆیان هەیە و 
هەمیش پابەندی هەندێك بنەمای هاوبەشــن 

لە مەسەلەی بەرگری، ئابووری و سیاسی.
راســتییەك هەیە كە دەســەڵاتی هەرێمی 
كوردستان قەت لە سنووری فیدراڵیدا نەبووە 
و لەوەیانــدا هەرێمی كوردســتانیش زۆرجار 

تەجاوەزی مافە دەســتوورییەكانی كردووە، 
بەڵام گشتپرســی دەرفەتێكە بۆ سەرلەنوێ 
تەعریفكردنــەوەی كیانی كوردســتان وەكو 
دراوســێیەكی باش نەك بەشــێك لە عێراق. 
لــەو  بــاش  رۆژئاواییەكانیــش  و  ئەمریــكا 
راســتییە تێگەیشــتوون كە دەبێ وەزعەكە 
بە جۆرێك ئیدارە بدەن عێراق و كوردســتان 
وەك یەكەیەكــی یەكپارچــە وێنــا بكرێــن، 
بەڵام لە هەمان كاتیشــدا، كوردســتان وەكو 
ئاســتی  لەســەر  ســەربەخۆ  دەوڵەتێكــی 
نێودەوڵەتی مامەڵەی لەگەڵدا بكرێت. ئەگەر 
ئەوە رووبدات و رێككەوتنێكی لەو چەشــنە 
بێتە ئاراوە، مەســەلەی داننــان بە دەوڵەتی 
ســەربەخۆی كوردســتان لەلایەن كۆمەڵگای 

نێودەوڵەتییەوە زۆر ئاسان دەبێ.

تا ئێستا مانۆڕە سیاسییەكانی 
گۆڕان بۆ دوورخســتنەوەی پارتی 
و یەكێتــی لە یەكتــری بێ ئەنجام 
بوونە، بە هەر پینە و پەڕۆیەكیش 
بووبــێ، پارتــی و یەكێتــی بەرەو 
رێككەوتنێكــی ســتراتیژیی دیكە 
هەنــگاو دەنێــن و هەردوولاشــیان 
بــراوەن. گــۆڕان پتر لــەوەی بیر 
لــە پڕۆســەی سیاســی بكاتەوە، 
پاراســتنی  لای  زكــری  و  فكــر 
ئــەوەش  و  خۆیەتــی  وجــودی 
وایكــردووە زەمینگیــر بێــت. ئەو 
حیزبــە رۆڵــی خــۆی لــە حیزبی 
دووەمی كوردســتانەوە كردووە بە 
حیزبــی بەیاننامە دەركردن و خاڵ 
ریزكــردن. ئــەوەی لــە داهاتوودا 
ئومێــد  بــێ  گــۆڕان  لایەنگرانــی 
دەكات، هاوپەیمانێتــی و كاركردن 
نییــە لەگــەڵ پارتــی و یەكێتــی، 
بگرە ســەرگەردانیی كەسانێكە كە 
لە دروشــمی گۆڕینی سیســتەمی 
هاوكوفی  بوونەتە  حوكمڕانییــەوە 
حیزبێــك كــە شــەش كورســیی 
لەپەرلەمانــدا هەیە و دانیشــتوون 
تــا ئێوارە هەر خەریكــی ژماردنی 
گۆێزەكانی ناو هەمبانەی خۆیانن! 
گۆڕان دەبێ لــەو قاڵبە دەرچێت، 
یان حیزبەكە تەسلیمی كوڕەكانی 
نەوشــیروان مستەفا بكەن، یانیش 
ســایكۆلۆژیانە  بەربەســتە  ئــەو 
بــە  دەســتبكەنەوە  و  بشــكێنن 

سیاسەتكردن.

گۆڕان مەحكومە 
بە گەڕانەوە

دەنگی پێی 
"مامی گچكە" دێت

کەرکووک 
نامانسووتێنێ

ئێمـــە هەمیشـــە لەنێوخۆمانـــدا گوتوومانـــە 
ـــووتاندووە،  ـــتانی س ـــووک کوردس ـــی کەرک نەوت
بـــەڵام ئەمجـــارە مێـــژوو ئـــەوە دەنووســـێتەوە 
ـــی  ـــەوەی ناهێڵـــێ پـــاش گشتپرســـی زیان کـــە ئ
گەورەمـــان لێبـــدرێ و رەنگـــە بەپێچەوانەشـــەوە 
بەهێزترمـــان بـــکات، نەوتەکـــەی کەرکووکـــە. 
و  رووســـیا  و  ئەمریـــکا  نەوتـــەی  ئـــەو 
کوردســـتان و لەکۆتاییـــدا تورکیـــاش لەســـەر 
یـــەک مێـــز کۆدەکاتـــەوە بـــۆ نۆشـــکردنی پێکـــی 

ــەکان.   ــە هاوبەشـ بەرژەوەندییـ
ــدا  ــی عێراقـ ــەی ناڕەزایەتییەکانـ ــە گەرمـ لـ
ــی  ــەربەخۆی وزەی هەرێمـ ــەتی سـ ــە سیاسـ لـ
کوردســـتان، کۆمپانیـــای ئێکســـۆن مۆبیـــل، کـــە 
ـــنە  ـــس تیلەرس ـــەو رێک ـــان ئ ـــەوت هەم ـــە رێک ب
ــری  ــتا وەزیـ ــەوەی ئێسـ ــوو ئـ ــەری بـ بەڕێوەبـ
دەرەوەی ئەمریکایـــە و نامـــەی شەخســـیی 
بـــۆ بارزانـــی ناردبـــوو تـــا گشتپرســـییەکە 
ـــە کەرکـــووک و باشـــیک  نەکـــرێ و دوابخـــرێ، ل
ــی  ــە ناکۆکـ ــە بـ ــە کـ ــەی دیکـ ــەو ناوچانـ و ئـ
لەســـەر دەناســـرێن، وەبەرهێنانـــی گەورەیـــان 
کـــرد. ئێســـتا ئـــەو ناوچانـــە ئارامـــن و کاری 
ــەش  ــی دیکـ ــل و کۆمپانیاکانـ ــۆن مۆبیـ ئیکسـ
ـــی بەڕێوەدەچـــن.  ـــە رێکوپێک ـــەدا ب ـــەو ناوچان ل
ئەگـــەر حەشـــد هێـــرش بکاتـــە ســـەر باشـــووری 
ــە  ــێ بەرژەوەندییـ ــکا دەبـ ــتان، ئەمریـ کوردسـ
ئابوورییەکانـــی وڵاتەکـــەی و مەڵتـــی ناشـــناڵێکی 
ــت.  ــە بپارێزێـ ــەو ناوچانـ ــۆنیش لـ وەک ئیکسـ
نەخـــوازراوی  شـــەڕێکی  تووشـــی  ئەمـــەش 
دەکات کـــە ئێســـتا هیـــچ پێویســـتی پێـــی 
نییـــە. بـــەڵام ئـــەوە تەنیـــا ئەمریکییـــەکان نیـــن 
ـــە  ـــر چوونەت ـــەڵ هەولێ ـــە لەگ ـــەو ناوچان ـــە ل ک
یـــەک کەشـــتییەوە و رێککەوتنـــی وزەیـــان 
ـــە  ـــەر ل ـــە ه ـــنەفت بەنموون ـــردووە. رۆس واژۆ ک
بـــواری نەوتـــدا نـــا، بەڵکـــو لـــە بـــواری غازیشـــدا 
رێککەوتنـــی هەیـــە و پـــارەی پێشوەختیشـــی 
داوە. بۆیـــە تێکدانـــی ئارامـــی و ئاسایشـــی 
ـــە  ـــەوە ل ـــەن حەشـــد و ئێران ـــە لەلای ـــەو ناوچان ئ

بەرژەوەندیـــدا نییـــە و ناشـــیەوێ رووبـــدات.
و  بەریتانیـــا  و  ئەمریـــکا  ئارگومێنتـــی 
وڵاتانـــی دیکـــەش بـــۆ دواخســـتنی گشتپرســـیی 
کوردســـتان ئەوەبـــوو کـــە بەوهۆیـــەوە پشـــێویی 
نـــوێ دروســـتدەبێت و فۆکـــەس لەســـەر شـــەڕی 
داعـــش نامێنێـــت. مانـــای ســـادەی ئـــەم قســـەیە 
ـــدا حەشـــدی  ـــە ناوچـــە دابڕاوەکان ـــە کـــە ل ئەوەی
شـــەعبی و هێـــزە عێراقییەکانـــی دیکـــە هێـــرش 
دەهێننـــە ســـەر پێشـــمەرگە و بەوهۆیـــەوە 
شـــەڕ دروســـتدەبێت. ئـــەوکات هێزەکانـــی 
ســـەرەکیی  بنکەیەکـــی  کـــە  هاوپەیمانـــان 
هەماهەنگییـــان بـــۆ شـــەڕی دژی داعـــش لـــە 
ـــە،  ـــر هەی ـــاری هەولێ ـــە ش ـــراق ل ـــووریا و عێ س
ناچاردەبـــن لەجیاتـــی داعـــش خەریکـــی حەشـــد 
ـــە  ـــان خراپ ـــە بێگوم ـــن. ئەم و پێشـــمەرگەش ب
و ئەمریـــکاش و دەوڵەتەکانـــی دیکـــەش بیـــر 
لـــە بەرژەوەندییەکانـــی خۆیـــان دەکەنـــەوە، 
کـــە بریتییـــە لـــە زووتـــر تەواوبوونـــی شـــەڕی 
ـــی.  ـــە ســـەرکەوتوویی دەرچـــوون لێ داعـــش و ب
ــت  ــە بیسـ ــێ لـ ــان بچـ ــێ لەبیرمـ ــە نابـ چونکـ
ــی  ــی جەنگـ ــەم ئەزموونـ ــردوودا کـ ــاڵی رابـ سـ
هەیـــە ئەمریـــکا بەســـەرکەوتوویی لێـــی هاتبێتـــە 
عێـــراق  و  ئەفغانســـتان  نموونـــەی  دەرەوە. 
هـــەن. بۆیـــە بەمدواییـــە ســـەرکەوتنەکان لـــەدژی 
داعـــش هـــەم لـــە موســـڵ و هـــەم لـــە رەققـــەش، 
ــەر  ــکا سپۆنسـ ــدا ئەمریـ ــە هەردووکیانـ ــە لـ کـ
بـــوو و لەنێـــو رای گشـــتیی ئەمریکاشـــدا برێـــت 
بـــوو،  ئەمریکـــی شاســـواریان  مەکگورکـــی 
نەدەکـــرا بـــە جووڵەیەکـــی نەخـــوازراوی کـــوردە 

هاوپەیمانەکانـــی ئەمریـــکا لەبارببردرێـــت. 
ــێوەی  ــان بەشـ ــییەی کردمـ ــەو گشتپرسـ ئـ
ــتە  ــوو. راسـ ــووک بـ ــەر کەرکـ ــەرەکی لەسـ سـ
هەمـــوو باشـــووری کوردســـتان بەشـــداریی تێـــدا 
کـــرد، بـــەڵام چارەکـــە ســـەدەیەک بـــوو ئـــەو 
ـــتان،  ـــی کوردس ـــوو هەرێم ـــاوی نراب ـــوێنەی ن ش
چەنـــد هەڵبـــژاردن و گشتپرســـییەکی تێـــدا 
کوردســـتانییەکەی  ســـتاتووە  کرابـــوو، 
ســـەلمێندراو و دانپێدانـــراو بـــوو. کێشـــەکە 
ـــش  ـــی داع ـــە هاتن ـــەر ل ـــە ب ـــوو، ک ـــووک ب کەرک
ـــازە  ـــە ت ـــوو ک ـــک دروســـت بب ـــە قەناعەتێ نیمچ
ـــەو  ـــن ب ناگەڕێتـــەوە ســـەر کوردســـتان و ناچاری
ـــووک  ـــە کەرک ـــن ک ـــە رازی بی رەوشـــی دیفاکتۆی
لەنێـــوان  هەبێـــت  تایبەتـــی  حاڵەتێکـــی 
ـــی  ـــتان و حکومەت ـــی کوردس ـــی هەرێم حکومەت
ــیی  ـــۆ گشتپرسـ ـــدا. خـــۆ ب ــی عێراق فیدراڵیـ
ـــێ  ـــە بەب ـــن ک ـــەوە رازیبای ـــەر ب ئەمجـــارەش ئەگ
کەرکـــووک بیکەیـــن، نـــە ئـــەو گەمارۆیانـــەی 
ئێســـتامان لەســـەر دەبـــوو، نـــە ئـــەو کاردانـــەوە 
ــا  ــەوەی تورکیـ ــەش )بـ ــدە نێودەوڵەتییـ توونـ
ــوو.  ــییەکە دەبـ ــۆ گشتپرسـ ــەوە( بـ و ئێرانیشـ
لـــەوەش واوەتـــر بەبـــێ کەرکـــووک تەنانـــەت 
ســـەربەخۆیی کوردســـتانیش خێراتـــر دەبـــوو.

باشـــوور  كوردســـتانی  گشتپرســـیی 
ــی  ــا دەربڕینـ ــە تەنیـ ــە، واتـ ــی نییـ ئیلزامـ
لەســـەر  باشـــوورە  خەڵكـــی  رای 
داوا  بەغـــدا  بـــەڵام  چارەنووســـیان، 
هەڵوەشـــێتەوە.  گشتپرســـییەكە  دەكات 
یاخـــود  گشتپرســـی  هەڵوەشـــاندنەوەی 
ـــی وەكـــو تەكنیكیـــش ئەســـتەمە،  ئیلغاكردن
ــەرە  ــدا، ئەنقـ ــەڵاتدارانی بەغـ ــەڵام دەسـ بـ
لەســـەر  پێداگـــری  هـــەر  تەهـــران  و 
ئیلزامـــی  ئەگـــەر گشتپرســـی  دەكـــەن. 
ـــە، هەڵوەشـــاندنەوەی ئەنجامەكەشـــی  بووای
بـــە شـــێوەیەكی یاســـایی دەكـــرا، بـــەڵام 
چونكـــە تەنیـــا دەورێكـــی راوێـــژكاری هەیـــە، 
ئـــەم  ســـەرەكی  مەبەســـتی  دیـــارە  وا 
ــرادەی  ــكاندنی ئیـ ــەر تێكشـ ــە هـ دەوڵەتانـ
خەڵكـــی كـــوردە بەگشـــتی و خەڵكـــی 
ـــەڵ  ـــی. لەگ باشـــووری كوردســـتان بەتایبەت
ئاراســـتەی  بـــە  هەوڵەكەیـــان  ئـــەوەش 
بێبەهاكردنـــی شـــكۆی مەعنەویـــی گەلـــی 
ــارێكی زۆری  ــەرەڕای فشـ ــە سـ ــوردە كـ كـ
جیهانـــی، داوای ئـــازادی و ســـەربەخۆیی 
كـــرد. بـــۆ یەكەمجـــار گەلـــی كـــورد، دوور 
ناوچەییـــەكان  و  حیزبـــی  وەلائـــە  لـــە 
دەنگیـــان بـــە ســـەربەخۆیی دا. ئەنجامـــی 
ـــورد  ـــی ك ـــە گەل ـــت ك گشتپرســـی پێماندەڵێ
ـــۆ خـــۆی وەكـــو ئامانجێكـــی  ســـەربەخۆیی ب
هیـــچ  و  هەڵدەســـەنگێنێ  ســـتراتیژیك 
كاتێـــك لـــە دڵـــەوە رازی بـــە ســـەروەرییەكی 
ـــی و  ـــوەی ئۆتۆنۆم ـــە چوارچێ ـــنووردار ل س
ــی  ــەوەی دەوڵەتانـ ــووە. ئـ ــدا نەبـ فیدراڵیـ

ـــردووە،  ـــێ ك ـــی دڵەڕاوك ـــەری تووش داگیرك
هـــەر دەربڕینـــی ئـــەم دەنگـــە بـــۆ رای 

گشـــتیی جیهانـــە.
 بـــە جاڕدانـــی ئـــەم دەنگـــە، گەلـــی 
لـــە  نەتەوەبوونـــی  پێناســـەی  كـــورد 
بـــووە  و  ســـەلماند  جیهانیـــدا  ئاســـتی 
خاوەنـــی كەســـایەتییەكی نێونەتەوەیـــی 
ــی  ــوو. حكومەتـ ــێكی یەكگرتـ ــە شوناسـ بـ
ئـــەم  دەربڕینـــی  ناتوانێـــت  هەرێمیـــش 
شوناســـە ئیلغـــا بـــكات. كەواتـــە هەوڵـــی 
دەوڵەتـــە كۆڵۆنیالـــەكان تەنیـــا ســـووكایەتی 
ــك  ــوردە، هەوڵێـ ــی كـ ــرادەی گەلـ ــە ئیـ بـ
كـــە لـــە ســـەدەی رابـــردوودا توخمـــی 
ــان. ــەڕ گەلەكەمـ ــووە لەمـ ــەتیان بـ سیاسـ

دۆكترینی ناسیۆنالیزمی كورد 
ماف، مرۆڤایەتی و دیموكراسییە

بـــواری  تیۆریزانەكانـــی  لـــە  زۆر 
ــیۆنالیزمی  ــە ناسـ ــە لـ ــیۆنالیزم رەخنـ ناسـ
ــود  ــن یاخـ ــە دۆكتریـ ــرن كـ ــوردی دەگـ كـ
مەزهەبێكـــی ناسیۆنالیســـتیی پێناســـەكراوی 
ــت  ــۆی دروسـ ــۆ خـ ــی بـ ــە. ئەویترێكـ نییـ
نەتەوەییەكانـــی  ســـنوورە  نەكـــردووە. 
تەنانـــەت  و  نەكـــردووە  دەستنیشـــان 
ــە  ــاوە. بـ ــۆی تێكۆشـ ــی خـ ــەر خاكـ لەسـ
بـــەراورد لەگـــەڵ عرووبـــە، ناســـیۆنالیزمی 
ــورك  ــی تـ ــارس، تورانیزمـ ــەرای فـ مێژووگـ
نەژادپەرســـتانەیان  كاراكتەرێكـــی  كـــە 
ـــاری  ـــە گوت ـــورد ل ـــیۆنالیزمی ك ـــە، ناس هەی
سیاســـی خۆیـــدا بـــە دەگمـــەن لەســـەر 

ناسیۆنالیزمی حەقخوازی 
كورد و فراوانخوازی عێراق

ــورك  ــەرەب و تـ ــارس و عـ ــی فـ دژایەتـ
ـــی  ـــر هەوڵ خـــۆی پێناســـە كـــردووە. زیات
داوە گوتـــاری مافخوازیـــی خـــۆی بـــە 
ـــووە  ـــەی هەب ـــێنێ و رەخن ـــان بناس جیه
لـــە  داگیركـــەرەكان.  دەوڵەتـــە  لـــە 
پراكتیكیشـــدا هیـــچ كاتێـــك نەبـــووە 
ـــە  ـــی دەوڵەت ـــە هەڕەشـــە بەســـەر گەلان ب
ــدا،  ــە بەغـ ــورد لـ ــەوە. كـ كۆڵۆنیالەكانـ
تـــاران یاخـــود ئەنقـــەرە بۆمبـــی لەنـــاو 
نەتەقانـــدووە.  ســـیڤیلدا  خەڵكـــی 
خەڵكـــی ســـیڤیلی تـــورك و عـــەرەب 
نەبووەتـــە  كاتێـــك  هیـــچ  فـــارس  و 
بزووتنـــەوە  ســـەربازیی  ئامانجـــی 
ــەوە  ــش ئـ ــی تریـ ــەكان. خاڵێكـ كوردییـ
دەرەوەی  لـــە  هیچـــكات  كـــە  بـــووە 
ـــداری  ـــی چەك ـــۆی خەبات ـــای خ جۆگرافی
ـــە  ـــردووە. ئەم ـــی نەك ـــەت سیاس و تەنان
لاوازی  خاڵێكـــی  وەكـــوو  دەتوانێـــت 
تەڤگـــەری رزگاریـــی كـــورد لـــە قەڵـــەم 
بدرێـــت، بـــەڵام لـــە هەمـــان كاتـــدا 
دەربـــڕی حەقخـــوازی و ئازادیخوازیـــی 

بـــووە. بزووتنەوەكەیـــان 
ـــت  ـــان دەڵێ ـــەوەكان پێم ـــژووی نەت مێ
كـــە ئـــازادی و ســـەربەخۆیی هەریەكـــن و 
ـــەوە پێناســـە  ـــە یەك ـــەل و نیشـــتمان ب گ
دەكرێـــن و ئەمانـــە لەگـــەڵ مرۆڤایەتـــی 
ـــن.  ـــەك دادەنێ ـــەی نەتەوەی ـــەردی بناغ ب
ئـــەم چەمكانـــە بـــۆ هـــەر نەتەوەیـــەك 
بـــە  كـــورد  گەلـــی  گەردوونیـــن. 
پێشـــكەوتنی  مـــوژدەی  گشتپرســـی 
ــە رۆژهەڵاتـــی  ــی لـ ــا ئەخلاقییەكانـ بەهـ

ناوەڕاســـت و دونیـــادا داوە. 
لـــە ئاســـتی نێوخۆییـــدا گشتپرســـی 
پرۆتۆ-تایپـــی هاووڵاتـــی كوردســـتانی 
ــە  ــە ببێتـ ــادە نییـ ــە ئامـ ــدووە كـ ئافرانـ
هێزێكـــی  هیـــچ  بەنـــدەی  و  رەعیـــە 
بیانـــی و لـــە هەمـــان كاتـــدا لەمـــەڕ 
هەســـتی  نیشـــتمانەكەی  و  نەتـــەوە 
بەرپرســـیارێتی دەكات و ئامادەیـــە بـــۆ 
خـــۆی  نەتەوایەتـــی  و  ســـەربەخۆیی 
قوربانـــی بـــدات. گشتپرســـی هەروەهـــا 
بـــۆ جیهانـــی سەلــــماند كـــە كـــورد 
بـــاوەڕی بـــە ئاشـــتیی دیموكراتیانـــە 
هەیـــە. ناســـیۆنالیزمی حەقخوازانـــەی 
كـــورد كەوتووەتـــە بەرامبـــەر چەنـــد 
ــە  ــە لـ ــواز كـ ــیۆنالیزمێكی فراوانخـ ناسـ
بنەڕەتـــدا كرۆكێكـــی نەژادپەرەســـتانەیان 

ــە. هەیـ
 

ناسیۆنالیزمە 
فراوانخوازەكانی ناوچە

گوتـــاری  و  بـــاوەڕ  بەپێـــی 
و  عـــەرەب  تـــورك،  ناسیۆنالیســـتە 
فارســـەكان، ئـــەوان گەلانـــی خـــاوەن 

مێـــژوو و شارســـتانیەتی كۆنـــن، بۆیـــە 
مافێكـــی سروشـــتییان بـــۆ خـــاك و 
دەوڵەتـــی خۆیـــی هەیـــە، لـــە بەرامبـــەردا 
ـــی  ـــورد موتیع ـــوو ك ـــی وەك ـــت گەلان دەبێ
ســـوڵتە و دەســـەڵاتی دیرۆكـــی و بـــاوەڕی 
ـــە  ـــەی رەوت ـــۆ زۆرب ـــە ب ـــن. بۆی ـــەوان ب ئ
ــراق رەوایـــە ئـــەوان  ــییەكانی عێـ سیاسـ
حوكمڕانـــی بەســـەر هەمـــوو گەلانـــی 
عێراقـــدا بكـــەن، هەرچەنـــدە باســـی 
مرۆڤیەكانـــی  مافـــە  و  دیموكراســـی 
كـــورد بكـــەن. واتـــە ســـەروەری بـــۆ 
ئـــەوان پـــاوان كـــراوە و لـــە چوارچێـــوەی 
مافـــی  بـــە  دان  ســـەروەرییەدا  ئـــەو 
ناكۆكیـــی  ئەمـــە  بنێـــن.  كـــورددا 
ـــا  ـــرۆڤ تەنی ـــی م ـــە ماف ـــە، چونك چەمك
دابیـــن  هاووڵاتیبوونـــدا  قاڵبـــی  لـــە 
تەنیـــا  هاووڵاتیبوونیـــش  و  دەكرێـــت 
بـــە ســـەروەریی خۆیـــی بـــەدی دێـــت. 
حوكمڕانانـــی بەغـــدا ســـەروەری لـــە 
ـــەزەوە  ـــە مەرك ـــەرەب ل ـــی ع ـــی ئەتن قاڵب
ــان  ــی تریـ ــەن و دەركێكـ ــە دەكـ پێناسـ
لـــە هاووڵاتێنـــی و ســـەروەری نییـــە. 
ـــاو  ـــە ن ـــتنە درزی كردووەت ـــەم تێگەیش ئ
ـــراق،  ـــی عێ ـــگای عەرەب ـــۆی كۆمەڵ تانوپ
بەتایبـــەت بـــە پێناســـە شـــیعەگەراكەی 
ســـایكۆلۆژیای  لـــە  بەشـــێك  بـــووە 

كۆمەڵـــگای عەرەبـــی عێـــراق.

ناسیۆنالیزمێكی نوێی 
عێراقی

مەزهەبـــی شـــیعە ئێســـتا بـــووە بـــە 
ناســـیۆنالیزمی  پێناســـەی  بەشـــێكی 
وەكـــوو  دیـــاردە  ئـــەم  عێراقـــی. 
رەهـــا  ئایینـــی  دیـــاردەی  هەمـــوو 
ئاســـۆیەكی  لـــە  جیهانبینیەكـــەی  و 
چـــاك  ســـپیی  و  رەش  بەرتەســـكی 
دەگرێتـــەوە.  شـــكڵ  خراپـــدا  و 
لـــە پێنـــاوی  هەمـــوو بۆچوونەكانـــی 
بەرحەقبوونـــی خۆیـــەوە دیـــار دەبێـــت 
دەربڕینـــی  بـــۆ  دەرفەتێـــك  هیـــچ  و 
ـــەوە.  ـــاواز نامێنێت ـــزری جی ناســـنامە و ه
ـــە  ـــەم بۆچوون ـــە دیموكراســـی ئ ـــە ل بێجگ
موتڵەقـــەی ئایینـــی ناتوانێـــت، یـــان 
ـــتی  ـــێ هەس ـــە بتوان ـــدا نیی ـــە زەرفیەتی ل
ـــردا  ـــەڵ ئەویت ـــاودەردی لەگ ـــی/ ه ئەمپات
بناغـــەی  بـــەردی  ئەمپاتـــی  بـــكات. 
ـــاوەڕی  ـــە ب كۆمەڵگایەكـــی هارمۆنیكـــە، ل
ـــاوەڕ  ـــەوی لەســـەر ب ـــدا ئ ـــی- قەومی ئایین
و هـــزری تـــۆ نەبێـــت ناحەقـــە. بـــۆ 
ئـــەوەی رۆژێـــك لـــە رۆژان كۆمەڵـــگای 
هەســـتی  بتوانـــێ  عێـــراق  عەرەبـــی 
هەبێـــت،  كـــورد  لەمـــەڕ  ئەمپاتـــی 
ــە  ــی لـ ــی بنەڕەتـ ــێ وەرچەرخانێكـ دەبـ
ســـایكۆلۆژیای  و  ئایینیـــەكان  بەهـــا 

دەبێـــت  ئـــارا.  بێتـــە  كۆمەڵایەتیـــدا 
جیهانـــی  شـــیكردنەوەی  ناوەنـــدی 
ــری  ــی پارامێتـ ــو بەپێـ ــۆ، بەڵكـ ــە خـ نـ
ئەخلاقـــی مرۆڤایەتـــی بێـــت و بتوانـــێ 
خـــۆی دانێتـــە جێـــی كـــورد. بۆیـــە 
ــان و  ــە خۆمـ ــانە لـ ــەم پرسـ ــت ئـ دەبێـ

لـــەوان بكەیـــن:
شـــیعەی  عەرەبێكـــی  ئایـــا   -
مامناوەنـــد حاڵـــی دەروونیـــی كوردێـــك 

تێـــدەگات؟
ــك  ــوو كوردێـ ــێ وەكـ ــا دەتوانـ - ئایـ

ــكات؟ ــت بـ هەسـ
ـــە شـــوێنی كـــورد  ـــێ خـــۆی ل - دەتوان

ـــكات؟ ـــا ب وێن
لـــێ بكاتـــەوە  بیـــری  - دەتوانـــێ 
گەلـــۆ كوردێـــك چـــۆن بیـــر لـــە خـــۆی 
ـــەوە؟ ـــەدا دەكات ـــەم دونیای ـــەی ل و جێگ
- ئایـــا ئـــەو عەرەبـــە دەتوانـــێ لـــە 
كاتـــی شـــاهیدبوونی لەســـەر ئێشـــی 
كـــورد هەســـت بـــە خـــەم و پەرۆشـــی 

ــكات؟ بـ
- خـــەم و پەرۆشـــیی كـــورد بـــۆ 
مایـــەی  بەغـــدا  شـــیعەی  عەرەبـــی 

خۆشـــی؟ یـــان  پەژارەیـــە 
بەپێویســـتی دەبینـــم دیســـان چەنـــد 
ـــیۆنالیزمی  ـــا ناس ـــەم. ئای ـــیارێك بك پرس
كوردیـــش وەكـــوو ئـــەوان بیـــر دەكەنەوە؟ 
دەبێـــت  خـــۆش  دڵـــی  كـــورد  ئایـــا 
بـــە ناخۆشـــیی عـــەرەب؟ لەبیرمـــان 
نەچێـــت، كاتێـــك پێشـــمەرگەی كـــورد 
ســـەربازی فـــارس، تـــورك، عەرەبیـــان 
بـــە ئەســـیری دەگـــرت، قووتـــی دەمـــی 
خۆیـــان دەدا بـــە ئـــەوان و خۆیـــان 
برســـی دەمـــان. ئەمـــە ئـــەو هەســـتەیە 
ـــراوە.  ـــە ك ـــی پێناس ـــوو ئەمپات ـــە وەك ك
ـــی  ـــاوی ئەمپاتی ـــورد چ ـــیۆنالیزمی ك ناس
ئەمپاتیەكانـــی  هەســـتە  كـــورد، 
نەكـــردووە، چونكـــە  كوێـــر  كـــوردی 
بـــووە.  حەقخـــواز  ناســـیۆنالیزمێكی 
بـــەڵام ئایـــا ناســـیۆنالیزمە عـــەرەب، 
فـــارس و توركییـــەكان حەقخـــوازن؟

خـــۆی  كـــورد  دەبێـــت  لێـــرەدا 
لـــە  نابەرابـــەر  شـــەڕێكی  ئامـــادەی 
ـــی  ـــیۆنالیزمە پەلهاوێژەكان ـــەر ناس بەرامب
ناوچـــە بكـــەن، بیركردنـــەوە لـــەوەی 
ـــەرە و  ـــدا، ئەنق ـــەردەمدارانی بەغ ـــە س ك
ـــورد  ـــەڵ ك ـــە رۆژان لەگ ـــك ل ـــاران رۆژێ ت
خۆهەڵخەڵەتاندنێكـــی  دەبـــن،  تەبـــا 
كوشـــندەیە. ناســـیۆنالیزمی عـــەرەب- 
ـــە لەگـــەڵ  ـــا ئەوكات ـــراق تەنی شـــیعەی عێ
كـــورد ئاشـــتیانە رەفتـــار دەكات، ئەگـــەر 
لاواز بێـــت، ئـــەو دەققەیـــەی كـــە هەســـت 
ـــكات، خـــۆی  ـــز ب ـــە باڵادەســـتبوونی هێ ب

ــادە دەكات. ــرش ئامـ ــۆ هێـ بـ

بێهروز شوجاعی
 



       Tel: 0750 486 34 12    -    0750 488 56 96            هەفتەنامەیەكی سیاسی گشتییە تۆڕی میدیایی رووداو دەریدەكات              نووسینگەی سلێمانی : بەرامبەر پاركی ئازادی             07501130997                ناونیشان: هەولێر ـ شەقامی رووناكی

WWW.RUDAW.NET

Rudaw readers know more
Rudaw Media Network

خاوەنی ئیمتیاز : تۆڕی میدیایی رووداو
سەرنووسەر : سەلام سەعدی

جێگری سەرنووسەر : ساڵح قادر
بەڕێوەبەرانی نووسین:  نەوزاد مەحموود 

                                    مەحموود یاسین کوردی

بەڕێوەبەری هونەری: حوسێن هیممەتی
ئەندامی شانازی ستاف : عەبدوڵڵا قڕگەیی

دیزاینەران : هونەر مەرجان، ئاكار جەلیل

salam@rudaw.net

rodan@rudaw.net

newzad@rudaw.net

mhamwd.yaseen@rudaw.net

himati@rudaw.net

rudaw@rudaw.net  

لەیلا مالك: بۆ بەدیهێنانی 
خەونەكانم لە هەولێرم


